
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 51 
 

ᕿᑎᖅᑰ, ᐅᑐᐱᕆ 28, 2010 
 

 

ᖁᑉᐱᕐᓂᓖᑦ 2860ᒥᒃ 2918ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)    

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ 
 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 

 

 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2860 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 28, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 

ᑕᐃᒪ ᐱᒋᐊᕈᑎᑦᑎᓐᓂᒃ ᑐᒃᓯᐊᓂᕐᒥᒃ 

ᐱᒋᐊᖅᑎᑦᑎᒍᓐᓇᕐᒪᖔᑦ ᐊᐱᕆᔪᒪᓪᓗᒍ, ᒥᔅᑕ 

ᓂᖏᐅᖓᓐ. 
 

>>ᑐᒃᓯᐊᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᑦᑎᐊᕙᒃᑯᑦ 

ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, 

ᓄᓇᕗᑦᒥᐅᑦ, ᕿᑭᖅᑕᕐᔪᐊᕐᒥᐅᑦ, ᑲᖏᑦᑐᒑᐱᒻᒥᐅᓪᓗ 

ᑕᑯᓐᓇᕈᓐᓇᖅᓯᑲᓪᓚᓂᖅᐸᑕ.  
 

(ᑐᓵᔨᑎᒍᑦ) ᓇᒻᒪ 2. ᒥᓂᔅᑕᐃᑦ ᐅᖃᐅᓯᖏᑦ. ᓗᐃ 

ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 214 - 3(2): ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ (ᑕᐹᕐᔪᒃ) 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᓐᓄᕌᖃᑏᒃ. ᐊᒻᒪᑦᑕᐅᖅ ᑕᐃᒃᑯᐊ  

ᓂᕈᐊᖅᑎᒋᓯᒪᔭᒃᑲ ᑐᓵᔪᓐᓇᖅᓯᔪᐊᓐᓅᒻᒪᑕᒎᖏᒃᑯᐊ 

ᐃᒡᓗᓕᒃᒥ ᐊᒻᒪᓗ ᓴᓂᕋᔭᕐᒥᐅᑦ ᑕᐃᒃᑯᐊ 

ᐅᓪᓗᖃᑦᑎᐊᖁᒻᒪᕆᑦᑎᒃᑲ. 
 

ᐅᖃᖅᑎᑦᑎᔩ, ᓯᕗᓪᓕᖅᐹᒥᒃ ᑐᓴᖅᑎᑦᑎᒍᒪᓪᓗᖓ 

ᖃᓄᐃᓕᐅᖅᐸᓪᓕᐊᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ.  
 

ᑖᒃᑯᐊ ᐃᓚᒋᔭᐅᒻᒪᑕᐃᓛᒃ ᐱᖓᔪᒋᔭᐅᓕᖅᖢᑎ 

ᑲᑎᒪᔨᓐᖑᖅᑎᑕᐅᓯᒪᔪᑦ ᑕᐃᒃᑯᐊ 

ᓯᕗᓪᓕᐅᓚᐅᖅᓯᒪᔪᑦ ᐃᐳᕈ 21-ᒥᑦ, 23-ᒧᑦ, 2009-

ᖑᑎᓪᓗᒍ ᑲᑎᒪᓚᐅᖅᓯᒪᒻᒪᑕ ᐊᒻᒪᓗ ᑕᒪᒃᑯᓂᖓ 

ᕿᒥᕐᕈᓚᐅᖅᓯᒪᓪᓗᑎᒃ ᖃᓄᐃᑦᑐᓂᒃ 

ᐱᓕᕆᐊᒃᓴᖃᕐᓂᐊᕐᒪᖔᑕ. ᑖᒃᑯᐊ ᑲᑎᒪᔨᕋᓛᑦ. 

ᑕᐃᒪᓕ ᑕᐃᒃᑰᓇ ᓇᓗᓇᐃᖅᓯᑦᑎᐊᓚᐅᕐᒪᑕ ᑖᒃᑯᐊ 

ᑲᑎᒪᔩᑦ ᖃᓄᐃᑦᑐᓂᒃ ᐊᐅᓚᑕᐅᔾᔪᑕᐅᔪᓐᓇᖅᑐᓂᒃ 

ᕿᒥᕐᕈᓪᓗᑎᒃ ᐊᒻᒪ ᑖᓐᓇ ᑐᓐᖓᕕᒋᓂᐊᖅᑕᕗᑦ 

ᑕᒪᑉᑕᒥᒃ ᑎᓕᐅᕈᑕᐅᓯᒪᔪᖅ ᑕᕝᕙᓂ 

ᒐᕙᒪᖃᑦᑎᓪᓗᑕ ᐱᓕᕆᐊᕆᓇᓱᓐᓂᐊᖅᑕᕗᑦ.  
 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

ᐃᒃᓯᕙᐅᑕᒃᓴᒻᒥᓂᒃ ᓂᕈᐊᓚᐅᖅᑐᖅ, 

ᑐᖏᓕᒃᓴᖓᓂᓪᓗ, ᐊᒻᒪᓗ ᑖᒃᑯᐊ ᑕᒪᕐᒥᒃ ᓲᕐᓗ 

ᐃᓚᒋᔭᐅᓕᖅᖢᑎᒃ ᑖᒃᑯᓄᖓ ᐃᓅᓯᕐᒧᑦ 

ᐃᓵᒃᓯᒪᒌᒃᑯᓐᓄᑦ ᑲᑎᒪᔨᖏᓐᓄᑦ. ᐊᒻᒪᑦᑕᐅᖅ 

ᑕᓪᓕᒪᐃᑦ ᑖᒃᑯᓄᖓᑦᑕᐅᖅ ᓂᕈᐊᖅᑕᐅᓚᐅᕆᕗᑦ 

ᓄᓇᕗᑦᒥ ᓄᓇᐃᑦ ᐊᑎᖏᑦᑕ 

ᐃᓕᓴᕆᔭᐅᓯᒪᔾᔪᑎᖏᓐᓄᑦ 

ᐋᖅᑭᒃᓱᐃᔨᐅᖃᑕᐅᓂᐊᖅᑎᓪᓗᒋᑦ. ᑖᒃᑯᐊᓗ 

ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᕆᕗᑦ ᐅᑯᓂᖓ 

ᑲᒪᔪᒪᓪᓗᑎᒃ ᑲᑎᒪᔨᕋᓛᖃᕐᓂᐊᖅᖢᑎᒃ 

ᐃᓅᓯᓕᕆᓂᖅ ᐊᒻᒪᓗ ᐋᓐᓂᐊᖃᑦᑕᐃᓕᒪᑎᑦᑎᓂᖅ, 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᑕᒪᒃᑯᐊ 

ᐃᖅᑲᑦᑐᐃᕕᑎᒍᑦ ᐊᖅᑯᓵᖃᑦᑕᕆᐊᖃᑦᑐᑦ ᑕᒪᒃᑯᐊ 

ᖃᓄᐃᑕᐅᔭᕆᐊᖃᕐᓂᖏᓐᓄᑦ ᐃᓱᒪᓕᐅᕈᑕᐅᓪᓗᑎᒃ. 
 

ᓯᕗᓪᓕᖅᐹᒥᒃ ᑲᑎᒪᓚᐅᖅᑎᓪᓗᒋᑦ ᑖᒃᑯᐊ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᒪᕐᕈᐃᓱᖅᖢᑎᒃ 

ᑲᑎᒪᓕᖅᓯᒪᓕᖅᑐᑦ ᓅᕖᕙ 2009-ᒥᒃ ᐊᒻᒪᓗ ᒫᑦᓯ 

2010-ᒥ. ᑲᑎᒪᑎᓪᓗᒋᑦ ᑕᐃᒪ 

ᓇᓗᓇᐃᖅᓯᑦᑎᐊᓚᐅᖅᑐᑦ 

ᓂᐱᖃᑦᑎᐊᒻᒪᕆᑦᖢᑎᓪᓗ ᑕᒪᒃᑯᐊ ᐃᓄᐃᑦ 

ᖃᐅᔨᒪᓂᕆᔭᖏᑦ ᑕᒪᒃᑯᓂᖓ 

ᐊᑐᖅᑕᐅᔾᔫᒥᔭᕆᐊᖃᒻᒪᑕ ᐊᒻᒪᓗ ᓄᓇᓕᓐᓂ 

ᑕᒪᒃᑯᐊ ᐃᓐᓇᐅᓂᖅᓴᐃᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂᒃ ᖃᐅᔨᒪᔪᑦ ᓲᕐᓗ ᑖᒃᑯᐊᑦᑕᐅᖅ 

ᐊᑐᖅᑕᐅᔾᔫᒥᔪᓐᓇᖁᓪᓗᒋᑦ. ᒫᑦᓯᒥ ᑲᑎᒪᑎᓪᓗᒋᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᑕᐃᒪᓕ 

ᓂᓪᓕᖅᕕᖃᕈᓐᓇᖅᑎᑕᐅᓚᐅᕐᒪᑕ ᑕᒪᓐᓇ ᐊᒃᓱᓇᖅ 

ᓄᓇᕗᑦᒥ ᖃᓄᖅ ᑕᒪᓐᓇᐃᓛᒃ ᑲᒪᒋᔭᐅᒍᓐᓇᕐᒪᖔᑦ 

ᑖᒃᑯᓄᖓᓗ ᐱᔭᕆᐊᖅᖠᓕᕆᔨᐅᔪᓄᑦ ᑖᒃᑯᓄᖓ 

ᐅᖃᓪᓚᒃᑎᑕᐅᓪᓗᑎᒃ ᑕᒪᑐᒥᖓ ᖃᓄᖅ 

ᐃᓱᒪᒻᒪᖔᑕ. 
 

ᐅᖃᖅᑎᑦᑎᔩ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔩᑦ ᒫᓐᓇ ᑕᒪᑐᒪᓂ ᐱᓇᓱᐊᕈᓯᑦᑎᓐᓂ 

ᑕᕝᕙᓂᐊᓯᑦ ᑲᑎᒪᔪᐊᓐᓅᓕᕐᒥᒻᒪᑕ ᐃᖃᓗᓐᓂ. 

ᑕᕝᕙᓂ ᑲᑎᒪᓂᕐᒥᓐᓂ ᐅᑯᐊ 

ᐅᖃᐅᓯᕆᔭᐅᓂᐊᖅᑐᑦ:  
 

 ᐃᓄᐃᑦ ᓲᕐᓗ ᐃᓱᐊᖅᖠᑎᕈᑎᖏᑦ ᐅᕝᕙᓗ 

ᓴᐃᒻᒪᖅᓴᐅᑎᖏᑦ ᐃᓛᓐᓂ ᑕᐃᔭᐅᕙᑦᑐᖅ 

ᒪᒥᓴᕐᓂᖅ  

 ᑖᓐᓇ ᓲᕐᓗ ᐃᓱᐊᖅᓯᓇᓱᐊᕐᓂᖅ ᐃᓅᓯᕐᒧᑦ 

ᐅᖃᓪᓚᐅᔾᔪᐃᓃᑦ ᖃᓄᖅ ᑕᒪᒃᑯᐊ 

ᐃᓄᐃᑦ ᐱᐅᓯᕆᕙᓚᐅᖅᑕᖏᑦ 



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᑖᒃᑯᓂᖓ ᑐᓴᖅᑎᑕᐅᓂᐊᕆᓪᓗᑎᒃ 

ᓄᓇᕗᑦᒥ ᐃᖅᑲᑦᑐᐃᓂᓕᕆᔨᒃᑯᓐᓄᑦ 

ᐱᔾᔪᑎᖃᑦᖢᑎᒃ ᑕᒪᒃᑯᐊ ᐃᓛᔮᕇᑦ 

ᐊᑲᐃᓪᓕᐅᕈᑎᖃᑉᐸᑦᑐᑦ 

ᑲᒪᒋᔭᐅᔪᓐᓇᐅᑎᒋᕙᓕᖅᑕᖏᓐᓂᒃ ᒫᓐᓇ 

ᑖᓐᓇ ᒪᓕᒐᓐᖑᓵᓚᐅᖅᑐᖅ ᐃᓗᓕᖏᓐᓂᒃ 

ᐅᖃᐅᔾᔭᐅᑦᑎᐊᕐᓂᐊᕆᓪᓗᑎᒃ.  

 ᑐᓐᖓᕕᒃᑯᓪᓗ ᐆᒪᔪᕐᓂᐊᑎᖏᓐᓄᑦ 

ᐃᑲᔫᓯᐊᖑᕙᑦᑐᓂᒃ ᑖᒃᑯᓂᖓ 

ᑐᓴᖅᑎᑕᐅᓂᐊᖅᑐᑦ  

 ᐊᒻᒪᓗ ᖃᓄᐃᓕᖓᕙᓪᓕᐊᓕᕐᒪᖔᑕ 

ᑕᒫᒃᑯᐊ ᐱᔭᕆᐊᒃᖠᓕᕆᔨᐅᔪᑦ ᓄᓇᕗᒥ 

ᓲᕐᓗ ᐊᒃᖢᓗᐊᖅᑐᓄᑦ 

ᐃᑲᔫᑎᒃᓴᐅᓂᐊᖅᑐᑦ 

 ᐊᒻᒪ ᑖᒃᑯᓇᙵᑦ ᐅᓂᒃᑳᕐᕕᐅᓂᐊᕆᓪᓗᑎᒃ 

ᑕᐃᒎᓯᓕᐅᖅᑎᒃᑯᓐᓂ 
 

ᐅᖃᖅᑎᑦᑎᔩ, ᑖᒃᑯᐊ ᐃᓛ ᖃᐅᔨᒪᔨᑕ 

ᑲᑎᒪᔨᖏᓐᓂᒃ ᑖᒃᑯᐊ ᓂᕈᐊᖅᑕᐅᓯᒪᖕᒪᑕ 

ᐊᒃᓱᒻᒪᕆᒃ ᐊᔪᓐᖏᑦᑎᐊᕐᓂᖏᓐᓂᒡᓗ 

ᓯᓚᑐᔫᓂᖏᓐᓂᒡᓗ ᓄᓇᒥᖕᓂᒡᓗ ᐃᑲᔪᖃᑦᑕᕐᓂᖏᑦ 

ᑕᐅᑐᒃᑕᐅᓪᓗᑎᒃ ᐊᒻᒪ ᑖᒃᑯᐊ ᖃᐅᔨᒪᔪᒻᒪᕆᐅᒻᒪᑕ 

ᐅᐱᒋᔮᓗᒋᒐᑦᑎᒍ ᑖᒃᑯᐊ ᓲᕐᓗ 

ᓯᕗᓂᕆᓚᐅᖅᑕᖏᑕ ᐃᓅᓯᕆᓚᐅᖅᑕᖏᑦ 

ᐊᒃᓱᕈᕐᓇᖅᑐᒃᑰᖅᐸᒃᑲᓗᐊᖅᖢᑎᒃ ᑕᒪᑐᒧᖓ 

ᓯᓚᑦᑐᖅᐹᓪᓕᕈᑎᓯᒪᖕᒪᑕ ᑖᒃᑯᐊ ᖃᐅᔨᒪᓂᕆᔭᖏᑦ 

ᐊᑐᕈᒪᓪᓚᕆᒃᑲᑦᑎᒍ ᑕᕝᕙᓂ ᒐᕙᒪᒃᑰᔪᑎᒍᑦ.  
 

ᐃᑉᐸᒃᓴᖅ ᐅᖓᓕᐊᓂ ᑖᒃᑯᐊ ᑲᑎᖃᑎᒋᓚᐅᖅᑕᒃᑲ 

ᐊᒻᒪᓗ ᐅᓐᓅᓂᐊᖅᑐᒥ ᑕᐃᑲᓂ ᓅᕙ ᐃᓐᒥ 

7ᒧᐊᖅᐸᑦ ᖃᐃᖁᔨᓯᒪᖕᒪᑕ ᑕᕝᕙᓃᑦᑐᓕᒫᓂᒃ 

ᑐᙵᓱᑦᑎᑕᐅᓂᐊᖅᐳᑦᑐᖅ 

ᑕᑯᔭᐅᒃᑲᓂᕐᓂᐊᖅᖢᑎᒡᓗ.  
 

ᑕᐃᒪᓕ ᑕᒪᑐᒥᖓ ᐱᕕᖃᕈᓐᓇᖅᓯᒪᒍᒪ ᑖᒃᑯᐊ 

ᐃᓗᐊ ᖃᐅᔨᒪᔨᑕᐅᓂᕐᒧᑦ ᑲᑎᒪᔩᑦ ᐊᕐᕌᒎᓚᐅᖅᑐᒥᑦ 

ᖃᓄᐃᓕᐅᕋᓱᓚᐅᕐᒪᖔᑕ ᓴᖅᑮᓂᐊᖅᐳᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ ᐄᕙ ᐋᕆᐊᒃ.  
 

ᐊᖓᔪᖅᑳᑉ ᐅᖃᐅᓯᖓ 215 - 3(2): 

ᐃᓕᓴᖅᓯᓂᖅ ᐃᓄᖕᓂᒃ 

ᓄᑦᑎᖅᑕᐅᓚᐅᖅᓯᒪᔪᓂᒃ ᖁᑦᑎᒃᑐᒧᑦ 

ᒐᕙᒪᑐᖃᒃᑯᓐᓂ (ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ, 

ᐃᓕᓴᖅᓯᔪᒪᓪᓗᖓ ᐃᓄᖕᓂᒃ 

ᓄᑦᑎᖅᑕᐅᓚᐅᖅᓯᒪᔪᓂᒃ ᖁᑦᑎᒃᑐᒧᑦ 

ᒐᕙᒪᑐᖃᒃᑯᓐᓂ 1950ᖏᓐᓂ. ᐋᒡᒌᓯ 18ᖑᑎᓪᓗᒍ 

ᐊᕐᕌᒍᐃᑦ 60 ᐅᖓᑖᓄᑦ ᐊᓂᒍᖅᓯᒪᓕᖅᑎᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᑦ ᒪᒥᐊᓚᐅᖅᑐᑦ 

ᓄᑦᑎᖅᑎᑕᐅᓯᒪᓂᕐᒥᖕᓄᑦ ᓄᓇᕗᒻᒥᑦ 

ᓄᓇᓕᖏᓐᓄᑦ ᖃᐅᓱᐃᑦᑐᒧᑦ ᐊᐅᓱᐃᑦᑐᒧᓪᓗ.  
 

ᑕᓐᑲᓐ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ 

ᑭᒡᒐᖅᑐᐃᓪᓗᓂ ᐊᖓᔪᖅᑳᕐᔪᐊᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑲᓇᑕᒥᐅᓕᒫᓂᒡᓗ 

ᒪᒥᐊᓚᐅᖅᓯᒪᒻᒪᑦ ᐋᓐᓂᖅᑕᐅᓯᒪᓂᖏᓐᓂᒃ 

ᑕᒻᒪᕈᑕᐅᓯᒪᔪᓄᑦ ᐊᒻᒪᓗ 

ᓴᒡᓗᕿᑕᐅᓚᐅᖅᓯᒪᓂᖏᓐᓄᑦ ᑕᒪᒃᑯᐊ 

ᓅᑕᐅᓯᒪᔪᐃᑦ ᑕᑉᐹᓂ ᑖᖅᑐᒥ ᓲᕐᓗᖃᐃ 

ᑖᖅᑐᒦᓐᓇᖅᓯᒪᔪᒥ ᑭᖑᓂᑦᑎᓐᓂ.  
 

ᐅᖃᖅᑎᑦᑎᔩ, ᓯᑎᐱᕆ 19-ᖑᑎᓪᓗᒍ 

ᒥᓂᔅᑕᐅᖃᑏᒃᑲᓪᓗ ᑰᓕ ᐊᒻᒪ ᑕᐹᕐᔪᒃ 

ᐊᐅᓱᐃᑦᑐᒨᓚᐅᖅᑐᒍᑦ ᑕᑯᓐᓇᕆᐊᖅᑐᖅᖢᑕ 

ᐃᓕᓴᕆᔭᐅᑎᓪᓗᒋᑦ ᑖᒃᑯᐊ. ᑖᓐᓇᓗᑦᑕᐅᖅ 

ᒪᓕᒐᓕᐅᖅᑎᖃᑎᕗᑦ ᐃᓚᐅᓚᐅᕐᒥᔪᖅ 

ᖁᑦᑎᒃᑐᒥᐅᑕᖅ. ᑐᙵᕕᒃᑯᑦ ᓴᖅᑭᑦᑎᓯᒪᓚᐅᖅᑐᑦ 

ᐊᐃᑉᐸᖓᓐᓂᒃ ᓴᓇᙳᐊᒐᕐᒥᒃ ᓴᓇᔭᐅᖃᑕᐅᓯᒪᔪᒥᒃ 

ᐃᓕᓴᕆᔭᐅᑎᓪᓗᒋᑦ ᑖᒃᑯᐊ 

ᐋᓐᓂᖅᑕᐅᓯᒪᓂᖏᓐᓄᑦ ᖁᑦᑎᒃᑐᒦᑦᑐᑦ 

ᓅᑕᐅᓯᒪᔪᕕᓃᑦ.  
 

ᖁᔭᓐᓇᒦᖅᑕᒃᑲ ᓄᓇᕗᑦ ᑐᙵᕕᒃᑯᑦ 

ᓴᓇᔭᐅᒃᑲᐃᓚᐅᖅᓯᒪᒻᒪᑕ ᒪᕐᕉᖕᓂᒃ ᓴᓇᙳᐊᒑᓐᓂᒃ. 

ᖃᐅᓱᐃᑦᑐᒥᒃ ᓯᒥᐅᓂ ᐊᒪᕈᐊᓕᒃ ᐊᒻᒪᓗᒃᑕᐅᖅ 

ᐊᐅᓱᐃᑦᑐᒥ ᓘᑎ ᐱᔭᒥᓂ.  
 

ᐅᖃᖅᑎᑦᑎᔩ, ᑖᓐᓇ ᒪᒥᐊᓐᓂᕋᓚᐅᕐᓂᖓ ᒥᓂᔅᑕ 

ᑕᓐᑲᓐ ᐊᑦᑐᖅᑕᐅᓯᒪᔪᓄᑦ ᓅᑕᐅᔪᕕᓂᕐᓄᑦ 

ᓇᓗᓇᓐᖏᑦᑐᖅ ᐊᔭᐅᖅᑐᖏᓐᓇᖅᓯᒪᓂᖏᓐᓄᓪᓗ 

ᓄᓇᕗᑦ ᑐᙵᕕᒃᑯᑦ ᑕᐃᒪᐃᒻᒪᑦ 

ᖁᔭᓕᔪᒻᒪᕆᐅᔪᒍᑦ.  
 

ᐃᓱᒪᓇᖅᑐᖅ ᑕᒪᓐᓇ ᐊᑯᓂᐊᓗᒃ ᐅᑕᖅᑭᔭᐅᓯᒪᔪᖅ 

ᒐᕙᒪᑐᖃᒃᑯᓐᓂᒃ ᑕᒪᓐᓇ ᓴᓇᙳᐊᒐᕐᓗ 

ᐃᓕᓴᖅᓯᔾᔪᑎᐅᔪᖅ ᐃᑲᔪᕐᓂᖃᖁᓪᓗᒋᑦ 

ᒪᒥᑉᐸᓪᓕᐊᔪᓐᓇᕐᓂᖏᓐᓂᒃ 

ᐋᓐᓂᕐᓂᕆᓯᒪᔭᖏᓐᓂᒡᓗ ᓱᓕ 

ᐃᒃᐱᓐᓂᐊᔭᐅᕙᒃᑐᓂᒃ ᐊᒥᓱᓄᑦ, ᐃᖅᑲᐅᒪᕙᒃᑲ 

ᐃᓚᖏᓪᓗ ᐋᓐᓂᖃᑕᐅᓚᐅᖅᑐᑦ 

ᐃᓅᔪᓐᓃᖅᓯᒪᓕᖅᑐᑦ ᒫᓐᓇᒧᑦ ᑎᑭᖢᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ Hᐊᑐ ᑐᑐ.  

ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓂᕈᐊᕐᓇᐅᓂᐊᖅᑐᑦ (ᑐᑐ) 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏ, ᑕᐃᒪ ᐅᓪᓗᒥ 

ᓂᑯᕕᑦᑐᖓ ᑖᒃᑯᐊ ᐅᖃᕈᒪᓪᓗᖓ ᓄᓇᓕᖕᓂᑦ 

ᐃᓕᓐᓂᐊᖅᑐᓕᕆᓂᕐᒧᑦ ᓂᕈᐊᕐᓇᐅᓂᐊᖅᑐᒥ ᑖᓐᓇ 

ᐅᑭᐊᒃᓵᒥ ᑕᒪᐃᓐᓂ ᓄᓇᓕᖕᓂ. ᑎᓯᐱᕆ 13ᒥ 

ᓂᕈᐊᕐᓂᐊᕐᒪᑕ ᓄᓇᕗᒥ ᐊᒻᒪᓗᒃᑕᐅᖅ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᑖᓂᒃ 

ᕿᓂᕐᒪᑕ ᑲᑎᒪᔨᒃᓴᓂᒃ.  

 

ᐅᖃᖅᑏ, ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᑲᔪᖅᑐᒻᒪᕆᐊᓘᖃᑦᑕᕐᒪᑕ 

ᐃᓕᓐᓂᐊᖅᑐᓕᕆᓂᑦᑎᓐᓂᑦ ᐱᕙᓪᓕᐊᑎᑦᓯᓂᕐᒧᓪᓗ 

ᐃᓕᓐᓂᐊᓂᕐᒧᑦ ᐃᑲᔪᕈᑎᒋᔭᖏᑦ ᓄᓇᓕᖕᓂ 

ᐃᒪᓐᓇ ᓲᕐᓗ ᐅᖃᐅᓯᒃᓴᐅᓂᐊᖅᑐᓂᒃ 

ᐃᓕᓐᓂᐊᖅᑎᑦᓯᓂᕐᒧᑦ ᐊᑐᖅᑕᐅᖃᑦᑕᒐᔅᓴᓂᑦ 

ᐱᑕᖃᕐᒪᑕ. ᐃᓕᓴᐃᔨᓂᓪᓗ 

ᐃᖅᑲᓇᐃᔭᖅᑎᑖᖃᑦᑕᖅᑐᑎᑦ ᐃᓐᓇᑐᖃᓂᓪᓗ 

ᐊᖓᔪᖅᑳᓂᓪᓗ ᐃᓕᓐᓂᐊᕐᕕᓐᓂ. ᐊᒻᒪᓗ ᐃᒪᓐᓇ 

ᐃᓕᓐᓂᐊᕈᑎᔅᓴᐅᒐᔭᖅᑐᓂᑦ ᓄᓇᓕᓐᓂ 

ᖃᓄᐃᓕᐅᕈᑕᐅᒐᔭᖅᑐᓂᑦ ᐃᓕᓐᓂᐊᖅᑎᓄᑦ 

ᐃᓄᐃᑦ ᐱᖅᑯᓯᖏᓐᓂᓪᓗ ᐱᓕᕆᐊᖃᖅᐸᑦᑐᑎᑦ. 

ᐊᑎᓕᐅᕆᖃᑦᑕᖅᑐᑎᒃ ᑖᒃᑯᐊ ᐃᓕᓐᓂᐊᖅᑐᑦ 

ᐃᓚᐅᖃᑦᑕᖁᓪᓗᒋᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᓯᓚᑖᓂᓗ. ᐊᒻᒪᓗᑦᑕᐅᖅ ᑕᐃᒪᓐᓇ ᑮᓇᐅᔭᓂᑦ 

ᐱᓕᕆᐊᖃᖃᑦᑕᖅᑐᑎᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑲᒪᒋᔭᐅᔪᓂᑦ.  

 

ᑕᐃᒪ ᐃᓚᐅᒋᔭᐅᒻᒪᕆᒋᐊᖃᓕᖅᐳᒍᑦ ᐃᒪᓐᓇ 

ᐃᓚᐅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ 

ᐱᖁᔨᕗᖔᓕᐅᕈᑎᖃᖅᓯᒪᒻᒪᑕ ᐃᓕᓐᓂᐊᕐᓂᕐᒧᑦ. 

ᑕᒪᓐᓇ ᑲᔪᓯᑦᑎᐊᖅᓯᒪᕗᖅ ᓄᓇᕗᒻᒥ 

ᓴᓇᔭᐅᓯᒪᓂᖓ ᓴᖅᑭᔮᓕᖅᑐᓂᓗ.  

 

ᐅᖃᖅᑏ, ᐊᐱᕆᔪᒪᔭᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ 

ᑎᓕᐅᕆᖃᑦᑕᖁᓪᓗᒋᑦ ᐃᓄᖁᑎᒋᔭᒥᓐᓂᑦ ᑕᐃᒪᓐᓇ 

ᑲᑎᒪᔨᐅᔪᓐᓇᖁᓪᓗᒋᑦ. ᑕᐃᒪᓐᓇ 

ᑎᒃᑯᐊᕋᔅᓴᐅᓂᐊᕐᒪᑕ ᓂᕈᐊᖅᑐᑕᐅᔪᔅᓴᖅ ᐊᒃᑐᕝᕙ 

25-ᒥ ᓄᕕᕝᕙ 8-ᒧᑦ ᑎᑭᓪᓗᒍ.  

 

ᐃᓕᓐᓂᐊᕐᓂᖅ ᓄᓇᕗᒻᒥ ᑕᒪᓐᓇ ᐃᓕᖅᑯᓯᑐᖃᓂᑦ 

ᐱᖅᑯᓯᑐᖃᓂᑦ ᑕᒪᓐᓇ ᐱᒋᐊᖃᕋᑦᑎᒍ 

ᓄᓇᕗᒻᒥᐅᓪᓗ ᐃᓚᐅᒋᐊᖃᕐᒪᑕ ᓄᓇᑦᑎᓐᓂᓗᑦᑖᖅ 

ᑕᒪᓐᓇ ᑲᔪᓯᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐄᕙ ᐋᕆᐊᒃ.  

ᓂᐱᖏᑦ ᑲᑎᒪᕐᔪᐊᑎᓪᓗᒋᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᖏᖅᓯᑲᓐᓂᓕᕆᕗᖓ, 

ᑕᖅᑭᐅᓚᐅᖅᑐᒥ ᐅᖃᕈᒪᓪᓗᖓ ᓄᓇᕗᑦ 

ᒐᕙᒪᒃᑯᖏᑦ ᑲᑎᒪᑎᑦᑎᖃᑕᐅᓚᐅᕐᒪᑕ ᐊᕐᓇᐃᑦ 

ᓂᐱᖏᑦ ᑲᑎᒪᕐᔪᐊᑎᓪᓗᒋᑦ ᐃᖃᓗᓐᓂ 

ᐱᓕᕆᖃᑎᖃᖅᖢᑎᑦ ᓄᓇᕗᑦ ᑐᓐᖓᕕᒃᑯᑦ 

ᑎᒻᒥᖓᓂᒃ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ, ᐊᒻᒪᓗ ᖁᓪᓖᑦ ᐊᕐᓇᐃᑦ 

ᑲᑎᒪᔨᖏᓐᓂᒃ. ᑐᕌᒐᕆᔭᐅᓚᐅᖅᑐᑦ 

ᑲᑎᒪᕐᔪᐊᕐᓂᒃᑯᑦ ᐃᓚᕚᓪᓕᖁᓪᓗᒋᑦ ᐊᕐᓇᐃᑦ 

ᓯᕗᓕᖅᑎᐅᕙᑦᑐᑦ ᐊᔪᓐᖏᓐᓂᕆᔭᖏᑎᒍᑦ, 

ᐊᕕᑦᑐᖅᓯᒪᔪᒃᑯᑦ ᑲᑎᒪᑎᑕᐅᓪᓗᑎᑦ, 

ᐃᓕᓐᓂᐊᖅᑎᑕᐅᓪᓗᑎᑦ ᐊᒻᒪᓗ 

ᐅᖃᖃᑎᒌᑎᑕᐅᓪᓗᑎᑦ.  

 

ᑲᑎᒪᓂᕐᔪᐊᕐᓂᖅ ᑖᓐᓇ 150-ᓂᑦ ᐊᕐᓇᐃᑦ 

ᓄᓇᕗᒻᒥᐅᑦ ᑲᑎᓚᐅᖅᑐᑦ. ᐊᒻᒪᓗ ᐱᖃᑕᐅᓪᓗᑎᑦ 

ᐊᓯᖏᑦ ᐃᓄᐃᑦ ᐊᓯᖏᓐᓂ ᓄᓇᓕᓐᓃᖔᖅᑐᑦ, 

ᐊᕕᑦᑐᖅᓯᒪᔪᓃᓐᖔᖅᑐᑦ. ᐊᒻᒪᑦᑕᐅᖅ ᒐᕙᒪᑐᖃᒃᑯᑦ 

ᒥᓂᔅᑕᖏᑦ, ᐊᒻᒪᓗ ᑲᓇᑕᒥ 

ᑲᑐᔾᔨᖃᑎᒌᒃᑯᓃᓐᖔᖅᑐᑦ ᐃᓚᐅᓚᐅᕐᒥᔪᑦ.  

ᑲᑎᒪᓂᕐᔪᐊᕐᓂᐅᔪᖅ ᖁᕕᐊᒋᔭᐅᒻᒪᕆᓚᐅᖅᑐᖅ. 

ᑲᑎᒪᓂᕐᔪᐊᕐᓂᐅᔪᖅ ᑲᔪᓯᓂᖃᑦᑎᐊᓚᐅᖅᑐᖅ 

ᐱᓕᕆᖃᑎᒌᓐᓂᒃᑯᑦ ᐱᓕᕆᖃᑎᒌᑦᑎᓪᓗᒋᑦ 

ᒐᕙᒪᒋᔭᕗᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᐊᒻᒪᓗ 

ᐊᕐᓇᐃᑦ ᑲᑎᒪᔨᖏᑦ ᐱᓕᕆᕝᕕᖏᓪᓗ.  

 

ᐅᖃᖅᑎᑦᑎᔩ, ᑕᐃᒪᐃᓕᐅᓚᐅᖅᑐᑦ 

ᐱᒻᒪᕆᐊᓘᖃᑦᑕᖅᑐᖅ ᐱᒻᒪᕆᐅᒻᒪᑦ ᐊᕐᓇᐃᑦ 

ᐊᔾᔨᒌᓐᖏᑎᑕᐅᓪᓗᑎᑦ 

ᐱᖃᑕᐅᑎᑕᐅᖃᑦᑕᕐᓂᕆᔭᖏᓐᓄᑦ. ᐊᒻᒪᓗ 

ᑲᒪᔨᐅᓪᓗᑎᑦ ᓯᕗᓕᖅᑎᓴᓐᖑᓂᕐᒧᑦ ᐱᕙᓪᓕᐊᓂᒃᑯᑦ 

ᓇᐅᒃᑯᓗᑦᑖᖅ. ᑖᓐᓇ ᐱᓕᕆᐊᖑᔪᖅ 

ᓇᓗᓇᐃᖅᓯᓚᐅᖅᑐᖅ ᐊᕐᓇᖅ, ᐊᕐᓇᑦ ᓄᓇᒥᓄᑦ 

ᐅᑎᕐᓂᐊᕆᔅᓴᖏᓐᓂ ᐃᓕᔅᓯᓯᕚᓪᓕᕐᓗᑎᑦ 

ᖃᐅᔨᒪᕐᓂᖅᓴᐅᓕᕐᓗᑎᓪᓗ ᓴᓐᖏᓂᓴᒃᑯᑦ 

ᐱᓕᕆᖃᑎᖃᕈᓐᓇᓂᖅᓴᐅᓕᕐᓗᑎᓪᓗ, ᐊᒻᒪᓗ 

ᐃᒻᒥᓂᒃ ᐱᔪᓐᓇᓂᕐᒥᓐᓂᒃ ᐅᐱᒍᓱᓐᓂᖅᓴᐅᓕᕐᓗᑎᑦ.  

ᑕᐃᒪᓕ ᓴᖅᑭᑎᑦᑎᓂᐊᓕᖅᑐᖅ 

ᑲᑎᒪᓂᕐᔪᐊᕐᓂᐅᓚᐅᖅᑐᖅ ᐅᓂᒃᑳᓕᐊᖑᓯᒪᔪᓂᑦ, 

ᐊᒻᒪᓗ ᐱᓕᕆᖃᑎᖃᖅᐸᓕᖅᖢᑎᒃ 

ᑲᑐᔾᔨᖃᑎᒌᖑᔪᓂᑦ ᖃᐅᔨᓇᓱᑦᑐᑎᑦ 

ᐊᑐᓕᖅᑎᕆᔪᓐᓇᕐᒪᖔᕐᒥᑦ ᓄᓇᓕᓐᓂ 

ᖃᓄᐃᓕᐅᕈᑎᔅᓴᓂᑦ.  

 

ᐅᖃᖅᑎᑦᑎᔩ, ᑕᐃᒪᑐᖅ ᑕᐃᒪᐃᓕᐅᖃᑦᑕᑐᒃᑯᑦ 

ᐊᕐᓇᐃᑦ ᐃᒃᐱᐅᓴᕐᓂᐊᖅᐳᑦ 

ᓴᓐᖏᑎᑉᐸᓪᓕᐊᓂᖏᓐᓄᑦ 

ᓯᕗᓕᖅᑎᖑᖅᐸᓪᓕᐊᖁᓪᓗᒋᓪᓗ, ᐊᒻᒪᓗ 

ᓴᓐᖏᓂᖅᓴᒃᑯᑦ ᓂᐱᑖᖅᐸᓪᓕᐊᔪᓐᓇᖁᓪᓗᒋᑦ. 

ᑕᒪᓐᓇ ᐱᒋᐊᕈᑎᑦᑎᐊᕚᓘᕗᖅ 

ᓯᕗᓂᔅᓴᖃᑦᑎᐊᓂᕐᒧᑦ.  

 

ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᐃᓚᐅᖃᑕᐅᓚᐅᖅᑐᑦ, 

ᑲᑐᔾᔨᖃᑎᒌᑦ; ᐊᒻᒪᓗ, ᐊᑭᓕᖅᓱᐃᓚᐅᖅᑐᑦ 

ᑕᒪᑐᒥᖓ ᐃᑲᔪᓚᐅᖅᑐᓪᓗ ᑕᒪᓐᓇ 

ᑲᑎᒪᓂᕐᔪᐊᕐᓂᐅᔪᖅ ᐱᓪᓗᒍ 

ᑲᔪᓯᓂᖃᑦᑎᐊᓚᐅᕐᓂᒃᑯᑦ; ᐊᒻᒪᓗᑦᑕᐅᖅ, ᑕᒪᕐᒥᒃ 

ᐊᕐᓇᐃᑦ ᐃᓚᐅᖃᑕᐅᓚᐅᖅᑐᑦ ᑲᑎᒪᕐᔪᐊᖅᑐᓂᑦ. 

ᓄᓇᒋᔭᖅᐳᑦ ᐊᖏᕐᕋᕆᔭᐅᒻᒪᑦ ᐊᒥᓱᒻᒪᕆᓐᓄᑦ 

ᐅᐱᓐᓇᖅᑐᓄᑦ ᐊᕐᓇᐅᔪᓄᑦ. ᐊᒻᒪᓗ 

ᓴᖅᑭᔮᖅᑎᑎᓪᓗᑎᑦ ᓴᓐᖏᓂᕆᔭᖏᓐᓂ, 

ᐊᒻᒪᓗᑦᑕᐅᖅ ᐊᑐᐃᓐᓇᐅᑎᑦᑐᓐᓇᖅᑕᖏᓐᓂ 

ᑭᓱᑐᐃᓐᓇᕐᓂᑦ. ᐊᒻᒪᓗ ᑐᓐᖓᓇᕐᓂᖏᓐᓂ 

ᑲᑎᒪᓂᕐᔪᐊᖅᑐᓂᑦ ᐱᕕᖃᖅᑎᑎᐊᓚᐅᖅᑐᑦ 

ᑕᑯᑎᑦᑎᔪᓐᓇᕐᓂᕐᒧᑦ ᑕᒪᐃᓐᓄᑦ ᐃᓚᐅᖃᑕᐅᔪᓄᑦ 

ᓯᕗᓕᖅᑎᔅᓴᐅᔪᓄᑦ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ.  

 

ᐊᖓᔪᖅᑳᑉ ᐅᖃᐅᓯᖓ 218 - 3(2): ᓴᓪᓕᒪᑦ 

ᐸᓐᓂᖅᑑᒥᐅᑕᑦ ᖃᓕᕋᓕᓐᓂᐊᖅᑏᑦ 

ᐊᑯᑭᑦᑐᓅᖅᑐᑦ, ᐃᓗᓕᔅᓵᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐱᓇᓱᐊᕈᓯᕐᒥ ᑖᒃᑯᐊ 

ᑕᓪᓕᒪᐃᑦ ᖃᓕᕋᓕᓐᓂᒃ ᐃᖃᓗᒃᓯᐅᖅᑎᑦ 

ᐸᖕᓂᖅᑑᒥ, ᑖᒃᑯᐊ ᐃᓗᓕᓵᓕᐊᓚᐅᕐᒪᑕ, ᑲᓛᑦᓖᑦ 

ᓄᓇᖓᓐᓂ. ᑕᐃᒪ ᑲᑎᒪᑎᓪᓗᒋᑦ ᐃᖃᓗᒃᓯᐅᖅᑎᑦ 

ᑕᐃᒪᓐᓇ ᐃᓕᓐᓂᐊᓚᐅᖅᐳᑦ ᖃᓄᖅ 

ᐃᖃᓗᒃᓯᐅᓲᖑᒻᒪᖔᑕ ᑕᐃᑲᓂ ᐊᑯᑭᑦᑐᒥ. 

 

ᓄᓇᕗᒻᒥ ᑕᒪᓐᓇ ᑕᕆᐅᖓ ᐅᑭᐅᒃᑯᑦ 

ᐊᑐᖅᑕᐅᒍᓐᓇᕐᓂᖓᓄᑦ ᐃᖃᓗᒃᓯᐅᖅᑎᓄᑦ 

ᐃᓕᓐᓂᐊᕐᕈᑎᒋᔭᐅᓚᐅᖅᐳᖅ. ᑕᐃᒃᓱᒪ 1986-ᒥ 

ᐱᒋᐊᖅᑕᐅᓚᐅᖅᓯᒪᔪᖅ. ᐊᒻᒪᓗᒃᑕᐅᖅ ᑕᒪᓐᓇ 

ᐱᕙᓪᓕᐊᓂᖃᒃᑲᓐᓂᖁᕙᕗᑦ ᐃᑎᔪᒥ 

ᐃᖃᓪᓕᐊᕐᓂᐅᑉ ᒥᒃᓵᓄᑦ ᖃᓕᕋᓕᓐᓂᒃ. 

 

ᑖᒃᑯᐊ ᐃᓕᓐᓂᐊᓚᐅᖅᑐᑦ ᑕᐃᒪᓐᓇ ᐅᒥᐊᓂᒃ 

ᐊᒻᒪᓗ ᓄᓗᐊᓂᒃ ᐃᓕᓐᓂᐊᕐᕈᑎᖃᕐᓂᐊᖅᐳᑦ 

ᐊᒻᒪᓗ ᐃᖃᓪᓕᐊᓂᕐᒥᒃ ᑖᕙᓂ. ᐊᒻᒪᓗᒃᑕᐅᖅ 

ᑖᒃᑯᐊ ᖃᓕᕋᓕᕆᔨᒃᑯᑦ, ᐃᓛᒃ, ᖃᓕᕋᓕᓐᓂᒃ 

ᐃᖃᓗᓕᕆᕝᕖᑦ ᐃᓕᓐᓂᐊᕐᕈᑎᒋᔭᐅᓪᓗᑎᒃ 

ᑕᐃᒪᓐᓇ ᐃᓕᓐᓂᐊᖅᑎᑕᐅᓂᐊᕐᒪᑕ ᑕᒪᕐᒥᒃ. 

 

ᑕᒪᓐᓇ ᐱᒻᒪᕆᐅᕗᖅ ᐊᒻᒪᓗᒃᑕᐅᖅ 

ᐱᕙᓪᓕᐊᓂᖃᐃᓐᓇᓂᐊᖅᐳᖅ ᓄᓇᕗᒻᒥ ᑕᕆᐅᕐᒥ 

ᓲᕐᓗ ᐃᖃᓪᓕᐊᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐄᕙ ᐋᕆᐊᒃ. 

ᐱᓕᕆᖃᑎᖃᕐᓂᖅ ᓄᓇᕗᑦ ᑐᓐᖓᕕᒃᑯᓐᓂᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᓐᖑᑎᓇᓱᖅᑰᕋᒪ ᐃᑉᐸᔅᓴᖅ ᑲᖏᖅᖠᓂᕐᒦᓚᐅᕐᓂᕋ 

ᐱᓪᓗᒍ. 

 

ᐅᖃᖅᑎᑦᑎᔩ, ᖁᕕᐊᓱᑦᑐᖓ ᐃᓕᓴᖅᓯᔪᓐᓇᕋᒪ 

ᐱᒻᒪᕆᐅᓪᓗᓂ ᑲᑐᔾᔨᖃᑎᒌᑉᐸᓪᓕᐊᔪᓂᒃ, ᓄᓇᕗᑦ 

ᑐᓐᖓᕕᒃᑯᑦ.  



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓇᓚᐅᖅᑐᖅ ᐃᑉᐸᔅᓴᖅ ᑲᖏᖅᖠᓂᕐᒨᓚᐅᕋᒪ 

ᐅᖃᓪᓚᒋᐊᖅᑐᖅᖢᖓ ᐊᒻᒪᓗᒃᑕᐅᖅ 

ᑭᐅᖃᑦᑕᖅᖢᒋᑦ ᐊᐱᖅᑯᑎᖏᑦ ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᑎᓪᓗᑦ ᑐᓐᖓᕕᒻᒥᐅᑦ. 

ᖁᔭᓐᓇᒦᒻᒪᕆᑦᑕᕋᓗᒃᑕᐅᖅ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕗᑦ ᔩᓂ ᐅᒡᔪᖅ ᒪᓕᒐᓕᐅᖅᑎ 

ᓇᑦᑎᓕᒻᒧᑦ ᐃᓚᐅᔪᓐᓇᓚᐅᕐᒪᑦ 

ᑕᐃᒃᑯᖓᐅᑎᓪᓗᖓ. 

 

ᐅᐱᒍᓱᒃᑐᖓ ᐅᖃᕈᓐᓇᕋᒪ ᒐᕙᒪᒃᑯᑦ 

ᐱᓕᕆᖃᑎᒌᖃᑦᑕᕐᓂᖏᓐᓂᒃ ᓄᓇᕗᑦ 

ᑐᓐᖓᕕᒃᑯᓐᓂᑦ ᐊᑲᐅᓈᕐᓂᖅᐹᖑᓯᒪᓕᕐᒪᑦ. 

ᐅᐱᒍᓱᒃᖢᖓᓗ ᐊᒥᓱᓂᒃ 

ᐱᓕᕆᖃᑎᒌᒍᑎᖃᖅᓯᒪᒐᑦᑕ ᓄᓇᕗᑦ ᑐᓐᖓᕕᒃᑯ, 

ᓄᓇᕗᑦ ᒐᕙᒪᒃᑯᖏᓪᓗ ᐱᓕᕆᐊᖃᑉᐸᓕᐊᓪᓗᑎ.  

 

ᓲᕐᓗ, ᒪᑯᓂᖓ ᐃᒻᒥᓃᖅᑕᐃᓕᒪᓂᕐᒧᑦ 

ᖃᓄᖅᑑᕈᑎᓂᒃ ᑕᐃᒃᑯᐊ ᓴᖅᑭᑕᐅᓚᐅᖅᑐᑦ 

ᑕᑯᑎᑦᑎᓂᐊᖅᑐᑦ ᑲᑐᔾᔨᖃᑎᒌᖃᑦᑕᕐᓂᖏᓐᓂᒃ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗᒃᑕᐅᖅ ᓄᓇᕗᑦ 

ᒐᕙᒪᒃᑯᖏᑦ. ᐊᒻᒪᓗ ᐃᓵᒃᓯᒋᑦ ᐃᓅᓯᕐᒥᒃ 

ᑲᑎᒪᔨᖏᑦ ᐸᓕᓯᒃᑯᓗᑦᑕᐅᖅ 

ᑲᑐᔾᔨᖃᑎᒌᖃᑦᑕᕐᓂᕗᑦ ᐊᒃᓱᕉᑎᖃᑦᖢᑕ 

ᐊᔪᓐᓇᕐᓂᖅᐹᖑᖃᑕᐅᔪᓂᒃ ᑕᒫᓂ 

ᐃᓅᖃᑎᒌᓐᓂᑎᓐᓂ.  

 

ᑕᒪᒃᑯᐊ ᓲᕐᓘᕈᑎᒋᓪᓗᒋᑦ, ᓲᕐᓗ, 

ᐊᔪᖅᓴᓗᐊᖃᑦᑕᕐᓂᖅ 

ᐱᔪᓐᓃᖅᔫᒥᑎᑕᐅᓇᓱᐊᕐᓂᖓᓄᑦ ᖃᓄᖅᑑᕈᑎᑦ 

ᓴᖅᑭᓚᐅᕐᒥᒻᒪᑕ. ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ 

ᒐᕙᒪᒃᑯᖏᑕᓗ ᐱᓕᕆᐊᕆᓂᐊᖅᑕᖓ ᑭᒃᑯᓕᒫᓂᒃ 

ᐃᓚᐅᖃᑕᐅᑎᑦᑎᓇᓱᒃᖢᑎᒃ. ᓄᓇᓖᑦ 

ᓯᕗᒃᑲᑕᖅᑎᐅᖁᓂᐊᖅᑕᕗᑦ ᑕᒪᑐᒥᖓ 

ᓄᓇᕗᒻᒥᐅᓕᒫᑦ. ᑭᓇᑐᐃᓐᓇᖅ ᐃᓄᒃ 

ᑎᒥᐅᔪᓪᓘᕐᓃᑦ ᐃᓄᑑᔾᔨᔪᓐᓇᖏᒻᒪᑕ ᑕᒪᑐᒥᖓ 

ᐊᔪᖅᓴᓗᐊᖃᑦᑕᕐᓂᖅ 

ᐱᔪᓐᓃᖅᔫᒥᑎᑕᐅᓇᓱᐊᕐᓂᖓᓂᒃ. 

ᑲᑐᔾᔨᖃᑎᒌᓐᓂᒃᑯᑦ ᐊᒃᓱᕉᑎᖃᕐᓂᑯᓪᓗ ᑭᓯᐊᓂ 

ᑕᒪᓐᓇ ᐱᓕᕆᐊᕐᕈᔪᓐᓇᓂᐊᕐᕋᑦᑎᒍ.  

 

ᓲᕐᓘᕈᑎᑦᑎᐊᕙᐅᒻᒥᔪᖅ ᑕᒪᓐᓇ ᑲᑐᔾᔨᖃᑎᒌᓐᓂᑦ. 

ᑖᓐᓇ ᓄᓇᕗᑦ ᒐᕙᒪᒃᑯᖏ, ᓄᓇᕗᑦ ᑐᓐᖓᕕᒃᑯᓪᓗ 

ᓴᓇᕙᓪᓕᐊᓂᖓ ᐱᖅᑯᓯᓕᕆᕝᕕᒻᒥᒃ, ᐃᓄᐃᑦ 

ᐃᓕᖅᑯᓯᖏᓐᓂᒃ ᐃᓕᓴᖅᕕᒃ. 

ᓴᓇᔭᐅᒋᐊᓚᐅᖅᓯᒪᔪᖅ ᑕᕝᕙᓂ ᐋᒋᔅ 2009-ᒥ 

ᐱᒋᐊᕐᖢᒍ ᐊᒻᒪᓗ ᐱᔭᕇᖅᑕᐅᕕᒃᓴᓕᒃ 2011 

ᐅᑭᐅᖓᓂ. ᑕᒪᒃᑯᐊ ᐊᑕᖏᖅᖢᒍ ᐱᓕᕆᐊᑦ, 

ᑎᑎᖅᑐᒐᖅᑕᐅᓯᒪᓂᖓ, ᓴᓇᔭᐅᓯᒪᓂᖓ 

ᐊᔾᔨᐅᖏᑦᑑᓪᓗᓂ ᑲᖏᑦᑐᒑᖅᐱᒻᒥ ᐱᒻᒪᑦ, ᑕᐃᓐᓇ 

ᐃᓕᓴᖅᕕᐅᑉ. ᐊᒻᒪᓗᒃᑕᐅᖅ ᐃᓱᒪᒋᔭᐅᓯᒪᓂᖏᑦ 

ᐃᓕᓴᐃᔾᔪᑎᐅᔪᒃᓴᐃᑦ ᓴᖅᑭᓚᕿᓯᒪᔪᑦ 

ᐱᓕᕆᖃᑎᒌᑦᑎᐊᖅᓯᒪᓂᖏᓐᓄᑦ ᐃᓚᒋᔭᐅᔪᑦ 

ᐱᖅᑯᓯᓕᕆᕝᕕᒃ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᑦ. 

ᑲᑎᒪᔨᕋᓛᑦ ᐃᓚᒋᔭᐅᕝᕕᐅᔪᑦ ᓄᓇᕗᑦ 

ᑐᓐᖓᕕᒃᑯᖏᓐᓃᖔᖅᑐᓂᒃ, ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓃᖔᖅᑐᓂᒃ ᑐᑭᒧᐊᑦᑎᑎᓯᒪᔪᑦ 

ᑕᒪᑐᒥᖓ ᐊᔾᔨᐅᖏᑦᑐᒥᒃ 

ᐊᑑᑎᖃᓪᓚᕆᓐᓂᐊᖅᑐᒥᒃ ᐱᓕᕆᐊᕐᒥᒃ 

ᐊᕐᕌᒍᒐᓴᓐᓂᒃ. 

 

ᑭᖑᓪᓕᖅᐹᒥᒃ, ᑲᑐᔾᔨᖃᑎᒌᑦᑎᐊᕈᑎᒋᕙᒃᑕᕗᑦᑕᐅᖅ 

ᑕᒪᔾᔭ ᓄᓇᕗᑦ ᐅᓪᓗᖓᓂ ᐊᕐᕌᒍᑕᒫᑦ ᐱᒻᒪᕆᐅᔪᒥᒃ 

ᖁᕕᐊᓲᑎᖃᓕᕌᖓᑦᑕ; ᑭᓯᐊᓂᑦᑕᐅᖅ 

ᑲᔪᓯᑎᑦᑎᐊᕈᑕᐅᕙᖕᒥᔪᖅ ᐱᓕᕆᖃᑎᒌᒋᐊᖃᕐᓂᕗᑦ 

ᑕᐅᑐᒃᖢᒍ ᑕᒪᒃᑯᓂᖓ ᐊᔪᕐᓇᕐᓂᖅᓴᓂᒃ. 

 

ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ 

ᐊᖏᖃᑎᒌᒍᑎᖓ ᐱᔭᕇᖅᑕᐅᓂᐅᓴᓕᖅᑑᒐᓗᐊᖅ 

ᐊᑎᓕᐅᖃᑎᒌᓯᒪᓕᕈᑦᑕ ᑕᒪᑐᒥᖓ ᑎᑎᕋᖅᓯᒪᔪᒥᒃ. 

ᑎᑎᕋᖅᓯᒪᓕᕐᓂᐊᖅᑐᖅ ᓇᓗᓇᐃᔭᖅᑕᐅᓯᒪᓗᑎᒃ 

ᑕᒪᒃᑯᐊ ᓯᕗᓪᓕᐅᑎᖅᑳᕈᒪᔭᕗᑦ 

ᖃᐅᔨᓴᕈᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ 

ᕿᒥᕐᕈᔭᐅᔭᕆᐊᓖᑦ. ᐋᖅᑭᒃᓯᒍᑕᐅᓗᑎᒡᓗ 

ᓯᕗᓂᒃᓴᑦᑎᓐᓂᒃ ᐊᕐᕌᒍᑕᒫᑦ 

ᐱᓕᕆᐊᕆᓂᐊᖅᑕᑦᑎᓐᓄᑦ ᐸᕐᓇᐅᑎᓂᒃ. ᓄᓇᕗᑦ 

ᑐᙵᕕᒃᑯᑦ, ᓄᓇᕗᑦ ᒐᕙᒪᒃᑯᖏᓪᓗ 

ᓄᑖᙳᕆᐊᖅᓯᓗᑎᒃ ᑲᑐᓯᔾᔪᑎᖃᖅᑎᓪᓗᒋᓪᓗ 

ᐱᓕᕆᖃᑎᒌᖃᑦᑕᕐᓂᐊᕐᓂᑎᓐᓂᒃ. ᓇᓗᓐᖏᑦᑐᖓ, 

ᐅᖃᖅᑎᑦᑎᔩ, ᑕᒪᓐᓇ ᐊᑲᐅᓈᕐᓂᖅᓴᒃᑯᑦ 

ᐱᓕᕆᖃᑎᒌᑦᑎᐊᖃᑦᑕᕐᓂᐊᖅᑐᒍᑦ ᒫᓐᓇ 

ᐱᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᓯᕿᙳᔭᖅ 

ᓈᒻᒪᓈᑦᑎᐊᕋᕕᐅᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ Hᐊᓐᑐ ᑐᑐ.  

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᓂᑯᕕᒍᒪᔪᖓ ᑕᐃᒪᓐᓇ 

ᑕᐅᑐᑦᑎᐊᖏᑦᑐᕈᓘᓕᕋᒪ; ᑕᐃᒪᓐᓇ 

ᓂᕈᐊᒐᒃᓴᖃᖅᑎᑦᑎᓂᖅ ᐅᑐᐱᕆ 25-ᖑᖅᑲᐅᒻᒪᑦ 

ᑖᓐᓇ ᓯᑎᐱᕆᓚᖅᑲᐅᒐᒃᑯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑲᑎᒪᔾᔪᑎᔅᓴᖅ 3. ᑲᑎᒪᔾᔪᑎᔅᓴᑎᓐᓂ 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒡᒋᐊᓂ, 

ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 332 - 3(2): ᕘᔅᑦ 

ᐃᐅᑯ ᖁᑭᐅᑎᓄᑦ ᖁᑭᕆᐊᔾᔭᐃᒃᑯᑏᑦ 

ᑎᑭᑎᑦᑎᓂᐊᖅᑐᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᖁᔭᓐᓇᒦᕈᒪᓪᓗᖓ ᕘᔅᑦ ᐃᐅᑯᓐᓂᒃ ᓄᓇᑦᑎᓐᓂᒃ 

ᐃᑲᔪᖃᑦᑕᕐᒪᑕ. 

 

ᐃᖅᑲᐅᒪᔪᒃᓴᐅᕗᓯ ᑕᐃᔅᓱᒪᓂ ᐅᖃᐅᓯᖃᓚᐅᕋᒪ 

ᑲᑎᒪᔨᑐᐃᓐᓇᐅᓪᓗᖓ ᑕᒪᒃᑯᓂᖓ ᖁᑭᐅᑎᓄᑦ 

ᖁᑭᕆᐊᔾᔭᐃᒃᑯᑏᑦ ᑖᒃᑯᐊ ᐱᔾᔪᑎᒋᓪᓗᒋᑦ ᑭᙵᕐᓂᑦ 

ᑭᒻᒥᕈᕐᒥᓗ.  

 

ᐊᒻᒪᓗ ᑕᒪᓐᓇ ᐅᖃᐅᓯᕆᓚᐅᕋᒃᑯ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓂᒃ ᐃᑲᔪᕈᓐᓇᖁᓪᓗᒋᑦ ᒐᕙᒪᒃᑯᑦ. 

 

ᑖᒃᑯᐊ ᕘᔅᑦ ᐃᐊᒃᑯᑦ ᓄᓇᓕᖕᓂᑦ 

ᖃᓄᐃᓕᐅᖅᑎᑎᖅᑲᐅᒻᒪᑕ ᑲᔪᓯᑦᑎᐊᖃᐅᓪᓗᑎᒡᓗ. 

ᐅᓂᒃᑳᕈᓐᓇᖅᐳᖓ ᑖᒃᑯᐊ ᕘᔅᑦ ᐃᐊᒃᑯᑦ 

ᐅᖃᓪᓚᖃᑎᒋᓪᓗᒋᑦ, ᐃᒪᓐᓇ ᑕᒪᒃᑯᓂᖓ 

ᐊᐅᓪᓚᖅᑎᑦᑎᓂᐊᕐᒪᑦ ᑎᑭᑎᑦᑎᓂᐊᕐᒪᑕ ᓄᓇᕗᒥ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑲᑎᒪᔨᐅᔪᑦ ᐃᓚᐅᖁᑦᑎᐸᒃᑲ ᑕᐃᒪᓐᓇ 

ᐱᓕᕆᖃᑎᒌᑦᑎᐊᑎᑦᑎᖃᑦᑕᖅᓯᒪᖕᒪᑕ ᕘᔅᑦ 

ᐃᐊᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 333 - 3(2): 

ᓇᒦᑉᐸ ᓄᓇᕗᒻᒥ ᑭᒡᒐᑐᖅᑎᐅᔪᖅ ᓱᕈᓯᓄᑦ 

ᒪᒃᑯᒃᑐᓄᒡᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᑕᒪᒃᑯᓂᖓ ᓱᕈᓯᑦ ᒪᒃᑯᑦᑐᓪᓗ 

ᑭᒡᒐᑐᖅᑕᐅᓂᐊᕐᓂᖏᑦ.  

 

ᐅᖃᖅᑏ, ᐊᕐᕌᒎᓚᐅᖅᑐᒥ ᐅᓪᓗᒥᐅᓕᖅᑐᒥ ᑖᒃᑯᐊ 

ᑲᑎᒪᔨᓕᒫᑦ ᑲᑎᒪᔨᖏᑦ ᑕᒡᕙᓂ ᑕᒪᒃᑯᐊ 

ᑭᒡᒐᖅᑐᐃᒍᒪᔪᑦ ᓄᓇᕗᒥᐅᑕᐅᔪᓂᒃ ᒪᒃᑯᒃᑐᓂᒃ 

ᐃᓐᓇᑐᖃᕐᓂᓪᓗ ᐊᖏᖃᑎᒌᓚᐅᕐᒪᑕ, 

ᐱᖓᔪᒋᔭᐅᓪᓗᑎᒃ ᒪᓕᒐᓕᐅᖅᑎᐅᓪᓗᑕ 

ᐋᖅᑭᒃᓯᒍᒪᓪᓗᑕ ᐃᒻᒥᒃᑰᓕᖓᔪᒥᒃ ᑕᒪᒃᑯᓂᖓ 

ᑭᒡᒐᑐᖅᑎᐅᓇᔭᒃᑐᓂᒃ ᓱᕈᓯᓄᑦ ᒪᒃᑯᒃᑐᓄᒡᓗ. 

 

ᖁᐊᖅᓵᓚᐅᖅᐳᖓ ᐊᕐᕌᒎᓚᐅᖅᑐᒥ ᑖᓐᓇ 

ᓯᕗᓕᖅᑎᕗᑦ ᓴᖅᑭᑎᑦᑎᓚᐅᕐᒪᑦ ᑕᒡᕙᓂ ᑲᑎᒪᕕᐅᑉ 

ᐃᓗᐊᓂ ᒐᕙᒪᒃᑯᖏᑦᑕ 

ᖃᓄᐃᓕᐅᕈᑎᒋᓂᐊᖅᑕᖓᓂᒃ 

ᐅᖃᐅᓯᖃᓐᖏᑎᐊᖅᖢᓂ ᑖᒃᑯᓂᖓ ᓱᕈᓯᓂᒃ 

ᒪᒃᑯᒃᑐᓂᒡᓗ ᑭᒡᒐᑐᖅᑎᐅᒐᔭᖅᑐᓂᒃ.  

 

ᑖᒃᑯᐊᑦᑕᐅᖅ ᐅᖃᐅᓯᖃᓚᐅᖅᖢᑎᒃ 

ᐊᓪᓚᒡᕕᒃᑖᕐᓂᐊᕐᓂᕋᖅᖢᑎᒃ ᑕᒪᑐᒥᖓ 

ᐱᓕᕆᐊᒃᓴᐅᓂᐊᖅᑐᒥᒃ. ᑕᒪᓐᓇ 

ᖃᓄᐃᓕᐅᕐᓂᐊᕐᓂᖏᓐᓄᒃ ᑎᑎᖅᓯᒪᓐᖏᖦᖢᑎᒃ. 

ᑕᐃᒪ ᑭᒡᒐᑐᖅᑕᐅᓂᐊᓚᐅᕋᓗᐊᕐᒪᑕ ᑕᒪᒃᑯᐊ ᓱᕈᓰᑦ 

ᐊᔪᕈᑎᖃᖅᑐᓪᓗ.  

 

ᐅᖃᖅᑏ, ᑕᐃᒪᓐᓇ ᖃᓄᐃᓕᐅᖅᓯᒪᓕᖅᐸᑦ 

ᖃᓄᐃᓕᐅᕈᑎᒋᓂᐊᓚᐅᖅᑕᒥᓂᒃ ᑕᒪᒃᑯᓂᖓ 

ᓄᓇᑦᑎᓐᓂ ᐃᑲᔪᖅᑕᐅᒋᐊᖃᖅᑐᓂᒃ?  

ᐃᑉᐸᒃᓴᖅ, $6,000,000-ᓂᒃ, ᓲᕐᓗ, 

ᓇᔪᕐᕕᖃᖅᑐᓂᒃ, ᓲᕐᓗ, ᑳᓐᑐᕌᒃᑕᐅᖃᑦᑕᖅᑐᓂᒃ 

ᐅᖃᐅᓯᖃᓚᐅᕐᒪᑕ ᑕᒪᒃᑯᐊ ᑮᓇᐅᔭᑦ, ᓲᕐᓗ, 

ᒪᒃᑯᒃᑐᓄᑦ ᓱᕈᓯᓄᓪᓗ ᐊᑐᖅᑕᐅᖃᑦᑕᕐᒪᑕ. 

ᐊᒃᓱᕈᖅᑎᑕᐅᖃᑦᑕᕐᒪᑕ ᑕᒪᒃᑯᐊ 

ᐃᑲᔪᖅᑕᐅᓐᖏᓗᐊᖢᑎᒃ ᓱᕈᓯᑦ ᒪᒃᑯᒃᑐᓪᓗ. 

 

ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᑕᒪᓐᓇ 

ᐅᖃᐅᓯᕇᓐᓇᕐᓂᐊᕋᒃᑯ. ᖁᕕᐊᓱᓐᖏᑉᐳᖓ 

ᑕᐃᒪᓐᓇ ᒐᕙᒪᒃᑯᑦ ᑕᒪᑐᒪ ᒥᔅᓵᓄᑦ 

ᐃᑲᔪᕈᑎᖃᖅᓯᒪᓐᖏᒻᒪᑕ ᐱᒻᒪᕆᐅᔪᒥᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᖃᑕᐅᔪᖅ 

ᓇᑦᓯᓕᒻᒧᑦ, ᒥᔅ ᐅᒡᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 334 - 3(2): 

ᖁᔭᓐᓇᒦᖅᑕᖅ ᓯᕗᓕᖅᑎ 

ᑲᖏᕐᖠᓂᕐᒨᓚᐅᕐᓂᖓᓄᑦ (ᐅᒡᔪᖅ) 

 

ᐅᒡᔪᖅ: ᖁᔭᓐᓇᒦᖅ, ᐅᖃᖅᑎᑦᑎᔩ. ᓇᑦᑎᓕᒻᒥᐅᑕᑦ 

ᐅᑉᓗᒃᑰᖅᐸᒃᑲ; ᐊᖓᔪᒃᑲ ᐅᖅᓱᖅᑑᒥᓗ 

ᑕᓗᕐᔪᐊᓂᓗ ᐅᑉᓗᑰᖅᖢᒋᑦ, ᓇᓪᓕᒋᕙᑉᓯ: 

ᐃᑲᔪᖅᑐᐃᑦᑎᐊᖃᑦᑕᕋᑉᓯ ᐅᕙᒻᓂ.  

 

ᖁᔭᓕᒍᒪᓯᓐᓇᖅᖢᖓ ᑕᐃᒃᑯᖓ 

ᑲᖏᖅᖠᓂᕐᒨᓐᖓᐅᖃᑕᐅᒐᒪ. ᑖᓐᓇ ᓯᕗᓕᖅᑎ 

ᖁᔭᒋᕙᕋ ᐊᐃᖃᑎᒋᒐᒃᑯ. ᑕᐃᑲᓂᓗ 

ᑐᓐᖓᓱᑦᑎᑕᐅᑦᑎᐊᕋᑦᑕ ᑲᖏᖅᖠᓂᕐᒦᓪᓗᑕ, 

ᓂᕆᖃᑕᐅᑦᑎᐊᖅᑐᑕᓗ ᐃᓕᑉᐹᓪᓕᕈᑎᒋᓪᓗᒍᓗ 

ᒐᕙᒪᐅᓂᕐᒧᑦ. ᑲᑎᒪᕕᔾᔪᐊᖅᑎᓪᓗᒋᑦ 

ᐃᓚᐅᓯᒪᓕᓐᖏᒻᒪᕆᒃᑲᒪ ᑐᓐᖓᕕᒃᑯᓐᓄᑦ.  

ᖁᔭᓕᑦᑎᐊᖅᑐᖓ ᑕᐃᑯᓐᖓᐅᖃᑕᐅᒐᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 335 - 3(2):  

ᓄᖅᑲᕐᓂᖓ ᒥᓂᔅᑕᐅᖃᑕᐅᔪᑦ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᑕᐃᒃᑯᐊ, ᐃᓛ, 

ᐅᖃᐅᓯᕆᖅᑲᐅᔭᕋᓗᐊᒃᑲ, ᐃᒡᓗᓕᒻᒥᐅᓂᒃᑯᐊ 

ᐅᐱᕐᖔᓂᖃᐃ ᑐᓵᒍᓐᓇᓐᖏᑯᑖᑦᑐᐋᓘᒻᒪᑕ; ᑖᒃᑯᐊ 

ᑎᑎᕋᖅᑎᕕᑦ ᐃᖅᑲᓇᐃᔭᖅᑎᖏᑦ 

ᖁᔭᓐᓇᒦᓚᐅᕐᓚᒃᑲ ᓯᕗᓪᓕᕐᒥᒃ. 

ᑐᓵᔪᓐᓇᖅᓯᔪᐋᓐᓅᓪᓗᑎᓪᓗ ᑕᑯᒍᓐᓇᖅᓯᒥᒻᒪᑕ, 

ᐊᒻᒪᓗ ᓴᓂᕋᔭᒻᒥ ᓂᕈᐊᖅᑎᒋᓯᒪᔭᒃᑲ.  

 

ᓯᕗᓪᓕᖅᐹᒥᒃ, ᐃᓕᓴᖅᓯᔪᒪᓪᓚᕆᒃᑲᒪᐃᓛᒃ 

ᐊᒃᓱᕈᓪᓚᕆᑦᑐᑎᑦ ᐊᒥᓱᑲᓪᓚᐃᑦ ᓄᓇᑖᕋᓱᔅᓯᒪᒻᒪᑕ 

ᓄᓇᕗᑦ ᓄᓇᑖᕋᓱᓐᓂᕐᒧᑦ. ᖃᔅᓯᑲᓪᓚᐃᑦ 

ᖃᐅᔨᒪᔭᕗᑦ, ᐃᓅᔪᓐᓃᖅᑐᒐᓚᐃᓪᓗ ᒫᓐᓇᓗ 

ᐃᓅᔪᑦ, ᑕᒪᑐᒥᖓ ᐊᒃᓱᕉᑎᖃᕕᔾᔪᐊᖅᓯᒪᒻᒪᑕ 

ᓄᓇᑖᕋᓱᐊᕐᓂᕐᒧᑦ.  

 

ᑕᐃᒪᓕ ᐅᓇ ᐃᓕᓴᕆᖃᓯᐅᑎᒍᒪᔭᕋ ᑕᒪᑐᒥᖓ, 

ᓲᕐᓗ, ᐱᒋᐊᖅᑎᑦᑎᖃᑕᐅᒻᒪᕆᓚᐅᖅᑐᖅ ᑖᓐᓇ 

ᒥᓂᔅᑕᐅᖃᑎᒋᔭᕋ, ᑕᒑᖅ ᑰᓕ. ᑖᓐᓇ 

ᐃᓕᓴᕆᔪᒪᑦᑎᐊᐸᑦᑎᒋᑦ. ᐊᒻᒪᓗ ᖁᔭᓕᔭᐅᓯᒪᕗᑎᑦ 

ᐊᒥᓱᓄᑦ ᓄᓇᕗᒻᒥᐅᓄᑦ ᖃᐅᔨᒪᓂᐊᖅᐳᑎᑦ. ᑖᓐᓇ 

ᓲᕐᓗ ᑕᐅᑐᖅᑰᖅᑕᖃᓚᐅᕐᒪᑦ ᑕᒪᑐᒥᖓ 

ᐃᓄᐃᓵᓚᒍᓐᓃᕈᑎᔅᓴᖏᓐᓂ ᖃᓄᒃᑲᓐᓂᖅ 

ᐱᔪᓐᓇᕐᒪᖔᑦᑕ, ᓲᕐᓗ, ᑖᓐᓇ ᓯᓇᑦᑑᒪᔮᖅᑕᓂᑦ 

ᑖᓐᓇ ᐱᒻᒪᕆᒃᑯᓂᐅᒃ ᑭᓯᐊᓂ, ᑖᓐᓇ 

ᐊᔅᓱᕉᑎᒋᓚᐅᕐᓂᖓᓄᑦ ᐃᓕᓴᕆᔪᒪᓪᓗᒍ.  

 

ᐊᒻᒪᓗ ᐱᖃᑖᓂ, ᑖᓐᓇ ᐃᓚᐅᒻᒪᕆᓚᐅᖅᑐᖅ 

ᑖᒃᑯᐊ ᐊᐃᕙᑎᓪᓗᒋᑦ ᐋᔩᖃᑎᒌᑎᓪᓗᒋᑦ  

ᑕᐃᓐᓇ ᓯᕗᓕᖅᑎᐅᖑᓯᒪᔪᖅ, ᐹᓪ ᐅᑲᓕᖅ, 

ᑕᒪᑐᒧᖓᑦᑕᐅᖅ ᖁᔭᓕᔪᒪᒻᒪᕆᖅᐸᕋ. ᑕᒪᑐᒪ 

ᒪᒃᑯᒃᑲᓗᐊᖅᖢᓂ ᐊᒃᓱᕈᐃᓐᓇᒻᒪᕆᓚᐅᕐᒪᑦ ᒫᓐᓇᒧᑦ 

ᒫᓐᓇᐅᓕᖅᑐᒧᑦ. ᑕᕝᕙᓂ ᐱᔪᓐᓇᖅᓯᒐᑦᑕ ᑖᒃᑯᐊ 

ᖁᔭᒋᔭᕆᐊᖃᓪᓚᕆᑦᑕᕗᑦ ᓇᓗᓇᓐᖏᒻᒪᑦ.  

 

ᑕᐃᔅᓱᒪᓂᐅᓚᐅᖅᑐᖅ 

ᓂᕆᐅᓐᓂᖃᕕᔾᔪᐊᓕᓚᐅᕋᑦᑕᐃᓛᒃ: ᐃᓅᑦᑎᒍᓪᓕ 

ᐊᐅᓚᑦᑎᔪᓐᓇᖅᓯᓂᐊᖅᑐᐋᓐᓅᓕᖅᑐᒍᑦ. 

ᐃᓅᓯᖅᐳᓪᓗ ᐊᑲᐅᔾᔫᒥᔪᒧᐊᖅᓯᒍᓐᓇᕐᓂᐊᓕᖅᑕᕗᑦ, 

ᑕᒪᓐᓇᓗ ᓄᓇᓗ ᐊᒻᒪᓗ ᑕᒪᒃᑯᐊ ᓄᓇᕗᑦ ᐱᖏᑦ. 

ᐊᐅᓚᑕᐅᓚᐅᖅᓯᒪᒐᑦᑕ ᐅᖓᓯᓪᓚᑲᓪᓚᑦᑎᓐᓂ 

ᒐᕙᒪᑐᓐᓂ. ᓯᕗᓪᓕᕐᒥ ᐋᑐᕚᒥ ᐊᐅᓚᑕᐅᓚᐅᖅ, 

ᑭᖑᓂᐊᒍᑦ ᑕᐅᕗᖓ ᔭᓗᓇᐃᕝ ᓄᓇᑦᓯᐊᕐᒥ, 

ᑕᐃᓐᓇ ᒐᕙᒪᐅᒐᓱᐊᖅᑐᑕ ᐊᐅᓚᑕᐅᓕᖅᑎᓪᓗᒋᑦ. 

ᑖᒃᑯᐊᓗ ᔭᓗᓇᐃᕝ-ᒥ ᐊᐅᓚᑕᐅᓕᖅᑎᓪᓗᒋᑦ 

ᑖᒃᑯᐊ, ᓲᕐᓗ, ᖃᓄᖅ, 

ᑐᓴᐅᒪᒃᑲᓐᓂᕈᓐᓇᕋᔭᕆᐊᔅᓴᑦᑎᓐᓂ 

ᓇᓗᒋᔭᐅᓚᐅᕐᒪᑦ. 

 

ᓄᓇᕗᑦ ᓄᓇᕗᓐᖑᕐᒪᑦ ᐊᖓᔪᖅᑳᖃᕐᕕᔅᓴᖓᓂᑦ 

ᑕᕝᕙᓂ ᓇᓗᓇᐃᖅᓯᔪᖃᓚᐅᖅᐳᖅ. ᐃᓄᓐᓄᑦ 

ᓄᓇᕗᒻᒥᐅᓄᑦ ᖃᓂᖅᐹᓪᓕᕈᓐᓇᖁᓪᓗᒍ. ᐊᒻᒪᓗ 

ᐱᔪᒪᔭᖏᓪᓗ ᐱᒋᐊᕈᒪᔭᖏᓪᓗ 

ᐃᓕᑕᕆᔭᐅᕚᓪᓕᒍᓐᓇᖁᓪᓗᒋᑦ. 

 

ᐊᐱᕆᔪᒪᒐᓗᐊᖅᐳᖓ ᐅᖃᐅᓯᔅᓴᒃᑲ 

ᐱᐊᓂᒍᓐᓇᖁᓪᓗᒋᑦ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᓂᕈᐊᖅᑕᐅᓯᒪᖃᑎᕗᑦ, ᒥᔅᑕ ᑕᐹᕐᔪᒃ 

ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᒻᒪᑦ 

ᐅᖃᐅᓯᔅᓴᓂᑦ ᐱᔭᕇᕈᓐᓇᕈᒪᓪᓗᓂᒋᑦ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 

ᐱᔭᕇᕈᓐᓇᖅᑕᑎᑦ, ᒥᔅᑕ ᑕᐹᕐᔪᒃ.  

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 

ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ ᐊᓐᓄᕌᖃᑎᑦ, 

ᐅᖃᖅᑎᑦᑎᔩ ᖁᔭᓐᓇᒦᒃ.  

 

ᑖᒃᑯᐊ ᐊᒻᒪ ᓄᓇᕗᑦ ᒐᕙᒪᖃᓕᕋᑦᑕ ᑖᒃᑯᐊ 

ᓄᓇᓖᑦ ᐊᖏᓂᖅᓴᐅᔪᑦ - ᑖᓐᓇ 

ᐊᕕᑦᑐᖅᑕᐅᓚᐅᕐᒪᑦ ᐱᓕᕆᕕᔅᓴᐅᓂᐊᖅᑐᑦ - 

ᑖᒃᑯᐊ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐃᓄᓐᓄᑦ 

ᖃᓂᓪᓕᕚᓪᓕᕈᒪᓪᓗᑎᑦ ᑖᔅᓱᒥᖓ 

ᑐᑭᑖᕈᑎᖃᖅᑕᒥᓂᖓᓂ ᑐᑭᓯᐅᒪᑎᑕᐅᕗᑦ.  

 

 

ᑖᒃᑯᐊ ᒐᕙᒪᒋᔭᐅᔪᑦ ᐃᓄᓐᓄᖔᖅ 

ᐅᐸᒍᑎᖔᕆᐊᖃᕐᒪᑕ. ᐃᓄᐃᑦ ᒐᕙᒪᒃᑯᓅᓐᖏᑦᑐᖅ. 

ᑖᒃᑯᐊ ᒐᕙᒪᒃᑯᑦ ᓇᖕᒥᓂᖃᖅᑎᐅᒻᒪᑕ 

ᐃᒃᐱᒍᓱᒋᐊᖃᕐᒪᑕᓗ: ᐅᐊᐃᓐᓈ, ᐅᓇ ᒐᕙᒪᕗᑦ 

ᓇᖕᒥᓂᖅᐳᑦ. ᑕᐃᔅᓱᒪᓂ 

ᐅᖃᐅᓯᐅᖏᓐᓇᖃᑦᑕᓚᐅᕐᒪᑕ: “ᐃᒃᑯᐊ ᒐᕙᒪᖏᑦ”. 

ᒫᓐᓇ ᑕᒪᓐᓇ ᐅᐱᒋᔭᕆᐊᖃᕋᑦᑎᒍ - ᑕᒪᒃᑯᐊᓗ 

ᐊᕕᒃᑐᖅᑕᐅᑎᓪᓗᒋᑦ ᐱᓕᕆᕝᕕᒃᓴᐃᑦ 

ᐃᖅᑲᓇᐃᔮᒃᓴᐃᑦ ᓄᓇᓕᖕᓄᑦ 

ᓴᖅᑭᑕᐅᒃᑲᓐᓂᓚᐅᖅᑐᑦ.  

 

ᐅᖃᖅᑎᑦᑎᔩ, ᑖᒃᑯᐊ ᐃᒪᓐᓇᒻᒪᕆᐊᓗᖏᓛᒃ ᑖᒃᑯᐊ 

ᐅᓂᒃᑳᕆᓵᖅᑕᒃᑲ ᐅᖃᐅᓯᕇᓐᓇᖃᑦᑕᖅᑕᕋᓗᐊᒃᑲ. 

ᑭᓯᐊᓂ ᐅᐱᒍᓱᒃᑐᐊᓘᒐᒪ, ᐅᖃᖅᑎᑦᑎᔩ. ᐊᒻᒪᓗ 

ᓂᕈᐊᖅᑕᐅᖃᑎᒋᓯᒪᔭᒃᑳ, ᓄᓇᕗᒻᒥᐅᑕᐅᓂᓐᓄᑦ. 

ᐊᒻᒪ ᓄᓇᕗᒻᒥᐅᑕᐅᓂᑐᐃᓐᓇᖏᑦᑐᖅ 

ᐅᐱᒍᓱᑦᑐᐊᓘᒋᕗᖓ ᐅᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᐃᓚᒋᔭᐅᔪᓐᓇᖃᑦᑕᕋᒪ ᑕᒪᒃᑯᐊ 

ᓯᕗᓂᒃᓴᓕᐅᕋᓱᐊᖅᑎᓪᓗᒋᑦ 

ᖃᓄᖅᑑᕋᓱᐊᖅᑎᓪᓗᒋᑦ 

ᐃᓱᒪᒃᓴᖅᓯᐅᕋᓱᐊᖅᑎᓪᓗᒋᑦ. ᑖᓐᓇᑦᑕᐅᖅ 

ᓇᓗᓇᐃᕌᓪᓚᓚᐅᕐᓚᒍ ᐅᐱᒋᔮᓗᒋᖃᑦᑕᕋᒃᑯ. 

 

ᒪᕐᕈᐃᖅᓱᖅᖢᖓ ᐊᖏᕈᑎᖃᖅᓯᒪᕗᖓ: 2004-ᒥ 

ᓂᕈᐊᖅᑕᐅᒐᒪ, ᐊᒻᒪ 2008-ᒥ. ᒪᕐᕈᐃᖅᓱᕐᓗᖓ 

ᐃᒪᓐᓇᐃᑦᑐᒥᒃ ᐊᖏᕈᑎᖃᖅᓯᒪᕗᖓᐃ: ᐅᕙᖓ, 

ᓇᒻᒥᓂᖅ ᓱᓕᓪᓗᖓ, ᐃᒪᓐᓇ ᓱᓕᒻᒪᕆᖢᖓ 

ᐊᖏᖅᐳᖓ, ᐊᖏᒻᒪᕆᒃᐳᖓ ᐊᔪᓐᖏᓐᓂᓕᒫᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓂ ᐱᓕᕆᖃᑕᐅᔪᒪᕗᖓ; 

ᐊᔪᓐᖏᓐᓂᒃᑲᓗ ᖃᐅᔨᒪᓂᒃᑲᓗ 

ᑕᒪᐅᖓᑐᐃᓐᓈᖁᓐᖏᓪᓗᒋᑦ; ᐊᒻᒪᓗ, ᑖᒃᑯᐊ 

ᓴᓐᖏᓂᖅᑖᖑᓯᒪᔪᑦ  

ᓂᕈᐊᖅᑕᐅᓯᒪᔪᓄᑦ; ᐊᑐᕐᓂᒡᓗᒃᑕᐃᓕᓗᒍ. ᑖᒃᑯᐊ 

ᐊᖏᕈᑎᒋᓯᒪᓚᐅᖅᐸᒃᑲ ᑕᒡᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᓄᓇᕗᒥ. ᐊᒻᒪᓗ ᒎᑎᒧᑦ 

ᐃᑲᔪᖅᑕᐅᔪᒪᓯᓐᓈᑦ. ᑖᒃᑯᐊ ᑕᕝᕙ 

ᐊᖏᕈᑎᒋᓯᒪᔮᒃᑲ ᒪᕈᐃᓱᖅᖢᖓ. 

 

2004-ᖑᑎᓪᓗᒍ ᑖᒃᑯᓄᖓ ᓯᕗᓕᖅᑏᑦ ᑲᑎᒪᔨᖏᑦ 

ᑖᒃᑯᐊ ᖃᑦᑎᖕᓂᖅᐹᖓᓄᑦ ᓂᕈᐊᖅᑕᐅᓚᐅᖅᐳᖓ 

ᑖᒃᑯᓇᙵᑦ ᓲᕐᓗ ᓂᕈᐊᖅᑕᐅᖃᑎᒋᓯᒪᔭᕐᓂᒃ 

ᑕᒡᕙᓂ ᐃᒃᓯᕚᖃᑕᐅᔪᓐᓇᖁᓪᓗᖓ. ᑕᒪᓐᓇ 

ᐊᒃᓱᒻᒪᕆᐊᓗᒃ ᐅᐱᒋᓯᒪᔭᕋ ᐃᒃᐱᒋᑦᑎᐊᖅᓯᒪᔭᕋᓗ. 

ᑖᒃᑯᓇᙵᑦ ᓲᕐᓗ ᐅᒃᐱᕆᔭᐅᓂᕋ ᑕᑯᑎᑕᐅᓚᐅᕐᒪᑦ 

ᑕᕝᕗᖓ ᓂᕈᐊᖅᑕᐅᓂᕐᓄᑦ, ᑖᒃᑯᓄᖓ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐱᓂᐊᖅᑎᓪᓗᒋᑦ. ᓯᕗᓪᓕᕐᒥ 

ᓂᕈᐊᖅᑕᐅᒐᒪ, ᑕᐃᓐᓇ ᓯᕗᓕᖅᑎᐅᓚᐅᖅᑐᖅ, ᐹᓪ 

ᐅᑲᓕᖅ, ᐱᔭᒃᓴᓂᓚᐅᖅᐹᖓ ᐃᒃᐱᒋᑦᑎᐊᖅᑕᖕᓂᒃ 

ᐊᒃᓱᕉᑎᒋᓪᓚᕆᒃᑕᖕᓂᒃ: ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖓᑦ ᖃᓄᖅ ᒐᕙᒪᒃᑯᑦ ᐃᓗᐊᓐᓂ 

ᐊᑐᐊᒐᐅᓂᐊᖅᑎᓪᓗᒍ ᐊᑐᖅᑕᐅᓕᖅᔫᒥᔪᓐᓇᕐᒪᖔᑦ.  

 

ᐊᒻᒪ ᑕᒡᕙᓂ 2008-ᖑᑎᓪᓗᒍ ᓂᕈᐊᖅᑕᐅᒻᒥᒐᒪ - 

ᐊᒻᒪ ᑖᒃᑯᓇᙵᑦ ᓂᕈᐊᖅᑕᐅᕝᕕᒋᓵᖅᑕᖕᓂᒃ 

ᐱᖓᔪᒋᓕᖅᑕᖓᓂᒃ ᒐᕙᒪᒃᑯᓐᓄᑦ - 

ᑕᕝᕗᖓᑦᑕᐃᓐᓇᖅ ᐃᓕᔭᐅᒻᒥᒐᒪ, ᐊᒃᓱᒻᒪᕆᐊᓗᒃ 

ᐅᐱᒋᕙᒃᑲ - ᐅᐱᒋᓚᐅᖅᐸᒃᑲ - ᐊᒻᒪᓗ ᑖᒃᑯᐊ 

ᐱᓕᕆᖃᑎᒋᓯᒪᔭᒃᑲ ᑖᔅᓱᒥᖓ ᖁᔭᓐᓇᒦᖅᐸᕋ. 

ᐊᒻᒪᓗ ᓯᕗᓕᖅᑎ, ᐄᕙ ᐋᕆᐊᒃ. ᑖᔅᓱᒪᙵᓂᑦ 

ᑖᒃᑯᐊ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥᓗ 

ᓴᓂᕋᔭᖕᒥᓗ, ᐅᑉᐱᕈᓱᒃᖢᓯ ᐅᕙᓐᓂᒃ ᑕᕝᕗᖓ 

ᐃᓕᓯᓚᐅᕋᔅᓯ ᓂᕈᐊᖅᑕᐅᓂᒃᑯᑦ ᑎᒥᖁᑎᒋᔭᐅᔪᓄᑦ. 

ᑕᕝᕗᖓ ᐅᑉᐱᕈᓱᑦᑐᑎ ᐱᓕᕆᔪᓐᓇᕋᓱᒋᓐᓇᐅᓪᓗᓯ 

ᑖᓐᓇ ᖁᔭᓐᓇᒦᕈᑎᒋᕙᕋ.  

 

ᐊᒃᓱᕈᖅᖢᖓ ᐊᔪᓐᖏᓐᓂᓕᒫᓄᒃ ᑖᓐᓇ 

ᐱᓕᕆᒐᓱᐊᖅᐸᒃᑲ ᓂᕈᐊᖅᑕᐅᕝᕕᒋᓯᒪᔭᒃᑲ ᑖᒃᑯᐊ 

ᐃᓱᒫᓘᑎᒋᔭᖏᑦ ᖃᓄᖅ ᐋᖅᑭᒃᐹᓪᓕᕈᓐᓇᕐᒪᖔᑕ. 

ᓂᕈᐊᖅᑎᒋᓯᒪᔭᒃᑲ ᐃᒡᓗᓕᒻᒥᓗ ᓴᓂᕋᔭᖕᒥᓗ 

ᐃᓱᒫᓗᒋᔭᓯ ᑲᒪᒌᓐᓇᕋᓱᑉᐸᑉᐸᒃᑲ ᑕᒡᕙᓂ 

ᓂᕈᐊᖅᑕᐅᓯᒪᓂᖕᓂᒃ. ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂᒃ, ᐅᖃᖅᑎᑦᑎᔩ, ᑕᒪᓐᓇ 

ᐅᖃᐅᓯᕇᓐᓇᖅᐸᒃᑲᒃᑯ - ᐃᒻᒪᖄ 

ᑐᓴᙳᖅᑕᐅᔫᒐᓗᐊᖅ ᑖᒃᑯᓇᙵᑦ - ᑭᓯᐊᓂ ᓱᓕ 

ᐅᑉᐱᕆᒐᒃᑯ ᐅᑯᓂᖓ ᐱᔾᔪᑎᖃᕐᓂᐊᓗᐊᖅᑎᓪᓗᑕ 

ᐃᓅᓯᓕᕆᓂᕐᒧᑦ.  

 

ᐋᓐᓂᐊᖃᖅᑕᐃᓕᒪᑎᑦᑎᓂᖅ ᐃᓄᓕᕆᓂᖅ; 

ᒪᒃᑯᒃᑐᓄᑦ ᐃᖅᑲᖅᑐᐃᓂᓕᕆᓂᖅ; ᐃᒡᓗᓕᕆᓂᖅ; 

ᐃᓕᓐᓂᐊᖅᑐᓕᕆᓂᖅ; ᐊᒻᒪᓗ, ᐱᓗᐊᖅᑐᒥᒃ 

ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓪᓗ ᐊᒻᒪᓗ 

ᐅᖃᐅᓯᖏᑦ. ᑖᒃᑯᐊ ᐊᒃᓱᕉᑎᒌᓐᓇᖃᑦᑕᖅᓯᒪᒐᒃᑭᑦ. 

ᑖᒃᑯᓄᖓ ᒐᕙᒪᒃᑯᓐᓄᑦ ᐅᖃᐃᓐᓇᖅᐸᒃᐳᖓ, 

ᑖᒃᑯᓂᖓ ᐅᖃᐅᓯᕇᓐᓇᖅᐸᒃᑕᖕᓂᒃ. ᑕᒪᒃᑯᐊ ᓲᕐᓗ 

ᐱᔨᑦᑎᕋᐅᑕᐅᕙᒃᑐᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓄᑦ ᐊᒃᑐᐊᔾᔫᒥᓕᖅᐸᑕ ᐃᓄᐃᑦ 

ᓇᖕᒥᓂᖅ ᐃᑉᐱᒍᓱᓕᒃᑲᓐᓂᕈᓐᓇᕐᒪᑕ: ᐅᐃᓐᓈ, 

ᐅᑯᐊ ᒐᕙᒪᕗᑦ ᐃᓚᐅᕗᖓ ᒐᕙᒪᖃᑕᐅᕗᖓ. 

ᐃᒃᑯᐊᖑᓐᖏᑦᑐᖅ, ᐅᕙᖓ ᑕᐃᒪ. ᖃᓄᖅ ᑕᒪᓐᓇ 

ᐋᖅᑭᒐᓱᐊᖅᑎᓪᓗᒋᑦ ᐅᕙᖓ ᓇᖕᒥᓂᖅ ᑕᒪᑐᒥᖓ 

ᐱᔪᓐᓇᕆᐊᖃᖅᐳᖓ. 

 

ᐃᓐᓇᕆᔭᕗᑦ ᖃᐅᔨᒪᑦᑎᐊᕋᒪ ᖃᐅᔨᒪᔭᒥᖕᓂᒃ 

ᑐᓴᐅᒪᖁᔨᔪᐊᓗᐃᑦ, ᐃᒪᓐᓇ ᐃᓅᓯᖃᖅᐸᓚᐅᕋᑦᑕ, 

ᑕᒪᒃᑯᓂᖓ ᑐᓴᐅᒪᖁᔨᔪᐊᓗᐃᑦ. ᐊᕐᕌᒍᑦ 40 

ᐊᓂᒍᖅᓯᒪᓕᖅᑎᓪᓗᒋᑦ ᐅᖁᒪᐃᑦᑐᒥᒃ 

ᐊᑐᖅᑎᑕᐅᓯᒪᔪᑦ ᓯᕗᓂᕆᓚᐅᖅᑕᕗᑦ 

ᖃᐅᔨᒪᑦᑎᐊᖅᐳᒍᑦ ᑕᒪᔾᔭ. ᑖᓐᓇ 

ᐊᒃᓱᕉᑎᒌᓐᓇᓂᐊᖅᑕᒃᑲ ᒪᓕᒐᓕᐅᖅᑎᐅᓂᓐᓄᑦ 

ᑖᒃᑯᓄᖓ ᐃᒡᓗᓕᒃᒧᓪᓗ ᐊᒥᑦᑐᒧᓪᓗ 

ᓂᕈᐊᓚᐅᕋᑦᓯᓐᖓ ᑕᒪᒃᑯᐊ ᓱᓕ 

ᐊᒃᓱᕉᑎᒌᓐᓇᓂᐊᖅᐸᒃᑲ ᑖᒃᑯᐊ ᓂᕈᐊᖅᑎᒋᓯᒪᔭᒃᑲ 

ᑐᑭᓯᐅᒪᖁᕙᒃᑲ.  

 

ᐅᖃᖅᑎᑦᑎᔩ, ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 

ᑐᓴᖅᑎᑦᑎᔪᒪᕗᖓ ᑖᓐᓇ ᒥᓂᔅᑕᑑᖃᑕᐅᓂᕋ 

Executive Council-ᖃᑕᐅᓂᕋ ᑎᑎᖅᑲᑎᒍ 

ᓄᖅᑲᕈᒪᓕᖅᖢᖓ Premier-ᒧᑦ ᐃᑉᐸᒃᓴᖅ 

ᐅᖓᓕᐊᓂ ᑎᑎᕋᓚᐅᕋᒪ. ᐊᒻᒪ ᑖᓐᓇ Premier 

ᑕᒪᑐᒥᖓ ᐊᖏᑦᑎᐊᕐᒪᑦ ᑐᑭᓯᑦᑎᐊᕐᒪᓪᓗ, ᑖᓐᓇ 

ᖁᔭᒋᓪᓗᒍ ᐃᒪᐃᓐᓇᐃᑦᑑᔪᒥᒃ 

ᑎᑎᕋᖅᕕᒋᓚᐅᖅᐸᕋ. “ᒫᓐᓇ ᓄᖅᑲᕈᒪᑲᓚᐅᖅᐳᖓ 

ᑕᕝᕙᓂ ᓂᕈᐊᖅᑕᐅᕕᒋᔭᓐᓂ ᒥᓂᔅᑑᓂᓐᓄᑦ ᑖᓐᓇ 

ᐅᑭᐊᒃᓵᖅ 2010 ᒪᓕᒐᓕᐅᖅᑎᒃᑯᑦ ᐃᒃᓯᕙᓂᖓ 

ᐃᓱᓕᑉᐸᑦ.” ᑖᓐᓇ ᑐᑭᓯᔭᐅᖁᔭᕋ, ᐃᓱᓕᑉᐸᑦ 

ᑕᕝᕙᓂ ᓄᖅᑲᖃᑕᐅᔪᒪᒐᒪ ᒥᓂᔅᑑᓂᓐᓄᑦ. ᑖᓐᓇ 

Premier ᐊᖏᖅᓯᒪᒻᒪᑦ ᖁᔭᓐᓇᒦᕈᒪᓪᓗᒍ.  

 

ᑕᒪᓐᓇ ᐃᓱᒪᓕᐅᕈᑎᒋᓚᐅᖅᑕᕋ ᒫᓐᓇᑲᐅᑎᒋ 

ᐃᓱᒪᔅᓴᖅᓯᐅᑎᒋᓯᒪᖏᓚᕋ ᐊᑯᓂᕈᓗᒃ 

ᐃᓱᒪᔅᓴᖅᓯᐅᕈᑎᒋᓯᒪᕙᕋ. ᐊᒻᒪᓗ ᑕᒪᓐᓇᐃᓛᒃ 

ᐃᓱᒪᑖᕈᑎᒐᒃᑯᐃᓛᒃ ᒫᓐᓇᐅᓕᖅᑐᒃᑯᑦ 

ᐊᑲᐅᓂᖅᐹᖑᓇᔭᕆᐊᔅᓴᖏᓐᓂᒃ ᑖᒃᑯᐊ 

ᐱᕕᖃᕈᓐᓇᕐᓂᐊᕐᒪᑕ ᑕᕝᕙᓂ  

ᓂᕈᐊᖅᑕᐅᖃᑎᒋᓯᒪᔭᒃᑲ ᓂᕈᐊᕈᓐᓇᕐᓗᑎᒃ 

ᒥᓂᔅᑑᔪᒥᒃ ᑕᕝᕙᓂ ᐅᑭᐊᒃᓵᒥ. ᑕᒪᓐᓇ 

ᑲᔪᓯᓂᐊᖅᐸᑦ ᕿᒥᕐᕈᓂᐊᖅᑎᓪᓗᒋᑦ ᒥᓂᔅᑑᑉ 

ᐱᓕᕆᐊᕆᓚᐅᖅᑕᖏᓐᓂᒃ. ᑖᓐᓇ ᒫᓐᓇᒧᑦ 

ᐋᖅᑭᒍᑎᒋᓯᒪᕙᕋ ᐊᑲᐅᓈᖅᓯᒪᒻᒪᑦ ᑖᒃᑯᐊ 

ᐃᓂᖏᖅᑕᐅᔪᓐᓇᑎᐊᕐᓂᐊᕐᕋᒪ 

ᑕᒪᐅᓇᑐᐃᓐᓇᐅᖏᑦᑐᖅ. ᑭᓯᐊᓂ ᐊᖏᕈᑕᐅᓯᒪᔪᑦ 

ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒪ ᐱᔪᒪᓚᐅᖅᑕᖏᑦ 

ᒪᓕᓪᓗᒋᑦ.  

 

ᑖᒃᑯᐊ ᓱᓕ ᓯᕗᓂᕆᓂᐊᖅᑕᑎᓐᓂ 

ᐊᑲᐃᓕᐅᕈᑕᐅᕙᑦᑐᑦ ᑲᒪᒋᔪᒪᕙᒃᑲ 

ᓂᕈᐊᖅᑕᐅᕕᒋᖃᑎᒋᓯᒪᔭᓐᓄᑦ ᐊᒻᒪ ᐅᓇ 

ᑐᓴᖅᑕᐅᔪᒪᒐᓗᐊᖅᖢᖓ ᖁᕕᐊᓱᑦᑐᖓ 

ᓂᕆᐅᑦᑐᖓᓗ ᒪᓕᒐᓕᐅᖅᑎᑐᐃᓐᓇᕐᓄᑦ 

ᐃᓚᒋᔭᐅᓕᑕᐃᓐᓇᕐᓂᐊᕐᕋᒪ. 

ᑕᐃᒪᐃᑦᑑᓚᐅᖅᓯᒪᖏᓐᓇᒪ ᓱᓕ ᑕᐃᒪᓐᖓᓂᒃ 

ᓂᕈᐊᖅᑕᐅᒐᓗᐊᕋᒪ. ᑖᓐᓇ ᖃᐅᔨᒪᔭᐅᖁᓪᓗᒍ 

ᒪᓕᒐᓕᐅᖅᑎᑐᐃᓐᓇᕐᓄᑦ ᐃᓚᒋᔭᐅᔪᒪᕗᖓ. ᐃᓛᒃ 

ᑕᐃᒪᓐᓇᐃᑦᑐᓕᕆᓚᐅᖅᓯᒪᖏᓐᓂᕋ ᐱᔾᔪᑎᒋᓪᓗᒍ 

ᑖᓐᓇ ᑐᓴᖅᑕᐅᔪᒪᔾᔪᑎᒋᔭᕋ.  

 

ᐅᖃᖅᑎᑦᑎᔩ, ᖁᔭᓪᓕᔪᒻᒪᕆᐊᓘᕗᖓ ᑖᓐᓇ 

Premier-ᖑᓚᐅᖅᑐᒥᒃ, ᐱᓕᕆᐊᒃᓴᖃᑦᑎᓚᐅᕐᒪᖓ 

ᐃᓕᖅᑯᓯᓕᕆᔨᒃᑯᓐᓂᑦ ᐅᖃᐅᓯᓕᕆᓂᕐᒧᓪᓗ. ᑖᓐᓇ 

ᐊᒃᓱᕉᑎᒋᓯᒪᒐᒃᑯ ᐃᓕᓐᓂᐊᕆᐊᖅᐸᓚᐅᖅᑐᑎᒍᑦ 

ᐅᖃᐅᓯᖅᐳᓪᓗ ᐃᓕᖅᑯᓯᖅᐳᓪᓗ 

ᓄᖑᓴᖅᑕᐅᓇᓱᐊᖅᑎᓪᓗᒋᑦ ᖃᐅᔨᓚᐅᕋᑦᑕ. 

ᑲᓇᑕᐅᑉ ᒐᕙᒪᖏᑦᑕ ᐊᑐᐊᒐᖃᓚᐅᕐᒪᑕ 

ᐃᒪᓐᓇᐃᑦᑑᔪᓂᒃ, ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᐱᑕᖃᖏᓚᑦ. ᑲᓇᑕᒥᐅᑕᐅᒍᕕᑦ, 

ᑲᓇᑕᒥᐅᑦ ᐊᓯᓕᒫᖏᑎᑐᑦ ᐃᓅᓯᖃᕆᐊᖃᑉᐳᑎᑦ 

ᐅᕝᕙ ᓄᓇᕗᑦ ᐊᕙᑎᕗᓪᓗ ᐊᔾᔨᒋᔭᐅᖏᑎᓪᓗᒍ. 

ᓇᐹᖅᑐᖃᖏᓐᓂᖓᓄᑦ ᐃᓕᖅᑯᓯᕗᑦ 

ᐊᔾᔨᒋᔭᐅᔭᕆᐊᖃᖏᒻᒪᑦ 

ᑕᐃᒪᓐᓇᐃᑦᑑᓂᐊᖅᑎᓪᓗᒍ. ᑕᒪᓐᓇ ᓲᕐᓗ 

ᐊᒃᓱᕉᑎᒋᒐᒃᑯ ᑲᔪᓰᓐᓇᕈᑎᒋᓂᐊᖅᖢᒍᓗ. 

 

ᒫᓐᓇ ᑖᒃᑯᐊ ᖁᔭᒋᔪᒪᕙᒃᑲ ᐅᕙᓐᓂᒃ 

ᑐᓐᖓᓱᒃᑎᑦᑎᓯᒪᒻᒪᑕ ᒫᓐᓇ 

ᒥᓂᔅᑑᖃᑎᒋᓚᐅᖅᑕᒃᑲ, ᐊᒻᒪ ᑖᒃᑯᐊ 

ᐊᒃᓱᕉᑎᒌᓐᓇᓂᐊᖅᐸᒃᑲ 

ᐱᓕᕆᖃᑎᒋᓇᓱᐃᓐᓇᕐᓗᒋᓪᓗ ᓄᓇᕗᒻᒥᐅᑦ 

ᐃᓄᖏᑦ ᐅᐱᒍᓱᒋᐊᖃᒻᒪᑕ ᐱᐅᓱᒋᔭᕆᐊᖃᒻᒪᑕ 

ᐃᓅᓂᕐᒥᓐᓂᒃ. ᑕᕝᕘᓇ ᓴᓐᖏᓂᖃᕋᑦᑕ 

ᐃᓅᓂᑦᑎᓐᓂ ᓯᕗᓂᑦᑕ ᓴᓐᖏᓂᕆᓚᐅᖅᑕᖓᓄᑦ 

ᖃᐃᑕᐅᓯᒪᒻᒪᑦ ᓄᓇᕗᒻᒥᐅᑦ ᑖᒃᓱᒥᖓ 

ᐅᑉᐱᕈᓱᒋᐊᖃᒻᒪᑦ, ᐃᑉᐱᒍᓱᒋᐊᖃᒻᒪᑕᓗ ᑖᓐᓇ 

ᒐᕙᒪᒃᑯᑦ ᐱᓂᐊᕐᓂᕆᓂᐊᖅᑕᖏᓐᓄᑦ ᓱᓕ ᑖᓐᓇ 

ᓇᐅᑦᓯᖅᑐᖃᑕᐅᒍᒪᔭᕋ ᑕᕝᕗᖓ 

ᑎᑭᑦᑐᓇᖅᓯᓛᖁᓪᓗᑕ.  

 

ᑭᖑᓪᓕᖅᐹᒥ, ᐅᖃᖅᑎᑦᑎᔩ, ᐃᓐᓇᕐᓂᒃ 

ᐅᖃᐅᔾᔭᐅᖃᑦᑕᖅᓯᒪᒐᒪ ᑕᐃᒃᓱᒪᓂᒎᖅ 

ᐊᒃᓱᕈᖅᑐᒻᒪᕆᐅᓪᓗᑎᒃ ᐆᒪᓇᓱᒃᐸᓚᐅᕐᒪᑕ, 

ᓂᕆᔭᒃᓴᖃᑦᑎᐊᖏᑦᑐᑦ, ᑳᓕᓚᐅᖅᐸᑦᑐᑦ, 

ᐃᓪᓗᖃᒃᓴᑦᑎᐊᖏᑦᑐᑦ ᐊᒃᓱᕈᖅᑐᐅᓘᕙᓚᐅᖅᖢᑎᒃ. 

ᑕᐅᑐᖅᑰᒻᒥᔮᓗᒐᑦᑕᐅᖅ ᑕᐃᓐᓇ 

ᓯᕗᓂᕆᓂᐊᖅᑕᑎᓐᓂ ᑕᐃᒪᓐᓇᑦᑕᐅᖅ 

ᐊᒃᓱᕈᓐᓇᑐᒃᑰᕆᐊᖃᕐᓂᐊᕐᕋᑦᑕ. ᒫᓐᓇ 

ᒪᓕᒐᓕᐅᖅᑎᒃᑯᑦ ᑲᑎᒪᑎᓪᓗᒋᑦ ᑕᑯᒃᓴᐅᖃᑦᑕᖅᐳᑦ 

ᐊᒥᓱᑲᓪᓚᐃᑦ ᐋᖅᑭᒃᓱᕆᐊᓖᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᐅᐱᒍᓱᓐᓂᖅ ᑭᓇᐅᒻᒪᖔᑦᑎᓐᓂᒃ 

ᑖᓐᓇ ᓲᕐᓗ ᓴᓐᖏᑎᑉᐸᓪᓕᐊᓂᐊᖅᑐᐊᕈᑦᑕ 

ᓄᓇᕗᒻᒥᐅᑎᒍᑦ ᑖᓐᓇᑦᑕᐅᖅ ᐊᒃᓱᕉᑎᒋᔭᕗᑦ 

ᓯᕗᓕᕆᓚᐅᖅᑕᑦᑕ ᐊᒃᓱᕉᑎᒋᓚᐅᖅᑕᖏᓐᓄᑦ 

ᐊᔾᔨᒋᖏᑕᕋᓗᐊᖓ ᑕᐃᒪᓐᓇᑎᒋ ᓱᓕ 

ᐊᒃᓱᕈᓐᓇᖅᑎᒋᓂᐊᖅᑐᑦ. 

 

ᖁᔭᓐᓇᒦᕌᓪᓚᓚᐅᕐᓚᒃᑲ ᑕᐃᒃᑯᐊ 

ᑐᖏᓕᕆᖃᑦᑕᖅᓯᒪᔭᒃᑲ ᑕᕝᕙᓂ ᐱᓕᕆᕝᕕᒋᔭᓐᓂ 

ᐊᔾᔨᒌᖏᑦᑐᓂ. ᒫᓐᓇ ᑐᖏᓕᕆᔭᕋ ᓴᐃᒪᓐ ᐊᕙ, 

ᖁᔭᓐᓇᒦᕈᒪᕙᕋ ᐊᒻᒪᓗ ᐱᓗᐊᖅᑐᒥᒃ ᑖᓐᓇ 

ᐃᑲᔪᖅᑎᒋᕙᒃᑕᕋ ᐊᐃᓖᓐ ᕿᓚᕝᕙᖅ-ᐅᐃᐳ, 

ᒥᓂᔅᑑᑎᓪᓗᖓ ᑖᔅᓱᒪ ᐃᑲᔪᕕᔾᔪᐊᖅᓯᒪᒻᒫᖓ 

ᑎᑎᕋᕐᕕᐅᑉ ᐃᓗᐊᓐᓂ ᖁᔭᓐᓇᒦᕌᓪᓚᓚᐅᕐᓚᒃᑲ 

ᐊᒻᒪ ᑖᒃᑯᐊ ᑎᑎᕋᖅᑏᑦ.  

 

ᑕᕝᕗᖓ ᐃᓱᖃᓚᐅᕐᓂᐊᕋᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᓇᓗᓇᓐᖏᑦᑐᖅ ᑕᕝᕙᓂ 

ᒥᓂᔅᑑᓐᖏᒃᑲᓗᐊᖅᑎᓪᓗᖓ ᓱᓕ ᓄᓇᕗᒻᒥᐅ 

ᓇᓃᑦᑐᓕᒫᑦ ᐃᑉᐱᒋᓂᐊᖅᑕᒃᑲ 

ᐃᑲᔪᕋᓱᓐᓂᐊᖅᐸᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ ᒥᓂᔅᑐ ᑕᐹᕐᔪᒃ 

ᐊᒻᒪᑦᑕᐅᖅ ᖁᔭᓐᓇᒦᖅᑕᐅᓯᒪᔪᑎᑦ ᖃᐅᔨᒪᔪᒍᑦ 

ᒪᒃᑯᒃᑐᓂᑦ ᐃᓐᓇᕐᓂᓪᓗ ᐊᒻᒪᓗ ᑕᒪᒃᑯᓂᖓ 

ᐊᑯᓂᐅᖅᑎᓂᑦ  

ᑐᓂᔭᖏᓐᓂᒃ. ᑕᐃᒪ ᒫᓐᓇ ᑖᓐᓇ 

ᖁᔭᓐᓇᒦᕈᒪᓪᓗᑎᒍᓗ ᐱᓂᐊᖅᑐᒃᓴᐅᒐᑦᑕ. ᒫᓐᓇ 

ᓄᖅᑲᖓᑲᐃᓐᓈᕐᔪᓐᓂᐊᖅᑐᒍᑦ ᖃᐃᖁᔭᐅᓕᕈᔅᓯ 

ᓯᕙᓂᖅᑎᑕᐅᓂᐊᖅᑐᖅ ᑖᓐᓇ ᓯᕙᓂᐅᑎᕗᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:11-ᒥ ᐊᒻᒪ 

ᐱᒋᐊᒃᑲᓐᓂᖅᑐᓂ 14:24-ᒥ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᐅᑎᕐᒥᒐᑦᑎ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 

ᑰᓕ. 

ᑎᑎᖅᑲᖅ ᒪᒃᑯᑦᑐᒥᑦ 

ᓂᕈᐊᖅᑕᐅᕕᒋᓯᒪᔭᖓᓂᑦ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 

ᓯᕗᓪᓕᖅᐹᒥᒃ ᐅᖃᓕᒫᓐᓂᐊᓵᕐᓂᖓᓄᑦ 

ᐅᖃᐅᓯᕆᓂᐊᖅᑕᒃᑲᓂ ᓄᓇᕗᑦ ᒥᒃᓵᓄᑦ. ᑖᓐᓇ 

ᖁᔭᓐᓇᒦᖃᑕᐅᔪᒪᓪᓗᒍ ᒪᓕᒐᓕᐅᖅᑎᐅᖃᑎᕗᑦ, 

ᓗᐃ ᑕᐹᕐᔪᒃ, ᐊᒻᒪᓗ ᑕᐃᒃᑯᐊ ᑐᓵᔪᓕᒫᑦ ᑕᐃᒪᓐᓇ 

ᖁᔭᓐᓇᒦᕈᑎᓪᓗᒋᑦ ᓄᓇᕗᒻᒥᐅᓕᒫᑦ. ᐅᕙᑦᑎᓐᓄᑦ 

ᐅᖃᓗᖃᑦᑕᖅᑐᐃᑦ ᐃᓄᐃᑦ ᐃᓕᖅᑯᓯᖓ 

ᐊᒃᓱᕉᑎᒋᔭᐅᓂᖓᓂ ᒥᓂᔅᑕᖃᓚᐅᕋᑦᑕ ᑖᔅᓱᒥᖓ, 

ᐃᓇᖏᓐᓂᕐᓗ ᐊᔪᕐᓇᕐᓂᐊᖅᖢᓂ, ᓲᕐᓗ, 

ᑕᐃᒪᐃᑦᑑᑎᓪᓗᒍ. ᑖᓐᓇ ᐱᔾᔪᑎᒋᓪᓗᒍ 

ᐊᖏᔪᖃᑎᒋᔪᒪᒐᓗᐊᖅᑕᓯ, ᐅᖃᖅᑏ, ᐊᔪᓐᖏᑯᑦᑕ 

ᓂᑯᕕᓪᓗᑕ ᐅᓇ ᖁᔭᓐᓇᒦᓚᐅᐱᓪᓚᒐᔭᕋᑦᑎᒍ. 

ᐊᑕᐅᖅᑎᒃᑰᕐᓗᑕ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᐅᖃᐅᔾᔭᐅᖃᑦᑕᓂᐊᖅᑐᖅ 

ᑖᓐᓇ. ᐃᑲᔪᕐᓂᕆᔭᖓ ᐃᒃᐱᒋᔭᕗᑦ ᐊᖏᔪᒥ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑎᑎᖅᑲᐅᔪᒥᑦ 

ᐅᖃᓕᒫᕈᒪᒻᒥᒐᒪ ᐅᕙᖓ ᑭᒡᒐᑐᖅᑕᖏᓐᓂ 

ᑎᑎᖅᑲᐅᓯᐊᕆᓯᒪᔭᕗᑦ, ᑎᓃᔅ ᒍᕋᐃᒻ, 

ᑲᖏᖅᓯᓂᕐᒥᐅᑦ.  

ᑎᑎᕋᖅᑕᖓᓂᑦ ᐅᕙᓐᓄᑦ ᐃᒪᐃᓕᖓᒻᒪᑦ: ᑕᒑᖅ 

ᑰᓕᒧᑦ, ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, 

ᑎᓃᔅ ᐸᑐᕆᓴ ᒍᕋᐃᒻ-ᖑᔪᖓ. 17-ᓂᑦ 

ᐅᑭᐅᖃᖅᑐᖓ ᐃᓕᓐᓂᐊᖅᑐᖓ ᒫᓂ ᐅᓗᔪᖅ 

ᐃᓕᓐᓂᐊᕕᒻᒥ. ᑎᑎᕋᖅᑐᖓ ᐃᓕᓐᓄᑦ ᐅᑉᐱᕈᓱᒃᑲᒪ 

ᐊᓯᔾᔩᔭᕆᐊᖃᓕᕋᑦᑕ ᑕᕝᕙᓂ ᑲᖏᖅᓯᓂᕐᒥ 

ᐅᕕᒃᑲᖏᓐᓄᑦ ᐱᕋᔭᖃᑦᑕᓂᐊᓐᖏᒻᒪᑕ 

ᐃᓕᓐᓂᐊᕇᕋᐃᑉᐸᑕ ᐱᓇᓱᐊᕈᓯᐅᓪᓗ ᓄᓐᖑᐊᓂ. 

ᑕᐃᒪᓕ ᐊᑲᐅᔫᒐᔭᕐᒥᔪᖅ ᑕᒪᒃᑯᐊ 

ᖃᓄᐃᓕᐅᖅᑎᑕᐅᔭᕆᐊᖃᓕᕐᖓᑕ 

ᖃᓄᐃᓕᐅᕈᓘᔭᖅᑎᑕᐅᓗᑎᑦ, ᓲᕐᓗ, 

ᐱᓐᖑᐊᕐᕕᖃᕐᓗᑎᑦ - ᑭᓱ ᖃᓄᑭᐊᖅ 

ᑐᑭᓕᐅᒐᓗᐊᖅ Laser Tag. 

 

>>ᐃᓪᓚᖅᑐᑦ 

 

ᐅᖃᖅᑏ, ᐃᒪᐃᓕᖓᓪᓗᓂ ᑕᒪᓐᓇ ᐊᔅᓱᐋᓗᒃ 

ᐱᐅᒋᔭᐅᒐᔭᕐᖓᑦ. ᐊᒻᒪᓗ ᐊᖏᓂᖅᓴᐅᔪᒥ 

ᐅᕕᒃᑲᕐᓄᑦ ᐅᐸᒐᖃᕐᕕᐅᔪᒥ ᑐᒐᕐᕕᖃᕐᓗᓂ, 

ᖃᕋᓴᐅᔭᓂᓪᓗ, ᐱᓐᖑᐊᕐᕖᑦ ᐊᖅᓴᕋᓛᓄᑦ. 

ᒧᒥᖅᑎᑦᑎᖃᑦᑕᓂᖅᓴᐅᓗᑎ ᖃᓄᕈᓘᔭᕐᓗ 

ᐊᑭᑦᑐᕋᐅᑎᑎᑦᑎᖃᑦᑕᕐᓗᑎᑦ ᐱᓐᖑᐊᓂᒃᑯᑦ. 

ᑕᒪᒃᑯᐊ ᐃᓱᒪᒋᔭᐅᔪᑦ ᐅᖃᐅᓯᕆᔭᒃᑲ. ᑖᒃᑯᓄᖓ 

ᐱᐅᔪᒻᒪᕆᐅᒐᔭᖅᑐᖅ ᑲᖏᖅᓯᓂᕐᒥᐅᓄᑦ. 

ᐋᖓᔮᕐᓇᖅᑐᓂᖅᑲᐃ ᐃᒥᐋᓗᓐᓂᓪᓗ ᐅᐸᔅᓯᒪᓂᖏᑦ 

ᐱᓐᖏᓂᖅᓴᐅᒐᔭᖅᑐᑦ. ᐆᔅᓱᕋᔅᓴᑐᐃᓐᓇᖅ.  

 

ᐅᖃᖅᑏ. ᐊᒻᒪᓗᑦᑕᐅᖅ, ᑖᓐᓇ 

ᐃᓕᓐᓂᐊᕕᒻᒦᖔᖅᓯᒪᔪᖅ ᐅᕙᖓ ᖁᑦᑎᓂᖅᓴᒥ 

ᐅᕙᓃᒻᒪᑕ. ᑕᐃᒃᑯᐊ ᐅᕕᒃᑲᐅᔪᑦ 

ᓂᓪᓕᐊᒋᐊᖃᓕᕐᖓᑕ, ᑐᓐᖓᓱᑦᑎᐸᒃᑲ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  

ᐃᓕᓴᕆᔭᐅᓂᖓ ᓗᐃ ᑕᐹᕐᔪᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ. ᑖᓐᓇ ᒥᓂᔅᑕᐅᖃᑕᐅᓯᒪᔪᖏᓛᖅ  

ᐊᑯᓂᑲᓪᓚᒃ ᑖᓐᓇ, ᓗᐃ ᑕᐹᕐᔪᒃ, ᐃᓕᓴᕆᔪᒪᔭᕋ 

ᐅᓪᓗᒥ. ᑖᓐᓇ ᒫᓐᓇᒫᖑᓐᖏᑦᑐᖅ 

ᐃᖅᑲᓇᐃᔭᖃᑎᒋᒋᐊᓕᖅᓯᒪᔭ.  

 

1985-ᒥ ᐃᓄᓐᓄᑦ 

ᐃᖅᑲᓇᔭᕆᐊᖅᐸᓪᓕᐊᓕᖅᑎᓪᓗᖓ ᑖᓐᓇ 

ᑕᒫᓃᑦᑕᐅᑎᒋᓚᐅᖅᓯᒪᒻᒪᑦ, ᓗᐃ ᑕᐹᕐᔪᒃ. ᐃᒫᒃ, 

ᐅᒃᐱᕆᔭᒥᓂᑦ ᑕᒫᓃᑦᑐᓂ ᐃᓄᓐᓂᑦ 

ᐃᑲᔪᕈᒪᓂᕐᒥᓄᑦ ᐃᓄᓐᓂᑦ 

ᒪᑭᒋᐊᒃᑲᓐᓂᖁᔨᑎᓪᓗᓂ. ᑕᐃᒫᒃ 

ᑕᐃᑲᓃᑦᑕᐅᑎᒋᓚᐅᖅᓯᒪᒻᒪᑦ 

ᐱᒋᐊᓕᑕᐃᓐᓇᑎᓪᓗᖓ. ᐊᒻᒪᓗ 

ᐅᖃᐅᔾᔩᑦᑎᐊᖃᑦᑕᔪᓪᓗᓂ ᖃᓄᖅ ᑕᑯᔪᒪᒻᒪᖔᕐᒥ 

ᐊᒻᒪᓗ, ᐅᕙᓐᓄᑦ ᓇᒻᒥᓂᖅ, ᖃᓄᖅ ᐱᔪᓐᓇᓂᒃᑲ 

ᒪᓕᒐᓱᖁᓪᓗᒋ. ᑖᓐᓇ ᖁᔭᒌᓐᓇᖅᑕᕋ ᑕᐃᔅᓱᒪᓂᓂᑦ 

ᑕᑯᑉᐹᓗᓚᐅᖅᓯᒪᒐᒃᑯᓂ.  

 

ᑖᓐᓇᐃᓛᒃ, ᓗᐃ ᑕᐹᕐᔪᒃ, 

ᐊᒃᓱᕈᑲᐃᓐᓇᖃᑦᑕᖅᓯᒪᔪᖅ ᖃᓄᑐᐃᓐᓇᖅ. ᐊᒻᒪᓗ 

ᑭᓯᐊᓂ ᐃᓅᓂᓐᓂ ᐊᑐᖅᑐᓂᐅᒃ ᑕᐃᒫᒃ 

ᑲᔪᓯᒐᓱᖃᑦᑕᖅᓯᒪᔪᖅ. ᑕᐃᒪ ᑕᕝᕙ 

ᑕᑯᒥᓇᖅᓯᑎᑦᑎᓯᒪᔪᖅ ᖃᓄᖅ ᐃᓅᓪᓗᑕ 

ᑭᓱᑐᐃᓐᓇᑦᑎᐊᒥᑦ ᐊᓂᒎᔾᔨᒍᓐᓇᕋᑦᑕ.  

 

ᑖᓐᓇ ᓂᕈᐊᖅᑕᐅᒻᒪᑦ ᑕᑉᐹᓂ ᐊᒥᑦᑐᕐᒧᑦ 

ᐃᓂᔅᓴᓯᐅᑦᑕᐅᑎᒋᓚᐅᖅᓯᒪᒐᒃᑯᓕ ᓇᒦᓐᓂᐊᕐᒪᖔᖅ 

ᒐᕙᒪᒃᑯᓐᓂ. ᑖᓐᓇ ᐃᓕᖅᑯᓯᓕᕆᔨᒃᑯᑦ ᐊᓪᓚᕝᕕᖓ 

ᒥᓂᔅᑕᐅᕕᖓ, ᐃᒫᒃ, ᐃᓕᐊᖅᔫᔮᖃᑦᑕᔪᒻᒪᑦ 

ᓇᓕᐊᓐᓄᑦ ᒥᓂᔅᑕᒧᑦ ᑐᓂᒐᓱᒃᑲᓗᐊᖅᑐᒍ 

ᐋᖅᑭᑦᑎᐊᕈᓐᓇᖅᑑᔮᖅᐸᔪᓐᖏᒻᒪᑦ. ᑖᓐᓇ ᑕᐹᕐᔪᒃ 

ᓂᕈᐊᖅᑕᐅᒻᒪᑦ ᐅᖃᐅᑎᑦᑕᐅᑎᒋᓚᐅᖅᓯᒪᒐᒃᑯ: 

ᑖᓐᓇ ᑕᕝᕙ ᒐᕙᒪᒃᑯᑦ ᐱᓕᕆᕝᕕᖓᑕ ᐃᓕᓐᓄᑦ 

ᑐᕌᖓᔪᖅ. ᐃᓕᓐᓂ ᐊᑎᖃᖅᑑᔮᓪᓚᕆᑦᑐᖅ, ᑖᓐᓇ 

ᑲᒪᒋᑦᑎᐊᖁᓂᐊᖅᑕᕋ ᐃᓕᓐᓄᑦ. ᑕᐃᒫᒃ ᑕᐃᑯᖓ 

ᐃᓕᔪᒪᖕᒪᑦ ᖁᕕᐊᓱᕕᒡᔪᐊᓚᐅᖅᓯᒪᔪᖓ. ᐊᒻᒪᓗ 

ᖁᔭᒌᓐᓇᖅᑐᒍ.  

ᐃᓄᐃᑦ ᒐᕙᒪᖓᑦ ᖃᓂᓗᐊᖅᑑᔮᓚᐅᖅᓯᒪᓐᖏᒻᒪᑦ 

ᑕᐃᔅᓱᒪᓂ ᓯᕗᓪᓕᕐᒥ. ᑭᓯᐊᓂ ᑖᔅᓱᒪ ᑕᐹᖅᔫᑉ 

ᓴᖑᑎᐊᕐᔪᓚᐅᖅᓯᒪᒻᒪᒍ ᐋᖅᑭᒋᐊᖅᑐᒍ ᐃᓄᓐᓄᑦ 

ᑐᕌᓕᖅᔫᒥᖁᓪᓗᒍ. ᑕᐃᒫᒃ ᑖᓐᓇ ᑕᐹᕐᔪᒃ 

ᖁᔭᒋᕕᔾᔪᐊᖅᑕᕋ ᐅᑉᐱᕆᔭᒥᓂᒃ 

ᒪᓕᑦᑎᑦᑎᒐᓱᓚᐅᕐᖓᑦ ᒐᕙᒪᒋᔭᒃᑯᑎᓐᓂ. ᑖᒃᑯᐊ 

ᐅᖃᐅᓯᓕᕆᓂᖅ ᐃᓄᐃᑦ ᐅᖃᐅᓯᓕᕆᓂᑯᓗᐊ…  

 

ᐅᖃᖅᑎᑦᑎᔨ, ᐱᔭᕇᑲᐃᓐᓇᕈᒪᒐᓗᐊᖅᑐᖓ 

ᖃᓄᐃᔅᓴᖏᑉᐸᑕ ᓂᕈᐊᖅᑕᐅᖃᑎᒋᓯᒪᔭᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᔅᓯᓄᓕᒫᖅ 

ᐊᖏᖅᑕᐅᔪᓐᓇᕈᒪᒻᒪᑦ ᒥᔅᑕ ᐅᑲᓕᖅ ᐅᖃᐅᓯᒃᓴᓂ 

ᐱᔭᕇᕈᓐᓇᕈᒪᓪᓗᓂᒋᑦ ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ. ᐱᔭᕇᕈᓐᓇᖅᐸᑎᑦ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᐄ, ᑖᓐᓇᐃᓛᒃ ᐃᓚᒋᔭᐅᑦᑎᐊᓕᖅᑐᓂ ᐅᕙᒍᑦ 

ᐊᐅᓚᑦᑎᔨᒃᑯᖏᓐᓂᑦ ᐊᔭᐅᖅᓯᕕᔾᔪᐊᓚᐅᖅᓯᒪᒻᒪᑦ 

ᒐᕙᒪᒃᑯᑎᓐᓂ. ᐊᒻᒪᓗ ᑖᒃᑯᐊ ᑐᕌᕈᑎᒋᓂᐊᖅᑕᕗᑦ 

ᐋᖅᑭᔅᓱᓕᕋᑦᑎᒍ, ᐃᓄᐃᑦ ᐃᓕᖅᑯᓯᖓ ᐅᖃᐅᓯᖓ 

ᐃᓚᒋᔭᐅᒋᐊᓕᒃ. ᑕᕝᕙ ᑕᐹᕐᔪᒃ 

ᐊᔭᐅᖅᓯᕕᔾᔪᐊᖅᑐᓂ, ᐃᒫᒃ 

ᐅᑉᐱᓇᖅᓯᐅᒥᓚᐅᖅᓯᒪᒐᑦᑕ ᓵᔾᔫᒥᓪᓗᑕ ᐃᓄᐃᑦ 

ᐱᔪᒪᔭᖏᓐᓄᑦ. ᑖᓐᓇ ᐅᖃᐅᓯᓕᕆᓂᖅ 

ᑲᒪᒋᒋᐊᓕᕋᑦᑎᒍ ᑖᓐᓇ ᑕᐹᕐᔪᒃ 

ᐊᔭᐅᕕᔾᔪᐊᓚᐅᕐᖓᒍ ᑕᕝᕙ ᐅᓪᓗᒥ ᐊᑐᓕᖅᑕᕗᑦ. 

 

ᑕᐃᒫᓪᓗ ᐱᔪᒥᓇᖅᑐᒥᒃ ᑕᑯᑎᑦᑎᓚᐅᖅᓯᒪᒻᒪᑦ 

ᐃᕝᕕᑦ, ᐅᖃᖅᑎᑦᑎᔩ, ᓇᔪᖅᑕᖓᓂ 

ᒪᑐᐃᖅᑕᐅᓛᓕᕐᖓᑦ ᐃᓕᓐᓂᐊᕐᕕᑯᓗᒃ  



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓐᓄᑦ ᑐᕌᖓᔪᖅ. ᖁᕕᐊᓇᖅᑐᖅ 

ᐱᔭᕇᖅᑕᐅᕙᓪᓕᐊᓕᖅᑐᖅ. ᐊᒻᒪᓗ ᑕᐹᕐᔪᒃ 

ᓇᓕᐊᓐᓄᑐᐃᓐᓇᖅ ᒥᓂᔅᑑᖏᒃᑲᓗᐊᖅᑎᓪᓗᒍ 

ᖃᐃᖅᑯᔭᐅᖁᓪᓚᕆᓛᖅᑕᕋ ᐃᕝᕕᑦ ᓄᓇᖓᓄᑦ. 

ᑖᓐᓇ ᐊᔭᐅᖅᓯᕕᔾᔪᐊᓚᐅᕐᖓᑦ 

ᐊᓚᒃᑲᐃᑎᑦᑎᔪᓐᓇᖅᑐᓂ.  

 

ᑭᖑᓂᖃᕕᔾᔪᐊᓂᐊᖅᑐᖅ ᑖᓐᓇ ᑕᐹᕐᔪᒃ 

ᒐᕙᒪᒋᔭᑦᑎᓐᓂᒃ ᓇᓗᓇᓐᖏᑦᑐᖅ.  

ᐃᒫᒃ ᖁᑦᑎᑐᒻᒪᕆᐊᓗᒻᒥᒃ ᐅᐸᒍᒥᓇᖅᑐᒥᒃ 

ᐋᖅᑭᔅᓱᐃᓯᒪᓕᕐᖓᑦ ᑖᔅᓱᒧᖓ 

ᐃᓕᖅᑯᓯᓕᕆᔨᒃᑯᓐᓄᑦ. ᓇᓕᐊᑐᐃᓐᓇᖅ ᒥᓂᔅᑑᔪᖅ 

ᓇᓪᓕᒋᔭᕋᓗᐊᕋ. ᑭᓯᐊᓂ ᑖᓐᓇ ᐋᖅᑭᔅᓱᓚᐅᖅᑕᖓ 

ᐅᐸᒐᓱᒋᐊᔅᓴᖅ ᐊᔪᕐᓇᐸᓗᓐᓂᐊᖅᑑᔮᕐᖓᑦ, ᐃᒫᒃ 

ᐱᑦᑎᐊᕐᓂᕆᓚᐅᖅᑕᖓᓄᑦ ᒥᓂᔅᑑᓂᖓᓄᑦ. 

ᑕᐃᒫᒃ ᑕᕝᕙ ᖁᔭᓐᓇᒦᕕᔾᔪᐊᕈᒪᔭᕋ. ᐊᒻᒪᓗ 

ᐃᖅᑲᓇᐃᔭᖃᑎᒋᔪᒪᐃᓐᓇᓂᐊᖅᑐᒍ 

ᓇᒥᑐᐃᓐᓇᑦᑎᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᕗᑦ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 460 - 

3(2): ᒐᕙᒪᒃᑯᑦ ᑭᐅᔾᔪᑎᖓᑦ 

ᐱᖁᔨᕗᖔᕈᒻᒧᑦ ᐊᑕᖏᖅᑐᒥᒃ 

ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᓂᖓᓄᑦ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᕝᓗᒃᑰᖅᐸᒃᑲᓗ ᑎᑭᕋᕐᔪᐊᕐᒥᐅᑦ 

ᑲᖏᖅᖠᓂᕐᒥᐅᑕᐃᓪᓗ. ᑕᐃᒃᑯᐊᓗ ᑲᖏᖅᖠᓂᕐᒧᑦ 

ᑎᑭᕌᕋᓗᐃᑦ ᑐᙵᓱᑦᑎᑕᐅᑦᑎᐊᖅᑐᑦ 

ᓇᓗᓇᓐᖏᓚᖅ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑭᐅᔪᒪᔪᖓ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ, ᐸᐅᓗᓯ  

ᐅᑲᓕᕐᒧᑦ, ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎ: 460 - 3(2) ᓈᓴᐅᑎᖓ ᐅᑐᐱᕆ 

22-ᒥ ᐊᐱᖅᑯᑎᒋᓚᐅᖅᑕᖓ ᐱᔾᔪᑎᖃᖅᑐᖅ 

ᒐᕙᒪᒃᑯᑦ ᑭᐅᓂᕆᔭᖓ ᐱᖁᔨᕗᖔᕈᑎᒧᑦ 

ᖃᐅᔨᓴᖅᑕᐅᖁᔭᐅᓪᓗᑎᒃ 

ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᑦ. 

 

ᑖᓐᓇ ᐱᖁᔨᕗᖔᕈᑕᐅᓚᐅᖅᑐᖅ 17 - 3(2) ᒫᑦᓯ 

22, 2010-ᒥ ᒫᓐᓇᐅᔪᖅ ᓱᓕ ᑲᒪᒋᔭᐅᔪᖅ. ᐊᒻᒪᓗ 

ᐱᖁᔨᕗᖔᕈᑦ ᐊᖏᓂᖅᐹᖑᓯᒪᓪᓗᓂ 

ᕿᒥᕐᕈᖁᔨᓯᒪᓪᓗᑎᒃ ᑎᒥᐅᔪᒥᒃ ᑕᐃᒪᙵᑦ 1999-ᒥ. 

ᐅᖃᖃᑎᒋᓪᓗᒋᑦ ᖃᐅᔨᓚᐅᖅᑐᑦ ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᒃᑯᑦ ᐅᕝᕙᓘᓐᓃᑦ ᖁᓪᓕᒃᑯᑦ 

ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᓂᒃ ᐊᒥᒐᖅᓯᒻᒪᑕ 

ᕿᒥᕐᕈᓇᑦᑕᐅᑎᒋᒋᐊᔅᓴᖅ. ᑭᓯᐊᓕ ᑖᒃᑯᐊ 

ᖃᐅᔨᓴᖅᑕᐅᕙᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ. 

ᐊᒻᒪᓗ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᔪᑦ 

ᕿᒥᕐᕈᓛᖅᑐᑦ ᓂᐅᕕᖃᑦᑕᓂᕐᒧᑦ 2011-2012-ᒥ. 

ᑖᒃᑯᐊᓕ ᐃᓚᒋᔭᖏᑦ ᓱᓕ ᐱᓕᕆᐊᖑᐃᓐᓇᖅᑯᖅ. 

ᐊᒻᒪᓗ ᑐᓂᔭᐅᓛᖅᑐᓂ ᒫᓐᓇᒫᒃᑯᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 

5: ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. 

ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒃᓱᐊᓗᒃ ᖁᕕᐊᓱᒃᑐᖓ 

ᑐᓐᖓᓱᒃᑎᑦᑎᒍᒪᓪᓗ ᐅᓪᓗᒥ, ᐱᐊᑎ ᐳᕉᔅᑐ. ᑖᓐᓇ  

ᒪᓕᒐᓕᕆᔨᓄᑦ ᑐᓵᔨᓂᒃ ᑲᒪᔨᒋᔭᐅᔪᖅ; ᔨᐊᓂ ᕙᒥ, 

ᐅᐃᕖᑎᑑᓕᕆᔨᒋᔭᕗᑦ. ᑕᕝᕙᓂ ᒫᓂ ᐃᒃᓯᕚᖅᑑᒃ. 

ᑐᓐᖓᓱᒋᑦᓯᒃ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏ 

ᒪᓕᒐᓕᐅᖅᕕᓕᐊᖅᓯᒪᔪᑦ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐋᑕᐅᒐᒪ 

ᒪᒥᐊᓇᖅ, ᑖᒃᓱᒪ ᐃᓕᓴᕆᔪᒪᖅᑲᐅᒐᓗᐊᕋᒃᑯᑦ, 

ᐱᐊᑎ ᐳᕉᔅ, ᑭᒡᒐᑐᕋᒃᑯᑦ, ᑐᓐᖓᓱᒃᑎᑦᑎᐊᕈᒪᓪᓗᒍ. 

ᒪᒥᐊᓇᖅ.  

 

ᑕᐃᒪᐃᑎᓪᓗᒍ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ 

ᑕᒫᓃᒻᒪᑕ ᒍᕋᐃᑦ 9-ᒦᑦᑐᑦ ᑕᒫᓂ ᐃᖃᓗᓐᓂ, 

ᑐᓐᖓᓱᒃᑎᑦᑎᐊᕈᒪᔭᒃᑲ. ᐊᒻᒪᓗ ᑕᐃᒪ 

ᐃᓕᑉᐸᓪᓕᐊᒋᑦᓯ, ᐃᓕᓐᓂᐊᕐᕋᓱᒃᑲᓂᕐᓂᐊᖅᑯᓯ 

ᐅᕙᑦᑎᓐᓂᒃ ᐃᓇᖏᖅᓯᑦᑎᐊᕐᓛᕋᑦᓯ ᓯᕗᓂᒃᓯᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᑦᑕᐅᖅ ᐃᓕᓴᖅᓯᒍᒪᒻᒥᔪᖓ ᐱᖃᓐᓂᕆᔭᕗᑦ 

ᓇᑦᑎᓕᒻᒥᐅᑕᐅᔪᖅ, ᐱᐊᑎ ᐳᕉᔅ, 

ᐱᖃᑎᑐᖄᓗᒐᑦᑕᐅᖅ, ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᒍᒪᔪᖓ ᐅᕕᒃᑲᐅᔪᒥᒃ 

ᓴᓂᑭᓗᐊᕐᒥᐅᑕᐅᔪᖅ ᐃᓕᓐᓂᐊᖅᑐᖅ ᒫᓂ. ᑕᐃᓐᓇ 

ᐊᓈᓇᖓ ᒫᓂ ᐃᓕᓐᓂᐊᕐᖓᑦ, ᐊᐃᐱᓕ 

ᐃᑭᓪᓗᐊᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. 

ᖁᔭᓐᓇᒥᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. 

ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 493 - 3(2): ᓄᓇᓕᓐᓂ ᒐᕙᒪᓄᑦ 

ᑮᓇᐅᔭᖏᓐᓂᑦ ᕿᒥᕐᕈᓂᐅᑉ 

ᖃᓄᐃᓕᖓᓂᖓ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᒍᒪᔪᖓ ᒥᓂᔅᑕᒧᑦ, ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ.  

 

ᐅᖃᖅᑏ, ᔫᓂᒥ ᑲᑎᒪᓂᖃᑦᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᓚᐅᖅᓯᒪᒻᒪᑦ ᑕᕝᕙᓂ 

ᖃᓄᐃᓕᖓᓕᕐᓂᖏᓐᓂᒃ ᓄᓇᓕᓐᓂ ᕼᐋᒻᓚᒃᑯᓐᓄᑦ 

ᑮᓇᐅᔭᖃᑦᑎᑕᐅᓂᐅᕙᑦᑐᖅ. ᒥᓂᔅᑑᔪᑦ ᐅᖃᓚᐅᕐᒪᑦ 

ᑖᒃᑯᐊ ᐱᒋᐊᖅᓯᒪᓂᕋᓕᖅᑐᓂᒋᑦ ᖃᐅᔨᓴᕐᓂᖏᑦ. 

 

ᐊᐱᕆᓚᐅᖅᓯᒪᔪᖅ ᐃᒫᒃ, ᔫᓐ 8-ᖑᑎᓪᓗᒍ, 411-

3(4); ᐊᐱᖅᑯᑎᒋᔪᒪᓕᖅᑕᕋᓕ ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳ ᖃᓄᐃᓕᕐᒪᖔᑦ ᓄᓇᓖᑦ 

ᑮᓇᐅᔭᖅᑖᖅᑎᑕᐅᓂᕆᕙᑦᑕᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᓐᓄ ᒐᕙᒪᒃᑯᓄᓪᓗ 

ᐱᔨᑦᑎᖅᑎᐅᔪᓄᑦ, ᓗᐊᓐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓗ ᑖᑉᓱᒧᖓ ᐊᐱᕆᒐᕕᑦ. ᐄ, ᑖᓐᓇ 

ᖃᓄᖅ ᓄᓇᓖᑦ ᑮᓇᐅᔭᖅᑕᕆᕙᑦᑕᖏᑦ 

ᕼᐋᒻᓚᑦᖑᔪᑦ ᕿᒥᕐᕈᒐᑦᑎᒍ. ᑕᒪᓐᓇ ᓱᓕ ᑲᔪᓯᕗᖅ 

ᐱᓕᕆᐊᕆᔭᕗᑦ ᑕᒪᑐᒪ ᒥᒃᓵᓄᑦ - 

ᐊᐅᓛᕈᑎᔅᓴᖏᑕ ᕼᐊᒻᓚᑦ ᒥᒃᓵᓄᑦ ᑮᓇᐅᔭᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐸᒥᒃ 

ᐃᓚᒋᐊᕈᑦ, ᒥᔅᑕ ᓂᓐᖓᖅ. 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ: ᑕᐃᒪ ᖃᐅᔨᓯᒪᓕᕋᒪ 

ᑕᐃᓐᓇ ᐊᓪᓚᒡᑎᐅᑉ ᐃᑲᔪᖅᑎᖓ ᓇᐅᔮᓂ 

ᐃᓄᖃᕈᓐᓃᒥᒻᒪᑦ ᐱᔾᔪᑎᒋᓪᓗᒍ ᑮᓇᐅᔭᑭᔅᓱᓂᕐᒧᑦ. 

ᐊᒻᒪᓗ ᐃᖅᑲᓇᐃᔭᖅᑐᑐᖄᓗᒃ 

ᓄᖅᑲᑦᑎᑕᐅᒋᐊᖃᓚᐅᕐᖓᑦ. 

 

ᐊᐱᖅᑯᑎᒋᔪᒪᔭᕋ ᑖᒃᑯᐊ ᐱᓕᕆᕕᒋᔭᖓᓐ 

ᕿᒥᕐᓂᐊᖅᐸᑦ ᖃᐅᔨᒪᑦᑎᐊᕈᓱᑉᐸᓪᓗᑎᒃ 

ᕼᐋᒻᓚᐅᔪᑦ? ᐊᒻᒪᓗ 

ᑮᓇᐅᔭᖃᑦᑎᑕᐅᑦᑎᐊᕐᕋᓗᐊᕐᒪᖔᑕ ᐊᓪᓚᒡᑎᒧᑦ, 

ᐊᒻᒪᓗ ᐃᑲᔪᖅᑎᖓᓄᑦ ᐊᓪᓚᒡᑎᐅᑉ. ᖁᔭᓐᓇᒦᒃ, 

ᐅᖃᖅᑏ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᒃᑯᐊᖏᓛᖅ ᕿᒥᕐᕈᓪᓗᑎᒍ 

ᕼᐋᒻᒪᓚᑦ ᖃᓄᖅ ᑮᓇᐅᔭᖃᑦᑎᑦᑎᔭᕆᐊᖃᒻᒪᖔᑕ 

ᐊᐅᓛᕈᓐᓇᖁᓪᓗᒋᑦ, ᑕᒪᒃᑯᐊ ᐊᐅᓛᖅᑎᑕᐅᕙᑦᑐᑦ 

ᕼᐋᒻᓚᑦᖑᔪᓄᑦ, ᓄᓇᓖᑦ ᑕᒪᕐᒥᒃ ᐊᔾᔨᒌᖏᑦᑐᓂᒃ 

ᐊᐅᓪᓛᕈᓯᖃᓲᖑᒻᒪᑕ - ᐃᓚᖏᑦ 

ᐱᓕᕆᔨᖃᐅᕐᓂᖅᓴᐅᕝᓗᑎᒃ, ᐃᓚᖏᑦ 

ᐱᓕᕆᔨᖃᐅᓐᖏᓐᓂᖅᓴᐅᔪᓐᓇᖅᖢᑎᒃ - 

ᑕᒪᒃᑯᐊᓗᒃᑖᖅ ᐊᑕᐅᓯᕐᒥᒃ ᐴᒃᓴᒧᑦ 

ᕿᒥᕐᕈᔭᐅᑯᓘᔭᕐᓂᖅ ᐊᔪᕐᓇᓲᖑᒻᒪᑕ. 

 

ᑭᓯᐊᓂ ᐅᖃᐅᑎᔪᓐᓇᖅᐸᕋ ᑕᒪᓐᓇ 

ᕿᒥᕐᕈᔭᐅᑎᓪᓗᒍ ᖃᓄᖅ ᓄᓇᓖᑦ 

ᐊᐅᓪᓛᕈᑎᒃᓴᖏᓐᓄᑦ ᑮᓇᐅᔭᑦ 

ᐊᖑᒻᒪᑎᔪᓐᓇᕋᔭᕐᒪᖔᑖ ᓄᓇᓕᖕᓄᑦ, ᑕᒪᒃᑯᐊ 

ᐃᓱᒪᒋᔭᐅᖃᓯᐅᑎᓯᒪᓂᐊᖅᑐᑦ: ᖃᑉᓯᓂᒃ 

ᐱᓕᕆᔨᑕᖃᕆᐊᖃᖅᐸᑦ; ᖃᑉᓯᓂᒃ 

ᑎᑎᕋᖅᑎᑕᖃᕆᐊᖃᖅᐸᑦ; ᖃᑉᓯᓂᒃ ᐃᓄᖕᓂᒃ 

ᐱᓕᕆᔪᖃᕆᐊᖃᖅᐸ ᐊᔾᔨᒌᓐᖏᑦᑐᓂᒃ 

ᐊᕕᒃᑐᖅᓯᒪᐅᖅᑐᓂᒃ ᓄᓇᓕᐅᑉ 

ᐊᐅᓪᓛᖅᑎᑉᐸᒃᑕᖏᓐᓂᒃ? ᓇᓗᓇᓐᖏᑦᑐᖅ ᑕᒪᓐᓇ 

ᐃᓱᒪᒃᓴᖅᓯᐅᖃᑕᐅᓯᒪᓂᐊᕐᒥᔪᖅ ᑮᓇᐅᔭᐃᑦ 

ᕿᒥᕐᕈᔭᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ 

ᒥᔅᑕ ᓂᙵᖅ.  

 

ᓂᙵᖅ: ᖁᔭᓐᓇᒦᒃ. ᑐᒡᓕᐊᓂᑦ ᐊᐃᑉᐹᓂ 

ᐃᓚᒋᐊᕈᑦ: ᑕᒪᖕᓇ  

ᑮᓇᐅᔭᒧᑦ ᐊᖏᕈᑕᐅᖃᑦᑕᖅᑐᖅ ᔫᓂ 30-ᖑᑎᓪᓗᒍ 

ᑕᒫᓂ 2010 ᐊᑐᕈᓐᓃᓚᐅᕐᒪᑦ ᐃᓱᖃᓚᐅᕐᒪᑦ. 

ᒥᓂᔅᑐᓕᖃᐃ ᑕᐃᒪ ᐅᖃᐅᑎᔪᓐᓇᖅᐹᖓ, ᑖᒃᑯᐊ 

ᒥᓂᔅᑑᖃᑎᖏᓪᓗ ᑕᒪᑐᒥᙵᒃ ᐅᖓᓯᒃᓯᒋᐊᖅᑎᐱ 

ᐱᒋᐊᖅᑎᑎᒃᑲᓐᓂᓚᐅᕐᒪᖔᑕ ᐃᒻᒪᖄ ᐊᑐᐊᒐᐅᑉ 

ᐊᑐᐃᓐᓇᖅᑎᑕᐅᓂᖓ? ᑕᐃᒪ ᓄᑖᒥᒡᓗᑭᐊᖅ ᐅᕝᕙ 

ᓴᖅᑭᑦᓯᒪᓕᖅᐸᑦ ᑕᒪᒃᑯᓄᖓ ᕼᐋᒻᒪᓚᒃᑯᓐᓄᑦ 

ᐊᐅᓚᑕᐅᔪᒃᑯᓐᓄᖃᐃ, Hᐊᒪᓚᑦᑯᓐᓄᑦ, ᐊᒻᒪᓗ 

ᐊᓯᖏᓐᓄᑦ ᐊᖏᓂᖅᓴᓄᑦ ᑮᓇᐅᔭᒥᒃ 

ᐊᐅᓚᔾᔪᑎᒃᓴᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᑐᒥᖓ ᐊᐱᖅᓱᕋᕕᑦ. 

ᑐᑭᓯᑦᑎᐊᕈᒥᓐᓇᖃᑦᑕᕐᒪᑦ ᓇᓗᓇᓐᖏᑦᑐᖅ 

Hᐊᒪᓚᓐᖑᕝᓗᓂ ᐊᐅᓪᓛᕐᓂᕆᔭᖏᑦᑕ ᑮᓇᐅᔭᐃᑦ 

ᓇᓃᒻᒪᖔᑕ. ᑕᒪᓐᓇ ᐊᑐᓚᐅᖅᑕᕗᑦ ᐊᑐᖅᑕᕗᑦ 

ᓱᓕ. ᑕᐃᑯᖓ ᑖᓐᓇ ᓄᑖᖅ ᐊᑐᓕᕐᓂᐊᓵᕐᓂᑉᑎᓐᓂ 

ᒪᓕᒐᖅ, ᑕᐃᓐᓇ ᑲᔪᓯᑐᐃᓐᓇᖅᑐᖅ: ᑮᓇᐅᔭᖅ 

ᑮᓇᐅᔭᓕᖅᑕᐅᖃᑦᑕᕐᓂᖏᑦ Hᐊᒪᓚᑦᖑᔪᑦ ᑖᓐᓇ 

ᐱᐊᓂᓚᐅᓐᖏᓐᓂᖓᓂ ᓄᑖᖅ ᕿᒥᕐᕈᓂᕆᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᑦ 

ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ ᒥᔅᑕ ᓂᙵᖅ.  

 

ᓂᙵᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᖃᑯᒍᑭᐊᕐᖓᐃ ᕿᒥᕐᕈᓂᕆᔭᖓᑦ ᐅᕗᖓᖃᐃ 

ᐃᓪᓗ ᐃᓗᐊᓄᑦ ᐅᖃᐅᔾᔨᔪᓐᓇᖅᐳᖅ ᐅᕙᑉᑎᓐᓂᒃ, 

ᕿᒥᕐᕈᓂᕆᔭᖓ ᖃᑯᒍ ᐱᐊᓂᓛᕐᒪᖔᖅ? 

ᖁᔭᓐᓇᒦᖅ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᑖᑉᓱᒥᖓ 

ᐊᐱᕆᒐᕕᑦ. ᑕᒪᓐᓇᐃᓛᒃ ᐱᔭᕆᐊᑭᑦᑐᑯᓘᓗᓂ 

ᐱᓐᖏᑦᑎᐊᕐᒪᑦ, ᑖᒃᑯᐊ ᖄᖓᓃᖃᑕᐅᑉᓗᑎᒃ 

ᐊᐅᓪᓛᕐᓂᕆᕙᑦᑕᖏᑦ  

ᐊᔾᔨᒌᓐᖏᑦᑐᑦ. ᐱᔭᕆᐊᒃᓯᔾᔫᒥᔪᒃᓴᐅᔪᖅ. ᑕᐃᓐᓇ 

ᐱᔭᕇᕐᓂᒃᓴᖓᓂᒃ ᑐᕌᒐᖃᕋᓗᐊᖅᑐᒍᑦ. ᐱᔭᕇᖅᐸᑦ 

ᑖᓐᓇ ᑲᑎᒪᔨᐅᖃᑎᒐ ᑲᑎᒪᔨᐅᖃᑎᒃᑲᓗ 

ᐱᔭᕇᖅᑑᕈᒫᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 494 - 3(2): ᓱᕈᓯᕐᓄᑦ ᐅᕕᒃᑲᓄᓪᓗ 

ᑭᒡᒐᖅᑐᐃᔨ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᓯᕗᓕᖅᑎᒧᑦ.  

 

ᐅᑐᐱᕆᐅᓚᐅᖅᑐᒥ ᒪᓕᒐᓕᐅᖅᑎᓕᒫᑦ ᐅᓪᓗᓄᑦ 

ᐱᖓᓱᓄᑦ ᑲᑎᒪᓚᐅᕐᖓᑕ ᑕᕝᕙᓂ 

ᓇᓗᓇᐃᖅᓯᒐᓱᑦᑐᑕ ᓯᕗᓪᓕᐅᔾᔭᐅᖁᔭᑦᑎᓐᓂᒃ 

ᒪᓕᒐᓕᐅᖅᑎᐅᑎᓪᓗᑕ. ᓄᖅᑲᕋᑦᑕᓗ 

ᑐᓴᖅᑎᑦᑎᔾᔪᒻᒥ ᓴᖅᑮᓚᐅᕐᖓᑕ 

ᐅᖃᐅᓯᕆᓚᐅᖅᑐᓂ ᐃᒪᐃᓕᖓᓚᐅᖅᑐᓂᓗ 

ᓴᖅᑭᑕᐅᔪᑦ ᐃᒪᐃᓕᖓᓪᓗᓂ: ᐃᒻᒥᒃᑰᖅᑐᒥᒃ 

ᑭᒡᒐᖅᑐᐃᓂᐊᖅᑐᒥᒃ, ᑭᒡᒐᖅᑐᐃᓂᐊᖅᑐᖅ ᓱᕈᓯᕐᓄᑦ 

ᐅᕕᒃᑲᐅᔪᓂᓪᓗ ᓴᖅᑭᑕᐅᔪᖃᓛᖅᑐᖅ 

ᒪᓕᒐᓕᐅᖅᑏᑦ ᐱᓪᓗᑕ.  

 

ᑕᒫᓂ ᓯᕗᓕᖅᑎ ᓴᖅᑮᓕᓚᐅᕐᒥᒻᒪᑦ ᐱᓇᓱᐊᕈᓯᕐᒥ 

ᒐᕙᒪᒃᑯᑦ ᐱᓕᕆᐊᕆᓂᐊᖅᑕᖏᓐᓂᒃ. ᑕᕝᕗᖓ 

ᐅᖃᖅᓯᒪᔪᖃᓐᖏᑦᑎᐊᕐᖓᑦ ᑕᕝᕙᓂ ᑖᒃᑯᐊ 

ᒪᓕᒐᓕᐅᖅᑎᔪᑦ ᐱᔪᒪᓚᐅᖅᑕᕋᓗᐊᖓᓂᒃ 

ᓴᖅᑮᓂᕐᒧᑦ ᐃᖅᑲᓇᐃᔭᕐᕕᐅᒐᔭᖅᑐᒥᒃ 

ᑭᒡᒐᖅᑐᐃᓗᓂ ᓱᕈᓯᕐᓂᒃ ᐅᕕᒃᑲᓂᕐᓗ. ᓱᒻᒪᓄᓇ 

ᑭᑭᑕᐅᓚᐅᖅᑲ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐄᕙ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐃᖅᑲᐃᑎᑦᑎᒋᐊᒃᑲᓂᕐᓗᖓ ᑕᐃᓐᓇ ᑕᒪᑉᑕ 

ᐱᔭᔅᓴᕆᔭᕗᑦ. ᑖᓐᓇ ᒪᓕᒃᑲᑦᑎᒍ ᓱᓕ.  

ᓄᑖᖑᓕᖅᑐᖅ ᐋᖅᑭᓕᓚᐅᖅᑕᕗᑦ 

ᐃᓚᒋᒻᒥᔭᕋᓗᐊᖓ ᑖᔅᓱᒧᖓ 

ᑐᕌᒐᒋᒐᓱᓚᐅᖅᑕᑎᓐᓂ.  

 

ᐊᒻᒪᓗ ᒪᓕᒐᓕᐅᖅᑎ ᖃᐅᔨᒪᖁᔭᕋ ᓴᖅᑮᓯᒪᓕᕋᑦᑕ 

ᐃᓅᓯᓕᕆᓂᕐᒧᑦ ᐊᓪᓚᕝᕕᐅᒐᔭᖅᑐᓂᑦ, ᖃᓄᖅ 

ᒐᕙᒪᒃᑯᑦ ᐊᓯᔾᔩᒍᓐᓇᕐᒪᖔᑕ ᐊᑐᐊᒐᖏᓐᓂ, 

ᑭᒡᒐᑐᐃᑦᑎᐊᕈᓐᓇᖁᓪᓗᒋᑦ ᑕᖅᑲᒃᑯᐊ. ᑖᒃᑯᐊ 

ᐊᓪᓚᕝᕕᒋᔭᖓ ᐅᑯᓂᖓ ᐱᓪᓗᐊᑕᕐᒪᑕ 

ᓯᕗᓪᓕᐅᔾᔭᐅᖁᔭᐅᔪᓂᑦ:  

 

1. ᓯᕗᓪᓕᖅᐹᖅ, ᑕᐃᒃᑯᓂᖓ 

ᐊᑦᑕᓇᖅᓯᓗᐊᓚᐅᓐᖏᓐᓂᖓᓂ 

ᐃᑲᔪᖅᑎᓂᑦ;  

 

2. ᐊᒻᒪᓗ ᐃᖅᑲᓇᐃᔭᖅᑎᐅᒐᔭᖅᑐ 

ᐃᑲᔪᕐᓗᓂ ᓱᕈᓯᕐᓂᑦ ᐅᕕᒃᑲᓂ;  

 

3. ᑕᐃᒃᑯᓄᖓᓗ ᑎᒥᒥᒍᑦ ᐊᔪᕈᑎᖃᖅᑐᑦ;  

 

4. ᐊᕐᓇᐃᑦ ᐊᓪᓚᕝᕕᖓᓄᑦ.  

 

ᐃᓅᓯᖃᑦᑎᐊᑎᑦᑎᒐᓱᐊᕐᓂᕐᒧᑦ ᑕᒪᒃᑯᓂᖓ 

ᐊᔪᕐᓂᖅᓴᐅᔪᓄᑦ. 

 

ᐅᑐᐱᕆ 2010-ᖑᑎᓪᓗᒍ, ᒐᕙᒪᒃᑯᑦ ᓄᓇᕗᒻᒦᓛᒃ 

ᐃᑲᔪᕐᓂᕆᓚᐅᖅᑕᖓ ᑕᒪᒃᑯᓄᖓ ᑎᒥᒥᒍᑦ 

ᐊᔪᕈᑎᖃᖅᑐᓄᑦ $100,000 ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓅᓚᐅᕐᒥᔪᑦ. 

ᑕᕝᕙᖔᖅᑐᑎᑦ ᑕᕝᕗᖓ ᐊᐅᓚᑦᑎᔨᒃᑯᓐᓄᑦ 

ᒪᓕᒐᓱᐊᖅᑐᑎᑦ. ᓄᓇᕗᑦ ᒐᕙᒪᒃᑯᖏᑦ 

ᐊᖏᖅᓯᒪᑦᑎᐊᖅᑐᑦ ᑖᒃᑯᐊ ᓱᕈᓯᐅᔪᑦ ᐅᕕᒃᑲᐅᔪᓪᓗ 

ᑭᒡᒐᑐᖅᑕᐅᑦᑎᐊᖁᓪᓗᒋᑦ ᓄᓇᕗᒻᒥ.  

 

ᓄᓇᕗᑦ ᒐᕙᒪᒃᑯᖏᑦᑕ ᑕᒪᑉᑕᒥ ᐱᓕᕆᐊᔅᓴᖏᓐᓂ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑕᖐᓪᓗᑎᑦ 

ᕿᒥᕐᕈᕙᑦᑐᑦ  

ᐃᓚᒌᓐᓄᑦ ᒪᓕᒐᐅᔪᓂᑦ. ᐊᒻᒪᓗ 

ᐱᔨᑦᑎᕐᓂᕆᕙᑦᑕᖏᓐᓂ ᐊᑐᖅᑕᐅᕙᑦᑐᓂᑦ 

ᑕᒪᒃᑯᓂᖓ ᐱᓕᕆᒋᐊᖃᖅᑕᖏᓐᓄᑦ. ᑕᒪᓐᓇ 

ᑲᒪᒋᔭᐅᒐᔭᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᐃᒃᑯᓇᓐᖓᑦ ᑲᑎᒪᔨᕋᓛᖏᓐᓂ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐱᒋᐊᖅᑎᑦᑎᓯᒪᓕᕇᖅᑐᖅ ᑖᔅᓱᒥᖓ. ᑎᓯᐱᕆ 

2009 ᑲᑎᒪᖃᑎᑲᖅᑎᑎᓪᓗᓂ ᓴᖅᑮᓪᓗᑎᓪᓗ 

ᖃᓄᖅ ᑕᖅᑲᒃᑯᓇᓐᖓᑦ ᐅᖃᖃᑎᖃᑦᑕᓂᐊᕐᓂᕐᒥᑦ 

ᓯᑎᐱᕆ 2010-ᒥ.  

 

ᐅᕙᒍ ᐱᓕᕆᐊᒃᑯᑦ ᐃᓚᐅᖏᓐᓇᖅᑯᒍᑦ ᑕᕝᕙᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᕿᒥᕐᕈᔪᓂᑦ 

ᒪᕐᕉᓐᓂᒃ ᑲᑎᒪᔨᖃᖅᑐᑕ.  

 

ᐅᖃᖅᑏ, ᓱᕈᓯᕐᓄᑦ ᐅᕕᒃᑲᓄᑦ ᐊᓪᓚᕝᕕᐅᔪᖅ 

ᓴᖅᑭᓛᖅᑐᑦ 2013 ᒪᓕᓪᓗᑎᑦ ᐱᓕᕆᖃᑎᖃᕐᓗᑎ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

ᒫᓐᓇᐅᔪᖅ ᐊᓪᓚᕝᕕᒃ ᐃᓅᓯᓕᕆᓂᕐᒨᖓᔪᖅ 

ᓴᖅᑭᔮᖅᑎᐊᖅᑐᖅ ᒫᓐᓇᐅᔪᖅ ᓇᐅᒃᑯᑦ 

ᐱᔪᓐᓇᕐᓂᖃᕐᓂᐊᕐᒪᖔᑕ ᖃᓄᕐᓗ 

ᐃᔾᔪᐊᒐᖃᕐᓂᐊᕐᒪᖔᑕ.  

 

ᐅᖃᖅᑏ, ᒐᕙᒪᒃᑯᓪᓗ ᐊᖏᖅᓯᒪᑦᑎᐊᖅᑐᑎᑦ 

ᓴᖅᑮᓂᕐᒧᑦ. ᑖᓐᓇ ᒪᓕᒐᓕᐅᕐᕕᒻᒧᑦ 

ᑭᐅᑦᑕᖃᑦᑕᕈᓐᓇᕋᔭᖅᑐᖅ ᐃᒻᒥᑰᕐᓗᓂ ᑕᒪᒃᑯᐊ 

ᓱᕈᓰᑦ ᐅᕕᒃᑲᐃᓪᓗ ᓄᓇᕗᒻᒥ 

ᑭᒡᒐᑐᖅᑕᐅᑦᑎᐊᕋᓗᐊᕐᒪᖔᑕ ᓄᓇᕗᒃᑯᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᒻᒪᖓ.  

ᐅᖃᕋᑖᖅᑮᑦ ᐃᖅᑲᓇᐃᔮᖅ ᐱᑕᖃᓛᓕᖅᑐᖅ 2013-

ᒥ? ᐊᓪᓚᕝᕕᖓᓂ ᑕᕝᕙᓂ ᐃᖅᑲᓇᐃᔭᖅᑎᓚᑦᑖᒥ 

ᐱᑕᖃᓕᕐᓗᓂ ᓱᕈᓯᕐᓄᑦ ᐅᕕᒃᑲᕐᓄᑦ 2013-ᒥ? 

 

ᐊᐱᖅᑯᑎᒋᔭᕋᓕ ᓯᕗᓪᓕᖅ 

ᓂᕈᐊᖅᑐᖃᑐᐃᓐᓇᕆᐊᖃᕐᖓᑦ ᑖᓐᓇ 

ᑎᑭᓚᐅᖅᑎᓐᓇᒍ, ᐊᒻᒪᓗ ᐊᐃᑉᐸᖓ ᑕᐃᒃᑯᐊ 

ᒐᕙᒪᒃᑯᓐᓄᑦ ᑐᑦᑕᕐᕕᐅᒐᔭᖅᑐᑦ ᓄᓇᓕᓐᓂ - 

ᑕᐃᒃᑯᐊ ᓴᖅᑭᕆᐊᖃᓚᐅᕋᓗᐊᕐᒥᒻᒪᑕ ᓄᓇᑦᑎᓐᓂ 

ᓯᑎᕝᕙᒥ ᑕᒫᓂ ᓱᓕ ᑖᓐᓇ ᓴᖅᑭᖅᓯᒪᓐᖏᒥᒻᒪᑦ.  

 

ᓇᓗᓇᐃᖅᓯᕕᐅᒍᒪᕗᖓ ᑖᓐᓇ ᐃᖅᑲᓇᐃᔮᖑᔪᖅ 

ᐱᔭᐅᓯᒪᓕᓛᖅᑳ 2013 ᑎᑭᑉᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖃᐅᔨᒪᔪᖓ ᑕᒪᒃᑯᐊ ᐃᕐᖐᓐᓇᖅ 

ᑕᑯᔪᒪᕙᑦᑑᒐᓗᐊᑦ. ᑕᐃᒪᐃᑉᐸᒻᒥᒐᒪᑦᑕᐅᖅ 

ᐃᖅᑲᓇᐃᔮᓄᑦ. ᑭᓯᐊᓂᓕ ᐃᕐᖐᓐᓇᖅ 

ᓴᖅᑮᔪᓐᓇᖏᓐᓇᑦᑕ. ᐊᑯᓂᐅᓪᓗᓂᓗ 

ᐱᔾᔪᑎᖃᓪᓗᐊᑕᕆᓪᓗᓂ. ᑖᒃᑯᐊ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᕿᒥᕐᕈᓂᖓ 

ᐱᔭᕇᖅᓯᒪᒋᐊᖃᓛᕐᖓᑦ ᐱᓕᕆᓚᐅᖏᓂᑦᑎᓐᓂ 

ᑭᖑᓪᓕᐅᒐᔭᖅᑐᒥ. ᐱᔾᔪᑎᒋᓪᓗᒍ ᐃᓱᒪᓕᐅᕈᑕᐅᔪᑦ 

ᕿᒥᕐᕈᓇᓐᓂᐅᔪᒥᒃ ᑕᕝᕙᓐᖓᑦ ᐃᓄᓕᕆᔨᒃᑯᓐᓂᑦ 

ᐊᒃᑐᐃᓂᖃᓛᕐᒥᒻᒪᑦ ᑖᒃᑯᓄᖓ. ᑕᒪᒃᑯᐊ 

ᑭᖑᓕᕇᖅᑕᕐᓗᑦ ᑲᒪᒋᒋᐊᖃᕋᑦᑎᒍ.  

 

ᒫᓐᓇᓕ ᐃᒪᐃᓕᖓᔪᒍᑦ, ᑕᐃᓐᓇ ᓱᕈᓯᕐᓄᑦ, 

ᐅᕕᒃᑲᓄᓪᓗ ᐃᑲᔪᖅᑎᐅᒐᔭᖅᑐᖅ 

ᒪᑐᐃᖓᖁᒐᔭᖅᑕᕗᑦ ᐊᕐᕌᒍᒥ 2013. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᐃᒪᓕ ᐱᓕᕆᕕᒋᔭᓯ ᐃᓱᒪᓯᒪᕚᑦ 

ᐃᖅᑲᓇᐃᔭᖅᑲᑲᐃᓐᓇᕐᓂᐊᕐᓗᑎᒃ ᖃᐅᔨᓴᕐᓂᕐᒧᑦ, 

ᐊᒻᒪᓗ ᑕᒃᑯᓇᓐᖓᑦ ᖃᐅᔨᒐᓱᐊᖅᑎᓪᓗᒋᑦ 

ᑲᓇᑕᒥᓕ ᖃᓄᐃᓕᐅᖅᐸᒻᒪᖔᑕ, ᐊᒻᒪᓗ 

ᐅᖃᖃᑎᖃᖃᑦᑕᐸᓪᓕᐊᑎᓪᓗᒋᑦ ᑕᒪᒃᑯᓂᖓ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᒥᓲᒻᒪᑕ ᑕᐃᒪᐃᑦᑐᒥᒃ 

ᐅᐸᓗᖓᐃᔭᕋᓱᒃᑎᓪᓗᑕ ᐱᓇᓱᐊᑦᑎᑦᑎᕚᓗᑦᑎᓐᓄᑦ. 

ᐅᑕᖅᑭᒍᓐᓇᖏᑕᕗᓪᓕ ᐊᔾᔨᒌᖏᑦᑐᒥᒃ 

ᐃᓱᒪᔅᓴᖅᓯᐅᕋᓱᐊᕐᒪᑕ, ᖃᓄᖅᑑᕋᓱᒻᒪᑕ, ᑖᓐᓇ 

ᐃᓚᒋᓪᓗᒍ; ᑖᓐᓇ ᑐᓴᐅᒪᑎᖃᑦᑕᓂᐊᖅᑲᕋ 

ᒪᓕᒐᓕᐅᖅᑎᐅᔪᖅ ᖃᓄᐃᓕᐅᖅᐸᓪᓕᐊᓕᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐱᖓᔪᐊᓐᓂ ᐃᓚᒋᐊᕈᑦ, ᑭᖑᓪᓕᖅᐹᖑᓪᓗᓂᓗ, 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᔾᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᑭᐅᒻᒪᖓ ᑖᒃᓱᒥᖓ. ᖃᐅᔨᒪᔪᖓ 

ᐃᕐᖐᓐᓇᖅ ᓴᖅᑭᖅᑐᖃᔾᔭᖏᑦᑑᒐᓗᐊᖅ. 

ᑕᐃᒪᓐᖓᓂᒃ 1999-ᒥᓂᒃ ᑖᒃᑯᐊ ᐃᓚᖏᑦ 

ᐱᓕᕆᐊᖃᖃᑦᑕᖅᓯᒪᔪᑦ ᒪᐃᔭᐅᓯᒪᔪᓪᓗ ᑕᒪᒃᑯᓂᖓ 

ᐃᑲᔪᖅᑐᐃᖃᑦᑕᖅᓯᒪᔪᑦ, ᑕᑯᖃᑦᑕᕈᒪᓪᓗᑎᓪᓗ 

ᑕᑯᔪᒪᓪᓗᑎᒃ. ᑕᒪᓐᓇ ᐊᕐᕌᒍᓂᒃ ᖁᓕᓂᒃ 

ᑲᒪᒋᓇᓱᓕᕋᑦᑎᒍ. ᑕᐃᒪᓕ 

ᐱᑕᖃᑦᑐᖅᓴᐅᒐᓗᐊᖅᑯᖅ ᖃᐅᔨᓴᖅᑕᐅᓯᒪᔪᑦ 

ᐊᑐᖅᑕᐅᒍᓐᓇᕋᔭᖅᑐᑦ. ᖃᖓᓕᑭᐊᖓᐃ ᑕᒪᑉᓱᒥᖓ 

ᑐᓴᖅᑎᑦᑎᓛᖅᑲ? ᒪᓕᒐᓕᐅᖅᑎᐅᓪᓗᖓ ᒥᓂᔅᑕ 

ᑕᐹᕐᔪᒃᑎᑐᑦ ᖃᐅᔨᒪᓂᖄᓗᖏᒃᑲᓗᐊᖅᑐᖓ, ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᐅᖃᐅᔾᔭᐅᓯᒪᓪᓗᖓ 

ᑕᐃᒃᑯᐊᒎᖅ ᑭᖑᕙᔾᔮᖏᑦᑐᖅ ᑮᓇᐅᔭᓪᓗ 

ᓈᒻᒪᓪᓗᑎᒃ.  

ᐃᓱᒪᓚᐅᕋᒪᓕ ᐅᑉᐱᕈᓱᓪᓚᕆᓚᐅᕋᒪ, ᐄ, 

ᐃᒪᐃᓐᓂᐊᖅᑐᑦ. 

ᑕᐃᒫᒃ ᐊᔭᐅᖏᓗᐊᓚᕿᓚᐅᕆᒃᑭᓐ 

ᖃᐅᔨᒪᑦᑎᐊᖏᒧᖅᑲᐃ ᐃᒫᒃ ᑮᓇᐅᔭᓂᒃ, 

ᑮᓇᐅᔭᕐᔪᐊᑲᓐᓂᕐᓂᒃ.  

 

ᑭᓯᐊᓂᓕ ᑕᕝᕙᓕᖃᐃ ᐅᓂᒃᑳᖑᒐᔭᖅᑐᒥ, 

ᖃᖓᑭᐊᖓᐃ ᓴᖅᑮᔪᓐᓇᕋᔭᖅᑭᑦ? ᑖᓐᓇᖃᐃ 

ᐱᓕᓚᐅᖅᑎᓪᓗᒍ ᒥᓂᔅᑕᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑖᒃᓱᒧᖓ ᐱᖁᔭᖅ 

ᑕᐃᓐᓇ ᐃᓚᒌᓄᑦ? ᑕᕝᕗᖓ ᑐᓴᖅᑎᑦᑎᒐᔭᖅᑮᑦ, 

ᐅᓂᒃᑳᕋᔭᖅᑮᓐ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ, ᐃᒫᒃ ᑭᖑᓕᕇᑦᑕᓂᐊᕐᖓᑕ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ, ᕿᒥᕐᕈᓂᕆᔭᖓ 

ᒪᓕᒐᖓᓐᓂᒃ. ᑕᐃᒫᐃᓛᕐᒥᔪᑦ ᑕᐃᒃᑯᐊᓗ 

ᑐᓴᖅᕕᒋᔭᕆᐊᖃᕋᑦᑎᒍ ᑕᖅᑲᒃᑯᓇᓐᖓᑦ 

ᑐᓴᓚᐅᖅᑎᓪᓗᒋᑦ ᑲᓱᖅᓯᒪᓂᖃᕋᔭᕐᖓᑦ ᑕᕝᕗᖓ 

ᐃᖅᑲᓇᐃᔮᖓᓄᑦ. ᐊᒻᒪᓗ ᑐᓴᐅᒪᑎᖃᑦᑕᓂᐊᖅᑕᕋ 

ᒪᓕᒐᓕᐅᖅᑎᐅᔪᖅ. 

ᑭᓯᐊᓂ ᐅᖃᕈᓐᓇᖏᑦᑐᖓ ᖃᖓᓪᓚᑦᑖᖅ 

ᑐᓴᖅᑎᓛᕐᒪᖔᒃᑯ. ᐱᒻᒪᕆᒋᔭᕗᑦ ᑖᒃᓱᒧᖓ 

ᐃᖅᑲᓇᐃᔭᖅᑎᐅᒐᔭᖅᑐᒧᑦ ᐃᓅᓯᓕᕆᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 495 - 3(2): ᐃᓪᓕᕐᓂ ᑯᒪᐃᑦ 

ᑭᕙᓪᓕᕐᒧᑦ ᑐᔪᕐᒥᕕᒻᒥ ᐅᐃᓂᐸᐃᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᐅᓪᓗᒥᐅᖅᑲᐅᔪᖅ ᐃᓱᒫᓘᑎᒥᒃ ᓴᓂᑭᓗᐊᕐᒥ 

ᐅᖄᓚᕕᐅᖅᑲᐅᒐᒪ. ᑕᐃᒃᑯᐊᒎᖅ ᐃᓪᓕᖏᑦ 

ᖁᐱᕐᕈᓕᐊᓘᒻᒪᑕ ᑯᒪᓕᐊᓘᒻᒪᑕ. ᑕᐃᒫᒃ 

ᐃᓱᒫᓘᑎᓂᒃ ᐅᖃᐅᔾᔭᐅᓯᒪᔪᑦᓴᐅᓕᕐᒥᔪᓯ 

ᒪᓕᒐᓕᐅᖅᑎᓯᒍᑦ.  

 

ᒫᓐᓇᕋᑖᖑᓚᐅᖅᑐᖅ ᐱᕙᓪᓕᐊᔪᓕᕆᔨᒃᑯᑦ 

ᑐᓴᓚᐅᕋᑦᑕ, ᓇᒥᑐᐃᓐᓇᑦᑎᐊᖅ ᐃᓪᓗᐃᑦ 

ᑯᒪᖃᐅᓕᕐᖓᑕ ᖁᐱᕐᕈᕋᓛᕈᓗᓐᓂᒃ. 

 

ᑭᕙᓪᓕᕐᒥ ᖃᐅᔨᒪᕙᐅᒃ ᑕᐃᒪᓐᓇ 

ᑯᒪᖃᕐᓂᕋᖅᑕᐅᓂᖏᑦ ᐃᓪᓕᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᓪᓕᕐᒥ ᑯᒪᐃᑦ, ᖁᐱᕐᕈᕋᓛᓂᓛᒃ, ᐅᐃᓂᐸᐃᒡᒥ 

ᑕᐃᒪᐃᒻᒥᑉᐸᑕ ᓇᓗᓇᓐᖏᑦᑐᖅ ᑕᒪᐅᖓ 

ᓯᐊᒻᒪᕐᓂᐊᕐᒥᔪᖅ  

ᓄᓇᑦᑎᓐᓄᑦ. ᐃᓪᓗᒧᑦ, ᐃᓪᓗᒦᓕᑐᐊᕋᒥ, 

ᐱᔭᕆᐊᑐᔪᓪᓚᕆᐊᓘᒻᒪᑕ ᑐᖁᕋᕆᐊᖏᑦ. 

ᖃᓄᐃᓕᐅᕋᓱᐊᖅᐱᓯ ᑕᒪᒃᑯᐊ ᓄᓇᕗᑦ 

ᐃᓪᓕᖏᓐᓄᑦ ᖁᐱᕐᕈᖃᓕᖅᑕᐃᓕᖁᓪᓗᑕ 

ᑯᒪᕈᓗᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓕᕆᕝᕕᕗᑦ ᖃᐅᔨᒪᑦᑎᐊᖅᑐᑦ 

ᑕᒪᑐᒥᖓ. ᑲᑎᒪᖃᑎᖃᖅᓯᒪᓕᖅᑐᒍᑦ ᑐᔪᕐᒥᕕᓐᓂᒃ 

ᐅᐃᓂᐸᐃᒡᒥ, ᐊᒻᒪᓗ ᐅᖁᒪᐃᓐᓂᓂᐊᖅᑎᒃᑯᑦ 

ᐊᖓᔪᖅᑳᖓᑦ ᑲᑎᒪᖃᑎᒋᓯᒪᔭᕗᑦ. 

ᐅᖃᖃᑎᖃᐃᓐᓇᖅᑐᑦ ᑐᔪᕐᒥᕕᓐᓂᒃ 

ᐅᐃᓂᐸᐃᒡᒦᑦᑐᓂᒃ. 

 

ᖃᐅᔨᒃᑲᐃᓐᓂᓚᐅᕐᓗᖓ ᖃᓄᐃᓕᖓᓕᕐᒪᖔᑦ, 

ᐅᖃᖅᑏ, ᐸᕐᓇᑦᓯᒪᔪᖓ, ᐃᓛ, ᐸᕐᓇᔅᓯᒪᒻᒪᖔᑕ 

ᑐᖁᕋᖅᑕᐅᓂᐊᕐᒪᖔᑕ ᑐᖁᕋᐃᔾᔪᑎᓄᑦ 

ᑐᓴᖅᑎᑦᑎᓛᖅᑯᖓ ᖃᓄᐃᓕᖓᓕᕐᒪᖔᑕ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᐃᓕᐅᕋᓱᐊᖅᐸᑦ ᑕᐃᒃᑯᐊ ᐊᓯᖏᑦ ᑐᔪᕐᒥᕖᑦ 

ᐋᑐᕚᒥ, ᔨᐊᓗᓇᐃᕝᒥᓗ ᑐᔪᕐᒥᕖᑦ ᑐᔪᕐᒥᕕᒌᑦ 

ᓴᓗᒪᑦᑎᐊᖁᓪᓗᒋᑦ ᐅᖃᖃᑎᖃᖅᓯᒪᕚᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᖔᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᑉᐱᕈᓱᑦᑐᖓ ᑖᓐᓇ 

ᓯᓚᕐᔪᐊᕐᒥᐅᖃᑎᒌᑎᒍᓂᓛᒃ ᓯᐊᒻᒪᑦᓯᒪᒻᒪᑕ ᑖᒃᑯᐊ 

ᑯᒪᕋᓛᕈᓗᐃᑦ ᐃᓪᓕᕐᓃᖃᑦᑕᖅᑐᑦ. ᐊᒻᒪᓗ 

ᑐᙵᓱᑦᑎᑦᑎᔪᓄᑦ ᑐᔪᕐᒥᕕᖃᐅᖅᑐᓄᑦ ᐊᒻᒪ 

ᐱᓕᕆᔨᐅᔪᑦ ᑕᒪᑐᒥᖓ ᓇᐅᑦᓯᑐᓪᓚᕆᒻᒪᑕ, 

ᖃᐅᔨᒪᓪᓗᑎᓪᓗ ᖃᓄᐃᓕᐅᕆᐊᖃᕐᒪᖔᑕᓗ 

ᐱᐅᓯᑕᖃᖅᑐᓂ  

ᑐᖁᕋᖅᑕᐅᔾᔪᑎᔅᓴᖏᓐᓂᒃ ᑐᖁᕋᐃᔾᔪᑎᓄᑦ 

ᓯᐊᒻᒪᐸᓪᓕᐊᖁᓇᒋᑦ. 

 

ᑭᓯᐊᓂ ᐅᖃᒃᑲᓐᓂᕈᓐᓇᑐᐃᓐᓇᖅᑐᖓ 

ᑐᑭᓯᒋᐊᒃᑲᓐᓂᓚᐅᕐᓗᖓ ᖃᐅᔨᕙᓪᓕᐊᔭᓐᓂᒃ 

ᐅᖁᒪᐃᓐᓂᓂᐊᖅᑎᒃᑯᑦ ᐋᓐᓂᐊᖅᑐᓕᕆᔨᒃᑯᓐᓂ 

ᖃᐅᔨᒋᐊᕐᕕᒋᓚᐅᕐᓗᒋᑦ - ᑐᑭᓯᒋᐊᕐᕕᒋᓂᐊᕋᒃᑭᑦ 

ᖃᓄᖅ ᑕᒪᓐᓇ ᑲᔪᓯᑎᑕᐅᒐᔭᕐᒪᖔᖅ 

ᑲᒪᒋᔭᐅᒐᔭᕐᒪᖔᖅ - ᓄᓇᕗᒻᒥᐅᑦ 

ᑐᓴᖅᑎᓂᐊᖅᓯᒪᓂᐊᖅᐸᒃᑲ ᖃᓄᐃᓕᕙᓪᓕᐊᔪᓂᒃ. 

 

ᑕᕝᕙᑲᐅᑎᒋᑦᑕᐅᖅ ᐋᖅᑭᒐᑦᓴᐅᖏᒻᒥᒻᒪᑦ 

ᓯᐊᒻᒪᓴᕋᐃᓐᓂᖏᓐᓄᑦ. ᑖᒃᑯᐊ ᐱᓕᕆᔨᕗᑦ 

ᖃᓄᖅᑑᖅᓯᒪᓪᓚᕆᑦᑐᑦ ᑐᖁᕋᐃᔾᔪᑎᔅᓴᓂᒃ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᕈᓐᓇᖅᐹ ᐱᓕᕆᕝᕕᖓ ᖃᓄᐃᓕᐅᖅᐸᑦ? 

ᑕᐃᒃᑯᐊ ᐊᐅᓪᓚᖃᑦᑕᖅᑐᑦ ᐋᓐᓂᐊᕕᓕᐊᖃᑦᑕᖅᑐᑦ 

ᑕᐅᓄᖓ, ᑐᔪᕐᒥᕕᒃ ᐊᑐᕋᑦᓴᐅᖏᑉᐸᑦ 

ᖃᓄᐃᓕᔭᐅᖃᑦᑕᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ, ᑕᐃᒃᑯᐊ ᐃᓪᓗᖁᑎᒋᔭᐅᔪᑦ ᐅᐃᓂᐸᐃᒡᒥ 

ᑐᔪᕐᒥᕕᒃ ᐅᖃᐅᓯᒋᒍᑦᑎᒍ, ᑖᕙᓂ ᐋᓐᓂᐊᕐᕖᑦ 

ᐊᖓᔪᖅᑳᖓᑦ ᑕᐅᓇᓂ ᐅᖃᖃᑎᒋᔭᐅᖃᑦᑕᖅᑐᖅ. 

ᒪᑐᖁᔨᑉᐸᑦ ᒪᑐᓯᒍᓐᓇᕐᖓᑕ ᑐᔪᕐᒥᕕᒻᒥᒃ. ᑭᓯᐊᓂ 

ᒪᑐᒋᐊᖃᓐᖏᑉᐸᑦ ᑕᐃᒃᑯᐊ ᑐᔪᕐᒥᕕᖁᑎᓖᑦ 

ᐱᓕᕆᖃᑎᒋᒐᓱᐊᕋᑦᑎᒍ ᓇᒻᒥᓂᕆᔭᐅᒻᒪᑦ ᑐᔪᕐᒥᕕᒃ. 

ᐃᒻᒥᓂᒃ ᑲᒪᒋᐊᖃᕐᒪᑕ ᑕᒪᑯᓂᖓ 

ᑲᒪᒋᔭᐅᒋᐊᓕᓐᓂᑦ ᐱᓕᕆᐊᖃᕆᐊᖃᖅᓱᑎᑦ 

ᑭᓯᐊᓂ ᐅᖃᐅᓯᒋᓚᐅᖅᑕᕋ ᒪᓕᒐᓕᐅᕐᕕᒻᒥ 

ᑕᐃᒪᐃᒋᐊᖃᕋᒪ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᓇᓐᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 496 - 3(2): ᐃᓪᓕᕐᓂ ᑯᒪᐃᑦ 

ᖁᐱᕐᕆᓇᕐᓂᖏᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᔭᐅᖃᑦᑕᖅᑐᖅ ᑕᒪᒃᑯᐊ ᑯᒫᓗᐃᑦ 

ᖁᐊᖅᓵᕐᓇᕐᖓᑕ ᑖᒃᑯᐊ ᑐᓴᖃᑦᑕᖅᑐᒋᓂᓛᒃ 

ᑕᒪᒃᑯᐊ ᒥᒃᑭᔅᓯᓲᖑᒻᒪᑕᒎᖅ ᑕᒪᒃᑯᓂᖓ ᐊᒥᕐᓂᑦ. 

ᑕᐃᒫᒃ ᑕᒪᓐᓇ ᑐᓴᕐᓂᖏᑦᑎᐊᖅᑐᖅ ᐊᒻᒪᓗ ᑖᒃᑯᐊ 

ᑐᖁᑦᑕᐅᑎᒋᔪᓐᓇᖏᑦᑎᐊᖅᑐᑎᑦ. ᐱᓇᓱᐊᕈᓯᓂᑦ 

ᐅᓄᖅᑐᑲᓪᓚᓐᓂᒃ ᐆᒪᔪᕐᓇᖅᑐᑎᑦ 

ᓇᓕᐊᓐᓄᑐᐃᓐᓇᖅ ᐃᒫᒃ ᕿᐱᓐᓄᑦ ᐊᓐᓄᕌᓄᑦ 

ᓂᐱᓲᖑᓪᓗᑎᒃ ᐊᐃᑦᑐᖅᑕᐅᑎᒋᓇᖅᑐᑎᒃ. 

 

ᑕᐃᒫᒃ ᑖᓐᓇ ᐃᓱᒫᓗᓐᓇᖅᑐᖅ ᑕᒪᐅᓐᖓ 

ᓄᓇᕗᒻᒧᑦ ᑎᑭᑐᐊᖅᑲᑦ ᑕᐃᒪ 

ᐃᓄᒋᐊᑦᑐᒐᓚᐅᓪᓗᑎᒃ ᐃᓅᖃᑎᕗᑦ ᓇᒥᑐᐃᓐᓇᖅ 

ᐃᓪᓗᓂ. ᑖᓐᓇ ᒥᓂᔅᑑᔪᖅ ᖃᐅᔨᓴᑦᑎᐊᖁᔭᕋᓗᐊᕋ 

ᑖᔅᓱᒪ ᒥᔅᓵᓄᑦ, ᖃᖓ ᑕᒪᓐᓇ ᖃᐅᔨᔭᐅᓐᓂᖅᑲ 

ᑕᐅᓇᓂ ᑐᔪᕐᒥᕕᐅᕙᑦᑐᓄᑦ 

ᐋᓐᓂᐊᕕᓕᐊᖅᐸᑦᑐᓄᑦ. ᑖᓐᓇ ᓯᕗᓪᓕᖅᐹᒥ 

ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᑖᓐᓇ 

ᐊᐱᖅᑯᓯᒋᖅᑰᕋᕕᐅᒃ ᒥᓂᔅᑑᔪᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᑐᑭᓯᑦᑎᐊᖅᑕᕋ ᑕᐃᒃᑯᐊᓗ ᐅᐃᓂᐸᐃ 

ᑕᐃᓐᓇ ᐱᓗᐊᖅᑐᒥ ᑐᓴᓚᐅᖅᑕᕋᓕ ᓇᒻᒥᓂᖅ 

ᑕᕝᕙᓂ ᑕᖅᑭᐅᖅᑲᐅᔫᑉ ᐱᒋᐊᓕᓵᖅᑎᓪᓗᒍ ᐊᒻᒪᓗ 

Public Health-ᓕᕆᔨᕗᑦ 

ᐅᖃᐅᑎᑲᐅᑎᒋᓚᐅᖅᖢᒋᑦ ᑕᒪᓐᓇ 

ᐃᓱᒫᓗᓐᓇᕐᓂᖓᓂᒃ. 

ᑕᐃᒪ ᑖᒃᑯᐊ ᖃᓄᐃᓕᖓᒻᒪᖔᑕ ᑕᐃᒃᑯᐊ 

ᐱᓕᕆᖃᑎᒋᔭᐅᖏᓐᓇᕐᒪᑕ ᑕᐃᒃᑯᐊ boarding 

home contract-ᑐᖑᔪᑦ ᑕᒪᓐᓇ ᐃᓱᒫᓗᓐᓇᕐᓂᖓ 

ᐱᔾᔪᑎᒋᓪᓗᒍ. ᑕᐃᒪ ᓱᓕ ᐅᑕᖅᑭᒐᒪ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ ᑖᓐᓇ ᐱᓪᓗᒍ. 

ᑐᓴᑐᐊᕋᒪ ᑖᒃᑯᐊ ᑎᑎᕋᕐᕕᒋᑲᐅᑎᒋᓚᐅᖅᑕᒃᑲ 

ᑕᒪᑐᒥᖓ ᐋᖅᑭᒋᐊᖅᑕᐅᖁᓪᓗᒍ. ᑕᐃᒪ ᓱᓕ 

ᖃᐃᑕᐅᑉᐸᑕ ᑕᕝᕗᖓ ᐅᓂᒃᑳᕈᓐᓇᕐᓂᐊᖅᑕᒃᑲ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᓐᓇᐃᓛ 

ᐃᓱᒫᓗᓐᓇᕐᖓᑦ ᖃᐅᔨᒪᓇᖅᑐᓂ ᐃᓛᒃ ᑖᒃᑯᐊ 

ᑕᕝᕙᓂ ᑐᔪᕐᒥᕙᑦᑐᓂᑦ ᖃᐅᔨᒻᒪᑎᒃ ᑭᒃᑰᓂᕐᒪᖔᑕ 

ᑕᒫᓂ ᑕᐅᓇᓂ ᑭᕙᓪᓕᐅᑉ ᑐᔪᕐᒥᕕᒋᕙᑦᑕᖓᓂ. 

ᑖᒃᑯᐊᖃᐃ ᑕᐃᑲᓃᑦᑐᒥᓃᑦ 

ᖃᐅᔨᒪᑎᑕᐅᑦᑎᐊᕐᓂᐊᕋᓗᐊᖅᑲᑦ ᐊᒻᒪ ᖃᓄᖅ 

ᓇᓕᐊᓐᓄᕋᓗᐊᔾᔭᐃᖅᓯᒪᑲᐃᓐᓇᕐᓗᑎᖅᑲᐃ. 

 

ᑕᒪᓐᓇ ᕿᓚᒥᑯᓗᒃ ᐊᖏᓪᓕᑦᑕᐅᑎᒋᔪᓐᓇᕐᖓᑦ 

ᑕᒫᓂ ᐃᓱᒫᓗᓐᓇᖅᑐᓂ ᑲᑎᓐᖓᔪᒐᓚᐅᕙᓗᑦᑕᓗ 

ᓇᑭᓐᖔᑐᐃᓐᓇᖅᑐᑕ ᓄᓇᕗᒻᒥ. ᑕᐃᒪ ᑖᓐᓇ 

ᓇᓕᐊᓐᓅᑐᐃᓐᓇᖅᑲᑦ ᐃᓪᓗᒧᑦ ᑕᕝᕙᓕ 

ᐊᔪᖅᓯᓂᐊᕐᖓᑦ ᐊᒻᒪᓗ ᐲᕋᔅᓴᐅᒍᓐᓃᓕᓂᐊᖅᑐᓂ 

ᖃᓄᑐᐃᓐᓇᖅ ᐃᒋᐊᖅᑲᕆᐊᖃᕐᓂᐊᖅᑐᑦ 

ᑭᓱᑐᐃᓐᓇᐃᑦ ᐃᓚᖏᑦ. 

 

ᑕᐃᒫᒃ ᑖᓐᓇ ᒥᓂᔅᑑᔪᖅ ᖃᓄᒃᑲᓐᓂᖅ 

ᖃᐅᔨᓴᖅᓵᖁᔭᕋᓗᐊᕗᑦ ᐊᓪᓚᕝᕕᖓᒍᑦ 

ᑭᒃᑰᓚᐅᕐᒪᖔᑕ ᐊᒻᒪ ᖃᐅᔨᑎᑦᑎᐊᕐᓗᒋᑦ ᑕᐃᒃᑯᐊ 

ᑕᐃᑲᓃᑉᐸᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᒥᓂᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ.  

ᑖᒃᑯᐊ ᑐᑭᓯᑦᑎᐊᖅᑕᕗᑦ ᑖᒃᑯᐊ ᐅᖃᐅᓯᕆᔭᑎᑦ 

ᖃᐅᔨᓴᖅᑕᐅᒃᑲᓐᓂᕐᓂᐊᖅᐳᑦ ᑕᐃᒃᑯᐊ 

ᓇᒧᓐᖓᖅᓯᒪᒻᒪᖔᑕ ᑭᓇᒃᑯᑦ ᖃᖓ ᐱᒋᐊᖅᖢᒍ 

ᐱᒋᐊᖅᑕᐅᔪᕕᓃᑦ. ᑕᐃᒃᑯᐊ private contractor-

ᑐᖑᒻᒪᑕ ᐃᓚᖓᓂᒃ ᖃᐅᔨᔭᐅᕙᓪᓕᐊᔪᑦ 

ᐱᓕᕆᐊᖑᖃᑦᑕᖅᑐᑦ. ᑭᓯᐊᓂ ᖃᐅᔨᒪᒐᑦᑕ ᑖᓐᓇ 

ᑐᔪᕐᒥᕕᒃ ᐊᑕᐅᓯᖅ ᐃᒡᓗ ᐊᑕᐅᓯᐅᓐᖏᑦᑐᖅ 

ᓇᓗᓇᓐᖏᑦᑐᖅ ᑕᐃᒪᓐᓇᒃ ᐱᕙᓪᓕᐊᒻᒪᑦ.  

 

ᑕᐃᒃᑯᐊ ᑐᑭᓯᑦᑎᐊᓚᐅᕐᓗᒋᑦ, ᐅᖃᖅᑏ, ᐱᓕᕆᕕᒃ 

ᖃᓄᐃᓕᖓᒻᒪᖔᑕ ᑕᕝᕗᖓ 

ᑐᓴᖅᑎᒃᑲᓐᓂᕐᓂᐊᖅᐸᒃᑲ ᑖᓐᓇ ᐅᖃᖅᑲᐅᔭᕋ 

ᐱᓕᕆᐊᖑᒻᒪᑦ ᒫᓐᓇᒧᑦ ᑎᑭᒃᖢᒍ ᐊᒻᒪ ᑕᐃᒃᑯᐊ 

private contractor-ᑐᖑᔪᑦ 

ᑎᓕᔭᐅᓯᒃᑲᓐᓂᖅᖢᑎᒃ ᑖᓐᓇ 

ᓄᖅᑲᖅᑎᑕᐅᒋᐊᖁᓪᓗᒍ. ᓱᓕ ᐅᕙᓐᓄᑦ 

ᐅᑎᓚᐅᓐᖏᒻᒪᑕ ᐅᑎᑐᐊᖅᐸᑕ 

ᑐᓴᖅᑎᒃᑲᓐᓂᕐᓂᐊᖅᐸᒋᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᖁᔭᓐᓇᒦᒃ ᒥᔅᑐ 

ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᐊᐱᖅᑯᑦ 497 - 3(2): ᐃᓚᒌᓂ ᐱᓂᕐᓗᓂᕐᒥᒃ 

ᓄᖅᑲᑎᑦᑎᓇᓱᓐᓂᕐᒧᑦ ᒪᓕᒐᐅᑉ 

ᐊᑐᓕᖅᑎᑕᐅᓂᖓ (ᐅᒡᔪᖅ) 

 

ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᐅᖏᓚᓐᓇᖅᓯᓕᕼᐅᐊᖅᑐᐊᓘᒻᒪᑦ (ᐃᓪᓚᖅᑐᑦ) 

ᐃᑉᐱᒋᑦᓯᐊᐸᒃᑲ ᑕᐃᒃᑯᐊ ᑖᕙᓃᑦᑐᑦ.  

 

ᐅᑉᓗᒥ, ᐅᖃᖅᑎᑦᑎᔩ, ᐊᐱᕆᒍᒪᔪᖓ ᑖᓐᓇ 

ᐊᐱᖅᕼᐅᐃᔨᒃᑯᑦ ᒥᓂᔅᑖ.  

 

ᐅᖃᖅᑎᑦᑎᔩ, ᑖᒃᑯᐊ ᐱᓗᐃᕼᐃᒪᒃᑯᑦ 

ᑎᑎᕋᖅᑕᕕᓂᖏᑦ ᐅᕙᓐᓄᑦ ᖃᐃᑕᐅᕐᔪᑦ, ᑕᐃᓐᓇ 

ᐊᐱᖅᑯᑎᒋᔭᒥᓂᕋ ᐅᐱᓐᖓᖅ ᐱᔾᔪᑎᒋᓗᒍ ᔫᓂᒥ,  

ᓄᓇᕗᑦ ᐃᓗᐊᓂ ᑕᒪᒃᑯᐊ ᐊᐱᖅᕼᐃᔨᒃᑰᖃᑦᑕᖅᑐᑦ 

ᐱᑦᑎᐊᖏᔾᔪᑎᕕᓃᑦ ᓄᓕᐊᕇᑦ, ᐅᐃᒌᒃ, 

ᓂᖓᐅᑎᖃᑦᑕᖅᑐᕕᓃᑦ. ᑖᒃᑯᐊ ᑕᓪᓕᒪᐃᑦ 

ᑕᐅᑐᒃᑯᑦᑎᒍ, ᐅᓇ ᑕᓪᓕᒫ ᑕᐃᒪᓐᓇ ᐳᖅᑐᑎᒋᒻᒪᑦ  

ᓄᓇᕘᑦ ᐃᓗᐊᓂ. ᐊᐱᖅᕼᐃᕕᒃᑰᖅᑐᑦ.  

 

ᑖᓐᓇᓗ ᐱᖁᕋᖅ ᐱᒋᐊᖅᑎᑕᐅᓪᓗᓂ ᐅᑭᐅᒥᒎᖅ 

ᖄᖏᓕᖅᑐᓐ. ᐱᖁᕋᖅ ᑖᓐᓇ ᓄᓇᓕᓐᓂ 

ᐊᑐᖅᑕᐅᔪᒻᒦᒐᓗᐊᕐᒪᑦ, ᑖᑉᓱᒥᖓ 

ᐳᒃᑭᑎᑦᑎᕚᓪᓕᓂᕐᒥᒃ ᓄᓇᓕᑦ ᐃᓚᐅᕚᓪᓕᕐᓗᑎᒃ 

ᐃᖢᐊᖅᕼᐊᐃᓂᕐᒥᒃ ᑖᒃᓱᒪ ᓂᖓᖃᑦᑕᕐᓂᐅᑉ 

ᒥᒃᓵᓄᑦ. ᓂᓐᖓᐅᔾᔨᖃᑦᑕᕐᓂᐅᑉ ᒥᒃᓵᓄᑦ 

ᓄᓕᐊᕇᓐᓂᒃ, ᐅᐃᒌᓐᓂᒃ. ᑭᕼᐃᐊᓂ ᑖᓐᓇ ᐃᓛᒍᑦ 

ᓄᓇᓕᖕᓄᑦ ᑎᑭᓐᖏᒻᒪᑦ. ᐃᑲᔪᕈᓐᓇᑦᑎᐊᕐᕋᓗᐊᕐᒪᑦ 

ᓄᓇᓕᒃᑎᓐᓂ ᑖᑉᓱᒪ ᒥᒃᓵᓄᑦ ᖁᕕᐊᕼᐅᓐᖏᑦᑐᓄᑦ 

ᓄᓕᐊᕇᓐᓄᑦ, ᐅᐃᒌᓐᓄᑦ.  

 

ᑖᓐᓇ ᒥᓂᔅᑑᔪᖅ ᑐᑭᕼᐃᑎᑦᑎᐊᕐᕈᓐᓇᖅᐹ ᐅᑉᓗᒥ 

ᑕᕝᕗᖓ ᐃᒡᓗᑎᓐᓄᑦ, ᒪᓕᒐᓕᐅᖅᕕᒻᒧᑦ, ᖃᑉᕼᐃᑦ 

ᓄᓇᓖᑦ ᓄᓇᕘᑦ ᐃᓗᐊᓂ ᑖᑉᓱᒥᖓ ᐊᑐᓕᖅᑲᑦ 

ᒪᓕᒐᕐᒥᒃ ᑖᒃᑯᓄᖓ ᐃᓚᒋᑦᑐᓄᑦ 

ᐱᑦᑎᐊᖏᒍᑎᔪᓄᑦ ᒪᓕᒐᕐᓂᒃ? ᐅᓪᓗᒥᒧᑦ ᑎᑭᓪᓗᒍ 

ᖃᑦᑎᑦ ᓄᓇᓕᑦ ᐊᑐᖅᐸᑦ ᑖᒃᕼᐅᒥᖓᓐ? 

ᐊᑐᓐᖏᐸᓪᓗ, ᕼᐅᒻᒪᑦ ᐊᑯᓂᕙᓪᓛᓕᖅᐸᑦ 

ᓄᓇᑦᑎᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑏ 

ᐊᐱᕆᒐᕕᑦ. ᐅᖃᖅᑏ, ᐃᓚᒌᑦ 

ᓂᖓᖃᑦᑕᐅᑎᕙᑦᑐᑦ, ᐱᑦᑎᐊᖃᑦᑕᐅᑎᕙᓐᖏᑦᑐᑦ, 

ᐊᒃᓱᔾᔫᒥᐅᑎᑕᖏᑕ ᐱᖁᔭᖅ.  

 

ᑖᓐᓇ ᖃᐅᔨᓴᖅᑕᐅᓚᐅᕐᒪᑦ ᐃᒻᒥᓄᖅᓱᖅᑐᑦ 

ᑎᒥᖓᓐᓄᑦ. ᐊᑲᐃᓕᐅᕈᑎᖃᓚᐅᕐᒪᒡᒎᖅ ᐱᖁᔭᐅᑉ 

ᐃᓗᐊ. ᐃᓱᒫᓘᑎᖃᑦᑐᕕᓂᐅᒻᒪᑕ ᓄᓇᓖᑦ 

ᒐᕙᒪᖏᑦ ᑖᒃᓱᒥᖓ ᐃᖅᑲᓇᐃᔭᖅᑎᒥᓂᓘᓐᓃᑦ 

ᐊᑲᐃᓕᐅᕈᑎᖃᖃᑦᑕᓕᓚᐅᕐᒪᑕ,  

ᑎᑎᕋᖅᑎᖃᕈᓐᓃᒻᒪᕆᑦᑐᑎᒃ 

ᑎᑎᕋᖅᑎᖃᖏᓐᓂᖏᑦ. 

 

ᑕᐃᒫᑦᑕᐅᖅ ᓄᓇᕗᑦᒥ ᐱᒋᐊᖅᑎᑦᑎᓂᐅᓴᕋᐃᒐᑦᑕ 

ᐃᖅᑲᓇᐃᔭᖅᑎᑭᔅᓴᓲᖑᒐᑦᑕ, ᐊᓯᐊᓂᒃ 

ᐃᖅᑲᓇᐃᔮᒃᓴᓂᒃ ᓇᓂᓯᒐᐃᒻᒪᑕ ᓄᖅᑲᖃᑦᑕᒥᒻᒪᑕ 

ᓄᓇᓕᓐᓂ ᒐᕙᒪᖏᓐᓂ. ᑕᕝᕙᓂᓕ ᐃᖃᓗᓐᓂ 

ᑕᖅᑭᐅᓚᐅᖅᑐᒥ ᑲᑎᒪᖃᑎᖃᓚᐅᕐᒥᔪᒍᑦ ᐃᓚᒌᓂᒃ 

ᐃᑲᔪᕋᓱᐊᖅᐸᑦᑐᓂᒃ. ᖃᐅᔨᒪᔪᒍᑦ ᑖᒃᑯᐊ 

ᐋᖅᑭᐹᓪᓕᕈᑎᔅᓴᐃᑦ ᐃᓚᒌᓄᑦ ᐅᕝᕙᓘᓐᓃᑦ 

ᐊᐃᑉᐸᕇᓄᑦ ᓂᖓᖏᔾᔫᒥᒍᑎᔅᓴᐃᑦ, 

ᐱᑦᓯᐊᑲᓐᓂᕈᑎᔅᓴᐃᑦ.  

 

ᖃᓄᖅᑑᕈᑎᒌᓐᓇᕋᓗᐊᕋᑦᑎᒍ ᓄᓇᓖᑦ 

ᐃᑲᔪᕈᒪᓪᓗᒋᑦ. ᑕᒪᓐᓇ ᓱᓕ ᐱᖁᔭᖅ ᐃᓚᒌᓐᓂᕐᒧᑦ 

ᐃᓚᒌᑦᑎᐊᑲᓐᓂᕈᑎᔅᓴᐃᑦ 

ᑲᔪᓯᑎᑕᐅᕙᓪᓕᐊᓂᖓᓂᒃ ᐃᑲᔪᖅᑐᐃᓇᕐᓂᐊᖅᐸᕋ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᖅ (ᑐᓵᔨᑎᒍᑦ): ᒫᑦᓯ 22, 2010-ᖑᑎᓪᓗᒍ, 

ᒥᓂᔅᑕ ᓴᖅᑮᓚᐅᕐᒪᑦ ᑎᑎᖅᑲᒥᒃ ᐊᕐᕌᒎᑉ ᓄᓐᖑᐊᓂ 

ᓄᓇᓕᓐᓂ ᐃᖅᑲᑦᑐᐃᔨᕋᓛᑦ ᑲᑎᒪᓂᖏᓐᓂᒃ. ᐊᒻᒪ, 

ᐃᓚᒌᑦ ᓂᖓᖃᑦᑕᐃᑎᕙᑦᑐᑦ ᓄᖅᑲᖔᔾᔪᒥᖁᓪᓗᒍ 

ᐱᖁᔭᖅ. ᑖᓐᓇ ᐅᓂᒃᑳᖅ ᐅᖃᐅᓯᖃᓚᐅᕐᒪᑦ 

ᓴᖅᑭᖅᑐᒥᓂᐅᒐᓗᐊᓂᒃ. ᑖᓐᓇ ᑐᑭᖃᓚᐅᖏᒻᒪᑦ 

ᐅᓂᒃᑳᖑᒐᓗᐊᖅ. ᑕᕝᕙᓂ ᖃᓄᐃᓕᖓᓕᕐᒪᖔᑦ 

ᖃᓄᑎᒋᓪᓗ ᐊᑑᑎᖃᑦᑎᒋᒻᒪᖔᑦ ᐱᖁᔭᖅ 

ᓇᓗᓇᐃᕈᓐᓇᖅᐱᐅᒃ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᑦᑕᐅᖅ ᖁᔭᓐᓇᒦᒃ  

ᐊᐱᕆᒻᒪᑦ. ᐅᖃᖅᑲᐅᒐᒪᐃᓛᒃ, 

ᑐᓴᖅᑎᑕᐅᕙᓪᓕᐊᔪᒍᑦ ᖃᓄᑎᒋ 

ᐊᑑᑎᖃᖅᑎᒋᒻᒪᖔᑦ ᓄᓇᓕᓐᓂᑦ. ᓇᐅᒃᑯᓪᓗ 

ᐋᖅᑭᒋᐊᕐᕕᖃᕐᒪᖔᑦ ᑐᓴᕐᕕᒋᓚᐅᖅᑐᒋᑦ ᓄᓇᓖᑦ 

ᖃᓄᖅᑑᐸᑦᑐᒍᑦ ᖃᓄᖅ ᓄᓇᓕᓐᓂᑦ 

ᐊᑐᓕᖅᑎᑕᐅᕙᓪᓕᐊᒻᒪᖔᑦ. ᐊᒻᒪᓗ ᓇᐅᒃᑯᑦ 

ᐋᖅᑭᒋᐊᕐᕕᖃᕐᒪᖔᑦ ᓱᓕ ᑭᑭᑦᑎᓯᒪᓐᓂᕈᑦᑕ 

ᐱᕚᓪᓕᕈᑎᔅᓴᓂᒃ. ᓴᙵᑎᑉᐸᓪᓕᐊᒐᓱᑦᑕᕋᓗᐊᕗᑦ 

ᐱᖁᔭᖅ. ᑖᓐᓇ ᐃᑲᔫᑎᐅᓇᓱᐊᕋᓗᐊᕐᖓᑦ ᐃᓚᒌᓄᑦ 

ᑕᐃᒫᒃ ᑐᑭᑖᖅᑎᑕᐅᓚᐅᖅᓯᒪᒐᓗᐊᕐᖓᑦ ᓯᕗᓪᓕᕐᒥ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ ᒥᔅ 

ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᓐᓇ ᐃᓚᖓᓃᑦᑐᖅ 17(2) ᐃᓚᒌᑦ 

ᓂᖓᖃᑦᑕᐅᑎᕙᑦᑐᑦ ᓄᖅᑲᖅᔫᒥᖁᓪᓗᒋᑦ ᐱᖁᔭᖅ; 

ᑖᓐᓇ ᐃᓄᐃᑦ ᐱᐅᓯᑐᖃᖏᑎᒍᑦ ᐃᓅᓯᓕᕆᓂᖅ 

ᐊᑐᖅᑕᐅᔪᓐᓇᖅᑳᑦ? ᑕᐃᑦᓱᒪᓂ ᒥᓂᔅᑕ 

ᐅᖃᓚᐅᖅᓯᒪᒻᒪᑦ, ᑎᑎᖅᑲᒃᑯᑦ ᐊᐱᖅᓱᖅᓯᒪᓪᓗᖓ 

ᔫᓂᐅᑎᓪᓗᒍ, 7-ᓱᖅᓱᑎᒃ ᐊᕐᕌᒎᒃ ᒪᕐᕉᒃ ᐃᓗᐊᓂ 

ᐊᑐᖅᑕᐅᖃᑦᑕᕐᓂᐅᒻᒪᑦ: ᓱᒻᒪᑦ 

ᐊᑐᖅᑕᐅᖃᑦᑕᓐᖏᓚᖅ ᐊᑐᖅᑕᐅᒍᓐᓇᕋᓗᐊᖅᓱᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᑦᑕᐅᖅ ᖁᔭᓐᓇᒦᒃ ᒪᓕᒐᓕᐅᖅᑏ 

ᐊᐱᕆᒐᕕᑦ.  

 

ᑕᐃᒫᒃ ᓱᓕ ᑐᓴᖅᓯᒪᔭᕗᑦ: ᑕᐃᒃᑯᐊ ᐱᖁᔭᐃᑦ 

ᓇᓗᓇᓐᖏᑦᑐᖅ ᑲᔪᓯᑎᑦᑎᑦᓯᐊᖅᓯᒪᓐᖏᒻᒪᑕ 

ᓴᐳᔾᔨᒋᐊᕈᑏᑦ. ᐊᒻᒪ, ᓄᓇᓕᓐᓂ 

ᐃᑲᔪᖅᑎᐅᔪᒫᕐᓂᐊᖅᓯᒪᔪᑦ ᑎᓕᔭᐅᖃᑦᑕᕐᒥᒻᒪᑕ. 

ᓄᓇᓕᓐᓂᑦ ᐅᖓᓯᓐᓂᖅᓴᐅᔪᓂᒃ  

ᐅᖓᓯᒌᓐᓂᖅᓴᐅᔪᓂᒃ ᐊᑐᖅᑕᐅᖃᑦᑕᖅᑑᒐᓗᐊᑦ. 

ᓄᓇᕗᒻᒥ ᐊᑐᓕᖅᑎᑕᐅᕙᓪᓕᐊᖁᒐᓗᐊᕋᑦᑎᒍ 

ᐱᓕᒻᒪᔅᓴᐃᖃᑦᑕᕐᓂᑰᔪᒍᑦ ᐃᑲᔪᖅᑎᐅᓂᐊᖅᑐᓂᒃ 

ᓄᓇᓕᓐᓂ. ᑕᐃᒫᒃ ᐃᓕᓐᓂᐊᑎᑦᑎᓂᒃᑯᑦ 

ᓇᓗᓇᓐᖏᑦᑐᖅ ᐱᖁᔭᖅ ᓴᙵᑎᑉᐸᓪᓕᐊᙳᓱᑦᑐᖅ 

ᐊᑐᖅᑕᐅᓂᖅᓴᐅᓕᕐᓗᓂ.  

 

ᑕᐃᒫᒃ, ᓲᕐᓗ, 

ᐊᑐᖅᑕᐅᖏᓐᓂᖅᓴᐅᖁᒍᒥᓇᒻᒪᕆᒃᑲᔭᖅᑑᒐᓗᐊᖅ 

ᑖᓐᓇ ᐱᖁᔭᖅ. ᐃᓅᖃᑎᒌᑦᑎᐊᖅᑐᓂᒃ ᓂᖓᖅᑐᓂᒃ 

ᑕᑯᔪᒥᓇᕋᔭᓐᖏᒃᑲᓗᐊᕐᒪᑦ. ᑖᓐᓇ ᐃᓅᓯᕐᒥᒃ 

ᒪᑭᑉᐹᓪᓕᕈᑎᑦᓴᐅᔪᒫᕐᓂᐊᖅᓱᓂ 

ᐊᖅᑯᓯᐅᕆᑦᑎᐊᕈᑕᐅᓗᓂᓗ ᐃᓅᓯᕐᒧᑦ 

ᖃᓄᐃᓐᖏᑦᑎᐊᕐᓗᑎᒃ ᐃᓅᖃᑎᒌᑦᑎᐊᕐᓗᑎᒃ ᑖᓐᓇ 

ᒐᕙᒪᒃᑯᑎᒍᑦ ᐱᓇᓱᐊᕋᓗᐊᕋᑦᑎᒍ. ᑖᓐᓇ 

ᐃᓚᒌᓐᓂᒃᑯᑦ ᓂᙵᓐᖏᑉᐹᓪᓕᕈᑎᔅᓴᐃᑦ 

ᖃᓄᖅᑑᕈᑎᔅᓴᐃᑦ ᐱᖁᔭᖓᒍᑦ 

ᓴᖅᑭᕋᓱᐊᕋᓗᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 

ᑭᖑᓪᓕᖅᐹᖑᓪᓗᓂ ᐊᐱᖅᑯᑦ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒻᓇ 

ᑭᐅᑦᑎᖃᑦᑕᒻᒪ ᖁᔭᒋᕙᕋ. ᑖᓐᓇ ᐱᒻᒪᕆᐅᒻᒪᑦ 

ᐊᒃᓱᕉᑕᐅᖃᑦᑕᖅᖢᓂᓗ ᓄᓇᓕᖕᓂᑦ 

ᐃᓚᒌᑦᑎᐊᖅᐹᓪᓕᕐᓂᕐᒥᒃ. ᑖᒻᓇ ᐱᖁᔭᖅ 

ᐱᒋᐊᖅᑕᐅᓂᐊᓕᕐᒪᑦ ᑕᐃᑉᓱᒨᓇ.  

 

ᐊᕐᕌᒍ ᐅᑭᐅᖅ ᒪᕐᕉᒃ ᖄᖏᓕᖅᑑᒃ, ᐃᓄᓕᕆᔩᓪᓗ 

ᐱᓕᐅᓯᒪᓪᓗ ᐃᓕᓴᖅᑕᐅᓂᐊᖅᑐᕆᔭᐅᕋᓗᐊᕐᒪᑕ; 

ᓄᓇᕗᒻᒥᐅᓂᑦ ᓴᓇᔪᑦ ᐃᓕᓴᖅᑕᐅᓯᒪᓕᖅᐸᑕ 

ᑖᔅᓱᒪ ᒪᓕᒐᐅᑉ ᒥᒃᓵᓄᑦ? ᑖᓐᓇ ᑐᑭᓯᒍᒪᔭᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑏᑦ ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ. ᑭᐅᔪᓐᓇᖏᒃᑲᓚᐅᖅᑐᖓ 

ᓇᓗᓇᐃᖅᑐᖅᓯᒪᓪᓚᕆᑦᑐᓂᒃ. 

ᑭᓯᐊᓂ ᖃᐅᔨᒪᔭᒃᑯᑦ ᑕᐃᒃᑯᐊ ᓄᓇᓕᓐᓂᑦ 

ᐱᓕᕆᖃᑎᒋᖃᑦᑕᖅᑕᕗᑦ ᓄᓇᓕᓐᓂ 

ᐃᖅᑲᖅᑐᐃᕕᓐᓂ ᐃᑲᔪᖅᑎᐅᖃᑦᑕᖅᑐᑦ, ᐊᒻᒪᑦᑕᐅᖅ 

ᐃᑲᔪᕋᓱᐊᖃᑦᑕᖅᑐᑦ ᖃᐅᔨᒋᐊᕐᕕᒋᖃᑦᑕᖅᑕᕗᑦ 

ᓇᐅᒃᑯᑦ ᐃᑲᔪᖅᑕᐅᔪᒪᒻᒪᖔᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒥᔅᑕ ᓯᐊᓪ.  

 

ᐊᐱᖅᑯᑦ 498 - 3(2): ᐃᒡᓗᒋᔭᐃᑦ 

ᖃᐅᔨᓴᖅᑕᐅᓂᖏᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐊᐱᕆᔪᒪᔪᖓ.  

 

ᖃᖓ ᐅᓂᒃᑳᓚᐅᖅᓯᒪᕕᓯ ᖃᓄᐃᓕᖓᓕᕐᒪᖔᑕ 

ᐃᓪᓗᓕᒫᑦᑎᐊᑦ ᖃᐅᔨᓴᖅᑕᐅᓚᐅᖅᓯᒪᕙᑦ ᖃᖓ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᐊᖓᔪᖅᑳᖅ ᑕᒑᖅ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᕆᐊᕆᐊᖃᕋᔭᖅᑕᐃᑦ. 

ᐊᖏᔪᐋᓗᒻᒥ ᐃᓗᓕᖃᕐᒪᑦ ᐊᐱᖅᑯᑎᒋᔭᐃᑦ. 

ᓇᓗᓇᐃᒋᐊᒃᑲᓐᓂᕈᕕᐅᒃ ᑭᐅᓇᓱᓐᓂᐊᕋᒃᑭᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓯᒪᔭᒃᑯᑦ  

ᑳᓐᑐᕌᑎᑦᑎᓐᓂᕋᔅᓯ ᐊᑕᐅᓯᕐᒥᑦ ᓄᓇᓕᓕᒫᑦᑎᐊᑦ 

ᐃᓪᓗᖁᑎᖏᑦ ᓇᔪᖅᑕᐅᖃᑦᑕᖅᑐᑦ 

ᖃᐅᔨᓴᖅᑕᐅᖁᓪᓗᒋᑦ ᖃᓄᐃᓕᖓᓕᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎ ᑖᒃᑯᐊ ᐃᓪᓗᖐᑦ ᖃᓄᑎᒋ 

ᐱᑐᖃᐅᑎᒋᒻᒪᖔᑕ, ᓄᑖᖑᑎᒋᒻᒪᖔᑕ. ᐄ. ᑖᓐᓇ 

ᖃᐅᔨᓴᕐᓂᐅᔪᖅ ᐊᑯᓂᑲᓪᓚᐅᓂᐊᕐᒪᑦ ᓱᓕ. 

ᐅᓂᒃᑳᕆᓛᖅᑕᕋᓗᐊᕗᑦ. ᑭᒃᑯᑐᐃᓐᓇᖅᓯᐅᑏᑦ 

ᐃᓄᓐᓄᑦ ᓇᔪᒐᐅᕙᑦᑐᑦ ᑖᒃᑯᑑᓐᖏᒻᒪᑕ - 

ᐃᖅᑲᓇᐃᔭᖅᑏᑦᑕᐅᖅ ᓇᔪᒐᖏᑦ 

ᖃᐅᔨᓴᕆᐊᖃᕐᒥᒐᑦᑎᒍ. ᐊᑯᓂᑲᓪᓚᐅᒐᓚᒻᒪᑦ 

ᐱᓕᕆᐊᖑᓂᖓ, ᒫᓐᓇ ᑲᒪᒋᔭᐅᔫᒐᓗᐊᖅ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᒪᓕᒐᓕᐅᖅᕕᒻᒥ ᖃᐅᔨᒃᑲᐃᒍᓐᓇᖅᐹ ᑭᓇ 

ᑳᓐᑐᕌᑖᖅᑎᑕᐅᓐᓂᕐᒪᖔᖅ, ᖃᔅᓯᑐᕐᓂᕐᒪᖔᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪ ᓇᓗᓇᐃᖅᓯᒪᑦᑎᐊᖅᑐᓂᑦ 

ᕿᒥᕐᕈᒋᐊᖃᕋᔭᕋᒪ, ᓇᓗᓇᐃᕐᓗᒍᓗ 

ᑭᓇᐅᓐᓂᕐᒪᖔᑦ ᐊᒻᒪᓗ ᖃᔅᓯᑐᕐᓂᕐᒪᖔᖅ. 

ᖃᐅᔨᒋᐊᓚᐅᕐᓗᒍ ᐅᑎᕐᕕᒋᓛᖅᐸᕋ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖃᐅᔨᒋᐊᓚᐅᕐᓗᓂᐅᒃ ᐅᑎᕐᕕᒋᓛᖅᐹᑎᑦ, ᒥᔅᑕ 

ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑐᒻᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᐊᐱᖅᑯᑦ 499 - 3(2): ᓄᓇᕗᒻᒥ 

ᐃᓱᒪᓕᕆᓂᕐᒧᑦ ᒪᓕᒐᐅᑉ 

ᐋᖅᑭᒋᐊᖅᑕᐅᓂᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᕆᓂᐊᖅᑐᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 

ᒥᓂᔅᑕᖓᓄᑦ: 

 

ᐅᖃᖅᑏ, ᖁᕕᐊᑦᑎᐊᓚᐅᕋᒪ ᐊᒥᓲᓕᖅᑎᑕᐅᓯᒪᔪᑦ 

ᐊᔾᔨᖏᓐᓂ ᖃᐃᑦᑎᔭᐅᓚᐅᕋᒪ ᓄᓇᕗᒻᒥ 

ᐃᒻᒥᓃᖅᑕᐃᓕᒪᓂᕐᒧᑦ ᖃᓄᖅᑑᕈᑕᐅᓯᒪᔪᑦ 

ᐸᕐᓇᐅᑎᖏᓐᓂ, ᐅᑐᐱᕆ 26, 2010-ᒥ 

ᓴᖅᑭᑕᐅᓚᐅᖅᑐᖅ. ᑖᒃᑯᐊ ᐃᑲᔪᖅᓰᒻᒪᑕ 

ᐃᓱᒪᓕᕆᓂᕐᒧᑦ ᐱᔨᑦᓯᕈᑎᔅᓴᓂᑦ ᐃᑲᔪᖅᑎᔅᓴᓂᓪᓗ.  

 

ᑖᓐᓇ ᓄᓇᕗᒻᒥ ᐃᓱᒪᓕᕆᓂᕐᒧᑦ ᐱᖁᔭᖅ 

ᐊᐅᓪᓛᖅᑕᐅᑖᑐᐃᓐᓇᓚᐅᖅᓯᒪᒻᒪᑦ ᓄᓇᑦᓯᐊᕐᒥᑦ.  

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᖓᓕᕐᒪᖔᖅ, 

ᓄᓇᕗᒻᒥ ᐃᓱᒪᓕᕆᓂᕐᒧᑦ ᐱᖁᔭᒃᓴᖅ ᑕᒫᓂ 

ᑭᓐᖒᒪᕙᑦᑕᕗᑦ ᓄᓇᕗᒻᒥ ᐊᓐᖑᑎᔭᐅᖁᓪᓗᒋᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᑦᑎᐊᖅᑐᖓ ᐃᑲᔪᖅᑐᐃᒻᒪᑦ ᑕᐃᓐᓇ 

ᒪᓕᒐᓕᐅᖅᑎ ᐃᒻᒥᓃᖅᑕᐃᓕᒪᓂᕐᒧᑦ 

ᖃᓄᖅᑑᓚᐅᖅᑐᑦ ᓄᖅᑲᐹᓪᓕᕈᑎᔅᓴᓂᑦ 

ᐸᕐᓇᐅᑎᓕᐊᖑᓚᐅᖅᑐᓂᑦ. 

 

ᐃᓱᒪᓕᕆᓂᕐᒧᓪᓕ ᐱᖁᔭᖅ ᐱᔾᔪᑎᒋᓪᓗᒍ, ᑕᐃᒪᓕ 

ᐅᖁᒪᐃᓐᓂᓂᐊᖅᑎᒃᑯᑦ ᖃᓂᒻᒪᓯᓐᓂᓂᓪᓗ 

ᓄᖅᑲᖔᔾᔫᒥᑎᑦᑎᔨᒃᑯᑦ ᐱᓕᕆᕝᕕᖓᑦ 

ᐊᐅᓚᓂᓕᒫᖓᓂ ᕿᒥᕐᕈᔭᐅᒻᒪᑦ. ᐃᓱᒪᓕᕆᓂᖅ 

ᐃᓚᓕᐅᔾᔭᐅᓯᒪᓪᓗᓂ ᑕᐃᒃᑯᓄᖓ. ᑖᓐᓇ Public 

Health Act -ᖑᓂᕋᖅᑕᐅᔪᖅ 

ᐅᖁᒪᐃᓐᓂᓂᐊᕐᕕᓕᕆᓂᕐᒧᑦ ᐱᖁᔭᖅ  

ᐊᑯᓂᐋᓗᒃ ᑭᒃᑯᑐᐃᓐᓇᐃᑦ ᖃᓂᒻᒪᓯᖏᓐᓂ 

ᓄᖅᑲᖔᔾᔫᒥᑎᑦᑎᔨᐅᖃᑦᑕᖅᑐᑦ ᐱᖁᔭᖓ 

ᕿᒥᕐᕈᔭᐅᕙᓪᓕᐊᓕᑕᐃᓐᓇᕐᖓᑦ.  

 

ᑕᐃᒃᑯᐊ ᐊᖓᔪᖅᑲᐅᑎᒃᑲ ᐃᖅᑲᓇᐃᔭᖅᑎᒃᑲ 

ᐊᐱᖅᓱᖅᓯᒪᒐᒃᑭᑦ, ᑖᒃᑯᐊ ᓱᓕ ᐱᓕᕆᐊᖏᑦ 

ᑲᔪᓰᓐᓇᕆᐊᖃᕐᒪᑕ. ᑖᒃᑯᐊ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᓂᑦᑎᓐᓂ ᐊᑯᓂᐅᓗᐊᓕᒐᐃᒻᒪᑦ 

ᕿᒥᕐᕈᔭᕆᐊᕐᖓ ᐊᖏᔪᐋᓘᓂᖓᓄᑦ ᑕᕝᕙᓂ 

ᐱᔭᕇᖅᑕᐅᓐᖏᑐᐃᓐᓇᕆᐊᓕᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᕋᑖᖅ, ᐅᒡᒍᓇᖅᑑᒐᓗᐊᓂᑦ ᐃᓱᒪᔮᖅᑐᖅ 

ᓴᐱᓕᖅᓯᒪᔪᓪᓗ ᐃᓱᒪᒥᒍᑦ ᐊᑐᖅᑕᐅᖃᑦᑕᓕᕐᒪᑦ, 

ᐊᒻᒪ ᓄᓇᑦᓯᐊᕐᒥ ᑖᓐᓇ ᑐᖁᖓᔪᓕᕆᔨᐅᖃᑦᑕᖅᑐᖅ 

ᐅᖃᖅᓯᒪᓚᐅᕐᒪᑦ ᐃᓱᒪᓕᕆᓂᐅᑉ ᒪᓕᒐᖓ 

ᐋᖅᑭᒋᐊᖅᑕᐅᔭᕆᐊᖃᕐᒪᑦ ᓄᓇᕗᒻᒥ ᓄᓇᑦᓯᐊᕐᒥᓗ 

ᑕᒪᒃᑯᐊ ᑲᒪᒋᖃᑦᑕᓚᐅᖅᑕᒥᓂᖏᑦ ᐱᔾᔪᑎᒋᓪᓗᒋᑦ. 

ᑖᒃᑯᐊ ᐋᖅᑭᒋᐊᖅᑕᐅᓛᖅᐹᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐅᓂᒃᑳᖅᕕᒋᓗᒋᑦ ᐊᖓᔪᖅᑲᐅᑏᑦ 

ᐱᓕᕆᕝᕕᑎᓐᓂ, ᐊᑐᓕᖁᔨᔾᔪᑎᒋᓚᐅᖅᑕᖏᑦ 

ᕿᒥᕐᕈᔭᐅᓯᒪᓕᖅᑐᒡᒎᖅ ᑕᐃᒃᑯᐊ ᐃᒻᒥᓂᖅᓱᖅᑐᑦ 

ᖃᐅᔨᓴᓚᐅᖅᑐᑦ ᐊᑐᓕᖁᔭᒥᓂᖏᑦ. ᐊᒻᒪᓗ 

ᑐᑭᓯᓯᒪᒋᓪᓗᑎᒃ ᑖᒃᑯᐊ ᐅᖁᒪᐃᓐᓂᓂᐊᖅᑎᒃᑯᑦ 

ᑭᒃᑯᑐᐃᓐᓇᕐᓄᑦ ᖃᓂᒻᒪᓯᐅᕙᑦᑐᓂᒃ 

ᓄᖅᑲᖔᔾᔫᒥᑎᑦᑎᓇᓱᒃᑐᐃᑦ ᐱᖁᔭᖓ  



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2885 

ᐱᓕᕆᐊᕐᖏᑦ ᐃᓱᒪᓕᕆᓂᕐᒧᑦ ᐊᓯᖏᓐᓄᓪᓗ 

ᓯᐊᒻᒪᓲᓂᒃ ᖃᓂᒪᓯᓂᒃ ᑲᒪᖃᑦᑕᖅᑐᑦ 

ᐅᖃᖃᑎᒋᓂᐊᕆᕙᒃᑲ ᓇᓗᓇᐃᕆᐊᕐᓗᒍᓗ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ ): ᖁᔭᓐᓇᒦᒃ, ᐅᖃᖅᑏ. 

ᐊᒥᓱᐃᔅᓱᖅᑐᑎᒃ ᐃᓱᒪᔮᖅᑐᑦ ᐊᒃᓱᕈᓗᐊᓕᖅᑐᑦ 

ᐃᓅᓕᓴᖅᑕᐅᖃᑦᑕᕐᒪᑕ ᐄᔭᒐᓐᓂᒃ. 

ᐃᓅᓕᓴᖅᑕᐅᒐᓗᐊᖅᑐᑎᒃ ᐄᔭᒐᖏᒐᐃᒻᒪᑕ 

ᐊᑲᐃᓕᐅᕈᑎᖃᓕᖅᐸᒻᒪᑕ ᑖᒃᑯᐊ 

ᐃᑲᔪᖅᑕᐅᓚᐅᖅᑎᓪᓗᒋᑦ. ᒥᓂᔅᑑ ᐅᖃᕈᓐᓇᖅᑲ 

ᑖᓐᓇ ᓄᓇᓕᓐᓂ ᐃᓅᓕᓴᐅᑎᑦ 

ᐊᑐᖅᑕᐅᒋᐊᖃᕐᓂᕆᔭᖏᑦ ᓄᓇᕗᒻᒥ 

ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ, 

ᐃᓱᒪᔅᓴᖅᓯᐅᕈᓐᓇᖅᐸ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓘᑦᑖᖅ, ᓘᑦᑖᕆᔭᕗᑦ ᑖᕙᓂ 

ᐊᑐᓕᖁᔭᖓᓂᒃ. ᑭᓇᑐᐃᓐᓇᑦᑎᐊᖅ ᐃᓄᒃ 

ᑭᓇᑐᐃᓐᓇᐅᒐᓗᐊᖅᐸᑦ ᐃᓱᒪᒥᒍᑦ ᐊᒃᓱᕈᕈᓂ 

ᐃᒻᒥᓂᖅᓱᕐᒪᑦ ᐃᑲᔪᖅᑕᐅᒍᒪᒍᓂ. ᑭᓯᐊᓂ 

ᖃᓄᖅᑑᕈᑎᔅᓴᓂᒃ ᐃᑲᔪᕆᐊᕈᑎᔅᓴᓂᒃ 

ᐃᓱᒪᔮᖃᑦᑕᖅᑐᓄᑦ ᐅᖃᐅᑎᒍᓐᓇᕈᕕᓐᖓ 

ᖁᔭᓕᒐᔭᖅᑐᖓ.  

 

ᑖᓐᓇ ᓘᑦᑖᓚᑦᑖᑦ ᐃᒻᒥᓂᒃ ᕿᓂᔾᔮᖏᒻᒪᑕ 

ᑲᒪᒋᐊᒃᓴᖅ. ᑭᓯᐊᓂ ᐅᕙᒍᑦ ᐱᓕᕆᔨᕗᑦ 

ᑲᑐᔾᔨᖃᑎᒋᔭᐅᔪᒪᑐᐊᖅᐸᑕ ᖃᓄᖅᑑᕈᑎᓂᒃ 

ᐃᑲᔪᕈᒪᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ 

ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᓘᑦᑖᖑᓂᕋᕋᕕᓐᖓ 

ᓘᑦᑖᖑᔫᔮᖏᒃᑲᓗᐊᖅᑐᖓ. ᑐᑭᓯᓂᕐᓗᒃᑲᕕᓐᖓᖃᐃ 

ᐊᐱᖅᑯᑎᓐᓂ. ᐊᓯᖏᓐᓂ Province-ᓂ 

ᒪᓕᒐᖅᑎᒍᑦ ᐱᔪᓐᓇᐅᑎᖃᑦᑐᓂ ᓄᓇᓕᓐᓂ 

ᓄᓇᓕᓐᓄᑦ ᐃᓅᓕᓴᖅᑕᐅᒋᐊᓖᑦ ᐅᕝᕙᓘᓐᓃᑦ 

ᐋᓐᓂᐊᕕᒻᒧᑦ ᑲᒪᒋᔭᐅᒋᐊᓖᑦ ᑎᓕᓯᔾᔪᑎᒃᑯᑦ 

ᐃᖅᑲᑦᑐᐃᕕᓐᓂ ᐱᑕᖃᐅᓲᖑᒻᒪᑦ. ᑖᓐᓇ ᓘᑦᑖᖅ 

ᐃᖅᑲᓇᐃᔭᖅᑎᒋᒐᕕᒋᑦ ᖃᐅᔨᒪᔪᒻᒪᕆᐅᓗᑎᓪᓗ 

ᑕᒪᒃᑯᓂᖓ ᒪᓕᒐᐅᑎᑕᐅᔪᓂᒃ ᖃᐅᔨᒪᔪᔅᓴᐅᒻᒪᑕ.  

 

ᐅᕙᒍᓪᓕ ᓂᕈᐊᖅᑕᐅᕕᒋᓯᒪᔭᓐᓂ ᐃᓱᒪᔮᖃᑦᑕᖅᑐᑦ 

ᐊᒃᓱᕈᓐᓇᑐᒃᑰᖅᑐᑦ ᐄᔭᒐᖏᒐᐃᒐᒥ 

ᐅᐃᒪᔮᖅᔭᐃᒍᑎᖏᓐᓂᒃ ᒪᑯᐊ ᑐᓵᒐᓖᑦ 

ᐱᓗᐊᕐᖑᐊᖅᑐᒥᒃ ᑐᓵᒐᓖᑦ, ᐄᔭᒐᖏᐃᒐᒥᒃ 

ᑐᓵᔭᒐᖏᑦ ᐅᑎᖅᐸᒻᒪᑕ 

ᐃᓱᒪᓪᓕᖅᓯᒪᔪᒋᐊᓪᓚᐅᓕᖅᑐᑎᒃ. 

 

ᑖᓐᓇ ᒥᓂᔅᑕ ᐊᖓᔪᖅᑲᐅᑎᒥᓐᓄᑦ, 

ᐃᖅᑲᓇᐃᖅᑎᒥᓐᓄᑦ ᐊᔪᓐᖏᑦᑐᓄᑦ ᑕᒪᒃᑯᓂᖓ 

ᐃᓱᒪᓕᐅᓲᓂᒃ - ᐅᕙᖓ ᐱᔪᓐᓇᕐᓂᖃᖏᓐᓇᒪ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ ᓘᑦᑖᖑᖏᓂᓐᓄᑦ, 

ᑭᓯᐊᓂ ᒥᓂᔅᑕᐅᓪᓗᑎᒃ ᑎᓕᒍᓐᓇᕋᕕᒋᑦ 

ᐃᖅᑲᓇᐃᔭᖅᑎᑎ - ᓘᑦᑖᑦ ᐅᓗᕆᐊᓇᖅᑐᒦᖁᓇᒋᑦ 

ᐃᓅᖃᑎᕗᑦ ᓄᓇᓕᓐᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᐃᓕᐊᑦ. 

ᒥᓂᔅᑕ ᑰᓕ. 

2886 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪ ᐊᐃᕙᐅᑎᖃᑦᑑᔮᕋᑦᑕ ᑕᒪᓐᓇ 

ᐱᓕᕆᐊᕆᔭᐅᕙᒌᖅᑐᓂᒃ. ᑕᐃᒪᓐᓇ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

ᐱᖁᔭᖃᕋᑦᑕ ᖃᓄᑐᐃᓐᓇᖅ ᐅᖃᖅᓯᒪᔪᖅ. ᑕᒪᒃᑯᐊ 

ᐃᓱᐊᖅᓴᖅᑕᐅᒋᐊᖃᑉᐸᑕ ᑭᒃᑯᑐᐃᓐᓇᐃᑦ 

ᓇᓗᓇᐃᔭᖅᑕᐅᒋᐊᖃᓲᖑᒻᒪᑕ.  

 

ᐄ, ᑕᐃᒪ, ᐃᖢᐃᓪᓕᐅᕈᑎᑐᐊᕋ ᑖᓐᓇ ᑖᒃᑯᐊ 

ᓄᓇᓖᑦ ᐊᒥᓱᑦ, ᐃᓛᒃ, ᐊᐅᓚᖃᑦᑕᖅᑎᑕᐅᓲᖑᒻᒪᑕ, 

ᐃᓛᒃ, ᑎᑭᑎᑕᐅᓲᖑᒻᒪᑕ ᑎᑭᑎᑕᐅᑉᐸᑕ ᓘᑦᑖᑦ 

ᑕᒪᒃᑯᐊ ᐃᑲᔪᖅᑕᐅᒋᐊᖃᑉᐸᑕ ᐃᓱᒪᖏᑦ 

ᐊᑲᐃᓕᐅᕈᑎᖃᑦᑐᑦ ᑕᐃᒪᓐᓇ ᑎᓕᔭᐅᒐᔭᕐᒪᑕ. 

 

ᑕᐃᒪᓐᓇ Province-ᑯᓐᓂᑦ 

ᐱᓕᕆᖃᑎᖃᖃᑦᑕᖅᐳᒍᑦ. 

ᐊᖏᖃᑎᒌᒃᓯᒪᒍᑎᖃᑦᖢᑕᓗ ᑕᐃᒪᓐᓇ 

ᐃᓱᐊᖅᓴᖅᑕᐅᒋᐊᖃᕐᓂᖏᓐᓄᑦ 

ᐃᖢᐊᖅᑕᐅᒋᐊᖃᕐᓂᖏᓐᓄᑦ 

ᐃᓱᐊᕐᖤᐅᑎᑐᕆᐊᖃᕐᓂᖏᓐᓄᑦ, ᑕᒪᒃᑯᐊ ᐃᓱᒪᒥᒍᑦ 

ᐊᑲᐃᓪᓕᐅᕈᑎᖃᖅᑐᑦ. ᑕᒪᓐᓇ 

ᐃᓱᐊᒃᓴᖅᓯᐅᕈᑎᒋᓂᐊᖅᐸᕋ ᐃᖅᑲᓇᐃᔭᕐᕕᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᓇᓄᓕᒃᒧᑦ 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 500 - 3(2): ᐃᓪᓕᕐᓂ ᑯᒪᐃᑦ 

ᖁᐱᕐᕆᓇᕐᓂᖏᓐᓂᑦ ᐃᓄᓕᒫᓂᑦ 

ᑐᓴᖅᑎᑦᑎᒍᑎᒃ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᔪᒪᔭᕋ ᐋᓐᓂᐊᕐᓇᖏᑦᑐᓕᕆᓂᕐᒧᑦ 

ᒥᓂᔅᑐᖑᔪᒧᑦ.  

 

ᑖᓐᓇ ᒥᔅᑕ ᕋᒻᐴᑦ ᐅᖃᐅᓯᕆᖅᑲᐅᔭᖓᑕ 

ᐃᓚᖓᓅᓕᖓᔪᖅ. ᖃᐅᔨᓴᖅᑐᖃᕐᓂᖓᓂᖃᐃ, 

ᑕᐃᓐᓇ ᑭᕙᓪᓕᕐᒥ ᐃᓄᐃᑦ centre, ᐊᓯᐊᓄᖔᖅ 

ᐋᓐᓂᐊᕐᕕᓕᐊᖅᐸᓪᓕᐊᔪᑦ ᑐᔪᕐᒥᕕᒻᒧᓪᓘᓐᓃᑦ  

ᐃᓯᖅᑎᑕᐅᖃᑦᑕᑲᐃᓐᓇᖅᓯᒪᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

(ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᐊᖓᔪᖅᑳᖅ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊᑐᖅ ᑕᐃᑲᓃᑎᓪᓗᖓ - ᒫᓐᓇᓵᖅ ᑕᐃᒪ 

ᐅᖃᖅᑲᐅᒐᒪ ᑕᕝᕙᓂ ᑕᖅᑭᑉ ᐊᑐᓕᓵᖅᑎᓪᓗᒍ 

ᖃᐅᔨᑎᑕᐅᓚᐅᖅᓯᒪᓪᓗᖓ - ᑕᐃᑲᓃᑎᓪᓗᖓ 

ᑕᐃᒃᑯᐊ ᐃᓪᓗᐃᑦ ᐃᓚᖏᑦ ᒪᑐᔭᐅᓯᒪᓚᐅᖅᑐᑦ. 

ᓴᓗᒻᒪᖅᓴᖅᑕᐅᒻᒪᑕᒎᖅ ᐱᓕᕆᐊᖑᓪᓗᑎᒃ. ᑕᐃᒪ 

ᑐᑭᒃᑲᓐᓂᕆᐊᖃᕈᑎᒋᒐᒃᑯ ᐱᓗᐊᓕᕐᓂᖅᐸᑦ ᑖᓐᓇ 

ᐃᓱᒪᒋᔭᐅᔪᓐᓇᖅᑐᖅ. ᑭᓯᐊᓂ ᒫᓐᓇᒧᑦ ᑎᑭᖢᒍ 

ᑕᕝᕗᖓᒧᑦ ᓱᓕ ᑎᑭᐅᑎᓯᒪᓐᖏᒻᒪᑕ 

ᒪᑐᔭᕆᐊᖃᕋᔭᕐᒪᖔᑦ. ᑭᓯᐊᓂ ᑕᐃᒃᑯᐊ ᑕᐃᑲᓃᑦᑐᑦ 

ᐊᓯᐊᓄᑦ ᓅᑕᐅᖃᑦᑕᖅᑐᑦ. ᐃᒡᓗᒥ 

ᑕᒡᕙᓃᓐᖏᑲᐃᓐᓇᖅᑎᑕᐅᖃᑦᑕᖅᑐᑦ ᑕᐃᒪᐃᑦᑐᒥᒃ 

ᓇᓂᓯᕝᕕᐅᔪᒥᓂᐅᑉᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᐱᒻᒪᕆᐅᒻᒪᑦ ᐃᓱᒫᓗᓐᓇᖅᖢᓂᓗ. 

ᐊᒻᒪ ᖃᐅᔨᒪᓇᕐᒪᓂᓛᒃ ᒪᓕᒐᓕᐅᕐᕕᐅᑉ ᐃᓗᐊᓂ 

ᑲᑎᒪᑎᓪᓗᑕ, ᑕᐅᑐᕋᓐᓈᖅᑐᐃᓐᓇᐅᖃᑦᑕᖏᒻᒪᑕ 

ᑏᕖᒃᑯᑦ, ᑐᓵᔪᐃᓐᓇᐅᖃᑦᑕᕐᒥᒐᑎᓪᓗ: ᑕᒪᓐᓇᖃᐃ 

ᑭᕙᓪᓕᕐᒥᐅᑕᓄᑦ, ᐅᑎᖅᑕᕋᖅᐸᖅᑐᓄᑦ ᑕᐃᑯᖓ 

ᑐᔪᕐᒥᕕᒋᔭᐅᖃᑦᑕᖅᑐᒧᑦ, 

ᓇᓗᓇᐃᖅᑕᐅᓯᒪᔮᕋᓗᐊᖅᐸ 

ᐅᔾᔨᕐᓇᖅᓯᑎᑕᐅᖁᓪᓗᒍ ᑕᒪᓐᓇ ᑲᒪᒋᔭᐅᓂᖓᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 

ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᓄᓇᓕᓕᒫᑦ ᑐᓴᐅᒪᖕᒪᖔᑕ ᒫᓐᓇ ᑐᓴᐅᒪᓐᖏᖢᖓ. 

ᑭᓯᐊᓂ ᑕᐃᒃᑯᐊ ᑐᓴᕆᐊᖃᖅᐸᑕ 

ᐋᓐᓂᐊᑦᑕᐃᓕᒪᔪᓕᕆᔨᒻᒪᕆᒃ ᐅᖃᐅᑎᓯᒪᔭᕗᑦ: 

ᑲᒪᒃᑲᓐᓂᕆᐊᖃᖅᑐᑎᑦ. ᐊᒻᒪᓗ ᑕᒪᓐᓇ 

ᑎᑎᕋᐅᓯᕆᒐᒃᑯ ᐊᔾᔨᖓᓂᒃ ᑐᓂᑲᐅᑎᒋᓚᐅᖅᖢᒍ. 

ᑕᐃᒪ ᓂᕆᐅᒃᑲᓗᐊᖅᑐᖓ ᖃᓄᐃᓕᐅᕐᒪᖔᑕ.  

 

ᑕᐃᓐᓇᓗ ᐅᐃᓂᐸᒡ 

ᖃᐅᔨᓴᖅᑕᐅᖏᓐᓇᖅᖢᓂᐅᖕᒪᑦ, ᑕᐃᒪ 

ᖃᐅᑉᐸᓪᓘᓐᓃᑦ ᑲᑎᒪᓐᓂᕈᑦᑕ 

ᐅᖃᐅᑎᔭᐅᓯᒪᑎᑐᐃᓐᓇᕆᐊᖃᕐᓂᐊᖅᑐᖓ. ᑕᒪᓐᓇ 

ᑐᑭᓯᒋᐊᖅᑕᐅᑲᓐᓂᖁᓚᐅᖅᖢᒍ ᑲᑎᒪᖃᑎᒋᒐᒃᑯ 

ᑐᖏᓕᕋ ᑕᐃᒪᐃᓕᓚᐅᕆᓪᓗᒍ 

ᑲᑎᒪᓂᐊᓵᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᔭᓐᓇᒦᑦᑕᐅᖅ ᒥᔅᑕ ᓂᖏᐅᖓᓐ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᑲᑎᒪᔨᐅᔪᖅ, ᒥᔅᑕ 

ᕋᒻᐴᑦ.  

 

ᐊᐱᖅᑯᑦ 501 - 3(2): ᑎᑎᕋᕐᕕᒃᓴᖅ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᓴᓂᑭᓗᐊᕐᒥ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐱᖃᑖ ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑖᒃᑯᐊ ᑯᒪᐃᑦ 

ᐱᔾᔪᑎᒋᓐᖏᑕᒃᑲ.  

 

ᐊᐅᔭᐅᑎᓪᓗᒍ 2009 ᑎᑎᕋᓚᐅᖅᓯᒪᒐᒪ ᒥᓂᔅᑕᒧᑦ, 

ᐃᒪᓐᓇ Hᐊᑭᕐᕕᖃᖁ, ᐃᓛᒃ, ᑕᐃᒪᓐᓇ 

ᐱᓕᕆᕝᕕᑦᑕᖃᖁᓪᓗᖑ ᓂᐊᖁᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑕᐃᒪᓐᓇ 

ᐱᓕᕆᕝᕕᑦᓴᑦᓯᐊᖃᖁᓪᓗᒋᑦ ᑲᙳᓇᖅᑐᓂᒃ.  

 

ᑕᐃᒪᓐᓇ ᖃᐅᔨᓚᐅᕋᒪ ᑐᒃᓯᕋᐅᑎᒋᔭᐅᔪᒥᒃ 

ᑎᑎᕋᕐᕕᑦᑖᕈᒪᔪᖃᖅᑎᓪᓗᒍ ᓴᓂᑭᓗᐊᒥ; 

ᐅᖃᕈᓐᓇᖅᐹ ᒥᓂᔅᑕ ᐃᓛ ᓂᐊᖁᓕᕆᔭᐅᓂᕐᒧᑦ  

ᐊᓪᓚᒡᕕᒃᑖᖅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓈᒦᒃ, 

ᐅᖃᖅᑏ. ᐄ, ᖁᔭᓐᓇᒦᕈᒪᔭᕋ ᑖᓐᓇ ᑲᑎᒪᔨᐅᔪᖅ. 

ᐅᖃ ᐃᒪᓐᓇ ᐅᖃᕆᐊᖃᖅᑲᐅᔪᖅ: ᑖᓐᓇ 

ᑲᑎᒪᖃᑎᒋᓚᐅᕋᒃᑯ ᐊᒻᒪᓗᑦᑕᐅᖅ ᑎᑎᕋᖅᑎ 

Hᐊᒪᓚᒃᑯᓐᓄᑦ ᓴᓂᑭᓗᐊᒥ, ᐊᒻᒪᓗ ᑐᖏᓕᓐᓂᒃ 

ᑕᐃᒪ ᑎᑎᕋᕐᕕᑦᑖᓚᐅᕋᑦᑕ. ᐊᒻᒪᓗᑦᑕᐅᖅ ᑕᒪᒃᑯᐊ 

ᑲᓐᖑᓇᖅᑐᑦ ᓲᕐᓗ ᐊᑐᖅᑕᐅᒋᐊᖃᕐᒪᑕ 

ᐱᒻᒪᕆᐅᓗᑎᓪᓗ. ᒫᓐᓇ ᑐᑭᓯᒋᐊᕈᑎᔅᓴᓂᑦ 

ᐱᓯᒪᓐᖏᒃᑲᓗᐊᖅᑐᖓ, ᑖᓐᓇ ᐊᐱᖅᑯᑎᒋᔭᖓ 

ᖃᐅᔨᒋᐊᖅᑳᓚᐅᕐᓗᒍ ᐅᑎᕐᕕᒋᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕋᒻᐴᑦ, ᑖᓐᓇ ᐊᐱᖅᑯᑎᒋᔭᐃᑦ ᑖᓐᓇ 

ᖃᐅᔨᒋᐊᓚᐅᕐᓗᓂᐅᒃ ᑭᐅᓂᐊᕐᒫᑎᑦ 

ᐅᐊᑦᑎᐊᕈᒃᑲᓐᓂᖅ. ᐊᐱᖅᑯᑏᑦ ᐅᖃᐅᓯᒃᑯᑦ. 

ᑲᑎᒪᔨᐅᔪᖅ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  

 

ᐊᐱᖅᑯᑦ 502 - 3(2): ᐃᓕᓐᓂᐊᕈᑎᒃᓴᐃᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᒧᑦ.  

 

ᑕᒪᒃᑯᐊ ᐃᓕᓐᓂᐊᕈᑎᒋᔭᐅᕙᑦᑐᑦ ᓱᕈᓯᓛᓂᑦ 

ᓯᓚᑦᑐᓴᕐᕕᒻᒧᑦ ᐃᖃᓗᓐᓂ, ᑲᖏᖅᖠᓂᕐᒥᓗ, 

ᑕᐃᒪᓐᓇ ᐃᓕᓐᓂᐊᑎᑦᑎᖃᑦᑕᕐᒪᑕ, ᐃᓚᖏᓪᓗ 

ᖃᕆᑕᐅᔭᒃᑯᑦ ᐃᓕᓐᓂᐊᕈᑕᐅᖃᑦᑕᖅᖢᑎᑦ 

ᐊᑭᓕᐅᑕᐅᖃᑦᑕᖅᖢᑎᑦ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᒪᓐᓇ ᓱᓕᕚ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᕼᐊᓐᑐ 

ᑐᑐ.  

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᓪᓗᒍᑦᑕᐅᖅ ᑖᓐᓇ 

ᑲᑎᒪᔨᐅᔪᖅ. ᑕᐃᒪ ᐅᐃᒪᔮᓚᐅᕋᑦᑕ ᐃᑉᐸᔅᓴᖅ, 

ᖃᓄᐃᑦᑐᓂᑦ ᑖᓐᓇ ᑲᑎᒪᔨᐅᔪᖅ ᕿᓂᓚᐅᕐᒪᖔᑦ. 

 

ᐃᒪᓐᓇ ᖃᕆᑕᐅᔭᒃᑯᑦ ᐃᓕᓐᓂᐊᑎᑦᑎᖃᑦᑕᕐᓂᖅ 

ᐃᓕᓐᓂᐊᖃᑦᑕᕐᓂᖅ ᐱᔾᔪᑎᒋᓪᓗᒍ ᑭᒃᑯᑐᐃᓐᓇᕐᓄᑦ 

ᐃᓕᓐᓂᐊᕈᒪᔪᓄᑦ - ᑕᐃᒪ ᑐᑭᓯᐅᒪᒐᒪ ᑖᒃᑯᐊ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᐃᓕᓐᓂᐊᑎᑦᑎᒍᑕᐅᖃᑦᑕᕐᖓᑕ 

ᐃᓕᓐᓂᐊᕆᐊᖃᖅᐸᑕ, ᓲᕐᓗ, ᐃᓕᓐᓂᐊᕐᕕᒻᒧᑦ 

ᐃᓯᕐᓂᐊᕐᓗᑎᑦ - ᐃᓕᓐᓂᐊᕈᑎᒋᔭᖏᑦ 

ᐱᑕᖃᓐᖏᑉᐸᑕ ᓄᓇᓕᓐᓂ, ᑭᓇᑐᐃᓐᓇᖅ ᑖᓐᓇ 

ᐃᓕᓐᓂᐊᕈᒪᔪᖅ ᐊᑭᓖᓚᐅᕐᓗᓂ 

ᐅᑎᕐᕕᐅᔪᓐᓇᓂᐊᖅᑐᖅ ᑮᓇᐅᔭᓂᑦ 

ᐃᓕᓐᓂᐊᕌᓂᒃᓯᒪᓕᕈᓂ. ᑕᐃᒪᓐᓇ 

ᐃᓕᓐᓂᐊᕆᐊᖃᕈᓂ.  

 

ᐊᐱᕆᓚᐅᕋᒃᑯ ᑖᒃᑯᐊ ᐃᖅᑲᓇᐃᔭᖅᑎᒃᑲ, ᑖᓐᓇ 

ᑐᖏᓕᕐᒪ ᐃᑲᔪᖅᑎᖓ ᐅᖃᓚᐅᖅᑐᖅ, 

ᐃᓕᓐᓂᐊᕕᒻᒥ ᐊᖓᔪᖅᑳᕆᔭᐅᖃᑦᑕᓚᐅᖅᓯᒪᒐᒥ 

ᑕᐃᒪᓐᓇᐃᑦᑐᓂ ᓴᖅᑭᖅᑐᖃᓚᐅᖅᓯᒪᒻᒪᑦ, ᑖᒃᑯᐊ 

ᐃᓕᓐᓂᐊᖅᑐᑦ ᐅᑎᕐᕕᐅᑐᐃᓐᓇᖃᑦᑕᖅᑐᑦ 

ᐃᓕᓐᓂᐊᕆᐊᖃᖅᑕᖏᓐᓄᑦ. ᐱᐊᓂᑐᐊᖅᐸᑕ 

ᐃᓕᓐᓂᐊᕈᑎᒋᔭᒥᓐᓂᒃ. ᖁᔭᓐᓇᒦᒃ, ᐅᖃᖅᑏ.  

. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 503 - 3(2): ᑐᓴᒐᒃᓴᖅ 

ᐱᖅᑯᓯᓕᕆᕝᕕᐅᑉ ᒥᒃᓵᓄᑦ ᑲᖏᖅᑐᒑᐱᒻᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒍᒪᑐᐃᓐᓇᖅᑲᐅᔪᖓ ᒥᔅᑕ  

ᑕᐹᕐᔪᒃ ᑐᓴᖅᑎᑎᖅᑲᐅᒻᒪᑦ ᓄᖅᑲᓂᐊᕐᓂᕋᓕᖅᖢᓂ 

ᑕᒪᒃᑯᐊ ᐊᒃᓱᕉᑎᒋᓯᒪᔭᖏᓪᓗ ᐊᒥᓲᓪᓗᑎᑦ. 

ᐃᓕᖅᑯᓯᑐᖃᓕᕆᓂᕐᒧᑦ, ᐃᓐᓇᑐᖃᓕᕆᓂᕐᒧᑦ, 

ᒪᒃᑯᑦᑐᓕᕆᓂᕐᒧᓪᓗ.  

 

ᑖᒃᑯᐊ ᐅᓂᒃᑳᕈᑎᒋᔭᐅᓯᒪᓪᓗᑎᑦ 

ᓴᖅᑭᑎᑕᐅᓯᒪᓪᓗᑎᑦ. ᑕᐃᒪ ᐃᒻᒪᖃ ᐅᓪᓗᒥ 

ᑐᓴᖅᑎᑕᐅᒍᓐᓇᕈᑦᑕ ᐃᓕᖅᑯᓯᓕᕆᕝᕕᒃ 

ᐱᔾᔪᑎᒋᓪᓗᒍ ᑲᖏᖅᑐᒑᐱᒻᒥ ᖃᖓ 

ᒪᑐᐃᖅᑕᐅᓂᐊᕐᒪᖔᖅ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᖅᑯᓯᑐᖃᓕᕆᓂᕐᒧᑦ ᒪᑯᑦᑐᓕᕆᓂᕐᒧᑦ 

ᓱᕈᓯᓕᕆᓂᕐᒧᓪᓗ, ᒥᓂᔅᑕ ᑕᐹᕐᔪᒃ.  

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᖅᑯᑎᒋᓵᖅᑕᖓ. ᑖᒃᑯᐊ ᑕᒪᓐᓇ 

ᐱᖅᑯᓯᓕᕆᕝᕕᔅᓴᖏᓛᖅ, ᑕᒪᓐᓇ ᑲᔪᓯᑦᑎᐊᖅᑐᖅ. 

ᒫᓐᓇᓗ ᑖᔅᓱᒥᖓ ᐊᐅᓚᑦᑎᔨᐅᓂᐊᖅᑐᒥ 

ᓇᓗᓇᐃᖅᓯᓯᒪᓕᖅᖢᑕ, 

ᐃᖅᑲᓇᐃᔭᖅᑎᔅᓴᖏᓐᓄᓪᓗ ᑕᒪᒃᑯᓄᖓ 

ᐸᕐᓇᐸᓪᓕᐊᓂᐊᓕᖅᖢᓂ. ᑖᓐᓇ 

ᐅᖃᐅᓯᕆᓚᐅᖅᓯᒪᔭᕋᐃᓛᖅ ᐅᐱᕐᖔᖅ 

ᐅᑭᐅᖑᖅᑰᖅᑐᒥ ᑲᑎᒪᑎᓪᓗᑕ. ᑕᐃᓐᓇ 

ᑭᖑᕙᖅᓯᒪᒐᒫᕌᕐᔪᒻᒪᑦ, ᐅᖃᖅᑎᑦᑎᔩ. ᑎᓯᐱᕆᒥ 

ᒪᑐᐃᕈᒪᓚᐅᖅᓯᒪᔭᕋᓗᐊᕗᑦ ᑭᓯᐊᓂ 

ᐋᖅᑭᓱᑦᑕᐅᑲᓐᓂᒐᓛᒋᐊᖃᕐᓂᖓ ᐱᔾᔪᑎᒋᓪᓗᒍ, 

ᕕᕝᕗᐊᕆ 2011-ᒥ ᐱᐊᓂᒃᓯᒪᓂᐊᖅᑐᖅ.  

 

ᐊᒻᒪᓗ ᐃᓱᒪᒐᓗᐊᖅᐳᒍᑦ ᑖᓐᓇ ᖃᐃᑕᐅᑉᐸᑦ ᐃᒡᓗ 

ᒐᕙᒪᒃᑯᓄᐊᖅᑕᐅᑉᐸᑦ, ᐊᒻᒪᓗ ᑕᒪᒃᑯᐊ ᐃᒡᓗ 

ᒥᔅᓵᓅᖓᔪᓂᑦ ᐊᐅᓚᑦᑎᔨᐅᓂᐊᖅᑐᑦ ᓴᓗᒻᒪᖅᓴᐃᔩᑦ 

ᐃᓕᓐᓂᐊᖅᑎᑕᐅᑦᑎᐊᕐᓗᑎᑦ. ᑖᓐᓇ 

ᐃᓱᒪᒐᓗᐊᖅᐳᒍᑦ ᒪᑐᐃᖅᕕᔅᓴᐅᑎᖃᕈᓐᓇᕋᔭᕐᒪᖔᑦ 

ᐊᐃᐳᕈ 2011-ᒥ. ᑕᐃᓐᓇ 

ᐃᖅᑲᓇᐃᖅᑕᐅᓂᐊᖅᑑᒐᓗᐊᖅ ᕕᕝᕗᐊᕆ 2011 - 

ᑭᓯᐊᓂ, ᑖᓐᓇ ᒪᑐᐃᖅᑕᐅᕕᒃᓴᖓᓄᑦ 

ᐸᕐᓇᒃᑕᐅᔭᕆᐊᓕᒃ ᑕᒪᒃᑯᐊᖑᒻᒪᑕ -  

ᐃᓱᒪᓇᖅᐳᖅ ᐊᐃᐳᕈ 2011ᒥ ᑖᓐᓇ 

ᐃᓯᖅᑕᐅᔪᓐᓇᖅᓯᖁᒐᓗᐊᖅᖢᑎᒍ, ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᔭᐅᑦᑎᐊᕐᒪᑦ. ᑕᒪᓐᓇ 

ᐱᔾᔪᑎᒋᓪᓗᒍᓕ ᐅᖃᓪᓚᖃᑎᖃᖅᓯᒪᓪᓗᖓ 

ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᑕᐃᑲᓂ 

ᐃᓕᖅᑯᓯᑐᖃᓕᕆᔨᒃᑯᓐᓂ ᑲᒪᒋᔭᖃᖅᑐᓂᒃ 

ᑕᒪᑐᒥᖓ, ᒪᕐᕉᖕᒪᑎᒃ ᐃᓕᓐᓂᐊᕐᕖᒃ 

ᖃᒪᓂᑦᑐᐊᕐᒥᓗ ᐃᒡᓗᓕᒻᒥᓗ - ᑖᓐᓇᖃᐃ ᒥᓂᔅᑕ 

ᐅᖃᕋᓐᓇᖅᐸ ᑖᒃᑯᐊ ᒥᒃᓵᓄᑦᑕᐅᖅ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᐹᕐᔪᒃ.  

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ 

ᐃᓕᓐᐊᓂᕐᕕᐊᕈᓯᖅᑕᖃᕋᔭᕐᒪᑦ 

ᓇᓗᓇᐃᖅᑕᐅᓚᐅᖅᑐᓂᒃ ᖃᒪᓂᑦᑐᐊᕐᒥ ᐊᒻᒪᓗ 

ᑕᕝᕙᓂ ᐃᒡᓗᓕᒻᒥᒃ. ᒫᓐᓇᒧᑦ ᑎᑭᖢᒍ, ᑖᒃᑯᐊ 

ᑕᒪᕐᒥᒃ, ᐃᓛᒃ, ᐊᑐᖅᑕᐅᓯᒪᓕᖅᖢᑎᒡᓗ ᑕᒪᒃᑯᐊ 

ᓄᓇᐃᑦ ᐊᑎᖏᑦ ᐃᓄᒃᑎᑐᑦ ᑕᐃᒎᖅᑕᐅᔭᕆᐊᓖᑦ 

ᐊᒻᒪᓗ ᐊᖅᑯᑎᒋᔭᐅᕙᓚᐅᖅᑐᑦ ᑲᖏᖅᖢᒑᐱᒻᒧᑦ 

ᐃᒡᓗᓕᖕᒨᙵᐅᔪᖃᓚᐅᕐᒪᑦ ᐃᓚᐅᔪᖃᖅᖢᓂ 14-

ᓂᒃ ᒪᒃᑯᒃᑐᓂᒃ. ᑖᒃᑯᐊ ᐃᓕᓐᓂᐊᖅᑎᑕᐅᓚᐅᖅᑐᑦ 

ᑕᒪᒃᑯᓂᖓ ᓄᓇᓖᑦ ᓯᓚᑖᓂ ᐊᓐᓇᐅᒪᓇᓱᐊᕐᓂᕐᒥᒃ 

ᖃᓄᕐᓗ ᑕᒪᒃᑯᓂᖓ ᑲᒪᒋᔭᐅᔭᕆᐊᓕᓐᓂᒃ. ᐊᒻᒪᓗ 

ᑕᒪᒃᑯᐊ ᐊᖅᑯᑕᐅᕙᓚᐅᖅᑐᑦ 

ᖃᐅᔨᒪᔭᐅᕙᓪᓕᐊᑲᓐᓂᕈᓐᓇᖁᓪᓗᒋᑦ.  

 

ᐊᒻᒪ, ᐅᖃᖅᑎᑦᑎᔩ, ᐊᒻᒪ ᑕᐃᒪᓐᓇᑕᐃᓐᓇᖅ 

ᐱᓕᕆᑎᑦᑎᓚᐅᕆᕗᒍᑦ ᖃᒪᓂᑦᑐᐊᕐᒥ, ᒪᐃ 2009-

ᖑᑎᓪᓗᒍ. ᑖᒃᑯᐊ ᐅᖅᓱᖅᑑᒧᙵᐅᓚᐅᖅᓯᒪᔪᑦ 6-

8-ᓂᒃ ᐃᓕᓴᖅᑐᓂᒃ. ᑕᒪᒃᑯᓂᖓ 

ᐊᖅᑯᑎᒋᔭᐅᕙᓚᐅᖅᑐᓂᒃ ᓄᓇᓖᓪᓗ ᓯᓚᑖᓐᓂ 

ᐊᓐᓇᐅᒪᓇᓱᐊᕐᓂᕐᒧᑦ ᐃᓕᓐᓂᐊᖅᑎᑕᐅᑦᓯᐊᖅᓱᑎᒃ. 

 

ᒫᓐᓇᒧᑦ ᑕᐃᒪ ᑖᒃᑯᐊ ᐱᓕᕆᓯᒪᔭᕗᑦ ᑖᒃᑯᓂᖓ 

ᒪᕐᕉᓂᒃ, ᐊᒻᒪ ᐱᓕᕇᓐᓇᖃᑦᑕᖅᐳᒍᑦ ᓯᓚ ᓄᓇᓖᑦ 

ᓯᓚᑖᓐᓂ ᐃᓕᓐᓂᐊᖅᑐᖃᕋᔭᖅᐸᑦ ᑭᓱ 

ᐃᓕᓴᖅᑕᐅᓇᔭᕆᐊᒃᓴᖏᓐᓂᒃ ᑖᒃᑯᓇᙵᑦ 

ᖃᒪᓂᑦᑐᐊᕐᒥᓗ ᐃᒡᓗᓕᒻᒥᓪᓗ ᑕᒪᓐᓇ 

ᐱᓕᕆᐊᖑᖃᑦᑕᕆᓪᓗᓂ. ᑖᓐᓇ ᐃᑲᔪᕋᔭᕐᒪᑦ 

ᑕᐃᑲᓂ ᑲᖏᖅᖢᒑᕆᒻᒥ ᐃᓕᓐᓂᐊᕐᕕᒃ 

ᐊᐅᓚᑕᐅᑎᓪᓗᒍ ᑕᒪᒃᑯᐊ ᐃᓕᓴᐅᑎᒃᓴᐃᑦ. ᑖᒃᑯᐊ 

ᓄᓇᓖᓐᓂᒃ ᒪᕐᕉᓐᓄᑦ ᑕᐃᒪ 

ᐃᑲᔪᖅᑎᒋᔭᐅᓇᔭᖅᖢᓂ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 

7. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑎᑎᕋᖅᓯᒪᔪᒃᑯᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᒋᓚᐅᖅᑕᖏᓐᓄᑦ. ᑲᑎᒪᔾᔪᑎᒃᓴᖅ 

10. ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 

11. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 005 - 3(2): ᐅᓂᒃᑳᖅ 

ᑲᑎᒪᔨᕋᓛᓄᑦ ᕿᒥᕐᕈᔭᐅᑎᓪᓗᒍ 2008-

2009 ᐊᒻᒪᓗ 2009-2010 ᐊᕐᕌᒍᑕᒫᑦ 

ᐅᓂᒃᑳᓕᐊᖑᓯᒪᔪᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒧᑦ ᓄᓇᕘᒧᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᑉᐳᖓ 

ᑕᐃᒪ ᐅᓂᒃᑳᖅᑎᑕᐅᒍᓐᓇᕋᒪ ᑖᒃᑯᓄᖓ 

ᑲᑎᒪᔨᕋᓛᓄᑦ ᖃᐅᔨᓴᖅᑎᐅᕙᑦᑐᓄᑦ ᒐᕙᒪᓄᑦ 

ᐊᐅᓚᔾᔪᓯᖏᓐᓄᑦ, ᐊᒻᒪᓗ ᑕᒪᒃᑯᓂᖓ 

ᑮᓇᐅᔭᖅᑐᖅᑕᐅᕙᑦᑐᓂᒃ ᐅᐊᑦᑎᐅᕙᑦᑐᓄᑦ. ᑖᒃᑯᐊ 

ᐊᐅᓚᔾᔪᓯᒋᓚᐅᖅᑕᖏᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᔪᒧᑦ 2008-2009ᒧᑦ, ᐊᒻᒪᓗ 2009-

2010ᒧᑦ - ᑖᒃᑯᐊ ᐊᕐᕌᒍᑕᒫᖅᓯᐅᑎᖏᓐᓂ.  

 

*ᑕᑯᒍᐃᐊᕈᒃ ᐅᐃᒍᓯᒪᔪᖅ ᑲᑎᒪᔨᕋᓛᑦ ᐅᓂᒃᑳᖓ 5 

– 3(2) ᐊᑕᖏᖅᑐᖅ ᐅᖃᐅᓯᖏᑦ 



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑖᓐᓇ ᒥᔅ ᐊᓕᒃᓰᓇ ᑯᑉᓗ, ᑖᔅᓱᒥᖓ 

ᐃᖅᑲᓇᐃᔮᒥᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᕈᖅᑎᑕᐅᓚᐅᖅᓯᒪᒻᒪᑦ ᔮᓐᓄᐊᓕ 2009ᒥ. 

ᐊᒻᒪᓗ ᑖᒃᑯᐊ ᐊᐅᓚᔾᔪᑎᖏᓐᓂᒃ 

ᕿᒥᕐᕈᕙᓪᓕᐊᓚᐅᖅᑐᓄᑦ 2008-2009 

ᐊᕐᕌᒍᒋᔭᖏᓐᓂᒃ. ᑖᒃᑯᐊ ᑕᕝᕙ ᐃᖅᑲᓇᐃᔮᖏᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᓂᖏᓐᓄᑦ, 

ᒪᕐᕉᓐᓂᖅᑲᐃ ᒪᓕᒑᓂᒃ ᐊᑕᓗᐊᖅᑑᒃ: ᑖᓐᓇ 

ᐅᖃᐅᓯᓕᕆᓂᖅ ᒪᓕᒐᖅ ᓄᓇᕗᒻᒧᑦ ᓄᓇᕗᓕᒫᒧᑦ; 

ᐊᒻᒪᓗ, ᑖᒃᑯᓄᖓ ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᑎᒧᑦ ᒪᓕᒐᕐᒧᑦ. ᑖᒃᑯᐊ ᑲᔪᓯᑎᑕᐅᓚᐅᖅᓯᒪᔪᑦ 

2008-ᒥ ᑕᐃᑲᓂ ᐊᐃᑉᐹᓂ ᑲᑎᒪᖃᑦᑕᑎᓪᓗᑕ 

ᓄᓇᕗᒻᒥ.  

 

ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ 2008-09 ᐊᕐᕌᒍᑕᒫᖅᓯᐅᑎᖏᑦᑕ 

ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 18, 2010−ᖑᑎᓪᓗᒍ.  

ᓯᑎᐱᕆ 2010−ᒥ, 2009-2010-ᒧᑦ 

ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᓕᐊᖏᑦ 

ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᓐᓂᖏᓐᓄᑦ 

ᑐᓐᓂᖅᑯᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ, ᒪᓕᒃᖢᒍ ᓈᓴᐅᑎᓕᒃ 44(2) 

ᒪᓕᒐᓕᐅᕐᕕᐅᑉ ᒪᓕᒐᖏᑦᑕ ᐃᓗᐊᓃᑦᑐᖅ, 

ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓪᓚᕆᓕᓚᐅᖅᓯᒪᓪᓗᓂ ᐅᑐᐱᕆ 22, 

2010−ᖑᓕᖅᑎᓪᓗᒍ. 

 

ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᖃᑦᑕᓚᐅᖅᑯᑦ ᕿᒥᕐᕈᕙᓪᓕᐊᓪᓗᑎᒃ ᑖᒃᑯᐊ 

ᐅᖃᐅᓯᓕᕆᓂᐅᑉ ᑲᒥᓯᓇᐅᑉ 

ᐅᓂᒃᑳᖅᓯᒪᓚᐅᖅᑕᖏᑦ ᑕᕝᕙᓂ ᑲᑎᒪᕕᑦᑎᓐᓂ 

ᓯᑎᐱᕆ 29-ᒥ ᐊᒻᒪᓗ 30-ᒥ ᑕᒫᓂ ᐊᕐᕌᒍᑦᑎᓐᓂ. 

ᑖᓐᓇ ᑕᕝᕙ ᑖᒃᓱᒪ ᒥᔅ ᑯᑉᓘᑉ ᓯᕗᓪᓕᖅᐹᒥᒃ 

ᐅᓂᒃᑳᕈᓐᓇᖅᓯᓚᐅᕐᒪᑦ ᑲᑎᒪᔨᕋᓛᑦᑎᓐᓄᑦ. 

ᑖᒃᑯᐊᓗ ᑕᒫᓃᖃᑎᖏᑦ ᐃᖅᑲᓇᐃᔭᖃᑎᖏᑦ 

ᑕᒫᓃᖃᑎᒋᓚᐅᖅᑐᓂᒋᑦ. ᑖᒃᑯᐊ ᑲᑎᒪᔨᕋᓛᑦ 

ᖁᕕᐊᓱᓚᐅᖅᑐᖅ ᑖᒃᑯᐊ ᑲᒪᖃᑕᐅᒍᓐᓇᓚᐅᕐᖓᑕ 

ᑖᒃᓱᒪ ᐅᖃᐅᓯᓕᕆᓂᐅᑉ ᑲᒥᓴᓇᐅᑉ 

ᐃᖅᑲᓇᐃᔮᖓᑕ ᒥᒃᓵᓄᑦ ᑐᕌᖓᔪᒧᑦ ᐊᒻᒪ 

ᐊᓪᓚᒡᕕᖓᓄᑦ. ᑖᓐᓇ ᓯᕗᓪᓕᕐᒥᒃ 

ᖁᔭᓐᓇᒦᑲᐃᓐᓇᕈᒪᔭᕋ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ ᐅᕙᒍᑦ 

ᓵᖓᓃᒍᓐᓇᓚᐅᕐᖓᑕ. 

 

ᐅᖃᖅᑎᑦᑎᔩ, ᑕᐃᒫᒃ ᑕᕝᕙ ᓯᕗᓪᓕᕐᒥᖅᑲᐃ ᑖᒃᑯᐊ 

ᑲᑎᒪᔨᐅᖃᑎᒃᑲ ᐊᒻᒪᓗ ᑖᒃᑯᐊ ᓯᓚᑎᑦᑎᓐᓂ 

ᑐᓵᔪᑦ, ᓇᓗᓇᐃᖅᕕᒋᑲᐃᓐᓇᕈᒪᕙᒃᑲ ᑖᒃᑯᐊ 

ᐃᓕᖅᑯᓯᕆᓚᐅᖅᑕᑎᓐᓂᒃ ᑲᑎᒪᔨᕋᓛᖑᑎᓪᓗᑕ 

ᑖᒃᑯᓂᖓ ᕿᒥᕐᕈᕙᓪᓕᐊᑎᓪᓗᑕ 

ᐅᓂᒃᑳᕆᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᒧᑦ. 

 

ᐅᖃᖅᑎᑦᑎᔩ, ᑖᓐᓇ ᑕᕝᕙ ᐅᖃᐅᓯᓕᕆᓂᑦᒧ 

ᑲᒥᓴᓇᐅᔪᖅ ᓄᓇᕗᑦᒥ ᐱᖓᓲᓗᐊᖅᑐᓂᖅᑲᐃ 

ᐱᔭᒃᓴᖃᓐᖓᑦ ᐃᖅᑲᓇᐃᔮᓪᓚᕆᖏᓐᓂᒃ: ᐃᒫᒃ 

ᖃᐅᔨᓴᕆᐊᖃᑦᑐᓂ ᓇᓕᐊᓐᓂᑐᐃᓐᓇᖅ 

ᐅᓐᓂᓗᒃᑐᒥᒃ; ᖃᓄᕐᓗ ᑖᒃᑯᐊ 

ᐋᖅᑭᒋᐊᖅᑕᐅᒍᓐᓇᕐᒪᖔᑕ ᖃᐅᔨᓴᕆᐊᖃᑦᑐᓂ 

ᐅᖃᐅᓯᓕᕆᓂᕐᒧᑦ ᑐᕌᖓᔪᓂᒃ; ᐊᒻᒪᓗ, 

ᐊᑐᕈᒥᓇᖅᑐᓂᒃ ᐋᖅᑭᒃᓯᕙᓪᓕᐊᒋᐊᖃᑦᑐᓂ 

ᐃᑲᔪᕋᓱᓪᓗᓂ ᑕᒪᒃᑯᓂᖓ ᑎᒥᐅᔪᓂᒃ 

ᒐᕙᒪᒃᑯᓃᓐᖔᖅᑐᓂᒃ ᐊᒻᒪᓗ ᓇᒻᒥᓂᖅ 

ᐊᓪᓚᒡᕕᖓᓃᓐᖔᖅᑐᓂᒃ. 

 

ᑖᓐᓇᓕ ᑕᕝᕙ ᓯᕗᓪᓕᕐᒥᖅᑲᐃ ᖃᐅᔨᓴᖃᑦᑕᕐᓂᖅ 

ᐋᖅᑭᒃᓱᐃᒐᓱᖃᑦᑕᕐᓂᖅ ᐅᓐᓂᓗᒃᑐᓄᑦ 

ᐅᖃᐅᓯᓕᕆᓂᕐᒧᑦ ᑐᕌᖓᔪᓄᑦ. ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᓚᐅᖅᑯᑦ ᑖᒃᑯᐊ ᐅᓂᒃᑳᖅᓯᒪᔭᖏᓐᓂᒃ. 

ᐊᒻᒪᓗ ᖁᔭᓕᓚᐅᕋᓗᐊᖅᑯᑦ ᑖᒃᑯᐊ 

ᑲᒪᓇᓱᓐᓂᖏᓐᓂᒃ. ᑭᓯᐊᓂᑦᑕᐅᖅ, 

ᖃᐅᔨᓇᖅᓯᓚᐅᖅᑯᖅ ᑕᒪᓐᓇ ᓯᕗᓂᒃᑎᓐᓂ 

ᐋᖅᑭᒋᐊᕆᐊᖃᕐᓂᐊᖅᑐᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᒥᒃ. ᐃᒫᒃ, 

ᓇᓗᓇᐃᔭᖅᓯᒪᖏᓗᐊᖅᐸᓚᐅᕐᖓᑕ ᑖᒃᑯᐊ 

ᐅᓂᒃᑳᖏᓐᓂ ᖃᓄᐃᓕᐅᕐᓂᕐᒪᖔᑕ 

ᐊᓪᓚᒡᕕᖓᓐᓂ. ᑖᓐᓇ ᓯᕗᓂᒃᑎᓐᓂ ᐅᓂᒃᑳᖏᓐᓂ 

ᑕᑯᖃᑦᑕᕈᒪᓂᐊᖅᑕᕗᑦ ᐋᖅᑭᒋᐊᖅᓯᒪᓗᒍ.  

 

ᑲᑎᒪᔨᕋᓛᓪᓗ ᑖᒃᑯᐊ ᓯᕗᓪᓕᖅᐹᑦ ᐅᖃᐅᓯᖏᓐᓂ, 

ᓇᓗᓇᐃᒃᑯᑕᖏᓐᓂ ᑖᒃᓱᒪ ᐅᖃᐅᓯᓕᕆᓂᐅᑉ 

ᑲᒥᓴᓇᖓᓄᑦ, ᐃᒫᒃ ᓇᓗᓇᖅᓯᖃᑦᑕᖅᓯᒪᓚᐅᕐᒥᒻᒪᑦ 

ᑖᒃᑯᓂᖓ ᐊᔾᔨᒌᖏᑦᑐᓂᒃ, ᐃᒫᒃ 

ᓇᓗᓇᐃᔭᖅᓯᒪᓗᐊᓚᐅᖏᒻᒪᑕ ᑎᑎᕋᖅᓯᒪᔪᒃᑯᑦ 

ᓱᒻᒪᑦ ᑖᒃᑯᐊ ᐅᓐᓂᓗᓐᓂᕐᒪᖔᑕ, ᖃᖓᒃᑯᓪᓗ 

ᐊᒻᒪᓗ ᖃᓄᖅ ᑖᒃᑯᐊ ᐊᓪᓚᒡᕕᖓ ᐊᑐᖅᑕᐅᓪᓗᓂ 

ᐋᖅᑭᒋᐊᖅᐅᓂᕐᒪᖔᑕ. ᑕᐃᒫᒃ ᑖᓐᓇ ᓯᕗᓂᒃᑎᓐᓂ 

ᑕᑯᑦᑎᐊᖃᑦᑕᕈᒪᓂᐊᖅᑕᕗᑦ ᐅᓂᒃᑳᓂᐊᖅᑲᑦ 

ᑲᑎᒪᕕᑦᑎᓐᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᐊᐃᑉᐸᖓᓂᒃ ᐊᑐᖁᔨᓚᐅᖅᑯᑦ 

ᑖᒃᓱᒥᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᒧᑦ 

ᑖᓐᓇᖃᐃ ᐱᓗᐊᖅᑐᒥᒃ ᐋᖅᑭᒋᐊᕈᒥᓇᕐᓂᐊᕐᖓᑦ 

ᓇᓕᐊᑐᐃᓐᓇᖅ ᐃᒫᒃ ᐅᓐᓂᓪᓗᒍᒪᓐᓂᖅᑲᑦ 

ᐊᑐᒐᕆᓂᐊᖅᑕᖏᓐᓂᒃ ᓯᕗᓂᒃᑎᓐᓂ. 

ᓇᓗᓇᐃᔭᖅᓯᒪᑦᑎᐊᕐᓗᑎᒃ ᐅᓂᒃᑳᕆᕙᑦᑕᖏᓐᓂ 

ᐊᑐᖅᑕᐅᑲᓐᓂᖅᔫᒥᓛᕐᖓᑦ ᐊᓪᓚᒡᕕᖓ 

ᐊᖅᑯᑕᐅᒃᑲᓂᕐᓗᓂ ᑕᒪᒃᑯᓄᖓ ᐅᓐᓄᓪᓗᒍᒪᔪᓄᑦ.  

 

ᐅᖃᖅᑎᑦᑎᔩ, ᑖᓐᓇᓗ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ ᑖᒃᓱᒥᖓ ᐅᓂᒃᑳᑲᓐᓂᓚᐅᕆᕗᖅ, 

ᐃᒫᒎᖅ ᖃᐅᔨᓴᒃᑲᓐᓂᓛᕐᒐᑦ ᑖᒃᑯᓄᖓ 

ᐅᖃᐅᓯᓕᕆᓂᕐᒧᑦ ᐋᖅᑭᒋᐊᕈᒥᓇᖅᑐᓂᒃ 

ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ, ᐊᒻᒪᓗ ᑖᒃᑯᓄᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒐᕙᒪᒃᑯᓐᓄᑦ. ᑕᒫᓂ 

ᐊᕐᕌᒎᒋᓂᐊᖅᑕᑎᓐᓂ 

ᖃᐅᔨᓴᑦᑎᐊᑲᓐᓂᕈᒪᓂᐊᖅᑐᓂ. 

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᑖᒃᑯᐊ 

ᐱᖁᔨᕗᖔᕈᑎᖃᓚᐅᕐᒪᑕ ᐅᖃᐅᓯᓕᕆᓂᕐᒧᑦ ᑖᓐᓇ 

ᑲᒥᓴᓇᐅᔪᖅ ᐱᔾᔪᑎᒋᔭᐅᔪᓂᒃ 

ᐱᕙᓪᓕᐊᒍᑕᐅᔪᓂᓪᓗ ᑕᐃᒪᓐᓇ 

ᖃᐅᔨᓴᕈᑎᒋᓯᒪᔭᕐᒥᓐᓂᒃ, 

ᐊᕐᕌᒍᑕᒫᖅᓯᐅᕈᑎᒋᓛᖅᑕᒥᓄᑦ ᐃᓕᓯᓂᐊᖅᐳᖅ. 

 

ᐅᖃᖅᑏ, ᑖᓐᓇ ᖃᐃᓯᒪᑎᓪᓗᒍ ᑲᑎᒪᔨᕋᓛᑦᑎᓐᓄᑦ 

ᐅᖃᐅᓯᖃᖃᑦᑕᓚᐅᕋᑦᑕ ᐃᓱᒫᓗᒍᑎᒋᔭᑦᑎᓐᓂᒃ 

ᒫᓐᓇ ᐃᓄᐃᑦ ᐅᖃᐅᓯᖏᑦ ᐱᔾᔪᑎᒋᓪᓗᒋᑦ, 

ᑕᒪᒃᑯᐊᓗ ᐊᑐᖅᑕᐅᖃᑦᑕᕐᓂᖏᓪᓗ, ᖃᓄᕐᓗ 

ᐅᖃᐅᓯᖃᖃᑦᑕᕐᓂᖏᑦ ᐊᒻᒪᓗ ᑐᑭᖏᓐᓂᒃ, 

ᐊᒻᒪᓗᒃᑕᐅᖅ ᐅᖃᐅᓯᖃᓚᐅᕆᕗᑦ ᑲᑎᒪᔨᕋᓛᑦ 

ᑕᒪᒃᑯᓂᖓ ᑐᓵᔨᓂᒃ ᐊᑐᖅᑕᐅᖃᑦᑕᖅᑐᓂ 

ᓄᓇᕗᒻᒥ ᐊᒻᒪᓗ ᐅᐃᕖᑐᑦ ᐅᖃᖃᑦᑕᖅᑐᓂᒃ.  

 

ᑲᑎᒪᔨᕋᓛᑦ ᑖᓐᓇ ᑎᓴᒪᒋᔭᖓᓂ 

ᐱᖁᔨᕗᖔᕈᑎᖃᓚᐅᖅᐳᒍᑦ ᐃᖅᑲᓇᐃᔭᖅᑎᖏᓪᓗ 

ᐅᖃᐅᓯᓕᕆᔨᒃᑯᓪᓗ ᑲᒥᓴᓇᒋᔭᐅᔪᖅ ᑕᒪᒃᑯᐊ 

ᖃᐅᔨᓴᖃᑦᑕᕈᓐᓇᖁᓪᓗᒍ ᑕᒪᒃᑯᓂᖓ ᐅᖃᐅᓯᕐᓂᒃ 

ᐱᔪᓐᓇᕐᓂᖃᕐᓂᖏᑦ ᑭᒃᑯᑐᐃᓐᓇᐃᑦ ᐊᒻᒪᓗ 

ᐊᑐᖃᑦᑕᕐᓗᓂ ᓇᓗᓇᐃᒃᑯᑕᕆᔭᐅᓗᑎᒃ 

ᐋᖅᑭᒃᑕᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ ᑕᓪᓕᒪᖓᓂ 

ᐊᑐᓕᖁᔨᕗᑦ ᑖᒃᑯᐊᖃᐃ ᐊᓪᓚᕝᕕᖓᓃᓐᖔᖅᑐᑦ 

ᐅᖃᐅᓯᓕᒋᑦ ᑲᒥᓴᓇᖓᓄᑦ. ᐃᒫᒃ, 

ᐅᓂᒃᑳᖅᓯᒪᓚᐅᕐᖓᑕ ᐊᕐᕌᒍᓂᑦ ᖁᓕᓂᑦ 

ᐊᑐᓚᐅᖅᑕᖏᓐᓂᑦ, ᐃᒫᒃ 

ᐃᓗᐊᓅᖅᑕᐅᑐᐃᓐᓇᖅᑐᑎᒃ 

ᐊᕐᕌᒍᓕᒫᖅᓯᐅᑎᖏᓐᓄᑦ. ᑖᒃᑯᐊ ᑕᕝᕙ 

ᐃᓚᒋᔭᐅᓕᑐᐃᓐᓇᖅᑐᑎᒃ ᐊᕐᕌᒍᑕᒫᖅᓯᐅᑎᓂᒃ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᒋᐊᕈᒪᕗᒍᓪᓕ ᑖᓐᓇ 

ᑕᐃᒪᐃᒃᑲᓂᕐᓂᐊᖅᑲᑦ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ, ᑖᓐᓇ ᐊᑐᓂᖃᐃ 

ᐊᓚᒃᑲᐃᑎᑦᑎᒋᐊᕈᓐᓇᖅᑲ ᓯᕗᓂᑦᑎᓐᓂ 

ᐱᔪᒥᓇᕐᓂᖅᓴᐅᒐᔭᖅᑐᖅ. ᑖᓐᓇᓗ 

ᐅᓂᒃᑳᕈᓐᓇᓚᐅᕐᒥᔪᖅ ᖃᓄᒃᑲᓐᓂᖅ ᓯᕗᓂᑦᑎᓐᓂᑦ 

ᐱᓇᓱᒍᒪᓂᐊᕐᒪᖔᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ, ᐃᒫᒃ ᓇᒻᒥᓂᖏᓐᓄᑦ ᖃᓄᒃᑲᓐᓂᖅ 

ᐃᓄᐃᑦ ᐅᖃᐅᓯᖏᓐᓂᑦ ᐊᑐᓕᒃᑲᓐᓂᕈᓐᓇᕐᒪᖔᑦᑕ.  

 

ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᔅᓱᒧᖓ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᒥᑦ 

ᐃᑲᔪᕆᐊᒃᑲᓐᓂᕈᒪᓚᐅᖅᑐᑦ ᑖᒃᑯᐊ ᒪᓕᒐᕆᔭᕗᑦ 

ᐊᑐᖅᑕᐅᑦᑎᐊᖁᓪᓗᒋᑦ, ᐱᓗᐊᖅᑐᒥᑦ ᑕᒪᒃᑯᓄᖓ 

ᐊᑦᑕᓇᖅᑐᒦᑎᑦᑎᖁᓇᑕ ᖃᓪᓗᓈᑎᑑᕈᓐᓇᖏᑦᑐᓂᒃ 

ᑭᒡᒐᑐᖅᑕᑎᓐᓂᑦ. ᓇᓕᐊᓐᓄᑐᐃᓐᓇᖅ ᑕᒪᒃᑯᓂᖓ 

ᑲᒪᕙᑦᑐᓂᒃ ᑖᓐᓇ ᐊᓐᖑᑎᓇᓱᒋᐊᖃᕐᖓᑦ 

ᒪᓕᒐᕐᒥᑦ. ᑐᓴᕐᓇᓚᐅᕐᒥᔪᖅ ᑕᒪᒃᑯᐊ 

ᐅᔭᕋᓐᓂᐊᖅᑎᑦᑎᕙᑦᑐᑦ ᑕᒪᒃᑯᐊ 

ᐋᖅᑭᑦᑎᕆᐊᒃᑲᓐᓂᕆᐊᓖᑦ ᐊᐅᓚᔾᔪᓯᒥᓂᒃ ᐊᒻᒪᓗ 

ᐱᓗᐊᖅᑐᒥᑦ ᑕᒪᒃᑯᐊ ᖃᖓᑕᓲᓕᕆᔨᐅᕙᑦᑐᑦ. 

 

ᑲᑎᒪᔨᕋᓛᑦ ᑖᒃᑯᐊ 6-ᖓ ᐊᑐᓕᖁᔭᖓᑦ ᑕᕝᕙᓂ 

ᑖᒃᑯᐊ ᐊᓪᓚᕝᕕᖓᓐᓂᑦ ᐅᖃᐅᓯᓕᕆᔨᒃᑯᑦ 

ᑲᒥᓴᓇᐅᑉ, ᑖᒃᑯᐊᖃᐃ ᐱᓗᐊᖅᑐᑎᒃ ᑖᒃᑯᐊ ᓱᓕ 

ᒐᕙᒪᑐᖃᒃᑯᑦ ᐃᒫᒃ ᐊᐅᓚᒍᓐᖏᓐᓇᑦᑎᒍ ᑭᓯᐊᓂ 

ᑕᕝᕘᓇ ᐊᓪᓚᕝᕕᖓᒍᑦ ᐊᑐᕈᒥᓇᖅᑐᓂᑦ 

ᓇᓗᓇᐃᖅᓯᖃᑦᑕᖁᕙᕗᑦ ᓄᓇᕗᒻᒥᐅᑕᓕᒫᑦ 

ᐃᑲᔪᖅᑕᐅᑲᓐᓂᕐᓂᐊᕐᖓᑕ. 

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᑖᓐᓇ 7-ᒋᔭᖓᓂ 

ᐱᖁᔨᕗᖔᕈᑎᒋᓚᐅᖅᑕᖓ ᐅᖃᐅᓯᓕᕆᓂᕐᒧᑦ 

ᑲᒥᓴᓇ ᐃᒪᓐᓇᐃᓕᐅᖅᑕᐅᖃᑦᑕᖁᓪᓗᒍ, 

ᓴᖅᑭᑎᑦᑎᖃᑦᑕᖁᓪᓗᒍ ᑖᒃᑯᓂᖓ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᑦ ᒪᓕᒐᓕᐅᖅᑎᒃᑯᑦ 

ᓵᖓᓄᐊᕌᖓᒥᑦ ᐊᓯᖏᑦᑎᒍᓪᓗ ᐃᒪᓐᓇ 

ᐱᓕᕆᐊᔅᓴᒥᓐᓂᒃ ᐅᖃᐅᓯᖃᑦᑎᐊᖃᑦᑕᕐᓗᓂ 

ᐅᖃᐅᓯᓕᕆᓂᕐᒧᑦ ᐱᖁᔭᓂᑦ 

ᐊᑐᓕᖅᑕᐅᓂᖏᓐᓂᓪᓗ. 

 

ᑲᑎᒪᔨᕋᓛᑦ 8-ᒋᔭᖓᓂ ᑖᓐᓇ 

ᐱᖁᔨᕗᖔᕈᑎᒋᔭᖓ, ᑖᓐᓇ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ ᐸᕐᓇᒍᑎᖃᑦᑎᐊᕆᐊᖃᕐᓂᖓᓄᑦ 

ᐱᓕᕆᐊᔅᓴᕆᓂᐊᖅᑕᖏᓐᓂᑦ ᖃᓄᓪᓚᑦᑖᖅ 

ᐱᓂᐊᕐᒪᖔᕐᒥᑦ ᐊᓪᓚᕝᕕᒻᒥᓂᑦ 

ᖃᓄᐃᓕᐅᖃᑦᑕᕐᓂᒥᓂᓗ. ᐊᒻᒪᓗᑦᑕᐅᖅ ᑖᒃᑯᓂᖓ 

ᐱᓕᕆᐊᖃᖃᑦᑕᖅᑕᒥᓂᒃ ᑮᓇᐅᔭᖅᑐᕈᑎᖏᓐᓂᓪᓗ. 

ᑲᑎᒪᔨᕋᓛᑦ ᑖᒃᑯᐊ ᑲᑎᒪᔨᓕᕆᓂᕐᒧᑦ 

ᑲᑎᒪᔨᒋᔭᐅᔪᑦ ᒪᓕᒐᓕᐅᖅᑎᒃᑯᓐᓂᑦ 

ᐅᖃᐅᓯᖃᓚᐅᖅᑐᑦ ᑕᒪᒃᑯᓂᖓ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᒃ ᑕᕝᕙ 

ᐱᔭᕇᖅᔫᒥᒍᒪᕗᖓ ᑖᒃᑯᐊ ᑲᑎᒪᔨᕋᓛᑦ 

ᑭᐅᔾᔪᑎᖏᓐᓂᑦ ᑖᔅᓱᒧᖓ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᒥᑦ. ᐅᕙᒍᑦ ᓵᖓᓃᑎᓪᓗᒍ, ᐃᒫᒃ 

ᓇᓗᓇᕈᓐᓃᓚᐅᕐᖓᑦ ᑕᒫᓃᑎᓪᓗᒍ ᐅᓪᓘᓐᓂᒃ 

ᒪᕐᕉᓐᓂᒃ, ᑕᒪᓐᓇ ᐅᖃᐅᓯᕗᑦ ᓇᒥᑐᐃᓐᓇᖅ 

ᐊᑐᕈᒥᓇᖅᑑᒐᓗᐊᖅ ᑭᓯᐊᓂ ᐊᖏᕐᕋᑎᓐᓂᑦ 

ᐱᒋᐊᕆᐊᖃᖅᑰᖅᑐᒍᑦ. ᐊᖓᔪᖅᑳᖑᓪᓗᑕ, 

ᐃᓕᓴᐃᔨᐅᓪᓗᑕ, ᑭᒡᒐᑐᖅᑎᐅᓪᓗᑕ, ᐊᒻᒪᓗ 

ᓯᕗᓕᖅᑎᐅᓪᓗᑕ, ᑕᐃᒫᒃ ᐅᕙᒍᑦ 

ᐊᖅᑯᑕᐅᒃᑲᓐᓂᕈᓐᓇᕋᑦᑕ ᑕᑯᔅᓴᐅᑎᑦᑎᑲᓐᓂᕐᓗᑕ 

ᐅᖃᐅᓯᑯᓗᑦᑎᓐᓂᑦ. 

 

ᓅᑦᑎᒋᐊᖅᑯᖓ ᑖᓐᓇ ᐊᑐᒐᕗᑦ 91 ᒪᓕᑦᑐᒍ 

ᑖᒃᑯᐊ ᐅᓂᒃᑳᕆᓯᒪᔭᕗᑦ ᑕᕝᕗᖓ ᑲᑎᒪᕕᑦᑎᓐᓄᑦ 

ᑎᑎᖅᑕᐅᖁᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᑖᒃᑯᐊ ᑲᑎᒪᔩᑦ ᐊᖏᖅᐹᑦ ᑖᓐᓇ ᐅᓂᒃᑳᕆᔭᖏᑦ 

ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒋᑦ 

ᑎᑎᕋᖅᑕᐅᓯᒪᓗᑎᒃ ᑕᕝᕗᖓ ᑲᑎᔾᔪᑎᑦᑎᓐᓄᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᖏᑦ 

ᑲᑎᒪᔩᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 

12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᕐᓂᖏᓐᓄᑦ 

ᐱᖁᔭᒃᓴᓄᑦ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ 

ᐅᓂᒃᑳᖏᑦ 

 

ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 19 - 

3(2): ᒪᓕᒐᒃᓴᖅ 43, ᖁᔭᓈᖅᑕᐅᓂᖏᑦ 

ᐱᖁᑎᓄᑦ ᒪᓕᒐᖅ, 2010-2011 (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᖅᓯᔪᒪᓕᕐᒥᔪᖓ ᑖᓐᓇ ᒪᓕᒐᔅᓴᖅ 43: 

ᐊᑭᓕᓇᓂᒃ ᐃᓱᒪᒋᔪᓐᓃᕐᓂᖅ, 2010-11-ᒧᑦ. 

ᑖᒃᑯᐊ ᕿᒥᕐᕈᔭᐅᒍᓐᓇᖅᓯᓚᐅᕐᖓᑕ ᑲᑎᒪᔨᕋᓛᓄᑦ  

ᒪᓕᒐᔅᓴᓄᑦ, ᐊᒻᒪᓗ ᑖᒃᑯᐊ ᐅᓂᒃᑳᕈᓐᓇᖅᓯᓪᓗᑎᒃ. 

ᑕᕝᕗᖓ ᑲᑎᒪᕕᑦᑎᓐᓄᑦ ᕿᒥᕐᕈᔭᐅᖁᔨᓕᖅᑐᑎᒃ 

ᑖᔅᓱᒥᖓ ᒪᓕᒐᔅᓴᕐᒧᑦ.  

 

ᐅᖃᖅᑎᑦᑎᔩ, ᐊᖏᖅᑕᐅᔪᒪᓕᕆᕗᖓ, ᑖᓐᓇ 

ᐊᑐᓐᖏᑲᐃᓐᓇᖁᓪᓗᒍ ᐊᑐᒐᕗᑦ 68(6) ᐊᒻᒪᓗ 

ᑖᓐᓇ ᒪᓕᒐᔅᓴᖅ 43, ᑲᑎᒪᕕᑎᓐᓄᑦ 

ᐃᓯᖅᑕᐅᑦᑕᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐃᓕᔅᓯᓐᓄᓕᒫᖅ 

ᐊᖏᖅᑕᐅᔪᓐᓇᕈᒪᒻᒪᑦ ᑖᓐᓇ 

ᐊᑐᓐᖏᑲᐃᓐᓇᕈᒪᓪᓗᓂᐅᒃ ᒪᓕᒐᕗᑦ 68(6) ᑖᓐᓇ 

ᐱᖁᔭᒃᓴᖅ 43-ᒥᑦ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ 

ᐃᓕᔪᓐᓇᑲᐅᑎᒋᔪᒪᓪᓗᓂᐅᒃ. ᐊᒡᒑᖅᑐᖃᖅᐹ? 

ᐊᒡᒑᖅᑐᖃᓐᖏᒻᒪᑦ. ᐊᖏᖅᑐᐃᓐᓇᐅᕕᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᒻᒪ ᑖᓐᓇ ᐱᖁᔭᒃᓴᖅ 43-

ᒥᑦ, ᑲᑎᒪᑐᐃᓐᓇᓂᕐᒧᑦ ᐃᓕᔪᓐᓇᖅᓯᕗᖅ.  

 

(ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 

ᕿᒥᕐᕈᓂᖏᓐᓄᑦ ᒪᓕᒐᒃᓴᓂᑦ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 237 - 3(2): 

ᑎᑎᕋᖃᑎᖃᕐᓂᖅ ᒐᕙᒪᑐᖃᒃᑯᑦ 

ᐊᕙᑎᓕᕆᔨᒃᑯ ᒥᓂᔅᑕᖓᓐᓂᒃ (ᐅᑲᓕᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 238 - 3(2): 

ᑎᑎᕋᖃᑎᖃᕐᓂᖅ ᒐᕙᒪᑐᖃᒃᑯᑦ 

ᐃᓄᓕᕆᔨᒃᑯᖓᑕ ᒥᓂᔅᑕᖓᓐᓂᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᕝᕙ 

ᐊᓚᒃᑲᕈᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ 

ᑎᑎᕋᖅᐸᓚᐅᖅᑕᒃᑲ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ 

ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ ᐊᒻᒪᓗ ᑖᒃᑯᓄᖓ 

ᐃᓄᓕᕆᔨᑐᖃᒃᑯᓐᓄᑦ ᒥᓂᔅᑑᔪᒧᑦ ᑐᕌᖓᓗᐊᖅᑐᖅ 

ᑖᒃᑯᓄᖓ ᐃᓄᓕᕆᓂᕐᒧᑦ ᓄᖅᑲᖓᑎᑦᑎᖃᑦᑕᕐᓂᖅ 

ᑕᐅᖅᓰᓇᓱᓐᓂᕐᒧᑦ ᐊᒥᓐᓄᑦ ᑕᑉᐹᓂ ᐱᓗᐊᖅᑐᒥ  

ᕿᑭᖅᑖᓘᑉ ᐅᐊᓐᓇᖓᓂ ᐊᒻᒪᓗ ᑖᒃᑯᐊ 

ᐱᔾᔪᑎᖃᖅᑐᑎᑦ ᑎᒃᑯᐊᖅᑕᐅᓇᓵᓗᐊᕐᓂᖓᓄᑦ 

ᑖᓐᓇ ᐃᒃᓯᕙᐅᑕᐅᔪᒧᑦ ᐆᒪᔪᓕᕆᔨᕐᔪᐊᓂ 

ᓄᓇᕗᒻᒥ. ᑖᒃᑯᐊ ᑕᕝᕙ ᓂᕈᐊᖅᑕᐅᖃᑎᒋᓯᒪᔭᒃᑲ 

ᕿᒥᕐᕈᑦᑎᐊᖁᓂᐊᖅᑲᑕ ᑖᒃᑯᓂᖓ ᑎᑎᕋᖅᓯᒪᔪᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐱᓚᐅᓚᖅᐳᑦ ᒫᓂ ᑎᑎᕋᕐᕕᑦᑎᓐᓄᑦ.  

 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 239 - 3(2): 

ᒐᕙᒪᑐᖃᒃᑯᑦ ᐳᖄᕕᓐᓯᓪᓗ 

ᑎᐅᕆᑐᐊᕆᐊᓪᓗ ᒥᓂᔅᑕᖏᑦ 

ᑮᓇᐅᔭᓕᕆᓂᕐᒧᑦ ᑲᑎᒪᓂᖓᑦ, ᔫᓂ 14-ᒥ, 

2010 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᖁᕕᐊᓱᒃᐳᖓ 

ᓴᖅᑭᑎᑦᑎᒍᓐᓇᕋᒪ ᑖᒃᑯᐊ ᑲᓇᑕᒥ ᒥᓂᔅᑕᐃᑦ 

ᑮᓇᐅᔭᓕᕆᓂᕐᒧᑦ ᑲᑎᒪᓂᖏᑕ ᐅᓂᒃᑳᖓᓂᒃ. 

ᑲᑎᒪᓂᕆᓚᐅᖅᑕᕗᑦ ᒧᕆᐊᓪ, ᐳᕆᓐᔅ ᐃᑦᐅᐊᑦ 

ᐊᐃᓚᓐᑎᒥ, ᔫᓂ 14-ᒥ, 2010. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 240 - 3(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐱᕋᔭᑕᐅᔪᒥᓂᕐᓄᑦ ᐃᑲᔪᖅᑏᑦ 

ᑲᑎᒪᔨᕋᓛᑦ ᐄᐳᕈ 1-ᒥᒃ, 2005 ᒫᔾᔨ 31-

ᒧᑦ, 2006 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 241 - 3(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐱᕋᔭᑕᐅᔪᒥᓂᕐᓄᑦ ᐃᑲᔪᖅᑏᑦ 

ᑲᑎᒪᔨᕋᓛᑦ ᐄᐳᕈ 1-ᒥᒃ, 2006 ᒫᔾᔨ 31-

ᒧᑦ, 2007 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 242 - 3(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐱᕋᔭᑕᐅᔪᒥᓂᕐᓄᑦ ᐃᑲᔪᖅᑏᑦ 

ᑲᑎᒪᔨᕋᓛᑦ ᐄᐳᕈ 1-ᒥᒃ, 2007 ᒫᔾᔨ 31-

ᒧᑦ, 2008 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 243 - 3(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐱᕋᔭᑕᐅᔪᒥᓂᕐᓄᑦ ᐃᑲᔪᖅᑏᑦ 

ᑲᑎᒪᔨᕋᓛᑦ ᐄᐳᕈ 1-ᒥᒃ, 2008 ᒫᔾᔨ 31-

ᒧᑦ, 2009 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 244 - 3(2): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᐱᕋᔭᑕᐅᔪᒥᓂᕐᓄᑦ ᐃᑲᔪᖅᑏᑦ 

ᑲᑎᒪᔨᕋᓛᑦ ᐄᐳᕈ 1-ᒥᒃ, 2009 ᒫᔾᔨ 31-

ᒧᑦ, 2010 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒻᒪᕆᑉᐳᖓ ᑖᒃᑯᐊ 

ᓄᓇᓕᓐᓂ ᒪᓕᒐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᑕᒪᒃᑯᐊ ᐃᑲᔪᕈᑕᐅᖃᑦᑕᖅᑐᑦ 

ᐱᕋᔭᑦᑕᐅᓯᒪᔪᓄᑦ ᐊᐃᐳᕈᓪ 1, 2005-ᒥᑦ, ᒪᑦᓯ 31, 

2010-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 

ᓴᖅᑭᑕᐅᓂᖏᑦ ᑎᑎᖅᑲᑲᐃᑦ. ᒥᓂᔅᑕ ᓗᐃ ᑕᐹᕐᔪᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 245 - 3(2): 2009-

2010 ᐊᕐᕌᒍᑕᒫᒧᑦ ᐅᓂᒃᑳᖅᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᑲᑎᒪᔩᑦ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᒥᓂᔅᑕ ᐅᖃᐅᓯᔅᓴᖏᓐᓂ 

ᓇᓗᓇᐃᖅᓯᖅᑲᐅᒐᒪ ᑖᒃᑯᐊ 2009-2010 

ᐅᓂᒃᑳᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᑲᑎᒪᔩᑦ ᖃᓄᐃᓕᐅᓚᐅᕐᒪᖔᑕ ᑖᓐᓇ 

ᓴᖅᑭᑦᑐᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᔅᑕ ᓂᓐᖓᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 246 - 3(2): 

ᐱᖁᔨᕗᖔᕈᑎᒃ ᓯᑎᐱᕆ 2010-ᒥ 

ᐊᕐᕌᒍᑕᒫᖅᓯᐅᕐᓂᖓᓂᒃ ᕿᑎᕐᒥᐅᑦ 

ᐆᒪᔪᓕᕆᔨᒃᑯᖏᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᓴᖅᑭᑎᑦᑎᒍᒪᔪᖓ 

ᐅᓪᓗᒥ ᐊᔾᔨᖏᓐᓂ ᑖᒃᑯᐊ ᐱᖁᔨᕗᖔᕈᑏᑦ ᓯᑎᕝᕙ 

2010 ᐊᕐᕌᒍᑕᒫᖅᓯᐅᑎᒥᑦ ᑲᑎᒪᑎᓪᓗᒋᑦ 

ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ. ᑕᒪᓐᓇ  

ᓇᓄᐃᑦ ᐊᐅᓚᑕᐅᓂᖏᓐᓄᑦ ᐱᔾᔪᑎᖃᖅᑐᖅ 

ᑕᐃᑲᓂ McClintock Channel ᐊᒻᒪᓗ Viscount 

Melville-ᒥ. 

 

ᑕᐃᒪ ᒐᕙᒪᒃᑯᓐᓄᑦ ᐅᖃᕈᒪᔪᖓ ᑖᒃᑯᐊ 

ᓇᓗᓇᐃᔭᖅᑕᐅᓯᒪᔪᓂᑦ ᖃᐅᑉᐸᑦ ᐊᐱᖅᑯᑎᓂᑦ 

ᐱᑕᖃᕐᓂᐊᕋᒪ ᑕᐃᒪ ᐸᕐᓇᑦᑕᐅᓯᒪᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 

ᐱᓚᐅᕐᓚᕗᑦ ᐅᕙᓂ ᓵᑦᑎᓐᓄᑦ.  

 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑰᓕ.  

 

ᓴᖅᑭᑕᐅᔪᖅ ᑎᑎᖅᑲᒃ 247 - 3(2): 2008-

2009 ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓂᒃ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᑦᑐᒪᓪᓗᒋᑦ ᐅᑭᐅᖑᓚᐅᖅᑐᒥ 

2008/2009 ᐊᕐᕌᒍᑕᒫᖅᓯᐅᑎᖏᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᓗᐊᓐ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 248 - 3(2): ᓄᓇᕗᑦ 

ᒐᕙᒪᒃᑯᑦ ᑳᓐᑐᕌᓕᕆᓂᖓᓄᑦ ᐅᓂᒃᑳᖅ 

ᑮᓇᐅᔭᐅᑉ ᐊᕐᕌᒍᖓᓄᑦ 2009-2010 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐅᓇ ᓴᖅᑭᑦᑐᒪᓪᓗᒍ ᓇᓗᓇᐃᖅᓯᒪᔪᖅ 

ᐅᑭᐅᖑᓚᐅᖅᑐᒧᑦ 2009-2010 community & 

government services-ᑯᓐᓂ ᓇᓗᓇᐃᖅᓯᒪᔪᑦ 

ᑭᑐᑦ ᒐᕙᒪᒃᑯᓐᓄᑦ ᑳᓐᑐᕌᒃᓚᐅᕐᒪᖔᑕ ᓱᓇᓄᑦ 

ᖃᑉᓯᓄᓪᓗ ᓴᖅᑭᑦᑐᒪᕙᕋ ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ ᐱᖁᔨᕗᖔᓂᒃ.  

15. ᖃᐅᔨᒃᑲᐃᓂᖅ ᐱᖁᕗᖓᓂᒃ ᓯᕗᓪᓕᖅᐹᒥ 

ᐱᖁᔭᒃᓴᐃᑦ ᐅᖃᓕᒫᖅᑕᐅᓂᐊᖅᑎᓪᓗᒋᑦ. 16. 

ᐱᖁᔨᕗᖔᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 18. ᑐᖏᓕᖓᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 19.  

ᑲᑎᒪᑐᐃᓐᓇᕆᐊᓕᓐᓂᖅ ᐱᖁᔭᒃᓴᓂᖅ 

ᐊᓯᖏᓐᓂᓪᓗ ᐅᖃᐅᓯᖃᕐᓂᐊᕐᓗᓂ. ᐱᖁᔭᒃᓴᖅ 42 

ᐊᒻᒪᓗ 43, ᓴᖅᑭᑎᑕᐅᓯᒪᔪᖅ 207 - 3(2) ᐊᒻᒪᓗ 

209 - 3(2), 210 - 3(2), ᐊᒻᒪᓗ 212 - 3(2) 

ᒥᔅᑕ ᓯᐊᓪ ᐃᒃᓯᕙᐅᑕᐅᓗᓂ.  

 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-ᒥᓂᑦᓯᓂᑦ 

ᓄᖅᑲᖓᑲᐃᓐᓇᕐᓂᐊᕋᑦᑕ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:56-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:23-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᒫᓐᓇ ᑕᐃᒪ 

ᑲᑎᒪᑐᐃᓐᓇᓚᐅᕐᒥᑕ. ᑲᑎᒪᑐᐃᓐᓇᑎᓪᓗᑕ 

ᑲᒪᒋᔭᔅᓴᕗᑦ ᒪᓕᒐᒃᓴᐃᑦ 42, 43; ᓴᖅᑭᑕᐅᓯᒪᔪᖅ 

207-3(2), 209-3(2), 210-3(2), ᐊᒻᒪ 212-3(2). 

ᖃᓄᐃᒍᒪᕙᑦ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᕈᒪᔭᕗᑦ ᒪᓕᒐᒃᓴᖅ 42 ᐊᒻᒪ 23 

ᐊᒻᒪ ᑲᔪᑦᑎᑎᓂᐊᕐᓗᒋᑦ ᑖᒃᑯᐊ ᓴᖅᑭᑕᐅᓯᒪᔪᑦ 

207-3(2), 209-3(2), 210-3(2), 212-3(2). 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ 

ᑲᒪᒋᓂᐊᕐᕋᑦᑎᒍ ᒪᓕᒐᒃᓴᖅ 42? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 42 - ᐃᓱᒪᒋᔪᓐᓇᐃᖅᑕᐅᓂᖏᑦ 

ᐊᑭᓕᒃᓴᑐᖃᐃᑦ ᒪᓕᒐᖅ, 2010, ᓈᓴᐅᑎᖓ 

2 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ ᐲᑕᓴᓐ 

ᒪᑐᐃᖅᓯᔾᔪᑎᖏᓐᓂᒃ ᐅᖃᖁᔭᕋ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᓕᒐᒃᓴᖅ 42, 

ᐃᓱᒪᒋᔪᓐᓇᐃᖅᑕᐅᓂᖏᓐᓄᑦ ᐊᑭᓕᒃᓴᐃᑦ.  

 

ᑖᓐᓇ 42-ᖑᔪᖅ ᑕᐃᒃᑯᓄᖓ ᐃᓪᓗᒧᑦ 

ᐊᑭᓕᐅᑎᒥᓃᑦ, ᒪᕐᕉᓐᓄᑦ ᐊᑭᓕᕆᐊᓕᓐᓄᑦ 

ᐱᓚᐅᖅᓯᒪᔭᕗᑦ ᓄᓇᑦᑎᐊᕐᒥ. 

 

ᑕᕝᕙ ᑖᒃᑯᐊ ᐅᖃᐅᓯᔅᓴᒃᑲ. ᐊᐱᖅᓱᕈᓐᓇᓂᐊᕐᒥᔪᓯ 

ᐊᐱᖅᑯᑎᔅᓴᖃᕈᑦᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 

ᐃᓚᖃᕈᒪᕖᑦ ᐊᐱᖅᓱᖅᑕᐅᕕᒻᒧᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑖᓐᓇ 

ᐃᓚᖃᕐᓂᐊᕐᖓᑦ ᐊᐱᖅᓱᖅᑕᐅᕕᒻᒥ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ ᐃᑲᔪᓚᐅᕐᒥᐅᒃ 

ᒥᓂᔅᑕ ᑖᒃᑯᐊᓗ ᐃᓚᖏᑦ.  

 

ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᑕᕝᕙᓂ ᑖᔅᓱᒧᖓ 

ᐱᖁᔭᔅᓴᖅ 42-ᒧᑦ ᑖᓐᓇ ᐱᓕᕆᐊᕆᔭᕐᓄᑦ 

ᐊᑦᑐᐊᓗᐊᕐᓂᖓᓄᑦ ᓂᓪᓕᔾᔮᖏᓐᓇᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ, 

ᑕᐃᒫᑦᑕᐅᖅ ᑖᔅᓱᒧᖓ 

ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᓂᖓᓄᑦ 

ᐱᓕᕆᐊᕆᔭᒪ ᒥᔅᓵᓅᖓᓂᖓᓄᑦ 

ᓇᓗᓇᐃᖅᓯᒍᒪᔪᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ ᑖᒃᑯᐊ 

ᑭᒃᑰᒻᒪᖔᑎᒃ ᐃᓚᒋᔮᒃᑭᑦ ᐅᖃᐅᓯᕆᓚᐅᕐᒥᒃᑭᒃ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ, ᐲᑕ ᒫ, 

ᑐᖏᓕᕆᔭᕋ, ᑮᓇᐅᔭᓕᕆᔨᒃᑯᓐᓂ; ᓴᐅᒥᓐᓂᑦᑕᐅᖅ, 

ᔭᕝ ᑕᐅᓐ. ᑮᓇᐅᔭᐃᑦ ᐊᑦᑐᖅᑕᐅᔪᑦ 

ᐊᐅᓚᑦᑎᔨᒋᔭᖓ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᑖᒃᑯᐊ 

ᐅᖃᐅᓯᔅᓴᓕᑦᑕᖃᖅᑳ? ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒪᓕᒐᔅᓴᖅ 42-ᒦᑉᐱᑖ? ᓇᓗᓕᑲᐃᓐᓇᕋᑖᕋᒪ.  

 

ᑖᒃᑯᐊ ᕿᒥᕐᕈᓚᐅᕋᑦᑎᒍ ᑲᑎᒪᔨᕋᓛᖑᓪᓗᑕ ᐊᒻᒪᓗ 

ᑖᒃᑯᐊ ᐃᓱᒫᓗᒋᓗᐊᓐᖏᑕᕋᓗᐊᕗᓪᓕ ᑕᕝᕙᓂ 

ᒪᓕᒐᔅᓴᖅ 43-ᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐃᖅᑲᐃᑎᑦᑎᒍᒪᔪᖓ ᒪᓕᑦᑐᒍ 77-1, 10 

ᒥᓂᑦᔅᒥ ᓂᓪᓕᐊᒍᓐᓇᖅᑐᓯ; ᒪᓕᑦᑐᒍ 77(2) 

ᐃᓱᒪᖅᓱᖅᑐᓂ ᐃᔅᓯᕙᐅᑕᖅ ᒪᓕᒐᓕᐅᖅᑎ 

ᐊᑕᐅᓯᐊᓐᖏᓪᓗᓂ ᓂᓪᓕᐊᒍᓐᓇᖅᑐᖅ 

ᐅᖃᐅᓯᕆᔭᐅᔪᒧᑦ, ᑭᓯᐊᓂ ᑖᒃᑯᐊ ᓂᓪᓕᕈᒪᓯᒪᔪᑦ 

ᓂᓪᓕᓚᐅᖅᑐᐃᓐᓇᐅᑎᓪᓗᒋᑦ. 

ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᐱᑕᖃᓐᖏᑉᐸᑦ, 

ᐃᓛᒃᑰᖅᑎᕐᓗᒋᑦ. ᐱᖁᔭᔅᓴᖅ 42: 

ᐃᓱᒪᒋᔪᓐᓇᐃᖅᓯᓂᖅ ᐊᑭᓕᔅᓴᐅᔪᓂᒃ ᓈᓴᐅᑎᖓ 

2. 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐅᐃᒍᖓ ᑕᑯᓗᒍ: 

ᐃᓱᒪᒋᔭᐅᒍᓐᓃᖅᑕᑦ ᑲᑎᓪᓗᒋᑦ $140,366.85. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᔅᓴᖅ 42 

ᐊᖏᖅᑕᐅᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐ 

ᒪᓕᓪᓗᒍ ᑖᓐᓇ ᑲᑎᒪᔾᔪᑎᔅᓴᓂᑦ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖅᓯᓂᐊᓕᕐᖓᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᓂᓪᓕᕈᑎᔅᓴᖃᖅᑳ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᔅᓱᒧᖓ ᑕᑯᓇᒻᒪᑕ. 

ᖁᕕᐊᓱᑦᑐᖓᓗ ᑖᒃᑯᐊ ᐊᖏᕐᖓᑕ 

ᑕᐃᒪᐃᖁᓚᐅᖅᑕᑎᓐᓂ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 43-ᒨᕐᓗᑕ ᑖᒃᑯᓄᖓ 

ᖁᔭᓈᖅᑕᐅᓂᖏᓐᓄᑦ. ᒥᓂᔅᑕ ᐲᑕᓴᓐ 

ᒪᑐᐃᖅᓯᔾᔪᑎᖃᕐᒪᖔᖅ.  

 

ᒪᓕᒐᒃᓴᖅ 43 - ᖁᔭᓈᖅᑕᐅᓂᖏᑦ ᐱᖁᑎᓄᑦ 

ᒪᓕᒐᖅ, 2010-2011 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᔅᓯᕙᐅᑖᖅ ᖁᕕᐊᓱᑉᐳᖓ ᒪᓕᒐᒃᓴᖅ 

43, ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ ᐱᖁᔭᖅ 

2010-2011.  

 

43ᖑᔪᖅ ᐲᖅᓯᓂᐊᖅᑐᖅ $2,626,000 ᓄᓇᕗᑦ 

ᐱᖁᑎᒋᔭᖏᓐᓂᒃ; ᐃᓛᒃ, ᐱᖁᑎᒋᔭᐅᔪᑦᑕᐅᖅ 

$863,039.90. 

 

ᑖᒃᑯᐊ $2,582,711-ᒻᒪᑕ ᑲᑎᑦᑐᒋᑦ: 

ᐅᖅᓱᐊᓗᓕᕆᓂᕐᒨᖓᔪᓪᓗ. ᔭᒐᐃᓚᐅᕐᒪᑕ, ᐃᒫᒃ 

ᑎᑐᓐᓂᖓᓄᑦ 2008-2009. ᐊᒻᒪ 2009-2010ᓗ 

ᐊᒻᒪ $43,782.43. ᑕᐃᒃᑯᐊ ᐄᔭᒐᑐᖃᒥᒃ 

ᐃᓅᓕᓂᐅᑎᒥᓂᐅᔪᑦ. 

 

ᑖᒃᑯᐊᓕ ᖁᔭᓈᖅᑕᐅᓂᖏᑦ 18-ᖑᔪᓄᑦ ᐃᓪᓗᓄᑦ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂᑦ ᐃᓪᓗᓄᑦ 

ᑭᖑᕝᕕᖅᑕᐅᓂᐊᖅᑐᑦ ᓄᑖᑐᑦ, ᐃᒫᒃ 

ᓴᓇᒃᑲᓐᓂᕋᔅᓴᐅᖏᑦᑐᖅ.  

 

ᐃᑦᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒋᔭᒃᑲ. ᐄ, 

ᐊᐱᖅᑯᑎᔅᓴᖅᑕᖃᖅᑲᑦ ᐊᐱᖅᓱᕈᓐᓇᓂᐊᖅᑐᓯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑖᒃᑯᐊ ᒪᓕᒐᓕᓂᕐᒧᑦ ᐃᔅᓯᕙᐅᑕᖓᑦ 

ᐅᖃᐅᓯᔅᓴᖃᖅᑲ ᐊᑏ ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᔨᐅᖃᑎᒃᑲ ᕿᒥᕐᕈᑦᑎᐊᓚᐅᖅᑐᑦ ᑖᔅᓱᒥᖓ 

ᒪᓕᒐᔅᓴᕐᒥᑦ. ᐊᒻᒪᓗ ᐊᐱᖅᑯᑎᔅᓴᖃᓚᐅᖅᑐᑎᒃ 

ᐅᓄᖅᑐᒻᒪᕆᓐᓂᒃ ᑖᒃᑯᓄᖓ ᐃᓗᓕᖏᓐᓄᑦ. 

ᑭᓯᐊᓂ ᐃᓕᓴᖅᓯᓚᐅᖅᑐᒍᑦ ᑖᓐᓇ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ  

ᑭᐅᒍᓐᓇᓚᐅᓐᖏᒻᒪᑦ ᓈᒪᔪᓂᒃ ᑖᒃᑯᓄᖓ. 

ᐊᓪᓚᕝᕕᖓᓄᑦ ᑐᕌᖓᓗᐊᓚᐅᓐᖏᒻᒪᑕ. 

 

ᑕᐃᒫᒃ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᖏᖃᑎᒋᓕᓚᐅᖅᑲᒃᑲ, ᑖᒃᑯᐊ ᐅᕙᓂ 

ᑲᑎᒪᕕᑦᑎᓐᓃᓕᕈᑦᑕ ᒥᓂᔅᑕᓕᒫᑦ ᑕᒫᓂᓕᖅᑲᑕ 

ᑖᒃᑯᐊ ᐱᔭᔅᓴᖏᓐᓂᑦ ᐃᓗᐊᓃᑦᑐᑦ 

ᐊᐱᖅᑯᑎᒋᑦᑎᐊᕈᒪᓪᓗᒋᑦ. ᐊᒻᒪᓗ ᑕᐃᑲᓂ ᑭᓯᐊᓂ 

ᕿᒥᕐᕈᑦᑎᐊᓚᐅᖅᑎᓪᓗᑎᒍ ᑭᐅᔭᐅᑦᑎᐊᖅᓯᒪᓕᕈᑦᑕ 

ᐃᓱᒫᖅᓲᑎᒋᑦᑎᐊᕈᒪᓪᓗᑎᒍ. ᑕᐃᒫᒃ ᑖᒃᑯᐊ ᑕᕝᕙ 

ᐊᖏᖃᑎᒋᓯᒪᔭᕗᑦ ᓂᕈᐊᖅᑕᐅᓯᒪᓪᓗᑕ 

ᕿᒥᕐᕈᑦᑎᐊᕈᒪᓪᓗᑕ, ᐊᒻᒪᓗ 

ᑭᐅᔭᐅᑦᑎᐊᕈᒪᒐᓗᐊᖅᑐᒍᑦ ᒥᓂᔅᑕᐅᔪᒧᑦ ᑖᒃᑯᓄᖓ 

ᐃᓕᓗᓕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᐅᖃᐅᓯᔅᓴᐃᑦ ᒪᑐᐃᖅᓯᔾᔪᑎᖓᓄᑦ. 

ᐱᑕᖃᓐᖏᑉᐸᑦ, ᐱᖁᔭᔅᓴᖅ 43-ᒨᕐᓗᑕ. 43: 

ᖁᔭᓈᖅᑕᐅᓂᖏᑦ ᐱᖁᑎᒋᔭᐅᔪᑦ 2010-11; 

ᓯᕗᓪᓕᖅᐹᖅ ᓈᓴᐅᑎᓕᒃ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᖑᓪᓗᑕ 

ᐃᓚᖓᓂᑦ ᐅᐃᒍᖓᓂ. ᑖᓐᓇ ᓯᕗᓪᓕᖅ. 

ᐊᐱᖅᑯᑎᔅᓴᐃᑦ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᕿᒥᕐᕈᓪᓗᒋᑦ, ᑖᒃᑯᐊᒎᖅ ᐅᖅᓱᐊᓗᒻᒧᑦ 

ᓄᖑᑉᐸᓪᓕᐊᓂᖏᓐᓄᑦ ᐊᑭᓕᔅᓴᐃᑦ; 

ᐊᑭᓕᒃᓴᐃᔾᔪᑎᐅᓗᐊᖅᑐᑦ ᑖᓐᓇ ᐃᓗᓕᖓ 

ᑐᕌᖓᔪᖅ? ᑖᓐᓇ ᓯᕗᓪᓕᖅᐹᒥ 

ᐊᐱᕆᔾᔪᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐄ, 

ᑕᐃᒪᐃᓕᖓᔪᖅ. ᑕᐃᒫᒃ ᑐᓴᖅᓯᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᖓᒃᑲ 

ᐊᐱᕆᖃᑦᑕᕋᓱᓚᐅᕐᖓᑕ ᐃᒫᒃ ᑖᓐᓇ 

ᐊᓯᐅᔨᖃᑦᑕᕐᓂᖅ ᒑᓯᒥᑦ ᐊᔾᔨᒌᑦᑑᔮᖅᐸᖏᒻᒪᑦ 

ᐊᕐᕌᒍᑕᒫᑦ; ᐃᓛᓐᓂᒃᑯᑦ ᒥᑭᓂᖅᓵᕐᔪᒻᒥᑦ 

ᐊᓯᐅᔨᒐᓗᐊᖅᑐᑕ ᐊᕐᕌᒍ ᐊᓯᐊᖑᓕᕐᒥᒻᒪᑦ 

ᐊᖏᓂᖅᓴᒥᑦ ᐊᖏᓂᖅᓴᒻᒪᕆᐅᔮᓕᕆᓪᓗᓂ, ᑖᓐᓇ 

ᒑᓯ ᓄᖑᑲᓪᓚᑦᑐᒥᓂᖅ. ᐅᖃᐅᔾᔭᐅᕙᒃᑲᓗᐊᖅᑐᒍᑦ 

ᑖᓐᓇᒎᖅ ᓯᓚᒧᑦ ᒪᓕᒻᒪᑦ ᓄᖑᔾᔫᒥᕙᑦᑐᓂ. 

ᑕᐃᒪᐃᑎᓪᓗᒍ ᐊᔾᔨᒌᓗᐊᖅᑑᔮᖅᐸᖏᒻᒪᑦ. ᑕᐃᒫᒃ 

ᑭᐅᔭᐅᔪᓐᓇᓚᐅᓐᖏᓇᑦᑕ.  

 

ᑲᑎᒪᔨᕋᓛᖑᓪᓗᑕ ᖃᓄᓪᓚᕆᒃ 

ᐅᐊᑦᑎᔭᐅᕙᒃᑲᓗᐊᕐᒪᖔᖅ ᑕᒪᓐᓇ 

ᓄᖑᑲᓪᓚᖃᑦᑕᕐᓂᖓ ᒑᓯᒥᒃ. ᑕᐃᒫᒃ 

ᖃᐅᔨᒋᐊᖅᑎᑕᐅᒍᒪᒐᓗᐊᖅᑐᖓ ᖃᓄᖅ ᑖᒃᑯᐊ 

ᓇᓗᓇᐃᔭᖅᑕᐅᕙᒻᒪᑕ ᖃᑦᑎᕌᕐᓂᐊᕐᒪᖔᑕ 

ᐊᕐᕌᒍᓂᑦ ᑖᒃᑯᐊ ᓄᖑᑦᑐᒥᓂᐅᓂᕋᖅᑐᑦ; ᑭᓯᐊᓂ 

ᖃᓄᓪᓚᕆᒃ ᐆᑦᑐᖅᑕᐅᕙᒻᒪᑕ ᓄᓇᓕᓐᓄᖅᑲᐃ 

ᓇᓗᓇᐃᔭᖅᑕᐅᓚᖅᑐᓂ? ᑖᓐᓇ 

ᑭᐅᔭᐅᖁᔭᐅᓚᐅᖅᑑᒐᓗᐊᖅ ᑲᑎᒪᔨᐅᖃᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐲᑕᓴᓐ. 

 

ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕᐅᔪᖅ ᐊᐱᕆᒻᒪᑦ. 

ᒥᓂᔅᑕᐅᔪᖅ ᒐᕙᒪᒃᑯᓐᓂ ᐱᔨᑦᓯᖅᑎᐅᔪᓄᑦ 

ᐅᕙᓃᖁᓂᐊᖅᑕᕋᓗᐊᕋ ᑕᕝᕙᓂ ᑭᐅᔪᓐᓇᕐᓂᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓱᓕ  

ᒥᓂᔅᑕᕈᑲᐃᓐᓇᓕᕐᒥᔪᖓ. ᐃᓐᓇ ᒥᓂᔅᑕᐅᔪᖅ 

ᐊᐱᕆᔭᐅᖁᔭᐅᕙᓪᓚᐃᕋᑖᕋᓗᐊᕐᖓᑦ. ᑖᓐᓇ 

ᐊᐱᖅᑯᑎᒐ ᑐᕌᖅᑎᑐᐃᓐᓇᓕᖅᑲᕋ ᑖᔅᓱᒧᖓ 

ᓄᓇᓕᓐᓄᑦ ᒐᕙᒪᓕᕆᔨᒃᑯᓄᓪᓗ; ᑖᓐᓇ 

ᑭᐅᔭᐅᖁᔭᕋᓗᐊᕋ ᑭᐅᒍᓐᓇᖅᑲᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᐸᕋ ᒥᔅᑕ ᐅᑲᓕᖅ 

ᒥᓂᔅᑕᓐᖑᒃᑲᓐᓂᓚᐅᓐᖏᓐᓂᖓᓂ.  

 

ᑖᓐᓇ ᐃᓱᒫᓘᑎᒋᔭᐃᑦ ᐊᕐᕌᒍᑕᒫᑦ 

ᐊᔾᔨᒌᓐᖏᐊᕐᔪᓲᖑᒻᒪᑕ. ᑕᒪᒃᑯᐊ ᐅᖅᓱ 

ᓄᖑᑉᐸᓪᓕᐊᓲᖑᒻᒪᑕ ᖃᐅᔨᒪᒐᑦᑎᒍᓘᓐᓃᑦ 

ᐃᓛᓐᓂᒃ ᓯᕿᓂᖅ ᐆᓇᓕᖄᖓᑦ ᐅᖅᓱᐃᓯᕐᕕᒃ 

ᐅᖁᓪᓚᑦᑐᑯᓘᖃᑦᑕᖅᑐᑎᓪᓗ. 

ᐊᓂᐊᕙᓪᓕᐊᖏᓐᓇᕐᒪᑦ ᐅᖅᓱᖅ 

ᓄᖑᑉᐸᓪᓕᐊᖑᔭᓲᖑᒻᒪᑦ. ᑕᐃᒃᑯᓇᓂᓕ 

ᐅᑭᐅᖑᔪᓂᒃ ᐊᖏᓗᐊᖅᑑᔭᕐᓂᕆᓚᐅᖅᑕᖓ ᑖᒃᑯᐊ 

ᑎᑎᕋᖅᑕᐅᓯᒪᓂᖏᑦ ᐅᓂᐅᖅᓯᓚᐅᖅᓯᒪᓐᓂᕐᒪᑕ 

ᑕᐃᓐᓇ ᐅᑭᐅᖅ ᑎᑭᓚᐅᖅᑎᓐᓇᒍ ᑕᕝᕗᖓ 

ᐃᓕᖃᓯᐅᔾᔭᐅᑐᐃᓐᓇᓚᐅᕐᓂᖓᓄᑦ 

ᖁᕝᕙᕆᐊᖅᓯᒪᔫᔭᓚᐅᖅᐳᖅ, ᐃᓛᒃ 

ᖁᕝᕙᖅᓯᒪᓚᐅᖅᐳᖅ. ᐊᕐᕌᒎᓐᓂ ᓯᕗᓂᐊᓂ 

ᓄᖑᑉᐸᓪᓕᐊᓂᑯ ᐱᑕᖃᕈᓐᓃᓚᐅᖅᑐᖅ ᐅᖅᓱᖅ 

ᑕᕝᕗᖓ ᐃᓕᖃᓯᐅᑎᔭᐅᓕᓚᐅᕐᒪᑦ 

ᐲᖅᑕᐅᖁᔭᐅᓪᓗᓂ. ᑕᐃᒪᓐᓇ ᑕᐃᑲᓂ ᐊᕐᕌᒍᒥ 

ᓄᖑᓚᐅᖅᓯᒪᓂᖓᓂ ᑎᑎᕋᖅᑕᐅᓯᓚᐅᖅᐸᑦ 

ᐅᑦᔨᕐᓇᕋᔭᓚᐅᖏᑦᑑᒐᓗᐊᖅ. 

ᐊᓐᖑᑎᒋᐊᕈᑕᐅᓚᐅᖅᓯᒪᒻᒪᑦ ᑖᓐᓇ.. ᖁᔭᓐᓇᒦᒃ, 

ᐃᒃᓯᕙᐅᑖᖅ ᑭᐅᔭᔅᓴᕆᕙᕋ ᒥᔅᑕ ᐅᑲᓕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᒫᒃ 

ᑐᑭᓯᑎᑕᐅᑦᑎᐊᓚᐅᖅᑐᒍᑦ ᑖᒃᑯᐊ ᐊᕐᕌᒎᓐᓄᑦ 

ᒪᕐᕉᓐᓄᑲᓴᒃ ᐊᑭᓖᔾᔪᑕᐅᓇᓱᒻᒪᑎᒃ ᑖᓐᓇ 

$2,000,000 ᐅᖓᑖᓃᑦᑐᖅ,  

ᖃᐅᔨᑦᑎᐊᓚᐅᖅᑐᒍᑦ. ᑭᓯᐊᓂ ᐃᓚᖏᒍᑦ ᐊᕐᕌᒍᑦ 

ᓇᓗᓇᐃᔭᖅᑕᐅᓚᐅᕐᖓᑕ ᖃᓄᑎᒋ 

ᔭᒐᑲᓪᓚᖃᑦᑕᕐᒪᖔᑦ ᑕᒫᓐᓇ ᒑᓯᐅᔪᖅ. ᐃᓚᖏᑦ 

ᐊᖏᓂᖅᓴᒻᒪᕆᐅᑲᓪᓚᖃᑦᑕᖅᑐᓂ ᐃᓛᓐᓂᑯᓪᓗ 

ᒥᑭᓪᓕᑲᐃᓐᓇᐸᒃᑲᓗᐊᖅᑐᓂ. ᐊᕐᕌᒍᒥ ᐊᑕᐅᓯᕐᒥᒃ 

ᐊᔾᔨᒌᑉᐸᖏᑦᑎᐊᕐᖓᑦ. 

ᖃᓂᒋᔮᓃᔾᔫᒥᖃᑦᑕᕋᔭᕋᓗᐊᖅᑲᓪᓕ ᑕᕝᕙ 

ᐆᑦᑐᑎᑦᑎᐊᕙᐅᒐᔭᓐᖑᐊᕋᓗᐊᕐᖓᑦ. ᑭᓯᐊᓂ 

ᕿᒥᕐᕈᓕᖅᑐᒋᑦ ᐊᕐᕌᒍᑦ ᐊᑐᖅᓯᒪᓕᖅᑕᕗᑦ, ᐃᓚᖏᑦ 

ᖃᓂᒋᔮᓃᖏᒻᒪᕆᑉᐸᓚᐅᕐᖓᑕ. 

 

ᑕᐃᒫᒃ ᐊᐱᖅᓱᓕᓚᐅᕐᖓᑕ ᑲᑎᒪᔨᐅᖃᑎᒃᑲ ᓱᒻᒪᑦ 

ᑕᐃᒪᐃᒻᒪᖓᑦ. ᐃᒫᖃᐃ ᐆᑦᑑᑎᑕᖃᖅᑲᑦ, ᑕᒪᓐᓇ 

ᓱᖅᑯᐃᕋᔅᓴᐅᓂᖅᓴᐅᒐᔭᖅᑑᒐᓗᐊᖅ. ᐃᒫᒃ 

ᓄᓇᓕᖅᑲᐃ ᐊᐱᕆᔭᐅᔪᔅᓴᐅᕙᒻᒪᑕ ᖃᓄᑎᒋ 

ᐊᓯᐊᔨᓯᒪᒻᒪᖔᑕ ᒑᓯᒥᒃ, ᖃᐅᔨᒪᒋᐊᖃᓲᖑᒻᒪᑕ 

ᓄᐊᑕᐅᓕᕋᐃᑉᐸᑕ ᑖᒃᑯᐊ ᑲᑎᑦᑐᒋᑦ; ᑕᐃᒫᖃᐃ 

ᐅᓂᒃᑳᖅᕕᐅᖃᑦᑕᕈᑦᑕ ᓄᓇᓕᓐᓃᖔᖅᑐᓂᒃ 

ᖃᓄᑎᒋᑦ ᐊᓯᐅᔨᓐᓂᕐᒪᖔᑕ ᐅᕙᓂ ᓄᓇᓕᒻᒥ 

ᐊᑕᐅᓯᕐᒥ, ᐅᕙᓂᓘᓐᓃᑦ. ᑕᐃᒫᒃ ᑖᓐᓇ 

ᖃᐅᔨᓴᐅᑎᑦᑎᐊᕙᐅᓂᖅᓴᐅᓱᒋᔭᐅᓚᐅᕐᖓᑦ 

ᐃᓚᖏᓐᓄᑦ ᑲᑎᒪᔨᐅᖃᑎᓐᓄᑦ. ᑕᐃᒪ 

ᐊᐱᕆᒃᑲᓐᓂᕈᒪᔭᕋ ᒥᓂᔅᑑᔪᖅ, ᒪᑐᐃᖓᓂᐊᕐᒪᖔᑦ 

ᑕᒪᒃᑯᓄᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᐄ, ᑖᓐᓇ 

ᐅᖃᐅᓯᕆᔭᕗᑦ ᐅᖃᕋᕕᑦ ᐊᕐᕌᒍᒧᑦ, ᐊᕐᕌᓂᒧᑦ, 

ᐊᕐᕌᒎᓐᓄᑦ ᒪᕐᕉᓐᓄᑦ ᑖᓐᓇ ᐋᖅᑭᒃᓯᒪᒻᒪᑦ. ᑕᐃᒪᓐᓇ 

ᐊᖏᔫᔮᖅᐳᖅ. ᑭᓯᐊᓂ ᑕᐃᒃᑯᓇᓂᑦᑕᐅᖅ ᐅᑭᐅᓂ 

ᕿᒥᕐᕈᓚᐅᑉᑕᓯᓐᓂ 

ᖁᕝᕙᒃᓯᒪᑳᓪᓚᑦᑑᔭᖃᑦᑕᓚᐅᕐᓂᖏᑦ, 

ᑕᐃᒃᑯᐊᑦᑕᐅᖅ ᑕᐃᒪᓐᓇ ᐊᓐᖑᑎᒋᐊᕐᓂᑰᓂᖏᓐᓄᑦ 

ᖁᕝᕙᖅᓯᒪᖃᑦᑕᓚᐅᕐᒪᑕ. ᑕᐃᒃᑯᖓ ᐅᑭᐅᒧᑦ 

ᐊᑕᐅᓯᑯᓗᒻᒧᑦ ᐊᑕᑐᐃᓐᓇᖏᑦᖢᑎᒃ, 

ᐊᓐᖑᑎᒋᐊᓐᓂᑰᓯᒪᓂᖏᓐᓄᑦ ᑕᐃᒪᓐᓇ 

ᖁᕝᕙᑉᐹᓪᓕᖅᓯᒪᖃᑦᑕᓚᐅᕐᓂᖏᓐᓂᑦ 

ᑕᐃᒪᓐᓇᐃᑦᑐᖅ. 

 

ᐄ, ᑕᒪᒃᑯᐊ ᕿᒥᕐᕈᒐᑦᑎᒍ ᖃᓄᖅ 

ᓄᖑᑉᐸᓪᓕᐊᖃᑦᑕᖅᑐᑦ ᐅᖅᓱᐃᑦ 

ᐊᔾᔨᒌᖃᑦᑕᕐᓂᖏ,ᑦ ᑕᒪᒃᑯᐊ 

ᕿᒥᕐᕈᖃᓯᐅᑎᓂᐊᖅᐸᕗᑦ. ᑖᓐᓇᓗ ᒫᓐᓇ 

ᐅᖅᓱᐊᓗᒻᒧᑦ ᐊᑦᔭᖅᑐᐃᔨᒋᔭᑉᑕ 

ᐊᖏᖃᑎᒌᒍᑎᒋᔭᖓ ᐃᓱᓕᓕᖅᖢᓂᐅᒻᒪᑦ, ᑕᐃᑲᓂ 

ᐅᑭᐅᓂ ᖃᐃᔪᓂ ᑕᒪᑉᑯᐊ ᐱᓕᕆᐊᕆᔭᕌᖓᑦᑎᒍ 

ᕿᒥᕐᕈᑲᓐᓂᕈᓐᓇᖅᕕᖃᑦᓯᐊᓂᐊᖅᑐᒍᑦ ᒥᔅᑕ 

ᐅᑲᓕᐅᑉ ᐅᖃᐅᓯᕆᔭᖓᑦᑕ ᒪᓕᒃᖢᒍ. ᑕᒪᓐᓇ ᓇᓛ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᓕᓴᕆᔭᕋ 

ᑕᒪᓐᓇ ᓄᑖᖑᖏᑦᑐᖅ. ᐊᕐᕌᒍᑕᒫᖅᓯᐅᑎᐅᒻᒪᑦ 

ᐊᑐᖅᐸᑦᑐᑎᒍᓗ ᑕᐅᕙᓂ ᐊᑭᐊᓃᒃᑲᓗᐊᖅᑐᖓ.  

 

ᐊᐱᕆᓇᓱᒐᐃᒐᒪ ᑖᓐᓇ ᑭᐅᔾᔪᑎᔅᓴᖅ 

ᐊᓯᐅᔫᔮᖅᐸᔪᒻᒪᑦᑕᐅᖅ ᒑᓯᓄᑦ. ᑕᐃᒫᒃ ᑖᓐᓇ 

ᖃᕿᐊᖏᑎᐊᖅᑲᕋ ᒥᓂᔅᑑᔪᖅ ᓇᓗᓇᓐᖏᑦᑐᖅ 

ᑎᓕᒋᐊᒃᑲᓐᓂᕆᐊᖃᕐᓂᐊᖅᑕᖏᑦ 

ᐃᖅᑲᓇᐃᔭᖅᑎᖏᑦ. ᐃᒫᒃ 

ᑭᐅᔾᔪᑎᔅᓴᑦᑎᐊᕙᐅᔫᒥᔪᓂᒃ ᐅᓂᒃᑳᕈᒥᓇᖅᑐᓂᒃ. 

ᐃᒫᒃ, ᐅᓂᒃᑳᖅ ᑖᓐᓇ ᐱᑐᐃᓐᓇᐅᖏᒻᒪᑦ 

ᐊᓯᐅᔨᖃᑦᑕᕐᓂᖅ; ᑕᐃᒫᒃ ᓱᖅᑯᐃᕋᔅᓴᐅᔫᒥᔪᓂᒃ 

ᓯᕗᓂᒃᑎᓐᓂ ᑕᑯᔪᒪᒐᓗᐊᕋᑦᑕ ᑲᑎᒪᔨᐅᓪᓗᑕ. 

ᑖᓐᓇ ᑕᕝᕙ ᑐᕌᕈᑎᒋᒃᑲᓐᓂᖁᔭᕋ ᒥᓂᔅᑑᔪᒧᑦ 

ᐊᕐᕌᒎᓛᖅᑐᒥᖃᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᕙᓪᓚᐃᕋᑖᕐᖓᑦ. 

ᐅᖃᐅᓯᖃᒃᑲᓐᓂᕈᒪᒍᕕᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᑭᐅᔾᔪᑎᑦᑎᐊᕙᒻᒥᒃ ᑭᐅᒐᓗᐊᖅᐸᕋ; 

ᑐᓴᕈᒪᖏᑕᖓᓂᒃ ᑭᐅᓐᓂᕈᒃᑯ ᐅᒡᒍᐊᖅᕕᒋᕙᕋ. 

ᑭᓯᐊᓂ ᑕᒪᒃᑯᐊ ᕿᒥᕐᕈᔭᐅᖏᓐᓇᓲᖑᒻᒪᑕᐃᓛᒃ 

ᖃᓄᖅ ᐊᑦᑎᒋᔪᒥᒃ ᐅᖅᓱᖅ 

ᓄᖑᑉᐸᓪᓕᐊᓂᐊᕐᒪᖔᖅ ᑯᕕᔭᐅᓚᐅᕐᓇᓂ. ᐊᒥᓱᑦ 

ᐊᔾᔨᒌᓐᖏᑦᑑᓲᖑᒻᒪᑕ ᐱᔾᔪᑏᑦ: ᐅᖅᓱᖅ 

ᖃᓄᐃᑦᑑᓂᖓ; ᐅᖅᓱᐃᓲᕝᕕᓪᓗ ᖃᓄ ᐊᑦᑎᒋᓂᐊ; 

ᓯᓚᓗ ᐱᔾᔪᑕᐅᓪᓗᑎᑦ. ᑕᒪᒃᑯᐊ ᑲᑎᓗᑦᑖᖅᖢᒋᑦ 

ᐊᔾᔨᒌᓐᖏᑦᑐᒥᑦ ᓄᖑᑉᐸᓪᓕᐊᓲᖑᒻᒪᑕ. 

 

ᑕᒪᒃᑯᐊ ᖃᐅᔨᓴᖅᑕᐅᓂᖏᑦ 

ᕿᒥᕐᕈᑲᓐᓂᓂᐊᖅᐸᕗᑦ ᐊᒻᒪ ᓇᐅᒃᑯᑦ 

ᐋᖅᑭᒋᐊᕐᕕᑦᑕᖃᕈᓐᓇᕐᒪᖔᑦ ᕿᒥᕐᕈᓂᐊᖅᕗᐳᒍᑦ. 

ᑕᒪᓐᓇ ᓇᓗᓇᓐᖏᓂᖅᓴᐅᑲᓐᓂᖁᒥᓇᕋᓗᐊᕐᒪᓂᓛᒃ 

ᐅᖅᓱᖅ ᓂᐅᕕᐊᕆᔭᐅᓚᐅᖅᖢᓂ 

ᓄᖑᑐᐃᓐᓇᐸᓪᓕᐊᓂᐊ ᖃᓄᐃᑦᑑᓂᖏᓐᓂ. 

ᑕᒪᒃᑯᐊ ᒪᓕᑦᑕᐅᕙᑦᑐᑦ ᑕᐃᒪᓐᓇᐃᑦᑐᓕᕆᔪᑑᖏᑦᑕ  

ᐅᖅᓱᒥ ᓂᐅᕕᐊᔅᓴᖃᖅᐸᑦᑐᑦ ᓄᖑᑉᐸᓪᓕᐊᓂᕐᒥᑦ 

ᑕᐃᒪᓐᓇ ᒪᓕᒐᖃᐅᖅᑐᓗᑦᑖᖑᒻᒪᑕ. ᑖᒃᑯᐊ 

ᐊᓱᓪᓚᑦᑖᕋᓯᖏᑦ ᒪᓕᑦᑕᖏᓐᓂ 

ᖃᓂᐅᖅᑯᓯᒪᓇᓱᓱᖑᒐᑉᑕ. ᐅᖃᐅᓯᕆᔭᑎᑦ, 

ᐃᓱᒫᓘᑎᒋᔭᓯᓗ, ᓯᕗᒻᒧᐊᒍᑎᓂᐊᖅᐸᕗᑦ ᑕᒪᓐᓇ 

ᐊᐅᓪᓚᑦᓯᐊᕈᓐᓇᖁᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓂᐊᖅᑐᖓ ᒥᓂᔅᑕᐅᔪᒥᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ: ᓯᕗᓪᓕᖅ, 

ᖃᖓᒃᑯᓂᒃᑯᐊ ᑕᐃᒫᒃ ᑎᔾᔪᒍᑎᐅᔪᖅ 

ᖃᐅᔨᓴᖅᑕᐅᕙᑉᐸ ᐊᕐᕌᒍᑕᒫᑦ, ᑕᖅᑭᑕᒫᑦ? 

ᖃᐅᔨᒍᒪᑐᐃᓐᓇᖅᑐᖓ ᖃᖓᒃᑰᕈᔪᒃ 

ᖃᐅᔨᓴᖅᑕᐅᕙᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ. 

ᐊᕐᕌᒍ ᓄᖑᒐᐃᒻᒪᑦ. ᑖᒃᑯᐊ ᐅᖅᓱᐋᓗᓕᕆᔨᒃᑯᑦ 

ᖃᐅᔨᓇᓱᖃᑦᑕᕋᑦᑕ ᐅᖅᓱᐋᓗᖁᑎᒋᔭᑦᑎᓐᓂ 

ᖃᓄᐃᑦᑐᑐᐃᓐᓇᕐᓂᑦ. ᑕᐃᔅᓱᒪᓂᐅᑎᓪᓗᒍᓗ 

ᑕᒪᒃᑯᐊ ᒥᔅᓴᐅᓴᑦᑕᐅᕙᑦᑐᑦ ᑕᐃᒫᒃ ᐱᔭᐅᕙᑦᑐᑦ 

ᑮᓇᐅᔭ ᐊᕐᕌᒍᖓ ᓄᖑᒐᐃᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᕕᓪᓗ ᓯᕿᓐᓂᖅᑲᑦ ᑭᔾᔨᖃᑦᑕᖅᑲᑦ 

ᑎᔾᔪᑎᓐᓂᖅᓴᐅᒐᔭᖅᑐᓴᐅᒻᒪᑦ ᖃᐅᔨᓴᖅᑎᓪᓗᓯᓕ. 

ᑕᐃᒪᓕ ᓯᕿᓐᓂᖅᑐᐋᓘᑎᓪᓗᒍ 

ᐊᖏᓂᖅᓴᐅᔮᕋᔭᑐᖃᐃ, ᑕᐃᒪᐃᓲᖑᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ 

ᖃᓄᐃᓕᖓᓂᕆᔭᖏᓐᓂ. ᐱᔭᕆᐊᑐᔪᕈᓘᒻᒪᓂᓛᒃ 

ᐱᔭᕆᐊᑭᑦᑐᑯᓘᓐᖏᒻᒪᑦ ᖃᐅᔨᓇᓱᑦᑐᓂ ᑕᒪᒃᑯᓂᖓ 

ᓯᓚᐅᓪᓗ ᖃᓄᐃᓐᓂᖓᓄᑦ. 

ᓇᓗᓇᐃᖅᓯᒪᑦᑎᐊᖅᑐᓂ ᐱᒍᒪᒍᕕᑦ, ᐊᒻᒪᓗ 

ᖁᓚᕐᓇᖏᒻᒥᔪᖅ ᑕᐃᒃᑯᓂᖓ ᐱᓕᕆᐊᖃᖅᐸᑦᑐᑦ 

ᐅᖃᕈᓐᓇᕋᔭᖅᑐᐃᑦ ᓇᓗᓇᐃᖅᓯᒍᓐᓇᖅᑐᑦ 

ᐃᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᖃᐅᔨᓇᓱᑉᐸᑉᐱᓯ ᑕᒪᒃᑯᐊ ᑎᔾᔪᑐᑑᓱᒋᔭᓯ 

ᕿᓪᓛᖅᑐᖃᖅᑎᓪᓗᒍᓘᓐᓃᑦ ᐅᕝᕙᓘᓐᓃᑦ 

ᑎᓪᓕᑦᑐᖃᖅᑎᓪᓗᒍ? ᖃᐅᔨᒍᓐᓇᐸᑉᐱᓯ 

ᑎᔾᔪᑎᓐᓂᕐᒪᖔᖅ ᐅᕝᕙᓘᓐᓃᑦ 

ᑎᓪᓕᑦᑐᖃᕐᓂᕐᒪᖔᖅ, ᕿᓪᓛᖅᑐᖃᖅᑲᓗ; ᖃᓄᖅ 

ᖃᐅᔨᒪᔾᔪᑎᖃᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑯᕕᑲᐃᓐᓇᓚᐅᓲᖑᒻᒥᔫᒐᓗᐊᑦ. ᑳᓐᑐᕌᓯᒪᔭᕗᑦ 

ᖃᐅᔨᒪᑎᑉᐸᑦᑕᕗᑦ; ᖃᐅᔨᓴᕈᑎᔅᓴᖃᖅᐸᑦᑐᒍᑦ 

ᑯᕕᔪᖃᕐᓂᖅᑲᑦ. 

 

ᐃᒫᒃ ᐱᔮᖅᑯᒻᒥ ᑎᓪᓕᑦᑐᖃᖅᐸᓪᓚᐃᖏᑦᑑᒐᓗᐊᖅ 

ᑕᐃᒃᑯᐊ ᐃᒫᒃ ᐊᑐᐃᓐᓇᐅᖏᑦᑑᒥᒻᒪᑕ. 

ᑕᒪᑐᒧᖓᖃᐃ ᔭᒐᓯᒪᑐᐃᓐᓇᐸᑦᑐᖃᐃ ᐸᐃᑉᐹᖏᑦ. 

ᐊᐱᖅᑯᑏᑦ ᐱᔭᕆᐊᑐᔪᐋᓗᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ? ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖓᓄᖃᐃ CGS-ᑯᑦ. ᑕᒪᒃᑯᐊ 

ᐅᖅᓱᐃᓯᕐᕕᐋᓗᐃᑦ, ᐅᖅᓱᐃᓯᕐᕕᐋᓗᐃᖅᑲᐃ? 

ᖃᐅᔨᓴᖅᑕᐅᓲᖑᒻᒪᑕ, ᐅᐱᓐᓇᕋᓂ ᐃᒪᓐᓇ dip-

ᑕᐅᓪᓗᑎᖃᐃ; ᑭᓇ ᖃᐅᔨᓴᐃᓲᖑᕙ ᐅᕝᕙᓘᕝᕙ 

ᑳᓐᑐᕌᑐ, ᐅᕝᕙᓘᕝᕙ ᒐᕙᒪᒃᑯᑦ, ᐅᕝᕙᓘᕝᕙ 

ᐊᓯᐊᓂ ᒐᕙᒪᐅᓐᖏᑦᑐᓄᑦ ᑳᓐᑐᕌᑐᖏᑦᑐᓂᑦ 

ᖃᐅᔨᓴᖅᑕᐅᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒃᑯᐊ 

ᐱᓕᕆᔨᕗᑦ ᑖᒃᑯᓂᖓ ᓈᓴᐃᖃᑦᑕᖅᑐᑦ ᖃᓄᖅ 

ᐅᖅᓱᐊᓗᑦᑕᖃᓕᕐᒪᖔᑦ, ᖃᓄᖅ 

ᐃᒪᖃᖅᑎᒋᓕᕐᒪᖔᑦ. ᐊᔪᕐᓇᓐᖏᑐᐊᕌᖓᑦ 

ᐅᖅᓱᐊᓗᓕᕆᔨᕗᑦ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ. ᐊᒻᒪ ᐱᓕᕆᐊᓐᓂ ᐊᔪᕌᖓᑕ 

ᑎᓕᔭᖏᓐᓂᒃ ᐱᔪᖃᖅᐸᒃᖢᓂ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᙵᒃ. 

 

ᓂᙵᖅ: ᖁᔭᓐᓇᒦᒃ. ᐅᑭᐅᕐᓕᑭᐊᖅ ᖃᔅᓰᖅᖢᒍ 

ᖃᓄᖅ ᐃᒪᖅᑐᑎᒋᓕᕐᒪᖔᖅ 

ᖃᐅᔨᓴᖅᑕᐅᖃᑦᑕᖤᖅᐸ? ᐅᕝᕙᓘᓐᓃᖅᑲᐃ, ᓄᑖᒥᒃ 

ᑳᓐᑐᕌᒃᑐᒥᒃ ᑲᒪᒋᔭᐅᓂᐊᓕᕌᖓᑦ 

ᖃᐅᔨᓴᖅᑕᐅᖃᑦᑕᖅᑐᔅᓴᐅᒋᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ 

ᖃᐅᔨᓴᖅᑎᓪᓗᖏᑦ ᐅᖅᓱᐊᓗᒻᒥᒃ ᖃᓄᖅ 

ᐅᖅᓱᐊᓗᒃ ᓄᖑᑉᐹᓪᓕᖅᓯᒪᒻᒪᖔᑦ ᐊᕐᕌᒍᑕᒫᑦ 

ᑕᒪᓐᓇ ᖃᐅᔨᓴᖅᑕᐅᖃᑦᑕᖅᑐᖅ. ᖃᐅᔨᒋᐊᖅᖢᑎᒃ 

ᖃᓄᖅ ᐅᖅᓱᐊᓗᒻᒥᒃ ᐊᒥᐊᒃᑯᖃᓕᕐᒪᖔᑕ. ᑖᒃᑯᐊ 

ᓈᓴᖅᑕᐅᖃᑕᐅᑉᓗᑎᒃ ᖃᑉᓯᓂᒃ ᐅᖅᓱᐊᓗᓐᓂᒃ 

ᓂᐅᕐᕈᑎᖃᓚᐅᕐᒪᖔᑖ ᑕᒪᒃᑯᐊ 

ᕿᒥᕐᕈᔭᐅᑦᑎᐊᓚᐅᖅᖢᑎᒃ ᖃᐅᔨᓕᖃᑦᑕᖅᑐᑦ 

ᐊᒃᑎᒋᔪᒥᒃ ᐊᓯᐅᔨᒻᒪᖔᑕ 

ᓄᖑᑉᐸᓪᓕᐊᑐᐃᓐᓇᕐᓂᒃᑯᑦ ᓯᓚᐃᓐᓇᕐᒧᑦ. 

ᑕᐃᒪᓐᓇᐃᓲᖑᔪᑦ ᐊᕐᕌᒍᑕᒫᑦ. ᑖᒃᑯᐊᑦᑕᐅᖅ ᑳᓐᑐᕌᒃ 

ᐊᓯᙳᕆᐊᖃᓕᕐᓂᕌᖓᑕ, ᑕᐃᒪᓐᓇᑦᑕᐅᖅ 

ᕿᒥᕐᕈᔭᐅᖃᑦᑕᖅᑐᖅ ᑖᓐᓇ ᑳᓐᑐᕌᒃᖃᖅᑐᖃᕐᒪᑦ 

ᒐᕙᒪᒃᑯᑦ ᐋᖅᑭᐅᒪᑦᑎᐊᖅᑐᒥᒃ 

ᐱᓕᕆᖃᑎᒌᒍᓐᓇᕐᓂᖏᑦ ᐃᓱᒪᒋᕝᓗᒋᑦ. 

ᑖᒃᑯᐊᑦᑕᐅᖅ ᐊᓯᙳᕆᐊᖅᑐᖃᕌᖓᑦ ᑕᒪᒃᑯᐊ 

ᖃᐅᔨᓴᖅᑕᐅᓯᒪᑦᑎᐊᖃᑦᑕᖅᑐᑦ ᓈᓴᐃᔨᑉᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᙵᖅ.  

 

ᓂᙵᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐅᒥᐊᕐᔪᐊᕐᒥ ᐅᕝᕙᓘᓐᓃᑦ ᑎᒻᒥᓲᒥᒃ ᐅᖅᓱᓂᒃ 

ᑎᑭᑦᑐᖃᕐᓂᐊᕌᖓᑦ ᐃᒻᒥᓱᖅᑕᐅᓂᐊᓵᖅᑎᓪᓗᒍᖃᐃ 

ᖃᐅᔨᓴᖅᑕᐅᓲᖑᕗᑦ ᐊᒻᒪ ᐃᒻᒥᖅᑐᐊᓂᒃᑳᖓᑦ? 

ᑕᐃᒪᐃᑦᑐᒃᓴᐅᕗᑦ ᐊᕐᕌᒍᑕᒫᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᒃ, ᒥᔅᑕ ᓂᙵᖅ, ᑖᑉᓱᒥᖓ ᐊᐱᖅᓱᕋᕕᑦ 

ᐊᐱᖅᑯᑎᑦᑎᐊᕙᐅᕗᑦ. ᐄ, ᑖᒃᑯᐊ 

ᖃᐅᔨᓴᖅᑕᐅᑦᑎᐊᖃᑦᑕᖅᑐᑦ. ᐊᒡᓛᑦ ᐅᒥᐊᕐᔪᐊᒃᑯᑦ 

ᐊᔾᔭᖅᑐᐃᔪᖃᓕᕌᖓᑦ ᐅᖅᓱᐊᓗᓐᓂᒃ 

ᐱᓕᕆᔨᖃᖃᑦᑕᖅᐳᒍᑦ ᐅᒥᐊᕐᔪᐊᕐᓃᑦᑐᓂᒃ. 

ᐅᒥᐊᕐᔪᐊᕐᒦᓐᓂᖏᓐᓂᑦᑕᐅᖅ 

ᖃᐅᔨᓴᖅᑕᐅᖏᓐᓇᖅᖢᑎᒃ ᑖᒃᑯᐊ ᐅᖅᓱᐊᓗᒃ 

ᐃᑭᑦᑐᓐᓇᕐᓂᖓ ᓈᒻᒪᑦᑎᐊᕋᓗᐊᕐᒪᖔᑦ. ᑕᐃᑯᖓ 

ᓄᓇᓕᒻᒧᑦ ᓂᐅᔭᐅᓐᖏᓐᓂᓗᒃᑖᖓᓂ 

ᖃᐅᔨᓴᖅᑕᐅᑦᑎᖏᓐᓇᓲᖑᔪ ᐅᖅᓱᐊᓗᒃ 

ᓈᒻᒪᒃᑲᓗᐊᕐᒪᖔᑦ, ᐊᑐᒐᒃᓴᐅᑦᑎᐊᕋᓗᐊᕐᒪᖔᑦ ᐊᒻᒪ 

ᓂᐅᔭᐅᕙᓪᓕᐊᔪᖅ ᑕᐃᓐᓇᑦᑎᐊᖑᒐᓗᐊᕐᒪᖔᑦ. 

ᑕᒪᒃᑯᓂᖓ ᖃᐅᔨᓴᖅᑕᐅᖃᑦᑕᖅᑐᖅ 

ᑎᑭᓴᖅᑕᐅᓂᖓᓂᒃ ᑕᐃᑯᖓ 

ᓂᐅᔭᐅᓂᓗᒃᑖᑦᑎᐊᖓᓄᑦ ᐱᓕᕆᔨᖃᓲᖑᔪᒍᑦ 

ᐅᖅᓱᐊᓗᒃ ᖃᓄᐃᓐᖏᑦᑎᐊᖁᕝᓗᒍ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ.  

 

ᐅᒡᔪᖅ: ᖁᔭᓐᓇᖅᑯᑎᑦ ᐃᒃᓯᕙᐅᑖᖅ. ᓄᓇᓕᖕᓂᑦ 

ᑕᑯᖃᑦᑕᕋᑉᑕ ᐅᖅᓱᕐᔪᐊᕐᒥ ᑯᕕᔪᖃᖅᐸᑦ 

ᐊᕙᑎᓕᕆᔨᒃᑯᓐᓄᑦ ᐅᖄᓚᖃᑦᑕᖁᔭᐅᓪᓗᑕ; ᑖᓐᓇ 

ᐊᕙᑎᓕᕆᔨᒃᑯᑦ ᖃᐅᔨᒪᔭᔅᓴᔭᕗᖅ ᖃᑉᓯᑦ ᖃᑉᓯᓂᑦ 

ᐅᖅᓱᕐᔪᐊᕐᓂᒃ ᑯᕕᔪᖃᕆᐊᒃᓴᖅ ᓄᓇᕗᑦ ᐃᓗᐊᓂ, 

ᐆᑦᑑᑎᒋᓗᒍ ᐊᕐᕌᒍᓘᓐᓃᑦ ᐅᕝᕙᓘᓐᓃᑦ ᐅᑭᐅᑦ 

ᖃᑉᓯᑦ? ᑖᒃᑯᐊ ᐊᑐᖅᑕᐅᖃᑦᑕᖅᐸᑦ 

ᐅᖃᐅᔾᔭᐅᖃᑦᑕᖅᐸᑦ ᐊᕙᑎᓕᕆᔨᒃᑯᑦ ᐅᖅᓱᕐᔪᐊᕐᒥ 

ᑯᕕᔪᖃᕌᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᖃᐅᔨᒪᔭᖃᓐᖏᑦᑐᖓᓕ ᐅᖅᓱᒥᒃ ᐊᖏᔪᒥᒃ 

ᑯᕕᔪᖃᓚᐅᕐᓂᖓᓂᒃ ᑕᒡᕙᓂ ᐅᑭᐅᖅ 

ᐊᔾᔭᖅᑐᖅᑎᓪᓗᒋᑦ ᐅᖅᓱᐊᓗᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᒃ.  

 

ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ): 

ᐊᐱᕆᕋᑖᖅᑐᖓ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ: 

ᓄᓇᓕᓐᓂ ᑐᓴᖅᐸᑲᑦᑕ ᐅᖃᕆᐊᖃᖃᑦᑕᕐᖓᑕ 

ᑕᐃᒃᑯᓄᖓ ᐆᒪᔪᓕᕆᔨᐅᔪᓄᑦ 

ᐊᕙᑎᓕᕆᔨᐅᔪᓄᓪᓘᓐᓃᑦ; ᑕᐃᒪ ᑕᐃᒃᑯᐊ 

ᑖᒃᑯᓄᖓ ᐊᐱᕆᔭᐅᕙᒻᒪᖔᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑕᒪᒃᑯᐊ 

ᑯᕕᓂᐅᔪᑦ ᐅᖃᐅᓯᕆᔭᐅᖏᓐᓇᕆᐊᓖᑦ. 

ᐅᖄᓚᐅᑎᖃᕆᓪᓗᑕ ᔨᐊᓗᓇᐃᕝᒥ ᑖᕙᓂ.  

 

ᑕᐃᒪᓕ ᐊᒥᓲᓂᖏᑦ ᑕᐃᒃᑯᐊᓗ ᓄᓇᕗᑦᒥ 

ᑯᕕᓯᓂᐅᔪᑦ ᑯᕕᖃᑦᑕᕐᓂᐅᔪᑦ ᓵᓐᓃᖏᑦᑑᒐᓗᐊᑦ. 

ᑭᓯᐊᓂ ᖃᐅᔨᒋᐊᕈᓐᓇᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᒻᒧᐊᑦᑐᖅ. 

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᔭᕋᓕ ᑖᓐᓇ ᑕᒫᓂ ᐊᕐᕌᒍᒥ ᑖᒃᑯᐊ 

ᑕᒪᐅᖔᕆᔭᐅᔪᓄᑦ ᑎᑎᕋᖅᑕᐅᓇᓱᒃᑐᓄᑦ 

ᐃᓚᒋᔭᐅᒻᒪᖔᑦ ᖃᐅᔨᒪᖏᑕᕋᓗᐊᕋ.  

 

ᑕᐃᒪᐃᓛᒃ ᓄᓇᑦᑎᓐᓂ  

ᐊᒥᐊᒃᑯᓯᒪᓂᕋᖅᑕᐅᕙᓚᐅᕋᑦᑕ ᑕᐃᒪᓐᖓᑦ 2004-

ᒥᒃ ᒑᓯᑲᒻᒪᒻᒥᑦ ᓱᕋᐃᔾᔪᑕᐅᕙᔪᒥᒃ ᖃᒧᑕᐅᔭᕐᓄᑦ. 

ᑕᐃᓐᓇ ᐊᒥᐊᒃᑯᓯᒪᓂᕋᖅᑕᐅᑯᑖᓚᐅᕐᒐᑦ 

ᑕᐃᒃᑯᓂᖓ ᐅᕕᖓᔫᔮᖅᑐᓂᒃ ᐅᖅᓱᐊᓗᖃᐅᑎᓂᒃ 

ᒥᑭᓂᖅᓴᓂᒃ ᑕᐃᒪᐃᑦᑐᒧᑦ ᐴᖅᑕᐅᓯᒪᓪᓗᓂ. ᑕᐃᒪ 

ᐱᓕᕆᐊᕐᖑᕙᓪᓕᐊᓚᐅᕐᒪᑦ ᒫᓐᓇ ᐊᐅᔭᖅ 

ᐅᒥᐊᕐᔪᐊᑕᖃᓚᐅᖅᑎᓪᓗᒍ ᑕᐅᕙᓐᓇ 

ᐅᖅᓱᖃᕝᕕᕗᑦ.  

 

ᑖᓐᓇ ᓅᑕᐅᓂᐊᓕᔪᒻᒪᑦ ᑕᐃᒪᐃᑦᑐᒥᒃ 

ᐃᒪᖃᕐᓂᕋᖅᑕᐅᔪᔪᖅ. ᐃᒪᖃᕐᓂᕐᒪᖔᑦ ᐊᒻᒪᓗ 

ᑖᓐᓇ ᐃᒪᒥᓂᖓ ᐅᕗᖓ ᐃᒋᑕᐅᕙᓪᓕᐊᔪᓄᑦ 

ᖁᔭᓈᖅᑕᐅᕙᓪᓕᐊᔪᓄᑦ ᐃᓚᒋᔭᐅᓐᓂᕐᒪᖔᑦ 

ᐊᐱᖅᑯᑎᒋᖅᑳᕈᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᖁᒻᒧᐊᑦᑑᑉ 

ᐊᐱᖅᑯᑎᖓᓄᑦ. ᑕᐃᓐᓇ ᖁᔭᓈᖅᑕᐅᓚᐅᖅᓯᒪᔪᖅ 

2006-2007: ᐄ, ᑕᐃᓐᓇ ᓱᓕ ᖃᑦᑕᐅᔭᓃᒻᒪᑦ 

ᐃᓚᖏᓐᓂᓗ ᐅᖅᓱᖃᐅᑎᓂ. ᐲᖅᑕᐅᓛᖅᑑᒐᓗᐊᖅ 

ᑕᐃᓐᓇ ᐅᖅᓱᐊᓗᖃᐅᑎᒃᑲᓂᕐᓂᒃ ᓴᓇᕕᐅᑎᓪᓗᒍ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖁᒻᒧᐊᑦᑐᖅ. 

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑐᑭᓯᑦᑎᐊᖅᑕᕋ. ᖁᔭᓐᓇᒦᒃ.  

 

ᐅᓇᓖᓛᒃ ᐃᓚᖓᒍᑦ 

ᓂᓪᓕᐅᑎᒋᒃᑲᓂᐊᕐᔪᒍᒪᑐᐃᓐᓇᖅᑕᕋᖃᐃ ᐃᓚᖓ 

ᖃᐅᔨᓯᒪᒐᒪᓕ ᓄᓇᑦᑎᓐᓂ ᑕᑉᐹᓂ 

ᖄᖓᓃᑦᑐᖃᑦᑐᓂ ᑕᐃᒃᑯᐊ 

ᐅᖅᓱᐊᓗᖃᐅᑎᖅᐸᔮᕌᓗᐃᑦ. . .  

 

>>ᐃᓪᓚᖅᑐᑦ 

 

Bucket-ᕈᓗᒻᒧᑦ ᐊᑦᑐᓈᒧᑦ ᕿᓚᔅᓯᓯᒪᓪᓗᑎᒃ 

ᑕᐅᓄᖓ ᐊᖅᑲᑎᑉᐸᑦᑐᓂᐅᒃ ᐃᓗᐊᓄᑦ ᒑᓴᓖᒥᒃ 

ᑕᐃᒫᒃ ᐴᖅᑲᐃᔪᖃᑦᑎᓪᓗᒍ. 

ᐃᖅᑲᑦᑐᐃᕕᒃᑰᖅᑐᖃᓚᐅᖅᓯᒪᒻᒪᑦ ᑕᐃᒪᐃᑦᑐᒥᓂᕐᒥᒃ 

ᐊᒥᓱᐊᖅᑎᔅᓯᒪᔪᖃᑦᑐᓴᐅᖏᑦᑑᒐᓗᐊᖅ ᓄᓇᕗᒻᒥ 

ᑕᐃᒪᐃᑦᑐᒥᒃ ᖃᐅᔨᓯᒪᔭᔅᓯᓐᓂᒃ.  

 

ᐊᓯᖏᓐᓂ ᖃᐅᔨᓯᒪᓗᐊᖏᑦᑐᓯᖃᐃ ᑕᐃᒫᒃ 

ᑎᒍᔭᐅᑐᐃᓐᓇᖅᑐᓂᖅ ᒑᓴᓖᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᖁᒻᒧᐊᑦᑐᖅ 

ᐊᐱᖅᑯᑎᖓᓄᑦ. ᐃᒫᒃ, ᑐᓴᐅᒪᖏᑦᑐᖓᓕ; ᑖᓐᓇᓕ 

ᒥᔅᑕ ᑯᓱᒐᖅ ᑐᓴᐅᒪᔪᕐᓕᖃᐃ, ᖃᐅᔨᒪᔪᖃᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᓇᐅᒃ, 

ᑕᐃᒪᓐᓇ ᑎᒡᓕᒃᑐᓂᒃ ᐅᖅᓱᕐᒥᒃ, ᐅᖅᓱᐊᓗᒻᒥᓗ 

ᑐᓴᐅᒪᓇᓐᖏᑦᑐᖅ ᐅᕙᑦᑎᓐᓄᑦ ᑕᐃᒪᓐᓇ 

ᖃᓄᖓᓴᖅᑐᕕᓂᐅᔪᖃᒃᑲᓐᓂᕐᓂᕐᒪᖔᑦ ᓇᓂᒥᐊᕐᓕ 

ᑐᓴᖅᓯᒪᖏᑦᑐᒍᑦ.  

 

ᐊᒻᒪ ᑖᒃᑯᐊ ᑳᑦᑐᓛᖃᑦᑕᖅᑐᑦ ᐅᖅᓱᐊᓗᒻᒥᒃ 

ᐅᖅᓱᓂᓪᓗ ᑐᓴᖅᕕᒋᓯᒪᖏᑕᕗᑦ ᖃᓄᖅ 

ᖃᓄᖓᓴᖅᑐᖃᓪᓚᓂᕐᒪᖔᑦ ᐅᖅᓱᐊᓗᒃ 

ᐱᒋᔭᐅᑎᓪᓗᒍ ᓱᓕ ᑖᒃᑯᓄᖓ  

ᐅᖅᓱᐊᓗᓕᕆᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕐᓗᖓ, ᓇᓗᓕᕈᔪᔅᓯᒪᒐᒪ ᓱᓕ: ᒥᓂᔅᑕ 

ᐅᖃᐅᓯᖃᖅᑲᐅᒻᒪᑦ, ᒥᔅᑕ ᑯᓱᒐᖅ, ᖃᓄᑎᒋᑦ, 

ᖃᓄᖅ ᐊᕐᕌᒍᓂᓛᒃ ᐊᔾᔨᒌᖃᑦᑕᖏᒻᒪᖔᑕ. 

 

ᑕᕝᕙᓂᓕ 2007-2008-ᒥ ᐱᓚᐅᖅᑕᑎᓐᓄᑦ 

ᐊᕐᕌᒍᖓᓄᑦ, ᓄᓇᕗᑦ ᒐᕙᒪᒃᑯᖏᑦ $567,981 

ᖃᓪᓗᑎᓂᒃ; 2008-2009 

ᖁᔭᓈᖅᓯᒍᒪᓚᐅᕆᓪᓗᑎᒃ $1,635,415 ᖃᓪᓗᑏᑦ. 

ᐳᓴᓐᑎᖏᑎᒎᕐᓗᒋᑦ 0.6%-ᒥᒃ 

ᐊᔾᔨᒌᓐᖏᓐᓂᖃᕐᖓᑦ; 

ᓇᓗᓇᐃᖅᓯᑲᓐᓂᕈᓐᓇᕈᕕᖅᑲᐃ %-ᑎᖏᑎᒍᑦ 1.1 

ᓖᑐᒦᒃᑲᔭᖅᑐᖅ ᖃᓪᓗᑏᑦ, ᓱᓕᕚ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑖᓐᓇ 

ᐊᐱᖅᑯᑏᑦ ᒥᔅᑕ ᑯᓱᒐᕐᒧᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᑦᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ 

ᐃᐊᓕᐊᑦ ᐊᐱᕆᒐᕕᑦ. ᑖᒃᑯᐊ ᑲᑎᓯᒪᔪᑦ 

ᐊᑐᖅᑕᐅᖃᑦᑕᖅᑐᑦ. ᑖᒃᑯᐊ ᐱᓯᒪᔭᕗᑦ 

ᓈᓴᖅᑕᐅᓪᓗᑎᒃ ᖃᓄᑎᒋ ᒑᓯᖃᖅᑎᒋᒻᒪᖔᑕ. ᐊᒻᒪ 

ᐊᕐᕌᓂᐅᓚᐅᖅᑐᖅ ᖃᓄᑎᒋ ᒑᓯᖃᖅᑎᒋᓐᓂᕐᒪᖔᑕ. 

ᐃᖅᑲᐅᒪᒋᐊᖃᕋᑦᓯ 2008-2009 ᐊᕐᕌᒍᖓᓂ  

ᐊᑭᑦᑐᕐᔪᐊᑳᓪᓚᓚᐅᕐᒪᑦ ᒑᓯ ᐅᖅᓱᐊᓗᓗ. 

ᑕᐃᒫᑦᑕᐅᖅ ᐊᓯᔾᔨᕆᐊᕆᐊᖃᓚᐅᕐᒪᑕ ᓈᓴᐅᑎᖏᑦ. 

ᑖᒃᑯᐊ ᐱᖓᓱᓪᓗᐊᑕᑦ ᐱᔾᔪᑎᐅᓪᓗᑎᒃ 

ᐊᑭᑦᑐᕆᐊᑳᓪᓚᒍᑕᐅᓚᐅᖅᑐᑦ 

-ᔫᔮᓚᐅᖅᑐᑦ.  

 

ᑭᐅᔪᑦᓴᐅᒐᓗᐊᖅᑲᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒥᔅ ᐅᒡᔪᒃ ᐊᐱᖅᓱᖅᑲᐅᒻᒪᑦ ᑯᕕᖃᑦᑕᖅᑐᐃᑦ 

ᒥᑦᓵᓄᑦ, ᑯᕕᑳᓪᓚᖃᑦᑕᖅᑐᑦ, ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ ᐊᐱᖅᓱᕈᒪᒋᓪᓗᖓ 

ᐃᓱᒫᓘᑎᒋᓗᐊᙳᐊᖅᑲᐅᔭᕋᓕ ᑖᓐᓇ 

ᐸᐃᑉᐹᖁᑎᑦᑎᓐᓂ ᑮᓇᐅᔭᓕᕆᓂᕐᒧᑦ 

ᐲᖅᑕᐅᖁᓪᓗᒋᑦ ᓈᓴᐅᑎᖏᑦ, 

ᐃᓱᒪᒋᔪᓐᓇᐃᖅᑕᐅᖁᓪᓗᒋᑦ; ᑖᒃᑯᐊ 

ᓈᓴᐅᑎᖏᓐᓂᒃ ᐲᖅᑕᐅᖁᔭᐅᔪᓄᑦ 

ᐱᖃᓯᐅᔾᔭᐅᓯᒪᕚᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑐᓂᒃᑲᓂᕐᓂᐊᕐᒥᒐᒃᑯ 

ᒥᓂᔅᑕᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑯᕕᔪᖃᖅᐸᑦ 

ᖃᖓᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᑎᒍᔭᐅᓚᐅᖅᑳᑎᓐᓇᒍ, ᑕᐃᒃᑯᐊ ᐅᖅᓴᒃᓴᐃᔨ 

ᐅᖅᓱᐊᓗᓐᓂᐊᖅᑏᑦ ᕿᓂᖃᑦᑕᖅᑐᑦ 

ᐅᖅᓱᐊᓗᑦᑖᑎᑦᑎᖃᑦᑕᖅᑐᑦ ᑲᒪᒋᐊᓖᑦ. ᓵᑕᑦᓴᐅᔪᑦ. 

ᑖᒃᑯᐊᓕ ᐅᖅᓱᐊᓗᖃᑕᐅᑎᑦᑕ -ᑎᓐᓄᑦ 

ᐃᒻᒪᓴᖅᓯᒪᓕᕈᑦᑎᒍ ᑲᒪᒋᓕᑕᐃᓐᓇᕋᑦᑎᒍ. ᑕᐃᒃᑯᐊ 

ᓂᐅᕕᖅᑕᕗᑦ ᒑᓯᖃᐅᑎᑦᑎᓐᓃᓕᖅᑐᑦ 

ᓇᒻᒥᓂᖅᑖᕆᕙᑉᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᔾᔨᐅᖏᑦᓯᐊᖅᑐᒥᒃ ᑕᒫᓂ ᐱᐅᓯᖃᕋᑦᑕ. ᐊᕐᕌᒍᑕᒫᑦ 

ᐅᒥᐊᕐᔪᐊᒃᑯᑦ ᐅᖅᓴᓴᑦᑕᐅᖃᑦᑕᕐᒪᑕ ᓄᓇᓖᑦ. 

ᓄᓇᑦᓯᐊᕐᓗ ᑕᐃᒫᑦᓴᐃᓐᓇᐸᓗᒃ ᐊᑐᖃᑦᑕᕐᒥᔪᑦ 

ᐃᓚᖓᒍᓪᓗ ᓄᓇᓯᐅᑎᒃᑯᑦ ᐅᖅᓴᓴᑦᑕᐅᕙᑦᑐᑎᒃ 

ᐅᖓᓯᑦᑐᒦᙶᖅᑐᑦ. ᖃᐅᔨᒪᕕᓯᓖ ᖃᓄᑎᒋ 

ᓄᓇᑦᓯᐊᕐᒥᐅᑦ ᐃᓱᒪᒋᔪᓐᓇᐃᖅᓯᕙᒻᒪᖔᑕ 

ᐊᑭᓕᕆᐊᓕᓐᓂ ᔭᒐᐃᓂᖓᓄᑦ ᑎᔾᔪᖅᑎᑦᑐᒧᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᕖᙶᓗᒃ. %-ᑎᕗᑦ 

ᐊᔾᔨᒌᐸᓗᑐᐃᓐᓇᑦᑎᐊᑦ. ᑕᐃᒫᑦᓴᐃᓐᓇᖅ 

ᐱᔭᕆᐊᖃᖅᐸᑦᑐᑦ. 

 

ᑭᓯᐊᓂ ᐅᖃᕈᓐᓇᖅᑐᖓ ᐅᖅᓴᖅᓴᖅᑕᐅᓂᕗᑦ 

ᐅᑐᐱᕆ 2011-ᖑᓕᖅᑲᑦ ᐃᓱᓕᑦᑕᕐᕕᖃᕐᖓᑦ. 

ᑕᐃᒃᑯᐊᓗ ᐊᑐᖃᑦᑕᖅᑕᕗᑦ 

ᕿᒥᕐᕈᔭᐅᒃᑲᓐᓂᓛᕐᒥᒻᒪᑕ ᑕᐃᑦᓱᒪᓂᐅᓕᖅᐸᑦ.  

 

ᑕᐃᒃᑯᐊ province-ᓪᓗ ᓄᓇᑦᓯᐊᕐᓗ ᐊᓛᔅᑲᓗ 

ᐅᖃᖃᑎᒋᒻᒪᕆᑉᐸᑦᑕᕗᓪᓘᓐᓃᑦ ᖃᓄᖅ 

ᑎᔾᔪᑎᑉᐸᓪᓕᐊᔪᖅ ᒑᓯ ᐆᑦᑐᕈᓐᓇᕐᒪᖔᑦᑎᒍ; 

ᖃᓄᕐᓗ ᓈᓴᕈᓐᓇᕐᒪᖔᑎᒍ ᐊᑭᖓ. ᑖᒃᑯᐊ 

ᐋᖅᑭᑦᓱᐃᖃᑎᒌᑉᐸᒃᑲᑦᑕ ᖃᓄᑎᒋ 

ᐱᕕᖃᖅᑎᒋᒻᒪᖔᑕ ᑎᔾᔪᖅᑎᑉᐸᓪᓕᐊᔪᒧᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᒥᒻᒪᑦ, ᐃᖅᑲᓇᐃᔭᖅᑎᖏᑦ 

ᐃᓚᖏᑦ ᓄᓇᓕᓐᓄᑦ ᓂᐅᕐᕈᖃᑦᑕᕐᒪᑕ, ᐅᕝᕙᓗ 

ᖃᐅᔨᓴᕆᐊᖃᑦᑕᕐᒪᑕ ᐅᖅᓱᐊᓗᖃᐅᑎᓂᒃ 

ᑲᐅᓯᓪᓗᑎᒃ ᖃᓄᑎᒋ ᑎᔾᔪᖅᑎᑉᐸᓪᓕᐊᒻᒪᖔᑦ. 

ᐊᕐᕌᒍᑕᒫᑦ ᑕᒪᓐᓇ ᖃᐅᔨᓴᖅᑕᐅᓂᕆᖃᑦᑕᖅᑲᐅᒻᒪᒍ 

ᓇᓪᓕᑭᑕᖅᑐᒋᑦ ᓄᓇᓖᑦ. 

 

ᑐᑭᓯᑦᑎᐊᒃᑲᓐᓂᕐᓂᐊᕋᑦᑕ, ᑕᐃᒃᑯᐊ ᓄᓇᓖᑦ 

ᑭᒡᒐᑐᖅᑕᕗᑦ ᐱᓪᓗᒋᑦ, ᑎᔾᔪᖅᑐᖅᐸᑦᑐᐃᑦ 

ᐅᖅᓱᖃᐅᑎᖏᑦ - ᐅᐱᓐᓇᕋᓂ ᐸᓂᖅᐸᓪᓕᐊᒻᒪᑦ 

ᑎᔾᔪᑎᖅᑐᒧᑦ ᒥᑭᓪᓕᕙᓪᓕᐊᓪᓗᓂ. ᑖᒃᑯᐊ ᓄᓇᓖᑦ 

ᐃᒻᒥᑰᖅᑐᑦ ᓈᓴᖅᑕᐅᓯᒪᓂᖏᑦ ᖃᐃᑦᑎᔪᖃᕈᓐᓇᖅᑳ 

ᓴᖅᑮᓗᑎᒃ ᑎᑎᖅᑲᒃᑯᑦ ᓈᓴᐃᓯᒪᓂᑦᑎᓐᓂᑦ 

ᖃᐅᔨᓴᓚᐅᖅᑎᓪᓗᓯ 2009-10-ᒧᑦ? ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᕕᔾᔪᐊᖅ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ 

ᐃᐊᓕᐊᑦ ᐊᐱᕆᒐᕕᑦ. ᑖᓐᓇ ᖃᐅᔨᒋᐊᕐᓂᐊᖅᑲᕋ. 

ᑎᑎᖅᑲᖁᑎᖃᕈᑦᑕ ᑐᓴᒐᔅᓴᓂᒃ 

ᓴᖅᑭᑕᐅᔪᓐᓇᑐᐊᖅᐸᑕ ᓴᖅᑭᑦᑕᐅᑎᒋᓂᐊᖅᐸᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᑯᐊ ᐊᑭᑦᑎᐊᓐᓃᑦᑐᑦ ᐱᖃᓐᓇᕆᔪᒪᒐᓗᐊᖅᑐᒋᑦ. 

ᑖᒃᑯᐊ $2,500,000-ᓂᑦ ᐊᓐᓇᐃᓚᖓᒐᑦᑕ, 

ᐃᒃᓯᕙᐅᑖᖅ. ᐅᖃᔾᔨᒐᔭᕋᒪᓕ ᓯᕗᓕᖅᑎᒥᑦ 

ᒥᓂᔅᑕᓄᑦ, ᐅᖅᓱᐊᓗᓕᕆᓂᐊᓕᕈᑦᑕ 

ᑎᑎᕋᖅᑕᐃᓐᓇᑦᑎᐊᕆᖃᑦᑕᕐᓗᒋᑦ ᖃᖓ 

ᖃᐅᔨᓴᓚᐅᕐᒪᖔ ᐅᖅᓱᐊᓗᖃᐅᑏᑦ ᒥᓱᕝᕕᐅᓗᑎᒃ 

ᖃᓄᑎᒋ ᑎᔾᔪᖅᑎᐸᓪᓕᐊᒻᒪᖔᖅ.  

 

ᑖᒃᑯᐊ ᓯᓚᖅᑲᑎᕗᑦ ᐃᓅᖃᑎᕗᑦ ᑐᓴᕈᒪᒻᒪᑕ 

ᑕᒪᒃᑯᓂᖓ ᑐᑭᓯᓇᑦᑎᐊᖅᑐᓂᒃ. 

ᑎᑎᕋᖅᐸᓪᓕᐊᖃᑦᑕᕐᓗᒋᑦ ᓇᓗᓇᐃᖅᐸᓪᓗᒋᑦ 

ᖃᐅᔨᓴᕋᐃᒍᔅᓯ, ᐃᓪᓗᒧᑦ ᓇᓪᓕᑭᑕᕐᓗᒋᑦ ᐃᓪᓗᐃᑦ 

ᖃᐅᔨᓴᕆᐊᕋᑏᑦ ᐅᖅᓱᐊᓗᖃᐅᑎᖏᑦ ᖃᓄᑎᒋ 

ᑎᔾᔪᖅᑎᑉᐸᓪᓕᐊᒻᒪᖔᑕ ᐅᖅᓱᐊᓗᖃᐅᑎᖓ, 

ᐅᖅᓱᐊᓗᖓ. ᖃᐅᔨᒪᓂᐊᕋᑦᑎᒍ ᓇᐅᒃᑯᓪᓗ  

ᐱᐅᖅᓱᐊᒃᑲᓐᓂᕈᓐᓇᕐᒪᖔᑕ ᖃᐅᔨᒪᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. ᒥᔅᑕ 

ᑯᓱᒐᖅ ᑭᐅᔪᒪᒍᕕᑦ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᕗᑦ 

ᐱᑦᑎᐊᖅᑐᒻᒪᕆᐊᓘᖃᑦᑕᐸᓪᓚᐃᒻᒪᑕᓕ ᑕᒪᑐᒪ 

ᑎᔾᔪᖅᑎᑉᐸᓪᓕᐊᔫᑉ ᒥᔅᓵᓄᑦ. ᒪᐅᖓᑐᐃᓐᓈᕐᒪᓂᓛᒃ 

ᓯᓚᒧᑦ. ᐸᓂᖅᑐᓂ ᓯᓚᒨᕐᖓᑦ 

ᐅᑎᖅᑎᒐᔅᓴᐅᔪᓐᓃᖅᑐᓂᓗ ᑕᐃᒫᔅᓴᐃᓐᓇᖅᑕᐅᖅ 

ᐃᒪᖅ ᐸᓂᓲᖑᒻᒥᒻᒪᑦ, ᑎᔾᔪᖅᑎᓲᖑᒻᒥᒻᒪᑦ 

ᐊᐅᓚᑦᑎᓐᓇᖏᒻᒥᒐᑦᑎᒍ.   

 

ᑕᐃᒫᒃ ᖃᓄᓕᒫᑦᑎᐊᖅ ᐱᔪᓐᓇᕐᓂᓕᒫᒃᑯᑦ 

ᓈᓴᕆᐊᖃᕐᓂᖓ ᖃᓄᖅ ᖃᐅᔨᓴᕐᓂᒃᑯᑦ 

ᐱᖃᓯᐅᔾᔨᒐᓱᐊᕐᓂᕆᔭᕗᑦ ᑎᔾᔪᑎᖅᐸᓪᓕᐊᔪᒥᑦ. 

ᖃᓄᓕᒫᑦᑎᐊᖅ ᐱᑦᑎᐊᕋᓱᖃᑦᑕᕐᓂᐊᖅᐳᒍᑦ 

ᐅᖅᓱᐊᓗᒃ ᑎᔾᔪᖅᑎᖅᑐᖅ ᖃᓄᖅ 

ᖃᓄᖅᑑᕈᑎᒌᓐᓇᕐᓗᒍ ᓈᓴᐅᑎᖃᓯᐅᑎᒐᓱᐊᕐᓗᒍ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐸᐃᑉᐹᒥᑦ ᑕᑯᔪᒪᒐᒪ ᐅᕙᖓ 

ᖃᐅᔨᒪᔾᔪᑎᒋᓂᐊᕋᒃᑯ. ᐅᓪᓗᖓ ᖃᖓᓗ 

ᖃᐅᔨᓴᖅᑕᐅᓚᐅᕐᒪᖔᖅ ᐅᖅᓱᐊᓗᖃᐅᑎᖓ. 

ᐊᖏᕐᓗᒍ ᐋᒡᒑᕐᓗᒍᓚᒍᓐᓇᑦᑎᐊᖃᑦᑕᕐᓂᐊᕋᒪ 

ᑮᓇᐅᔭᕐᓂᑦ ᑕᐃᒪᓐᓇᑎᒋ 

ᐃᓱᒪᒋᔪᓐᓇᐃᖅᓯᓚᖓᑎᓪᓗᑕ. ᑮᓇᐅᔭᖁᑎᖏᑦ 

ᐃᓄᖁᑎᑦᑕ ᒐᕙᒪᐅᓪᓗᑕ ᐸᐸᑦᑎᑦᑎᐊᕆᐊᖃᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᑖᓐᓇ ᐃᓱᒪᒋᔪᓐᓇᐃᖅᓯᓇᓱᐊᕋᑦᑕ  

ᐅᖃᕐᕕᒋᔪᒪᕕᐅᒃ ᒥᔅᑕ ᑯᓱᒐᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᒋᑦ 

ᑭᓱᑐᐃᓐᓇᐃᑦ ᒐᕙᒪᑦᑕ ᑮᓇᐅᖁᑎᒋᒻᒪᒋᑦ. ᑕᐃᒪ 

ᕿᒥᕐᕈᑦᑎᐊᕖᓐᖓᕋᓱᐊᖅᓯᒪᒐᑦᑎᒍ 

ᐱᓕᕆᖃᑎᒋᓪᓗᒋᑦ ᒥᓂᔅᑕᐅᖃᑎᒃᑲ, 

ᖃᓄᖅᑑᕋᓱᐊᖏᓐᓇᖅᑐᒍᑦ ᑖᒃᑯᐊ 

ᑎᔾᔪᑎᖅᐸᓪᓕᐊᔪᑦ ᖃᓄᖅ ᓈᓴᖅᑕᐅᒐᔭᕐᒪᖔᑕ 

ᐃᑲᔪᖅᓱᕐᓂᕆᔭᖓᓂᑦ. ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᕙᕋ ᐃᓱᒪᒋᔭᐅᔪᓐᓃᖅᑕᐅᓇᓱᐊᖅᑐᑦ ᑖᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᖅ. ᐊᑎᖁᑎᖃᕈᓐᓃᕋᒪ. 

ᐅᐃᒍᖓᓄᑦ ᐃᓚᖓ 1. ᑲᑎᓪᓗᒋᑦ 

$2,626,493.43. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓚᐅᕐᒥᑕ. 2-ᒧᑦ. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ. ᐃᓚᖓ 1. 

ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑕᕝᕙᑦᑕᐅᖅ ᐃᓱᒫᓘᑎᒋᓚᐅᖅᑕᖓ ᑲᑎᒪᔨᕋᓛᑦ. 

ᑭᐅᔪᓐᓇᓚᐅᕋᓂᓗ ᒥᓂᔅᑕ ᑖᔅᓱᒥᖓ 

ᑲᒪᒋᔭᖃᓐᖏᒻᒪᑦ ᑯᐊᐳᕆᓴᒥᑦ.  

ᑖᒃᑯᐊ ᑐᑭᓯᓯᒪᔭᒃᑯᑦ ᐃᓪᓗᑕᖃᕐᒪᑦ, ᐃᖃᓗᓐᓂ 

ᐱᓗᐊᖅᑐᒥ, ᐊᑐᕈᓐᓃᑕᐅᓚᐅᖅᑐᓂᑦ 

ᐃᓪᓗᓕᕆᔨᒃᑯᓐᓄᑦ. ᐸᐃᑉᐹᖁᑎᓂᑦ 

ᐲᖅᑕᐅᖁᔭᐅᓪᓗᑎᑦ ᐃᓱᒪᒋᔪᓐᓇᐃᖅᑕᐅᓗᑎᓪᓗ. 

ᐊᓪᓛ, ᐃᓚᖏᑦ ᐃᓪᓗᐃᑦ ᐊᑭᓕᔅᓴᖃᐅᑎᕗᑦ ᓱᓕ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᑐᖅᑐᐊᕈᑎᒋᓚᐅᖅᑕᑎᓐᓄᑦ $38,000 - 

$48,000-ᓄᑦ. ᒐᕙᒪᒃᑯᑦ ᐊᑐᕈᓐᓃᖁᔨᓯᒪᓪᓗᑎᑦ 

ᐃᓱᒪᒋᔪᓐᓇᐃᖅᑕᐅᓂᖏᓐᓄᑦ ᑖᒃᑯᐊ 

ᐃᓪᓗᖁᑎᒥᓂᑦ.  

 

ᑐᑭᓯᓯᒪᓪᓗᑕᓗ ᐃᓪᓗᐃᑦ ᐱᒋᔪᓐᓃᓚᐅᖅᑕᕗᑦ 

ᐊᑭᓕᔅᓴᖃᐅᑎᕗᑦ ᓱᓕ ᑲᓇᑕᐅᑉ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᑕᒫᓂ ᓄᓇᖃᐅᖅᑐᓄᑦ 

ᐱᑖᕆᔭᐅᓐᓂᖅᑐᑎᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᑐᕌᖓᔪᒥᒃ 

ᐅᖃᐅᓯᖃᖅᐸᓪᓚᐃᒐᑦᑕ ᑮᓇᐅᔭᓕᕆᔩᑦ. ᑖᓐᓇ 

ᐅᖃᐅᓯᕆᔭᕗᑦ ᒥᓂᔅᑕᐅᓪᓗᖓ 

ᐱᔭᕆᐊᑐᔪᒻᒪᕆᐊᓗᒃ ᐅᖃᐅᑎᒋᓇᓱᓪᓗᒍ. 

ᐃᒋᑕᐅᑐᐃᓐᓇᕐᒪᖔᑕ ᐊᑐᔾᔮᒍᓐᓃᖅᑕᕗᑦ ᑕᕝᕙᓂ 

ᒐᕙᒪᒃᑯᓐᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑕ 

ᐸᐃᑉᐹᖁᑎᖏᓐᓃᖏᓐᓇᑐᔅᓴᐅᒻᒪᖔᑕ. 

ᐱᒋᒍᓐᓃᕐᓗᑎᒍ ᐱᐅᔾᔮᖏᒻᒪᑦ. ᐅᕙᖓ 

ᓄᓇᓖᓪᓘᓐᓃᑦ ᐃᓪᓗᓕᕆᔨᒃᑯᖏᑦ ᑕᒫᓂ ᐃᖃᓗᐃᑦ 

ᐃᓪᓗᓕᕆᔨᒃᑯᖏᓐᓄᑦ ᐃᒻᒥᓂᒃ 

ᓇᓚᐅᑦᑖᑎᑦᑎᓪᓗᑎᑦ ᐱᔪᒪᔪᓄᑦ 

ᒪᓂᒪᓴᐅᑕᐅᓚᐅᕐᖓᑕ ᐃᓪᓗᑖᕈᒪᔪᓄᑦ 

ᐊᑐᔾᔮᒍᓐᓃᖅᑕᖏᓐᓂ.  

 

ᑭᐅᓇᓱᐊᕆᐊᔅᓴᖅ ᐱᔭᕆᐊᑐᔪᖅ. ᐊᒻᒪᓗ ᑖᓐᓇ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓖᒋᐊᖃᕋᓗᐊᖅᑐᑎᑦ ᐊᑐᖅᑐᐊᕈᑎᐅᓚᐅᖅᑐᓄᑦ 

ᐃᓪᓗᑖᕈᑎᓄᑦ. ᑖᒃᑯᑑᕙᓪᓚᐃᖏᒻᒪᑕ 

ᐊᑐᕈᓐᓃᖅᑎᑕᐅᔪᑦ ᐸᐃᑉᐹᖁᑎᑦᑎᓐᓂ 

ᑎᑎᕋᖅᓯᒪᔾᔮᔪᓐᓃᖅᑐᑦ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᕈᑎᒋᓯᒪᔭᖏᑦ 

ᐃᓪᓗᓕᐅᓂᐊᓕᕋᒥ ᓱᓕ ᐊᑭᓕᖅᓱᖅᑑᒐᓗᐊᑦ 

ᑖᒃᑯᑑᕙᓪᓚᐃᖏᒻᒪᑕ. ᑭᓯᐊᓂ ᐃᓪᓗᖔᖓᒍᑦ  

ᑭᐅᓇᓱᐊᕆᐊᔅᓴᖅ ᐱᔭᕆᐊᑐᔪᑲᓪᓚᕈᓘᒻᒪᑦ. ᐃᒻᒪᖃ 

ᑮᓇᐅᔭᓕᕆᔨᒃᑯᑦ, ᐃᒻᒪᖃ ᓇᓗᓇᐃᖅᓯᒍᓐᓇᖅᐳᑦ 

ᐊᖏᕐᔪᖅᑳᕐᓗᓂ ᓇᓗᓇᐃᕆᐊᒃᑲᓐᓂᕈᓐᓇᖅᐸᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᓂᕆᐅᓚᐅᕋᓗᐊᕋᑦᑕ ᑭᐅᔭᐅᓂᐊᕆᐊᔅᓴᖅ ᑖᒃᑯᐊ 

ᒥᔅᓵᓄᑦ. ᐃᓪᓗᐃᑦ ᑕᐃᒃᑯᐊ ᐊᐱᖅᑯᑎᒋᔭᕗᑦ 

ᐱᕙᓪᓕᐊᔪᓕᕆᔨᒃᑯᑎᒍᑦ ᑐᓴᐅᑎᓕᕆᔨᒃᑯᑦ 

ᑐᓴᓚᐅᕋᑦᑎᒍ, ᐃᒫᒃ ᐃᒋᑕᐅᓪᓚᑦᑖᖏᑦᑐᕕᓃᑦ. 

ᓂᐅᕕᐊᕆᔭᐅᓐᓂᕐᖓᑕ ᐊᐅᓪᓛᖅᑎᑕᐅᓐᓂᕐᖓᑕ 

ᓇᒻᒥᓂᖃᖅᑐᓄᑦ ᐋᖅᑭᓱᖅᑕᐅᓪᓗᑎᑦ 

ᑮᓇᐅᔭᓕᐅᕈᑕᐅᓗᑎᑦ. ᐊᑐᕈᓐᓇᓂᕐᖓᑕ ᑭᓯᐊᓂ 

ᑮᓇᐅᔭᓕᐅᒃᑲᓐᓂᕈᑕᐅᕙᓪᓕᐊᕗᑦ.  

 

ᐊᑭᓕᔅᓴᖃᐅᑎᒋᑦᑕᕋᓗᐊᓗ ᓱᓕ 

ᐃᓪᓗᓕᕆᔨᕐᔪᐊᒃᑯᓐᓄᑦ; ᖃᓄᐋᓗᒃ ᑖᒃᑯᐊ 

ᓴᒃᑯᐃᓂᕐᒪᖔᑎᒍ ᓇᓗᓇᕐᒪᑦ, ᓱᒻᒪᓪᓗ. 

ᓇᓚᐅᑦᑖᑎᑦᑎᓂᒃᑯᑦ ᑭᒃᑯᑐᐃᓐᓇᕐᓄᑦ 

ᐃᓪᓗᑖᕋᓱᐊᕈᒪᔪᓄᑦ ᒪᓂᒪᓴᐃᑎᓪᓗᒋᑦ, 

ᐅᑎᕐᕕᐅᓐᓂᕋᓗᐊᖅᑳᑦ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᕈᑎᒋᓚᐅᖅᑕᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᖃᑎᓐᓄᑦ ᑭᐅᓂᐊᕐᖓᐅᒃ. 

ᒥᓂᔅᑕ ᑰᓕᖃᐃ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᕝᕗᓐᖓᖃᑎᒋᓗᓂᒋᑦ ᑭᐅᖃᑕᖔᖅᑲᑦ 

ᐊᑲᐅᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᖃᓄᐃᔅᓴᖏᓛᑦ 

ᒥᔅᑕ ᑰᓕ ᑕᒪᐅᖓᖃᑎᖃᖅᑲᑦ ᐅᕝᕙᓘᓐᓃᑦ 

ᑕᕝᕙᓂ ᑭᐅᑉᐸᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᒫᓐᓇᖃᐃ ᐊᐃᕙᐅᑎᒋᔪᓐᓇᕋᑦᑎᒍ, ᐃᓛᒃ 

ᐊᐃᕙᐅᑎᔅᓴᐅᒍᓐᓃᕐᒪᑦ. ᑖᒃᑯᐊ 

ᓇᓚᐅᒃᑖᑎᑦᑎᓂᒃᑯᑦ ᒪᓂᒪᓴᐃᓚᐅᕐᒪᑕ ᐃᖃᓗᐃᑦ 

ᐃᓪᓗᓕᕆᔨᒃᑯᖏᑦ. ᐃᓪᓗᓂᒃ ᐱᔪᒪᔪᑦ ᓇᓚᐅᒃᓯᔪᑦ, 

ᐱᓇᓱᐊᖃᑕᐅᔪᑦ ᐃᓪᓗᓂᒃ ᑕᒫᓂ ᑲᑉᐸᓂᒋᔭᐅᔪᑦ 

ᐱᑖᓚᐅᕐᒪᑕ ᑳᑦᑐᓛᒃᑖᖅᑐᑎᒃ ᑕᒫᓂ ᐃᖃᓗᐃᑦ 

ᐃᓪᓗᓕᕆᔨᒃᑯᖏᓐᓂᒃ. ᐊᒻᒪᓗ 

ᐊᑐᕈᓐᓃᖅᑎᑕᐅᑉᐸᑕ ᐃᓪᓗᓕᕆᔨᒃᑯᑦ ᑕᒫᓂ 

ᓄᓇᖓᓐᓂ ᐃᓪᓗᓕᕆᔨᒃᑯᑦ ᐃᓪᓗᖁᑎᒋᔪᓐᓃᕐᒪᒋᑦ, 

ᓄᓇᕘᑦ ᐃᓪᓗᓕᕆᔨᕐᔪᐊᒃᑯᖏᑕ ᐱᒋᒍᓐᓃᕐᒪᒋᑦ, 

ᑕᐃᒃᑯᐊ ᑳᑦᑐᓛᒃᑏᑦ ᑎᒍᓪᓗᓂᒋᑦ. 

 

ᑕᐃᒫᓪᓕ ᓇᒻᒥᓂᖃᑦᑐᖅ ᑳᑦᑐᓛᒃᑎ 

ᐅᓂᒃᑳᕆᐊᖃᓕᕋᔭᖅᑐᖅ ᐃᓕᒃᓯᓐᓄᑦ 

ᖃᓄᐃᓕᐅᖅᑕᐅᓂᕐᒪᖔᑕ ᐃᓪᓗᐃᑦ ᐱᑖᖏᑦ. 

ᑖᒃᑯᐊᓕ ᓇᒻᒥᓂᕆᔪᓐᓃᕋᑦᑎᒍ ᐃᓪᓗᐃᑦ 

ᐸᐃᑉᐹᖁᑎᑦᑎᓐᓃᑐᓐᓃᕈᓐᓇᕐᒐᑕ. ᑖᒃᑯᐊ ᖁᓖᑦ 

ᐃᓪᓗᐃᑦ ᐊᑭᖃᓪᓗᐊᓕᓚᐅᖅᑐᖅ $20,000-

ᑐᐃᓐᓇᖅᖢᑎᒃ ᐊᑕᐅᓯᖅ ᐃᓪᓗ ᖃᐅᔨᓴᖅᑕᐅᒻᒪᑦ. 

ᑕᕝᕙᓂ ᐸᐃᑉᐹᖁᑎᑦᑎᓐᓂ, ᒪᓕᒐᓕᐅᖅᕕᐅᑉ 

ᐸᐃᑉᐹᖁᑎᖏᓐᓂ ᑮᓇᐅᔭᐃᑦ ᐊᐅᓚᓂᖏᓐᓄᑦ.  

 

ᐲᖅᑕᐅᓚᕿᓚᐅᖅᑯᑦ ᑕᐃᒫᓪᓕ ᖃᓄᖅ 

ᐊᑐᕈᓐᓃᖅᑎᑕᐅᒻᒪᖔᑕ ᐃᓪᓗᐃᑦ ᐅᕝᕙᓗ 

ᐃᓱᒪᓕᐅᕈᑕᐅᓂᒥᓂᖓ, ᐄ, ᑕᐃᒫᑦᓯᐊᖅᓯᒪᓱᒋᔭᒃᑲ 

20-30-ᓂᒃ ᐅᑭᐅᖃᓕᓚᐅᕐᖓᑕ ᐃᓪᓗᑐᖃᐃᑦ 

ᑕᐃᒃᑯᐊ. ᐃᓪᓗᒃᓴᐅᔪᓐᓃᖅᖢᑎᒃ ᐅᕝᕙᓗ 

ᐱᕕᑭᓗᐊᓕᖅᑐᑎᒃ ᒥᑭᓗᐊᕐᒧᑦ. ᐃᓪᓗᓂᒃ ᓯᐊᑦᑐᓂᒃ 

ᐊᒥᓲᓂᖅᓴᓂᒃ ᐃᓪᓗᓕᐅᖅᕕᐅᖔᓕᖅᑐᑎᒃ 

ᐃᓪᓗᖃᕝᕕᖏᑦ. ᐃᓚᖏᑦ ᓇᔪᖅᑕᐅᓕᕇᖅᑐᑎᓪᓗ 

ᐱᔭᕇᖅᓯᒪᓂᖏᑦ. 

 

ᑕᐃᒫᒃ ᑭᓯᐊᓂ ᐅᖃᕈᓐᓇᕋᒪ. ᒪᓕᒐᓕᐅᖅᑎ 

ᓇᓗᓇᐃᖅᓯᕕᐅᒃᑲᓐᓂᕈᒪᑉᐸᑦ ᖃᓄᐃᒻᒪᑦ 

ᑕᐃᒪᐃᓕᖓᓐᓂᕐᒪᖔᑦ ᑮᓇᐅᔭᐃᑦ ᐊᐅᓚᓂᖏᑦ 

ᐊᓪᓚᒡᕕᖓ ᑮᓇᐅᔭᓕᕆᔨᒃᑯᑦ ᑭᐅᒍᓐᓇᓂᖅᓴᖃᐃ. 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, 

ᐊᖏᖅᑲᐅᒻᒪᑕ ᐊᖓᔪᖅᑲᐅᑎᑎᑦ 

ᑕᕝᕗᓐᖓᕈᒪᓐᓂᖅᑲᑕ. ᑲᔪᓯᒋᑦ ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᔅᓴᓕᐊᓪᓘᒥᒻᒪᑕ, 

ᐊᑲᐅᓂᖅᓴᐅᒐᔭᖅᑐᖅ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᒪᐅᓐᖓᖅᑲᑦ ᐊᐱᖅᑯᑎᓴᖃᐅᒃᑲᓐᓂᕋᑦᑕ ᓱᓕ. 

ᐊᒻᒪᓗ ᐊᖏᔾᔮᖏᑕᕗᑦ ᑖᒃᑯᐊ ᐸᐃᑉᐹᖁᑎᓂ 

ᐲᖅᑕᐅᔪᒪᓂᖏᑦ ᐃᓱᒪᒋᔪᓐᓇᐃᖅᑕᐅᔪᒪᓂᖏᑦ 

ᑭᐅᔭᐅᕙᓪᓕᐊᖏᓐᓇᑦᑕ ᑭᐅᔭᐅᔪᒪᔾᔪᑎᑦᑎᓐᓂᒃ. 

ᒥᓂᔅᑕ ᑕᑉᐸᐅᖓ ᐃᖅᑲᓇᐃᔭᖅᑎᖏᓐᓂᒃ 

ᖃᐃᖁᔨᒍᓐᓇᖅᑐᑦ ᑭᐅᔭᐅᓂᐊᕐᕋᑦᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ ᑖᕙᓐᖓᑦ, ᒥᓂᔅᑕ ᑰᓕ 

ᑖᕗᓐᖓᖔᑲᐃᓐᓇᓂᐊᕐᖓᑦ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᓪᓕᐊᕗᖔ?  

 

ᑖᕗᓐᖓᓂᐊᖅᑲᐅᔪᖓ. ᒥᓂᔅᑕᐅᖃᑎᒐ 

ᐱᖑᑐᐃᓐᓇᕈᒪᖅᑲᐅᖏᒻᒥᒐᒃᑯᑦ.  

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᐅᑎᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᖓᑦ. ᖁᔭᓐᓇᒦᒃ, 

ᒥᔅᑕ ᑰᓕ. ᑕᕝᕙᓃᖃᑎᑦᑎᑦ ᓇᓗᓇᐃᕈᓐᓇᖅᐱᒌᑦ? 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓄᑦ, ᐋᑕᒻ ᐱᐅᕆᐅ, 

ᐊᖓᔪᖅᑳᕆᔭᐅᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᑯᖏᓐᓄᑦ; ᐊᒻᒪ  

ᓴᐅᒥᓐᓂ, ᑎᒻ ᓗᐊᕆᒃ, ᓗᐊᕆ ᑭᒻᐳᓪ, 

ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᑉᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓯᕗᓪᓕᖅᐹᒥ ᓇᓗᓇᐃᖅᓯᕕᐅᖅᑳᕈᒪᓪᓗᖓ 

ᖃᐅᔨᒪᔪᐃᓐᓇᐅᒐᑦᓯ ᐃᓪᓗᓕᕆᔨᒃᑯᓐᓄᑦ 

ᐊᖓᔪᖅᑳᕆᔭᐅᓚᐅᖅᓯᒪᒐᒪ ᐊᕐᕌᒍᓂᒃ ᖁᓕᓂᒃ; 

ᑕᐃᒫᒃ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦᑕ ᐃᓪᓗᐃᑦ 

ᑭᒃᑯᑐᐃᓐᓇᖅᓯᐅᑏᑦ ᐱᒋᔭᐅᒻᒪᑕ, ᓄᓇᓖᑦ 

ᐃᓪᓗᓕᕆᔨᖏᓐᓅᖏᑦᑐᖅ. ᒥᔅᑕ ᐱᐅᕆᐅ, ᓄᓇᓖᑦ 

ᐃᓪᓗᓕᕆᔨᖏᑦᑕ ᓇᒻᒥᓂᕆᕙᐃᑦ ᐃᓪᓗᐃᑦ ᐅᕝᕙᓗ 

ᒐᕙᒪᒃᑯᑦ ᓄᓇᕗᒥ ᓇᒻᒥᓂᕆᕙᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓇᓗᓇᐃᖅᓯᒍᒪᕗᖓ ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᒻᒥᓂᕆᔭᐅᔪᑦ, ᓄᓇᓖᑦ ᐃᓪᓗᓕᕆᔨᖏᑕ 

ᓇᒻᒥᓂᕆᓐᖏᑕᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒪᓂᒪᓴᐅᑎᒃᑯᑦ ᐃᓪᓗᐃᑦ ᐱᔭᐅᔪᒪᒻᒪᖔᑕ 

ᓴᖅᑭᔮᖅᑎᑕᐅᓚᐅᖅᐸᑦ ᒐᕙᒪᒃᑯᓐᓄᑦ ᐃᖃᓗᐃᑦ 

ᐃᓪᓗᓕᕆᔨᖏᓐᓅᖏᑦᑐᖅ? ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓄᓇᓕᓐᓂᑦ ᐃᓪᓗᓕᕆᔩᑦ ᑭᒡᒐᖅᑐᐃᓪᓗᑎᒃ 

ᓄᓇᑦᓯᐊᑉ ᐃᓪᓗᓕᕆᔨᕐᔪᐊᒃᑯᖏᓐᓂᒃ 

ᓴᖅᑭᔮᖅᑎᑦᑎᓚᐅᖅᑐᑦ ᒪᓂᒪᓴᐅᑎᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᖓᔪᖅᑳᖓᑦ  

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᒍᓐᓇᖅᐹ 

ᖃᓄᖅ ᓇᓚᐅᑦᑖᑎᑦᓯᓂᒃᑯᑦ ᓴᖅᑭᔮᖅᑎᑦᑎᓕᕋᒥ, 

ᖃᓄᖅ ᓅᑕᐅᒋᐊᖃᕐᒪᖔᑕ ᐅᖃᖅᓯᒪᓚᐅᖅᑲᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖃᑦᑎᑲᓪᓚᐅᓚᐅᖅᑐᑦ ᐃᒻᒥᒃᑰᖓᔪᑦ 

ᓇᓚᐅᑦᑖᑎᑦᓯᓂᒃᑯᑦ ᒪᓂᒪᓴᐅᑎᒋᔭᕗᑦ ᐊᕐᕌᒍᓂᑦ 

ᖃᑦᑎᑲᓪᓚᓂᒃ ᐊᓂᒍᖅᑐᓂᒃ ᐃᓪᓗᑖᕋᓱᐊᕈᒪᔪᓄᑦ. 

ᑕᐃᒃᑯᐊ ᐃᓪᓗᐃᑦ ᐊᑐᔾᔮᕈᓐᓃᖅᑐᑦ ᐱᓇᓱᐊᕈᒪᔪᓄᑦ 

ᐊᒻᒪᑦᑕᐅᖅ ᓅᑕᐅᓂᖏᑦ ᐃᓂᖓᓂᒃ 

ᓅᕝᕕᒋᓂᐊᖅᑕᖓᓐᓄᑦ ᑖᒃᑯᐊ ᑭᒃᑯᑐᐃᓐᓇᕐᓄᑦ 

ᓴᖅᑭᔮᖅᑎᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᓇᓚᐅᑦᑖᑎᑦᓯᓂᒃᑯᑦ ᓴᖅᑭᔮᖅᑎᑦᑎᓂᖅ 

ᐃᓪᓗᑖᕈᒪᔪᓄᑦ ᐅᖃᐅᔾᔨᓯᒪᓚᐅᖅᑳᑦ ᖃᓄᖅ 

ᓅᑕᐅᔪᔅᓴᐅᒻᒪᖔᑕ ᐅᕝᕙᓗ ᐊᑐᕈᓐᓃᓂᐊᕐᒪᖔᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᑯᐊ ᐊᔾᔨᖓᓂᒃ ᑎᑎᖅᑲᒥᒃ ᓯᓚᖅᑲᑎᑦᑎᓐᓄᑦ 

ᒪᓂᒪᓴᐅᑎᒋᓚᐅᖅᑕᕗᑦ ᓇᓚᐅᑦᑖᑎᑦᓯᓂᒃᑯᑦ 

ᓇᓪᓕᐊ ᐃᓪᓗ ᐃᓪᓗᑖᕈᒪᒻᒪᖔᑦ. ᐅᓇ ᐃᓪᓗ 

ᐱᓂᕆᐊᕈᕕᐅᒃ ᓄᓇᓕᐸᐅᔭᐃᑦ ᒐᕙᒪᖏᑕ 

ᒪᓕᒐᖏᑦ ᒪᓕᓪᓗᒋᑦ ᓅᒋᐊᖃᕐᓂᐊᖅᑕᐃᑦ, 

ᐃᒪᐃᓕᐅᖅᓯᒪᓪᓗᑎᒃ; ᐅᖃᖅᓯᒪᑦᑎᐊᖅᑐᑦ ᖃᓄᖅ 

ᓅᑕᐅᔪᔅᓴᐅᒻᒪᖔᑦ ᐃᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑕᐃᒪᐃᒻᒪ ᐃᓪᓗᓕᕆᔨᕐᔪᐊᒃᑯ ᐊᖅᑯᑎᖃᖅᑐᑎᒃ 

ᓄᓇᓕᓐᓂᑦ ᐃᓪᓗᓕᕆᔨᓂᒃ ᐅᑯᐊ  

ᐊᑐᔾᔮᕈᓐᓃᕐᒪᑕ ᐊᑐᕈᓐᓃᖅᑎᒍᓐᓇᖅᑎᓯᔭᓯ 

ᐃᒪᐃᓕᓪᓗᑎᒃ; ᐊᑭᖏᓐᓂᒃ ᐅᖃᓐᖏᑦᑐᑎᒃ? 

 

ᑖᒃᑯᐊ ᐃᓚᖏᑦ ᑕᐃᑦᓱᒪᓂ ᓂᕈᐊᖅᑕᐅᕕᒋᓯᒪᔭᕐᓂᒃ 

ᐃᓪᓗᐃᑦ ᓅᑕᐅᓚᐅᕐᓂᕐᒪᑕ, ᒥᓂᔅᑕ ᑕᕝᕙᓂ 

ᐊᐱᕆᓚᐅᕋᒃᑯ ᖃᓄᐃᓕᔭᒥᓃᓪᓖᒃᑯᐊ ᐃᓪᓗᐃᑦ? 

ᐅᖃᓚᐅᖅᑐᖅ ᐃᓪᓗᐃᒡᒎᖅ ᓴᐅᔭᐅᓂᐊᓕᕐᒪᑕᒎᖅ 

ᐊᑐᔾᔮᕈᓐᓃᕐᒪᑕ ᐃᓪᓗᐃᑦ ᖁᔭᓈᖅᑕᐅᔪᑦ. 

 

ᐊᐅᔭᖅ ᐅᔾᔨᕆᓕᓚᐅᕆᕙᒃᑲ ᐃᓪᓗᐃᑦ ᐃᓚᖏᑦ 

ᑎᒍᔭᐅᓚᐅᖅᑐᒥᓃᑦ ᓇᒻᒥᓂᖃᖅᑐᓄᑦ 

ᓇᒻᒥᓂᖅᑖᕆᔭᐅᓪᓗᑎᒃ ᐋᖅᑭᒋᐊᖅᑕᐅᓪᓗᑎᒃ 

ᑮᓇᐅᔭᓕᐅᕈᑕᐅᒍᓐᓇᖅᓯᓪᓗᑎᒃ. ᑕᕝᕙ 

ᐃᓱᒫᓘᑎᒋᒐᒃᑯ ᐊᐱᕆᕗᖓ ᑕᐃᒃᑯᐊ 

ᐊᑐᕈᓐᓇᐃᓕᓂᕋᓚᐅᖅᑕᓯ ᐃᓪᓗᐃᑦ? 

ᐄ, ᑕᐃᒪᐃᓕᖓᔪᑦ. ᑭᓯᐊᓂ ᑖᒃᑯᐊ 

ᐊᑐᒃᑲᓐᓂᕈᓐᓇᖅᑐᕕᓃᑦ ᓂᐅᒻᒪᑕ ᑭᓯᐊᓂ 

ᓇᒻᒥᓂᖅᑖᖅᑐᑦ ᐋᖅᑭᒋᐊᕆᓪᓗᑎᒃ 

ᐊᑐᖅᑐᐊᑎᑦᑎᓯᕗᑦ.  

 

ᑕᐃᒫᒃ ᒪᕐᕉᓕᖓᔫᖅᑰᔨᓕᕐᒪᑎᒃ ᐱᐅᓯᕆᖃᑦᑕᖅᑕᓯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐊᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᐃᑦ ᑖᒃᑯᐊ ᐊᓯᖏᓐᓄᑦ 

ᐃᓪᓗᓕᐅᖅᑎᐅᖃᑦᑕᖅᑐᓄᑦ ᐊᑐᕈᒪᔪᔅᓴᐅᓂᕐᒪᑕ 

ᑕᐃᔅᓱᒪᓂ ᐃᓪᓗᒥ. ᐃᓪᓗᓕᕆᔨᒃᑯᑦ 

ᐊᑐᕈᓐᓃᑎᑦᑎᓂᐊᓚᐅᕐᒪᑕ ᐸᐃᑉᐹᖁᑎᖏᓐᓂ 

ᐲᖅᑕᐅᓗᑎᑦ ᐃᓪᓗᐃᓗ ᓴᒃᑯᐃᔭᐅᓗᑎᑦ. ᑕᐃᒃᑯᐊ  

ᐱᔾᔪᑎᖃᓗᐊᓚᐅᖅᑐᑦ ᐱᑐᖃᐅᓗᐊᕐᓂᖏᓐᓄᑦ ᐊᒻᒪ 

ᒥᑭᓗᐊᓕᕐᓂᖏᓐᓄᑦ ᐃᓪᓗᔅᓴᐅᓗᐊᕈᓐᓃᕐᒪᑕ 

ᐃᓪᓗᖃᐅᖅᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑎᑕᐅᑦᑕᓕᕆᕗᒍᑦ ᑭᖑᓂᐊᒍᑦ ᑖᒃᑯᐊ ᐃᓪᓗᐃᑦ 

ᐊᑐᕈᓐᓃᖅᑎᑕᒥᓃᑦ ᓴᒃᑯᐃᔭᑦ ᓇᒻᒥᓂᖅᑖᖑᒻᒪᑕ 

ᓇᒻᒥᓂᓕᓐᓄᑦ ᐊᑐᕈᕐᓇᖅᓯᓪᓗᑎᑦ. ᑕᐃᒃᑯᐊᓕ 

ᓇᒻᒥᓂᖃᖅᑐᓄᑦ ᐱᔭᐅᓚᐅᖅᑐᑦ ᓱᓕ 

ᐊᑭᓕᔅᓴᖃᐅᑎᒋᓐᓂᖅᐸᕘᑦ ᑲᓇᑕᐅᑉ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ $38,000 - $49,000-

ᓄᑦ ᑎᑭᓯᒪᔪᓂᑦ? ᐅᖃᕈᓐᓇᖅᐹ 

ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐊᑭᓕᔅᓴᖃᐅᑎᒋᒻᒪᖔᑎᒍ ᓱᓕ 

ᐊᑐᖅᑐᐊᕈᑎᒥᓂᖅᑎᓐᓄᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐊᕆᐅ.  

 

ᐱᐊᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒪᓂ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᖃᑦᑕᖅᑐᑦ 

ᐊᐅᓪᓛᖅᑎᑕᐅᒻᒪᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᒪᐅᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᑖᒃᑯᐊ 

ᐊᑐᖅᑐᐊᕈᑏᑦ ᐃᓪᓗᓕᐅᕈᑎᔅᓴᒧᑦ Mortgage-

ᖃᓚᐅᖅᓯᒪᒻᒪᑦ ᐊᑭᓕᔅᓱᓲᔭᕆᐊᖃᖅᑐᑎᒍ 1996-ᒥᑦ 

ᐱᒋᐊᓚᐅᖅᓯᒪᔪᑦ. ᑕᐃᑲᓐᖓᑦ ᐸᐃᑉᐹᖁᑎᖏᓐᓂ 

ᑎᑎᕋᖅᑕᐅᓯᒪᑐᐃᓐᓇᓂᐊᕐᓂᕋᖅᑕᐅᑐᐃᓐᓇᖅᑐᑎᑦ 

ᑲᓇᑕᐅᑉ ᐃᓪᓗᓕᕆᔨᕐᔪᐊᒃᑯᖏᓂᑦ. ᐅᕙᑦᑎᓐᓄᑦ 

ᖃᐃᑕᐅᒐᓗᐊᕐᖓᑕ ᐸᐃᑉᐹᒥ 

ᐊᑭᖃᕐᓂᕋᖅᑕᐅᒐᓗᐊᖅᓱᓂ ᑭᓯᐊᓂ 

ᓇᒻᒥᓂᕆᓪᓗᑎᒍ.  

 

ᑖᒃᑯᐊᓕ ᐊᑭᓕᔅᓴᖃᐅᑎᒋᒍᓐᓃᖅᑕᕗᑦ ᑭᓯᐊᓂ 

ᑕᐃᒃᑯᐊ ᐲᕋᓱᐊᖅᑕᕗᑦ ᑎᑎᕋᖅᓯᒪᔪᖁᑎᑦᑎᓐᓂ  

ᑮᓇᐅᔭᓕᕆᔾᔪᑎᓂᑦ 

ᐃᓱᒪᒋᔪᐃᓐᓇᐃᖅᑕᐅᒐᓱᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒫᒃ ᑐᑭᓯᔭᒃᑯᑦ ᐊᖓᔪᖅᑳᖓᓂᑦ 

ᖃᓄᖅᑑᖅᓯᒪᓐᖏᑦᑐᓰ ᖃᓄᑎᒋᓪᓚᑦᑖᖅ 

ᑐᑭᓯᓇᓱᐊᖅᓯᒪᓐᖏᑦᑐᓰ ᖃᓄᑎᒋ ᑖᒃᑯᐊ 

ᐊᑭᓕᖅᑕᐅᒑᕐᔪᒍᓐᓇᕐᒫᑎᑦ ᑖᒃᑯᓄᖓ ᐃᓪᓗᓄᑦ? 

ᖃᐅᔨᒐᓱᓚᐅᕐᓂᓐᖏᓚᓰ ᐊᑭᖄᕐᔪᑦᑎᑕᐅᔭᕆᐊᖏᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒪᓂ ᐃᓪᓗᐃᑦ ᓇᓚᐅᑦᑖᑎᑦᑎᓂᒃᑯᑦ 

ᒪᓂᒪᓇᐅᓯᑎᒐᑦᑎᒍ ᑭᒃᑯᑐᐃᓐᓇᕐᓄᑦ ᐱᔪᒪᔪᓄᑦ 

2007, 2008, 2009-ᒥᓗ ᐃᓱᒪᓕᐅᓚᐅᖅᓯᒪᔪᑦ 

ᑕᐃᔅᓱᒪᓂ ᒫᓐᓇ ᐃᓪᓗᖁᑎᕗᑦ ᒪᓕᑦᑐᒋᑦ 

ᐊᑭᖃᕈᓐᓃᕐᓂᕋᖅᑕᐅᓪᓗᑎᑦ. ᑖᒃᑯᐊ 

ᓇᓚᐅᑦᑖᑎᑦᑎᓂᒃᑯᑦ ᐃᓪᓗᑖᕋᓱᐊᕈᒪᔪᒻᒪᑦ 

ᒪᓂᒪᓇᐅᓯᑎᒋᓕᕋᑦᑎᒍ ᐅᖃᖅᓯᒪᓚᐅᖅᓯᒪᒐᑦᑕ 

ᓄᓇᖓ ᑖᓐᓇ ᐊᑐᖅᑕᐅᒋᐊᖃᕐᓂᐊᓕᕐᒪᑦ ᓄᑖᓄᑦ 

ᓅᑕᐅᒋᐊᖃᓕᕐᒪᑦ.  

 

ᐊᒻᒪ ᐅᖃᕈᓐᓇᓗᐊᓐᖏᑦᑐᖓ 

ᖃᓄᐃᓕᖓᑎᑦᑎᓂᕐᒪᖔᑕ ᓇᒻᒥᓂᓖᑦ ᓲᕐᓗ 

ᐃᒋᑦᑎᔪᑎᑐᑦ ᐃᒋᑦᑎᓲᖑᒐᑦᑕ 

ᐊᑐᕈᕐᓃᖅᑐᒋᔭᖅᑎᓐᓂ ᐃᓛᓐᓂᒃᑯᑦ ᐊᓯᑦᑎᓐᓄᑦ 

ᐊᑐᖅᑐᒋᔭᐅᔪᓂᑦ.  ᑕᐃᒪᔅᓴᐃᓐᓇᑦᑕᐅᖅ 

ᓴᒃᑯᐃᒐᑦᑎᒍ ᐱᒋᔪᓐᓃᕋᑦᑎᒍ ᐃᓱᒪᖅᓲᑎᒋᔭᐅᓕᕐᒪᑦ 

ᑕᐃᒃᑯᓄᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᑦᑎᐊᕋᓱᐊᕋᒃᑯ.  

 

ᐊᑭᓕᔅᓴᖃᕈᒪ ᐃᓪᓗᓕᕆᔨᕐᔪᐊᒃᑯᓐᓄᑦ 

ᓇᒻᒥᓂᖃᕐᓗᖓ $40,000-ᐸᓗᓐᓂᑦ 

ᐋᖅᑭᒋᐊᕈᑎᕕᓂᕐᓄᑦ ᐋᖅᑭᒋᐊᕈᑎᔅᓴᓄᑦ 

ᐊᑭᓕᔅᓴᖃᕐᓗᖓ. ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᖅᐸᓕᐊᖏᒃᑯᒃᑭᑦ ᐃᓪᓗᓕᕆᔨᕐᔪᐊᒃᑯᑦ 

ᐅᕙᓐᓂᑦ ᐱᓇᓱᐊᖅᑐᓪᓚᕆᐊᓘᓕᕋᔭᕐᒥᒻᒪᑕ 

ᐃᓱᒪᒋᔭᐅᔪᓐᓇᐃᕈᓐᓇᕋᔭᓐᖏᒥᒻᒪᑕ ᐊᑭᓕᔅᓴᒃᑲ. 

ᑖᒃᑯᐊ ᐃᓪᓗᐃᑦ ᐊᑭᓕᔅᓴᖃᐅᑎᒋᑕᓗᑎᒍ $38,000 

- $49,000-ᓄᑦ ᐊᑭᓕᕇᓚᐅᓐᖏᑐᓪᓘᓐᓃᑦ 

ᐊᑐᕈᓐᓃᖅᑎᑕᐅᓪᓗᑎᑦ ᓴᒃᑯᐃᓗᓯᐅᒃ ᑕᐃᒃᑯᓄᖓ 

ᑎᒍᔭᐅᓗᑎᑦ ᐊᑐᕈᓐᓇᖅᑐᒋᑦᑎᔪᓄᑦ ᓱᓕ.  

 

ᑕᒪᓐᓇ ᑐᑭᓯᓇᓱᐊᕋᓗᐊᕋᒃᑯ ᐊᐱᖅᓱᐃᓇᕐᓂᐊᕋᒪ 

ᑭᐅᔭᐅᓇᓱᐊᕐᓂᓐᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᒃᑲᓐᓂᖅ ᑐᑭᑖᖅᑎᑎᒃᑲᓐᓂᕈᓐᓇᕋᔭᕐᒪᖔᕐᒪ 

ᖃᐅᔨᒪᓐᖏᓐᓇᒪ. ᑕᒪᒃᑯᐊ ᐊᑭᖃᓚᐅᕐᒪᖔᑕ 

ᓂᐅᕕᖅᑕᐅᑎᓪᓗᒋᑦ ᐊᑭᓕᔅᓴᖃᕐᕕᐅᒻᒪᖔᑕ. 

ᑕᒪᒃᑯᐊ ᓲᕐᓗ ᐃᒡᓗᐃᑦ ᑕᐃᒪᓐᓇ ᓲᕐᓗ 

ᐊᑕᐅᓯᐅᓈᖅᑎᕐᓗᒋᑦ 

ᑕᐃᒪᓐᓇᐃᓕᐅᖃᑦᑕᖏᓐᓇᑦᑎᒍ ᐊᑭᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒍᑦ)ᑕᐃᒪᓐᓇ ᐊᒃᓱᕉᑎᖃᖅᓯᒪᒐᑦᑕ 

ᐃᓪᓗᓕᕆᔨᒃᑯᓐᓂ ᑕᒪᒃᑯᐊ ᑮᓇᐅᔭᑦ ᐱᔾᔪᑎᒋᓪᓗᒋᑦ. 

ᖃᐅᔨᕙᓪᓕᐊᓕᖅᐳᒍᑦ ᑕᐃᒪᓐᓇ ᑖᒃᑯᐊ 

ᑐᓂᖅᑯᑎᒋᔭᐅᓚᐅᕐᒪᑕ ᑖᒃᑯᐊ  

ᖁᔭᓈᖅᑕᐅᖁᔭᐅᓪᓗᑎᓪᓗ 

ᑮᓇᐅᔭᖅᑖᕋᓱᕝᕕᐅᖏᒻᒪᕆᖅᖢᑎᑦ 

ᐊᑭᖃᖅᑐᔅᓴᐅᒐᓗᐊᖅᑎᓪᓗᒋᑦ. 

ᑕᐃᒪᓐᓇᐃᓕᐅᖏᓐᓇᓂᐊᖅᐱᓰ 

ᓯᕗᓂᔅᓴᐅᓂᐊᖅᑐᒥ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐃᓪᓗᓕᕆᔨᕐᔪᐊᒃᑯᑦ ᐃᒡᓗᖁᑎᒋᔭᖏᑦ 

ᑲᒪᒋᔭᐅᓂᑦ ᑕᐃᒪᓐᓇ ᐱᓕᕆᐊᕆᖃᑦᑕᕋᑦᑎᒍ 

ᑖᒃᑯᐊ ᐊᑭᖏᑦ ᐃᒡᓗᐃᑦ ᕿᒥᕐᕈᖃᑦᑕᕋᑦᑎᒍ ᑖᒃᑯᐊ.  

 

ᓲᕐᓗ ᑎᑎᕋᖅᓯᒪᒐᓗᐊᖅᓱᓂ ᖃᔅᓯᕌᕐᓂᖏᓐᓄᑦ 

ᑕᐃᒪᓐᓇᑎᒋ ᐊᑭᖃᕋᔭᕐᓂᖏᓐᓄᑦ. 

ᑕᐃᒪᓐᓇᐃᑦᑑᖏᒻᒪᑕ ᐊᑭᖃᓐᖏᑎᐊᒻᒪᕆᒻᒪᑕ ᓲᕐᓗ 

ᓴᓗᒻᒪᖅᓴᕆᐊᖃᖅᑐᑎᒍᓪᓗ ᑕᐃᒪᓐᓇ 

ᓱᕙᓕᑭᐊᖑᒻᒪᑕ ᐊᑭᓖᑐᐃᓐᓇᕋᔭᕋᑦᑕ 

ᓴᓗᒻᒪᓴᕐᓗᒋᑦ. ᑖᒃᑯᐊ ᑎᑎᖅᑲᑦ ᓈᓴᐅᑏᑦ 

ᑎᑎᕋᖅᑕᐅᓯᒪᓂᖏᓐᓄᑦ 

ᑕᐃᒪᓐᓇᐃᓕᖓᑐᐃᓐᓇᕐᒪᑕ.  

 

ᑖᓐᓇᖃᐃ ᑐᑭᓯᕙᖓᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐋᒡᒐ, ᑐᑭᓯᓐᖏᑕᕋ ᓱᓕ.  

 

ᑕᐃᒪ ᐅᖃᖅᑲᐅᒐᒪ ᖃᐅᔨᕙᓪᓕᐊᓕᕋᑦᑕ ᑕᒪᒃᑯᐊ 

ᐃᒡᓗᕐᔪᐊᑦ ᑖᒃᑯᐊ ᐱᓯᒪᔭᐅᒍᓐᓃᓚᐅᖅᑐᑦ 

ᐊᑐᖅᑕᐅᑲᓐᓂᓕᕐᒪᑕ ᑮᓇᐅᔭᓕᐅᕈᑎᒋᔭᐅᓪᓗᑎᓪᓗ. 

ᑕᐃᒃᑯᐊ ᓇᒻᒥᓂᖃᓕᖅᑐᑦ ᑮᓇᐅᔭᓂᑦ 

ᑐᓂᓯᓚᐅᓐᖏᑎᐊᒻᒪᕆᑦᑐᑎᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᐊᐱᕆᔭᒃᑲ 

ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᐃᒡᓗᕐᔪᐊᑦ 

ᐃᑯᐊᓪᓚᓚᐅᓐᖏᑦᑐᑦ ᐊᑐᖅᑕᐅᔪᓐᓇᑲᓐᓂᓚᐅᕐᒪᑕ 

ᐃᒪᓐᓇ ᐋᖅᑭᓱᖅᑕᐅᓚᐅᕐᓗᑎᑦ. ᑖᒃᑯᐊ 

ᑯᐊᐳᕇᓴᒃᑯᖅᑲᐃ ᖃᐅᔨᒋᐊᒃᑲᓐᓂᕈᓐᓇᖅᐸᑦ  

ᐃᓕᖅᑯᓯᕆᖃᑦᑕᖅᑕᒥᓐᓂᑦ 

ᑮᓇᐅᔭᖅᑖᕐᕕᒋᒋᐊᖃᕋᓗᐊᕐᒪᒋᑦ.  

 

ᑕᐃᒪᓐᓇ ᐱᑕᖃᒃᑲᓂᕐᒪᑦᑕᐅᖅ ᑕᒪᒃᑯᐊ 

ᒪᑐᔭᐅᕙᓪᓕᐊᔪᓂᑦ ᑕᕝᕙᓂ ᓄᓇᓕᓐᓂ 

ᐊᑭᖃᖅᑑᒐᓗᐊᑦ ᐊᓯᑦᑎᓐᓄᑦ 

ᐅᑯᓄᖓᐅᓐᖏᑦᑑᒐᓗᐊᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᐅᔪᑦ ᐅᖃᐅᑎᒍᓐᓇᑕᒃᑲ ᑖᒃᑯᐊ ᐃᒡᓗᕐᔪᐊᑦ 

ᓲᕐᓗ ᐃᓱᒪᒋᔭᐅᔪᓐᓃᓂᐊᕐᖓᑕ 

ᓂᐅᕐᕈᑎᔅᓴᐅᓂᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ. ᖃᓄᐃᓐᖏᑲᐃᓐᓇᖅᑐᖅ 

ᒫᓐᓇ.  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐃᒪᓐᓇ ᐅᖃᐅᓯᖃᕋᑦᑕ ᑖᒃᑯᓂᖓ. 

ᐊᐱᖅᑯᑎᖃᒃᑲᓐᓂᕋᒪᑦᑕᐅᖅ ᑕᐃᒪᓐᓇᑦᑕᐅᖅ 

ᒪᓕᒐᓕᐅᖅᑎᐅᖃᑎᑦᑎᑐᑦ.  

 

ᑖᒃᑯᐊ ᒪᕐᕉᓚᐅᕐᒪᑕ ᐃᒃᐱᐊᕐᔪᒻᒥ ᐃᒡᓗᕐᔪᐊᑦ 

ᐃᑯᐊᓪᓚᓚᐅᖅᑑᒃ ᐃᓱᒪᒋᔪᓐᓃᖅᑎᑕᐅᓯᒪᒻᒪᑕ 

ᐊᑐᖅᑕᐅᔪᓐᓃᓚᐅᕐᒪᑕ. ᐃᖃᓗᓐᓂᑦᑕᐅᖅ ᑕᕝᕙᓂ 

ᐊᒥᓲᓚᐅᖅᑐᑎᑦ ᑖᒃᑯᐊ ᐃᒡᓗᕐᔪᐊᑦ Lot 228, 

229, 231, 233, 239, 240, 241. ᑖᒃᑯᐊ 

ᐃᒡᓗᕐᔪᐊᓕᐅᕐᕕᐅᓂᐊᕐᒪᑕ. ᑕᐃᒪᓐᓇ ᑕᐃᒪ  

ᓄᑖᓂᑦ ᐱᑕᖃᓕᖅᐹᑦ ᑖᒃᑯᐊ ᐃᓂᒋᔭᐅᓚᐅᖅᑐᑦ 

ᑖᒃᑯᓄᖓ ᐃᒡᓗᕐᔪᐊᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓪᓗᑕᖃᓕᖅᑎᓪᓗᑖᓂᓪᓘᓐᓃᑦ ᐅᕝᕙᓘᓐᓃᑦ 

ᐃᓪᓗᕐᔪᐊᓕᐅᕐᕕᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᐃᓕᓐᓂᐊᖅᐹᓪᓕᒍᑎᒋᒐᒃᑯ ᑕᐃᒪᓐᓇ 

ᐊᑲᐅᔪᓐᓃᖃᑦᑕᕐᓂᖅ. ᐅᖃᖅᑲᐅᒐᕕᑦ ᒪᕐᕉᒻᒪᑕᒎᖅ 

ᐃᒻᒥᒃᑰᓕᖓᔫᒃ ᑖᓐᓇ ᐱᔭᐅᔪᓐᓇᓚᐅᖅᑐᖅ 

ᑭᒃᑯᑐᐃᓐᓇᕐᓄᑦ ᐃᖃᓗᓐᓂ. ᑕᐃᒪᐃᑦᑑᕚ? 

ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓪᓗᐃᑦ ᐲᖅᑕᐅᓚᐅᖅᑐᑦ 

ᐱᓕᕆᐊᕆᔭᐅᓚᐅᕐᒪᑕ. ᒪᒥᐊᓇᖅ, ᐅᑯᐊ 

ᑕᑯᓐᓇᕋᒃᑭᑦ ᑎᑎᖅᑲᐃᑦ ᐃᖃᓗᓐᓂ 

ᐃᓪᓗᓕᕆᔨᒃᑯᓐᓃᓐᖓᖅᑐᑦ. ᑖᒃᑯᐊ 

ᓂᐅᕐᕈᑎᔅᓴᐅᓚᐅᖅᑐᑦ ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐲᖅᑕᐅᓚᐅᓐᖏᑦᑐᓪᓕ ᑕᐃᒃᑯᐊ  

ᐱᖅᑕᐅᓚᐅᓐᖏᑦᑐᑦ, ᑖᒃᑯᐊ ᐲᖅᑕᐅᓚᐅᖅᑐᑦ ᓲᕐᓗ 

ᓂᐅᕐᕈᑎᔅᓴᐅᓚᐅᕐᒪᑕ ᐃᓚᖏᑦ ᐲᖅᑕᐅᓚᐅᖅᑐᑦ 

ᐃᓚᖏᑦ ᐲᖅᑕᐅᓚᐅᓐᖏᑦᑐᑏᒃ? ᑕᒪᕐᒥᓗᑦᑖᖅ  

ᐲᖅᑕᐅᓇᓱᒋᓚᐅᕋᓗᐊᕋᒃᑭᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑯᐊᓪᓚᓚᐅᖅᑐᓪᓕ ᐅᖃᐅᓯᕆᔭᒃᑲ ᑖᒃᑯᐊ, 

ᑖᒃᑯᐊᓕ ᓂᐅᕐᕈᑎᔅᓴᐅᓚᐅᖅᑐᑦ ᐅᖃᐅᓯᕆᓐᖏᑕᒃᑲ. 

ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᕈᒪᒐᒪ ᑕᕝᕙᓂ ᐃᖃᓗᓐᓂ 

ᑕᐃᒃᑯᐊ, ᑖᒃᑯᐊ ᑐᑭᓯᐅᒪᒍᑎᒋᔭᕗᑦ ᐱᔾᔪᑎᒋᓪᓗᒋᑦ 

ᑖᒃᑯᐊ ᐃᑯᐊᓪᓚᓚᐅᓐᖏᒻᒪᑕ ᐃᖃᓗᓐᓃᑦᑐᖅ. ᐄ, 

ᑖᒃᑯᐊᖃᐃ ᑕᒻᒪᖅᓯᒪᔪᖅᑲᐃ? ᐃᖃᓗᓐᓃᑦᑐᖅ 

ᑖᒃᑯᐊ ᐃᑯᐊᓪᓚᑦᑐᖃᓚᐅᓐᖏᑦᑑᖅ? ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐅᑐᑦᑐᒋᑦ ᑖᒃᑯᐊ..ᒪᒥᐊᓇᖅ ᑎᑎᖅᑲᓂᒃ 

ᐱᓯᒪᓐᖏᓐᓇᒪ. ᑕᐃᒃᑯᐊ 

ᐃᓱᒪᒋᔪᓐᓃᖅᑎᑕᐅᓂᐊᖅᑐᑦ ᐃᖃᓗᓐᓂ ᐊᑕᐅᓯᖅ 

ᑖᓐᓇ ᐃᑯᐊᓪᓚᓚᐅᖅᑐᖅ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓂᒃᓴᖃᖅᑐᖅ ᓇᒻᒪ 2, ᑖᒃᑯᐊ ᐊᓯᖏᖅᑲᐃ 

228-ᒦᑦᑐᑦ 241-ᒧᑦ ᑎᑭᓪᓗᒍ ᑖᒃᑯᐊ 

ᓂᐅᕐᕈᑎᒃᓴᕆᔭᐅᓚᐅᖅᐹᑦ ᑐᒃᓯᕋᖅᑐᓯ 

ᑕᖅᑳᓂᒥᐅᓂᑦ? ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ 

ᑐᓴᒐᒃᓴᐅᓚᐅᖅᑐᑦ ᐃᒪᓐᓇ ᓂᐅᕐᕈᑎᒃᓴᐅᓪᓗᑎᒃ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕕᐅᕆᐅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᒥᔅᑕ ᕋᒻᐴᑦ ᐊᐱᖅᑯᑎᒋᖅᑲᐅᔭᖓ 

ᓄᓇᕗᑦ ᒐᕙᒪᒃᑯᖏᑦ ᓇᒻᒥᓂᖃᕐᖓᑕ ᑖᒃᑯᓂᖓ 

ᐃᓪᓗᓂᒃ ᑭᒃᑯᑦ ᐃᓱᒪᓕᐅᕈᑎᖃᓚᐅᖅᐸᑦ ᑖᒃᑯᐊ 

ᐃᓱᒪᒋᔪᓐᓃᖅᑕᐅᖁᓪᓗᒋᑦ? ᓄᓇᕗᑦ 

ᐃᓪᓗᓕᕆᕐᔪᐊᒃᑯᖐᑦ ᑕᐃᒪᓐᓇ ᑎᓕᑦᑎᓚᐅᖅᐹᑦ 

ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂᑦ ᐅᕝᕙᓘᓐᓃᑦ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᑖᒃᑯᐊ ᑎᓕᓯᓚᐅᖅᐸᑦ? 

ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᐃᓪᓗᓕᕆᔨᒃᑯᖏᑦ ᑕᐃᒪᓐᓇ 

ᓂᐅᕐᕈᑎᒃᓴᖃᖅᑎᑦᑎᓚᐅᖅᑐᑦ ᑖᒃᑯᓂᖓ ᐃᓪᓗᓂᑦ 

ᐃᓱᒪᒋᔪᓐᓃᖁᔭᐅᓂᖏᓐᓄᑦ, ᐊᖏᖅᑕᐅᖁᔭᐅᓪᓗᑎᒃ 

ᑲᑎᒪᔨᖏᓐᓄᑦ ᐊᒻᒪᓗ ᐃᓪᓗᓕᕆᔨᒃᑯᓐᓄᑦ ᑕᒪᓐᓇ 

ᑐᓐᓂᐅᑎᔭᐅᓪᓗᓂ ᖃᓄᐃᓕᐅᖁᔨᓂᖅ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓂᐅᕐᕈᑎᒃᓴᕆᔭᐅᓚᐅᕐᒪᑕ ᑐᒃᓯᕋᓚᐅᖅᐱᓰ 

ᓂᐅᕕᕈᓐᓇᕋᔭᖅᑐᓂᒃ ᑖᓐᓇ ᐃᑯᐊᓪᓚᓚᐅᖅᑐᖅ 

ᐱᔾᔪᑎᒋᓪᓗᒍ? ᐋᒪᐃ, ᖃᓄᖅ ᐃᒃᑯᐊ 

ᓴᓗᒻᒪᓴᖅᑕᐅᒋᐊᖃᓚᐅᖅᐹᑦ? ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᐄ, ᑖᒃᑯᐊ ᓇᓗᓇᐃᔭᖅᓯᒪᔪᑦ 

ᑎᑎᕋᖅᓯᒪᔪᖅᑕᖃᓐᖏᑎᓪᓗᖓ ᑕᒪᑐᒪ ᒥᒃᓵᓄᑦ 

ᖃᓄᖅ ᐃᓕᖅᑯᓯᕆᔭᐅᓚᐅᕐᒪᖔᑕ 

ᐃᑯᐊᓪᓚᒃᑐᖃᓚᐅᖅᑐᖅ ᐃᑯᐊᓪᓚᒃᑐᖃᓐᖏᑉᐸᑦ 

ᑕᐃᒪᓐᓇ ᓲᕐᓗ ᓂᐅᕕᕈᓐᓇᕋᔭᖅᑐᓂᒃ 

ᐲᔭᐃᒍᓐᓇᕋᔭᖅᑐᓂᒃ ᕿᓂᓚᐅᖅᑐᒍᑦ ᑕᐃᒪᓐᓇ  

ᓴᓗᒻᒪᒃᓴᖅᑕᐅᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᒡᓗᐃᑦ ᐃᑯᐊᓪᓚᓚᐅᓐᖏᑦᑐᑦ 

ᑕᐃᒪᓐᓇ ᓂᐅᕐᕕᑎᒃᓴᐅᓂᖏᓐᓄᑦ 

ᑎᑎᕋᖅᑐᖃᓚᐅᕐᒪᑦ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᒥᔅᑕ ᐅᑲᓕᕐᒧᑦ ᐅᖃᖅᑲᐅᒐᑦᓯ ᓯᕗᓂᒃᓴᐅᓂᐊᖅᑐᒥ 

ᑕᐃᒪᓐᓇ ᓂᐅᕐᕈᑎᒃᓴᐅᑎᑕᐅᖃᑦᑕᓂᐊᖅᐹᑦ? ᑖᓐᓇ 

ᐅᖃᐅᓯᕆᓯᒪᔭᖅᐳᑦ ᑕᒡᕙᓂ ᑲᑎᒪᕕᐅᑉ ᐃᓗᐊᓂ 

ᓇᒻᒥᓂᖅ ᐃᒡᓗᒃᓴᕆᔭᐅᓕᕈᓐᓇᕋᔭᕐᒪᑕ; ᓱᖕᒪᑦ 

ᑕᐃᒪᓐᓇᐃᑕᐅᓚᐅᓐᖏᐸᒃᑭᐊᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓗᓕᕆᔨᒃᑯᑦ ᐃᖃᓗᖕᓂ ᓂᐅᕕᐊᒃᓴ 

ᓂᐅᕕᐊᒃᓴᕆᔭᐅᒐᓗᐊᖅᖢᑎᒃ 

ᐱᖁᔨᕗᖔᕈᑎᖃᓕᓚᐅᖅᐳᑦ ᑖᒃᑯᐊ 

ᐲᖅᑕᐅᑐᐃᓐᓇᖁᓪᓗᒋᑦ, ᓴᓗᒻᒪᓴᖅᑕᐅᖁᓪᓗᒋᑦ. 

ᓯᕗᓂᒃᓴᐅᓂᐊᖅᑐᒥ ᑖᒃᑯᐊ 

ᓂᐅᕐᕈᑎᒃᓴᐅᖃᑦᑕᓂᐊᕐᓂᖏᓐᓄᑦ 

ᐅᖃᕋᓱᓐᖏᑦᑐᖓ. ᑕᐃᒪᓐᓇ 

ᓂᐅᕕᖅᑕᐅᒍᒪᓐᖏᑐᐃᓐᓇᕆᐊᖃᕐᒥᒻᒪᑕ, 

ᑕᐃᒪᓐᓇᐃᓕᐅᕋᓱᓐᓂᐊᕋᓗᐊᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ, ᑕᐃᒪᓐᓇ ᑎᓕᓯᒍᑎᖃᓚᐅᕐᒪᑕ ᑕᖅᑳᓄᑦ 

ᑐᑭᓯᒍᒃᑭᑦ; ᑖᒃᑯᐊᓗᒃᑖᖑᓚᐅᖅᐹᑦ ᐃᒡᓗᐃᑦ? 

ᐲᖅᑕᐅᖁᓪᓗᒋᑦ 228, 228 ᑖᒃᑯᐊ ᓈᓴᐅᑎ 

ᐅᖃᖅᑕᖏᑦ 238, 239, 241. ᕼᐄ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᑭᖑᕝᕙᕆᐊᖅᑎᑦᓯᒐᓱᓐᖏᒃᑲᓗᐊᖅᑐᖓ. 

ᑭᓯᐊᓂ ᖃᐅᔨᒪᓂᕋ ᒪᓕᒡᓗᒍ, 6-ᖏᖅᑕᖅᖢᑎᒃ 

ᑖᒃᑯᐊ ᑐᒃᓯᕋᐅᑎᒋᒍᑎᒋᔭᐅᓚᐅᖅᑑᒐᓗᐊᑦ, ᐃᓛᒃ 

ᐱᖁᔭᐅᓚᐅᖅᑑᒐᓗᐊᑦ ᑖᒃᑯᐊ ᐲᖅᑕᐅᖁᓪᓗᒋᑦ 

ᓄᑖᓄᑦ ᐃᓇᖏᖅᑕᐅᓂᐊᕐᓗᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 6 ᐱᔾᔪᑎᒋᓗᒋᑦ ᒪᕐᕉᓐᓄᒃ ᑲᒻᒪᓃᓐᓄᑦ 

ᐱᔭᐅᓚᐅᖅᐹᑦ? ᖃᑦᓯᑦ ᑲᒻᐸᓃᑦ? 6 ᐊᔾᔨᒌᓐᖏᑦᑐᑦ 

ᐱᓚᐅᖅᐸᑦ ᑖᒃᑯᓂᖓ ᐃᒡᓗᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᒡᓗᒍ, ᐱᖓᓲᓚᐅᖅᑐᑦ ᑲᒻᐸᓂᐅᔪᑦ 

ᑖᒃᑯᐊ ᐱᑎᑕᐅᓚᐅᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 3 ᑖᒃᑯᐊ ᑲᒻᐸᓂᐅᔪᑦ ᐱᑎᑕᐅᓚᐅᖅᑐᑦ, 

ᑖᒃᑯᐊ ᐃᒡᓗᕐᔪᐊᑦ ᐲᖅᑕᐅᖁᔭᐅᓚᐅᖅᐹᑦ 

ᐊᒃᑕᖅᑕᐅᓗᑎᒡᓗ ᓱᕋᑦᑎᖅᑕᐅᓗᑎᒃ, ᑕᐃᒪᓐᓇ 

ᐅᖃᖅᑲᐅᒻᒪᑦ ᒥᔅᑕ ᐅᑲᓕᖅ, ᑖᒃᑯᐊ ᐱᖓᓱᑦ 

ᑲᒻᐸᓂᐅᔪᑦ ᓂᐅᕐᕈᑎᖃᓚᐅᖅᐸᑦ, ᐅᕝᕙᓘᓐᓃᑦ 

ᐊᓯᖏᓐᓄᑦ ᐊᑐᖅᑕᐅᓕᓚᐅᖅᐸᑦ, ᐅᕝᕙᓘᓐᓃᑦ 

ᑖᒃᑯᐊ ᐊᒃᑕᖅᑕᐅᓚᐅᖅᐹᑦ ᑕᐃᒪᓐᓇ ᐱᖁᔭᐅᓂᖏᑦ 

ᒪᓕᒡᓗᒌᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖃᖅᓯᒪᓚᐅᓐᖏᑦᑐᖅ 

ᐊᑦᑕᕐᕕᒻᒧᐊᖅᑕᐅᖁᔭᐅᓂᖏᓐᓄᑦ. 

ᐲᖅᑕᐅᖁᔭᐅᑐᐃᓐᓇᓚᐅᖅᑐᑦ ᑕᒪᓐᓇ ᓴᓗᒻᒪᓴᕐᓗᒍ  

ᐃᓂᒃᓴᖓ ᓄᑖᓂᒃ ᐃᒡᓗᕐᔪᐊᓕᐅᕐᕕᐅᓂᐊᕐᓗᑎᒃ. 

ᖃᓄᓪᓚᑦᑖᖅ ᐱᔭᐅᓚᐅᕐᒪᖔᑕ ᖃᐅᔨᒪᓐᖏᓇᑦᑎᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᑲᒻᐸᓂᐅᔪᑦ ᐱᖓᓱᑦ 

ᐱᓕᕆᐊᓂᓚᐅᖅᐹᑦ ᑖᒃᑯᓂᖓ ᐲᔭᐃᓚᐅᖅᐸᑦ 

ᓴᓗᒻᒪᖅᓴᐃᓚᐅᖅᐹᑦ? ᑕᐃᒪ ᐱᑕᖃᕈᓐᓃᖅᐸᑦ 

ᐃᒡᓗᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᖏᑦᑐᖓ ᓇᒧᓐᖓᑦᑕᐅᓯᒪᓕᕐᒪᖔᑕ. 

ᐃᓚᖏᑦ ᐊᑦᑕᕕᒻᒥ, ᐃᓚᖏᓪᓗ ᐊᑐᖅᑕᐅᓪᓗᑎᖃᐃ 

ᐊᓯᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒃᑯᐊ ᐃᓂᒃᓴᖏᑦ ᐃᓪᓗᕐᔪᐊᓕᐅᖅᕕᒃᓴᐃᑦ 

ᐅᖃᐅᓯᕆᖅᑲᐅᔭᒃᑲ ᓇᓪᓕᐊᖏᑦ ᑕᐃᒪ 

ᑐᓐᖓᕕᒋᔭᐅᓚᐅᖅᑐᑦ ᐃᒡᓗᕐᔪᐊᖅᑕᖃᑉᐸᑦ ᓱᓕ? 

ᑖᒃᑯᐊ ᐃᓚᖏᑦ ᑕᓪᓕᒪᐅᓕᖅᓱᖅᓯᒪᖅᑰᒻᒪᑕ 

ᐃᒡᓗᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᑎᑎᕋᖅᓯᒪᔪᑦ ᑖᒃᑯᐊ ᓇᓪᓕᐊᖏᑦ 

ᐃᓂᒃᓴᐃᑦ, ᓇᓪᓕᐊᖏᓪᓗ ᐃᒡᓗᐃᑦ, 

ᐅᖃᓕᒫᕈᓐᓇᓂᐊᖅᑕᕋᓗᐊᒃᑲ. ᑖᒃᑯᐊ 

ᕿᓂᕐᓂᐊᖅᐸᒃᑲ ᑖᒃᑯᐊ ᑐᒃᓯᕋᐅᑎᒋᔭᓯ, ᑐᓴᕈᒪᔭᓯ. 

 

207, 209-ᓗ, ᑕᓪᓕᒪᓂᒃ ᐃᒡᓗᖃᑦᑐᖅ ᐃᑲᓃᑦᑐᖅ, 

234 ᐊᒻᒪᓗ 236; ᑖᒃᑯᐊ ᓲᕐᓗ 

ᐲᖅᑕᐅᖁᔭᐅᓚᐅᖅᑐᓂ  

ᐅᖃᓕᒫᖅᑐᖓ. 234, 236, ᑕᓪᓕᒪᓂᒃ 

ᑕᐃᑲᓃᑦᑐᖅ; 211, 213-ᓗ ᓄᑖᒥᒃ ᑎᓴᒪᓂᒃ 

ᐃᓪᓗᑕᖃᑦᑐᓂ ᑲᑎᒪᓐᖓᔪᓂ ᑕᐃᑲᓂᑦᑐᖃᓕᖅᑐᖅ; 

215 ᐊᒻᒪᓗ 217, ᑕᐃᑲᓂ ᑎᓴᒪᓂᒃ ᓲᕐᓗ 

ᑎᓴᒪᓄᑦ ᐃᓪᓗᒋᔭᐅᒍᓐᓇᖅᑐᓂᒃ ᑕᐃᑲᓃᑦᑐᖃᑦᑐᖅ; 

230, 232, ᑖᒃᑯᐊ ᐱᓯᒪᔫᔮᖏᓇᒃᑭᑦ. ᐊᒻᒪᓗᒃᑕᐅᖅ, 

ᑕᐃᑲᓂᑦᑕᐅᖅ ᐃᓪᓗᕐᔪᐊᓕᐅᖅᑐᖃᑦᑐᖅ 

ᑎᓴᒪᐅᓕᖓᔪᒥᒃ ᐃᓪᓗᒋᔭᐅᔪᓐᓇᖅᑐᓄᑦ ᑎᓴᒪᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 26-ᓂᒃ, 26-ᓄᑦ ᑕᐃᑲᓂ ᐃᓪᓗᒋᔭᐅᕚ 26-

ᓅᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᓪᓕᒪᓄᑦ ᐃᓪᓗᒋᔭᐅᒍᓐᓇᖅᑐᑦ ᐱᐊᓂᒃᑐᑦ. 

ᑖᒃᑯᐊ ᑕᐃᑲᓃᑦᖢᓂ ᑖᒃᑯᐊ ᑎᓴᒪᓄᑦ ᐊᑐᖅᑐᔅᓴᐃᑦ 

ᓴᓇᔭᐅᔪᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐄ, ᑕᕝᕙᑐᐊᖅ 

ᐅᖃᐅᓯᔅᓴᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓂᒃᓴᕕᓂᑐᖃᐃᑦ ᓄᑖᓄᑦ 

ᐃᓪᓗᕐᔪᐊᓕᐅᖅᕕᐅᓂᐊᓚᐅᕋᓗᐊᕐᒪᑕ; ᑭᒃᑯᑦ 

ᓴᓗᒻᒪᔅᓴᐃᓚᐅᖅᐸᑦ ᐲᖅᑕᐅᓯᒪᓕᖅᑎᓪᓗᒋᑦ ᑖᒃᑯᐊ 

ᐃᓪᓗᑐᐃᖃᐃᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᓴᓗᒻᒪᔅᓴᐃᖁᔨᓚᐅᕋᑦᑕ  

ᐲᖅᑕᐅᖁᓪᓗᒋᑦ ᓴᓗᒻᒪᓴᖅᑕᐅᖁᓪᓗᒋᓪᓗ 

ᐸᕐᓇᒃᑕᐅᖁᔭᐅᓪᓗᑎᓪᓗ ᓄᑖᓄᑦ 

ᐃᓕᔭᐅᓂᐊᖅᑎᓪᓗᒋᑦ ᓱᓪᓗᓕᖏᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓵᒃᓯᒪᔪᖅᑕᖃᕈᓐᓃᕐᒪᑦ. ᑖᓐᓇ ᐃᖅᓱᖅᑎᖃᐃ 

ᒥᓂᔅᑕ ᑰᓕ ᐃᖏᑎᒃᑲᓂᕐᓗᒍ ᒥᔅᑕ ᐲᑕᓴᓐ 

ᐅᑎᖅᑎᑕᐅᒃᑲᓂᕐᓗᓂ ᑕᐅᓄᖓ, ᐃᖅᓱᒃᑎ. 

 

ᖁᔭᓐᓇᒦᒃ. ᑕᐃᒪ ᐅᑎᕐᓂᐊᓕᖅᐳᒍᑦ ᐃᓚᖓᓂᑦ 2, 

ᑲᑎᓪᓗᒋᑦ $863,039.90. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᑖᓐᓇ ᐱᔭᒃᓴᖅ 43,ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᑖ ᑖᓐᓇ 

ᐱᖁᔭᖅ 62(2) ᐱᖁᔭᒃᓴᖅ 43, ᑖᓐᓇ 

ᑲᑎᒪᔾᔪᑎᓅᖅᑕᐅᓂᐊᓕᖅᐳᖅ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ 

ᒪᑐᒍᑎᔅᓴᖃᖅᐹ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐊᐱᖅᑯᑎᒋᔭᐅᑦᓯᐊᕙᖅᑲᐅᔪᑦ. 

ᓇᓗᓇᐃᔭᖅᑕᐅᓯᒪᓪᓗᑎᑦ ᑖᒃᑯᐊ ᑎᑎᕋᖅᑲᐅᒐᑦᑎᒍ. 

ᖃᐅᔨᒪᖁᔭᒃᑲ ᑖᒃᑯᐊ ᑲᑎᒪᔩᑦ ᑕᐃᒪᓐᓇ ᒐᕙᒪ 

ᐅᖃᐅᓯᕆᖅᑲᐅᔭᖏᑦ ᓇᓚᑦᑕᐅᓂᐊᕐᒪᑕ 

ᐱᖁᔨᕗᖔᕈᑎᒋᔭᖏᑦᑕᐅᖅ. 

 

ᑖᓐᓇ ᒥᓂᔅᑕ ᑯᓱᒐᖅ ᐊᒻᒪᓗ ᒥᔅᑕ ᑰᓕ  

ᖁᔭᓐᓇᒥᕈᒪᔭᒃᑲ ᑕᕝᕙᓂ ᑭᐅᖃᑦᑕᖅᑲᐅᒻᒪᑕ 

ᑖᒃᑯᓂᖓ ᐊᐱᖅᓱᕈᑕᐅᔪᓂᑦ. 

ᖁᔭᓐᓇᒦᕈᒪᔭᒃᑲᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᒋᖏᑦ 

ᐃᓪᓗᓕᕆᔨᒃᑯᓐᓂ, ᐊᒻᒪᓗᑦᑕᐅᖅ ᒐᕙᒪᓕᕆᔨᒃᑯᑦ, 

ᐊᒻᒪᓗ ᐱᔨᑦᓯᕋᖅᑎᒃᑯᑦ; ᐊᐱᖅᓱᖅᑕᐅᕌᖓᑕ 

ᑭᐅᖃᑦᑕᖃᐅᒻᒪᑕ.  

 

ᑖᓐᓇ ᐲᑕ ᒫ, ᔨᐊᕝ ᑕᐅᓐᓗ ᑖᒃᑯᐊ 

ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᖅᑕᐅᕗᑎᑦᑕᐅᖅ ᐃᖅᑲᓇᐃᔭᖅᑎᑎᓪᓗ 

ᑭᐅᖃᑦᑕᖅᑲᐅᒐᔅᓯ ᐊᒻᒪᓗ ᒥᓂᔅᑕ ᑰᓕ ᐊᒻᒪᓗ 

ᒥᓂᔅᑕ ᑯᓱᒐᖅ.  

 

ᐃᖅᓱᒃᑏ, ᑖᒃᑯᐊ ᐃᖏᑎᓚᐅᕐᒥᑭᑦᑐᖅ ᐊᕗᖓ 

ᑕᐃᒃᑯᐊᓗ ᐱᖃᑎᖏᑦ ᐊᓂᑎᓪᓗᒋᑦ.  

 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᐃᒪ ᐱᖁᔨᕗᖔᕈᒪᔪᖓ 

ᓄᖅᑲᕈᒪᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓪᓗᑎᑦ. ᑖᓐᓇ 

ᐊᐃᕙᐅᑕᐅᒍᓐᓇᖏᒻᒪᑦ ᓈᒻᒪᓴᖅᑐᓗᑦᑖᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ ᑲᔪᓯᕗᖅ. ᑕᐃᒪ 

ᓄᖅᑲᕈᑎᖃᕐᓂᐊᓕᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 20. 

ᑲᑎᒪᒍᑎᒋᔭᐅᖅᑲᐅᔪᑦ ᐅᓂᒃᑳᖏᑦ. ᒥᔅᑕ ᓯᐊᓪ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᑎᒪᔨᑎᑦ ᐅᖃᐅᓯᖃᖅᑲᐅᒻᒪᑕ 42, 43 

ᐱᖁᔭᒃᓴᓂᑦ ᐊᒻᒪᓗ  

42 ᐊᒻᒪᓗ 43 ᑖᒃᑯᐊ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᓪᓗᑎᑦ ᑖᒃᑯᐊ 

ᑲᑎᒪᔾᔪᑎᒋᔭᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑕᐃᒪ ᐱᖁᔨᕗᖔᖅᑐᖃᕐᒪᑦ. ᑐᒡᓕᖅᑕᐅᓕ? ᒥᔅᑕ 

ᑯᓱᒐᖅ. “ᒥᔅᑕ ᑯᓯᐊᒃ.” 

 

>>ᐃᓪᓚᖅᑐᑦ 

 

ᐱᖁᔨᕗᖔᖅ ᓈᒻᒪᑉᐳᖅ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᑦ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 37 - ᑐᐹᑯᒧᑦ ᐱᐅᓐᖏᓕᓇᕐᓂᐅᔪᑦ 

ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᐊᑭᒋᔭᖏᓐᓂᒃ 

ᐅᑎᖅᑎᑦᑎᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ-

ᑎᑭᕌᕐᔪᐊᕐᒧᑦ, ᒪᓕᒐᒃᓴᖅ 37, ᑐᐹᑯᒧᑦ 

ᐱᐅᓐᖏᓕᓇᕐᓂᐅᔪᑦ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ 

ᐊᑭᒋᔭᖏᓐᓂᒃ ᐅᑎᖅᑎᑦᑎᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᖅ ᑲᔪᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᑦ ᐲᑕᓴᓐ. 

ᒪᓕᒐᒃᓴᖅ 42 - ᐃᓱᒪᒋᔪᓐᓇᐃᖅᑕᐅᓂᖏᑦ 

ᐊᑭᓕᒃᓴᑐᖃᐃᑦ ᒪᓕᒐᖅ, 2010, ᓈᓴᐅᑎᖓ 

2 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ-

ᑎᑭᕌᕐᔪᐊᕐᒧᑦ, ᒪᓕᒐᒃᓴᖅ 42, 

ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᒪᓕᒐᖅ 

2010, ᓈᓴᐅᑎᖓ 2, ᐅᖃᓕᒫᖅᑕᐅᓂᖃᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᖅ ᑲᔪᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᑦ ᐲᑕᓴᓐ. 

 

ᒪᓕᒐᒃᓴᖅ 43 - ᖁᔭᓈᖅᑕᐅᓂᖏᑦ ᐱᖁᑎᓄᑦ 

ᒪᓕᒐᖅ, 2010-2011 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᐊᒃᓱᕈᒻᒪᕆᑦᑐᖅ ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ-ᑎᑭᕌᕐᔪᐊᕐᒧᑦ, ᒪᓕᒐᒃᓴᖅ 43, 

ᖁᔭᓈᖅᑕᐅᓂᖏᑦ ᐱᖁᑎᓄᑦ ᒪᓕᒐᖅ, 2010-

2011, ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᖅ ᑲᔪᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑕᒑᖅ ᑰᓕ. 

 

ᒪᓕᒐᒃᓴᖅ 35 - ᓚᐃᓴᖃᖅᑐᑦ 

ᐋᓐᓂᐊᓯᐅᖅᑎᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ-

ᑎᑭᕌᕐᔪᐊᕐᒧᑦ, ᒪᓕᒐᒃᓴᖅ 35, ᓚᐃᓴᖃᖅᑐᑦ 

ᐋᓐᓂᐊᓯᐅᖅᑎᓄᑦ ᒪᓕᒐᖅ, 

ᐅᖃᓕᒫᖅᑕᐅᓂᖃᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓗᑦᑖᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᖅ ᑲᔪᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑐᐱᕆ 29-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 



ᕿᑎᖅᑰ, ᐅᑐᐱᕆ 28, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 207- 3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 209-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 210-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 212-3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᐊᒃᑑᐸ 28, 

10:00-ᒧᐊᖅᐸᑦ ᐅᓪᓛᓴᒃᑯᑦ ᐱᒋᐊᓛᕐᒥᔪᖅ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:53-ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 28, 2010



 

 

 
 
 
 
 
 
 
 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
 

ᓇᐅᑦᑎᖅᓱᖅᑕᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ  

ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ 

 

ᕿᒥᕐᕈᓂᖅ 2008-2009 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ ᐊᒻᒪᓗ 2009-2010 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ 

 

 

ᑐᒡᓕᐊᓂ ᑲᑎᒪᕐᔪᐊᕐᓂᖏᑦ ᐱᖓᔪᐊᓂ ᒪᓕᒐᓕᐅᖅᑏᑦ 

ᐊᒃᑑᐸ 2010 

 

ᔭᐃᒥᓯ ᐊᕐᕚᕐᓗᒃ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ 

 

ᕗᕆᑦ ᓯᐅᓪ, ᒪᓕᒐᓕᐅᖅᑎ 

ᐃᒃᓯᕙᐅᑕᐅᖃᑕᐅᔪᖅ 

 

ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ 

ᕌᓐ ᐃᓕᐊᑦ, ᒪᓕᒐᓕᐅᖅᑎ 

ᐋᑕᒥ ᖁᒻᒧᐊᑦᑐᖅ, ᒪᓕᒐᓕᐅᖅᑎ 

ᔮᓐ ᓂᓐᖓᒃ, ᒪᓕᒐᓕᐅᖅᑎ 

ᔮᓂ ᓂᖏᐅᖓᓐ, ᒪᓕᒐᓕᐅᖅᑎ 

ᐹᓪ ᐅᑲᓕᖅ, ᒪᓕᒐᓕᐅᖅᑎ 

ᐋᓚᓐ ᕋᒻᐴᓪᑦ, ᒪᓕᒐᓕᐅᖅᑎ 

ᔩᓂ ᐅᒡᔪᒃ, ᒪᓕᒐᓕᐅᖅᑎ 

 

 

 

 

 
www.assembly.nu.ca 

 

 

 



 

1 

ᐅᖃᖅᑏ, ᐅᓪᓗᒥ ᐅᐱᑉᐳᖓ ᓇᐅᑦᑎᖅᓱᖅᑕᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ ᐅᓂᒃᑳᖏᓐᓂᒃ ᓴᖅᑭᑦᑎᔪᓐᓇᕋᒪ ᕿᒥᕐᕈᓇᓚᐅᖅᑎᓪᓗᒋᑦ 2008-

2009 ᐊᒻᒪ 2009-2010 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᑉ. 

 

ᐅᖃᖅᑏ, ᐊᓕᒃᓯᓈ ᑯᑉᓗ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᓐᖑᓚᐅᖅᓯᒪᔪᖅ ᔭᓄᐊᕆ 2009-ᖑᑎᓪᓗᒍ, 

ᐃᓱᓕᑉᐸᓪᓕᐊᓕᖅᑎᓪᓗᒍ 2008-2009 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ.  ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓪᓗᓂ 

ᐱᔭᒃᓴᖅᑖᕆᓯᒪᔭᖏᑦ ᓇᓗᓇᐃᖅᑕᐅᓯᒪᕗᑦ ᒪᕐᕈᐃᒃᑎᒍᑦ ᓄᓇᕗᑦ ᐱᖁᔭᕐᔪᐊᖏᑦᑎᒍᑦ:  ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᑦᑕ 

ᐱᖁᔭᕐᔪᐊᖓᒍᑦ, ᑕᒪᒃᑮᒃ ᐱᖁᔭᕐᔪᐊᓐᖑᖅᑎᑕᐅᓚᐅᖅᓯᒪᓪᓗᑎᒃ 2008−ᒥ ᑐᒡᓕᐊᓂ ᓄᓇᕗᒻᒥ 

ᒪᓕᒐᓕᐅᖅᑎᓄᑦ. 

 

ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2008-2009 ᐊᕐᕌᒍᑕᒫᖅᓯᐅᑎᖏᑦᑕ 

ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 18, 2010−ᖑᑎᓪᓗᒍ.  ᓯᑎᐱᕆ 2010−ᒥ, 2009-

2010-ᒧᑦ ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᓕᐊᖏᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᓐᓂᖏᓐᓄᑦ 

ᑐᓐᓂᖅᑯᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓄᑦ, ᒪᓕᒃᖢᒍ ᓈᓴᐅᑎᓕᒃ 44(2) ᒪᓕᒐᓕᐅᕐᕕᐅᑉ 

ᒪᓕᒐᖏᑦᑕ ᐃᓗᐊᓃᑦᑐᖅ, ᐊᒻᒪᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓪᓚᕆᓕᓚᐅᖅᓯᒪᓪᓗᓂ ᐊᒃᑑᐸ 22, 

2010−ᖑᓕᖅᑎᓪᓗᒍ. 

 

ᑲᑎᒪᔨᕋᓛᑦ ᓈᓚᖕᓂᖃᓕᒪᐅᖅᓯᒪᔪᑦ ᐱᔾᔪᑎᖃᖅᖢᑎᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖏᓐᓂᒃ 

ᓯᑎᐱᕆ 29−ᒥᑦ 30−ᒧᑦ, 2010-ᖑᑎᓪᓗᒍ.  ᓈᓚᒃᑎᑦᑎᓂᖓᑦ ᑕᖅᑲᐅᖓ ᐃᓄᓕᒫᓄᑦ 

ᐱᕙᓪᓕᐊᔪᓕᕆᔨᓄᓪᓗ ᒪᑐᐃᖓᑎᑕᐅᓚᐅᖅᓯᒪᔪᖅ ᐊᒻᒪᓗ ᑕᓚᕖᓴᒃᑰᖅᑎᑕᐅᓪᓗᓂ.  ᑲᑎᒪᔨᕋᓛᑦ 

ᓈᓚᖕᓂᖃᖅᑎᓪᓗᒋᑦ ᑲᑎᒪᔾᔪᑎᕕᓂᖏᑦ ᓴᖅᑭᔮᖅᑎᑕᐅᔪᑦ ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑰᖅᑎᓯᒪᔭᖏᑦᑎᒍᑦ 

ᐃᓄᒃᑎᑑᖓᓪᓗᑎᒃ ᐊᒻᒪᓗ ᖃᓪᓗᓈᑎᑐᑦ. 

 

ᐅᖃᖅᑏ, ᐊᓕᒃᓯᓈ ᓯᕗᓪᓕᖅᐹᑦᑎᐊᕐᒥᒃ ᑲᑎᒪᔨᕋᓛᑦ ᓵᖓᓐᓃᓚᐅᖅᓯᒪᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑕᐃᑲᓃᖃᑕᐅᓚᐅᖅᓯᒪᓪᓗᑎᒃ.  ᑲᑎᒪᔨᕋᓛᑦ ᖁᕕᐊᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 

ᐱᔭᒃᓴᖅᑖᕆᓯᒪᔭᖏᓐᓂᒃ ᐅᖃᐅᓯᖃᕈᓐᓇᓚᐅᕐᒪᑕ ᐊᒻᒪᓗ ᑎᑎᕋᕐᕕᖓᑕ ᖃᓄᐃᓕᐅᖅᐸᓪᓕᐊᓂᖏᓐᓂᒃ 

ᐅᖃᐅᓯᖃᕈᓐᓇᓚᐅᕐᒥᒐᒥᒃ.  ᐱᕕᖃᕐᓂᓐᓂ ᖁᔭᓐᓇᒦᕈᒪᔭᕋ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᓵᑦᑎᓐᓃᑦᑐᓐᓇᓚᐅᖅᓯᒪᖕᒪᑦ ᑕᐃᔅᓱᒪᓂ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖏᑦ ᕿᒥᕐᕈᓪᓗᑎᒃᑯᑦ ᐊᔾᔨᒌᐸᓗᒃᑕᕐᓂᖏᓐᓂᒃ ᓇᓗᓇᐃᖅᓯᓚᐅᖅᑐᒍᑦ 

ᐊᒻᒪᓗ ᐃᓱᒫᓘᑕᐅᔪᓐᓇᖅᑐᓂᒃ. 

 

ᐅᖃᖅᑏ, ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖓᓱᐃᓕᖓᓪᓗᐊᑕᖅᑐᓂᒃ ᐱᔭᒃᓴᖅᑖᖅᑎᑕᐅᓯᒪᕗᖅ:  

ᓯᖁᒥᑦᑎᓂᐅᓇᓱᒋᔭᐅᔪᓂᒃ ᖃᐅᔨᓴᐃᓂᖅ ᐊᒻᒪᓗ ᐋᖅᑭᒃᓯᒋᐊᕐᓂᖅ ᐅᖃᐱᓘᑎᖃᖅᑐᖃᕐᓂᖅᐸᑦ 

ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ ᐱᔾᔪᑎᓕᖕᓂᒃ, ᑐᑭᒧᐊᒃᑎᑦᑎᔨᐅᓂᕐᒥᒃ ᐊᒻᒪᓗ ᐃᑲᔪᖅᓱᐃᔨᐅᓂᕐᒥᒃ 

ᐊᔾᔨᒌᓐᖏᑦᑐᓂᒃ ᑎᒥᓐᖑᖅᑎᑕᐅᓯᒪᔪᓂᒃ ᐊᒻᒪᓗ ᑲᑐᔾᔨᖃᑎᒌᓂᒃ, ᐊᒻᒪᓗ ᐊᓪᓚᕕᖓᑕ ᐊᐅᓚᓂᖓᓂᒃ 

ᑲᒪᔨᐅᓂᕐᒥᒃ. 

 

ᓯᖁᒥᑦᑎᓂᐅᓇᓱᒋᔭᐅᔪᓂᒃ ᖃᐅᔨᓴᐃᓂᖅ ᐊᒻᒪᓗ ᐅᖃᐱᓘᑕᐅᔪᑦ ᐅᖃᐅᓯᖅᑎᒍᑦ ᐱᔪᓐᓇᐅᑎᖃᕐᓂᖅ 

ᐱᔾᔪᑎᒋᓪᓗᒍ, ᐅᖃᐅᓯᓕᕆᓂᕐᒧᑦ ᑲᒥᓴᓇ 2008-2009-ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᔪᑦ 

ᑎᑎᕋᕐᕕᖓᑦ ᐱᓚᐅᕐᓂᕋᖅᖢᓂᒋᑦ ᐊᑕᐅᓯᕐᒥᒃ ᐅᖃᐱᓘᒻᒥᒃ ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ.  ᐅᓂᒃᑳᓕᐊᑦ 

ᓇᓗᓇᐃᖅᓯᓚᐅᓐᖏᑦᑐᑦ ᖃᓄᐃᑦᑑᓚᐅᕐᒪᖔᖓ ᐅᖃᐱᓘᑕᐅᔪᖅ ᐅᕝᕙᓘᓐᓃᑦ ᑐᓴᐅᒪᔾᔪᑎᑕᖃᓚᐅᓐᖏᖢᓂ 

ᑭᓱᒥᒃ ᐅᖃᐱᓘᑎᖃᓚᐅᕐᒪᖔᖓ, ᐊᒻᒪᓗ ᖃᓄᖅ ᖃᐅᔨᓴᖅᑕᐅᓚᐅᕐᒪᖔᖓ ᐋᖅᑭᒃᑕᐅᓚᐅᕐᒪᖔᖓᓪᓗ. 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2009-2010−ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ 

ᓇᓗᓇᐃᖅᓯᓯᒪᓚᐅᖅᑐᑦ ᐱᖓᓱᓂᒃ ᐅᖃᐱᓘᑎᓂᒃ ᐱᑎᑕᐅᓚᐅᕐᓂᕐᒥᓂᒃ ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ.  

ᑕᐃᒫᑐᐃᓐᓇᖅ, ᓇᓗᓇᐃᖅᓯᓯᒪᓚᐅᓐᖏᑦᑐᑦ ᑐᓴᐅᒪᔾᔪᑎᑕᖃᓚᐅᓐᖏᑦᑐᕐᓗ ᑭᓱᓂᒃ 

ᐅᖃᐱᓘᑎᖃᓚᐅᕐᒪᖔᖏᓐᓂᒃ ᐊᒻᒪᓗ ᖃᓄᖅ ᐋᖅᑭᒃᑕᐅᓚᐅᕐᒪᖔᖏᑦ. 

 

ᑕᒪᒃᑮᒃ ᐅᓂᒃᑳᒃ ᓇᓗᓇᐃᖅᓯᓯᒪᓚᐅᖅᑑᒃ ᑎᑎᕋᕐᕕᖓᑦ ᐊᒃᓱᐊᓗᒃ ᐱᓕᕆᑎᑕᐅᖃᑦᑕᕐᓂᕋᖅᖢᓂᐅᒃ 

“ᖃᐅᑕᒫᖅᓯᐅᑎᓂᒃ” ᐊᐱᖅᓱᖅᑕᐅᖃᑦᑕᖅᖢᑎᒃ ᐊᒻᒪᓗ ᑐᓴᐅᒪᔾᔪᑎᓂᒃ ᐱᕝᕕᐅᔪᒪᓪᓗᑎᒃ ᐃᓱᒫᓘᑕᐅᔪᓪᓗ 

ᑕᖅᑳᓐᖔᖅᑐᑦ ᑎᒥᓂᓐᖔᖅᑐᓪᓘᓐᓃᑦ ᑲᒪᒋᕙᒃᖢᓂᒋᑦ ᓇᑭᑐᐃᓐᓇᖅ ᓄᓇᕗᒻᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ. 

ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᓚᐅᖅᑐᖅ ᐊᑕᐅᓯᐅᓐᖏᑦᑐᓂᒃ 

ᑐᓴᖅᑎᑕᐅᓯᒪᓂᕕᓂᕐᒥᓂᒃ ᐅᖃᓪᓚᑐᐃᓐᓇᕐᓂᒃᑯᑦ, ᐃᔪᖅᓵᕈᑎᖃᕐᓂᒃᑯᑦ ᐅᕝᕙᓘᓐᓃᑦ ᑲᑎᒪᓂᒃᑯᑦ ᐊᒻᒪᓗ 

ᐃᓕᓐᓂᐊᓯᓐᓈ ᑲᑎᒪᓂᒃᑯᑦ.  ᓇᓗᓇᐃᖅᓯᓚᐅᖅᑐᖅ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᓚᐅᖅᑐᑦ 

ᐱᔾᔪᑎᖃᓚᐅᕐᓂᕋᖅᖢᓂᒋᑦ ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓇᓕᐊᑐᐃᓐᓇᖅ 

ᐅᓂᒃᑳᓕᐊᕕᓂᖏᑦ ᑭᒡᓕᓯᓂᐊᖅᓯᒪᔭᕕᓂᕐᓂᒃ ᓈᓴᖅᑕᐅᓯᒪᓂᕐᓂᒃ ᐅᕝᕙᓘᓐᓃᑦ ᖃᐅᔨᓵᕕᓂᕐᓂᒃ 

ᐃᓗᓕᖃᐅᓐᖏᑦᑐᑦ, ᐱᔾᔪᑎᓕᖕᓂᒃ ᐅᖃᐱᓘᑕᐅᔪᑦ ᖃᓄᐃᑦᑑᓚᐅᕐᒪᖔᖏᑦ, ᑭᓲᓚᐅᕐᒪᖔᖏᑦ 

ᐃᓱᒫᓘᑎᒋᔭᐅᔪᑦ ᐅᕝᕙᓘᓐᓃᑦ ᖃᓄᐃᑦᑐᑦ ᐊᐱᖅᑯᑏᑦ ᓂᓪᓕᐅᑕᐅᖃᑦᑕᓚᐅᕐᒪᖔᖏᑦ ᐊᒻᒪᓗ 

ᑲᒪᒋᔭᐅᖃᑦᑕᓚᐅᕐᒪᖔᖏᑦ ᑎᑎᕋᕐᕕᖓᓂ ᑕᒪᓐᓇ ᐊᕐᕌᒍ ᐊᑐᖅᑎᓪᓗᒍ. 

 

ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᓚᐅᕐᒥᔪᖅ ᑕᒪᒃᑯᐊ 

ᐅᖃᐱᓘᑕᐅᖃᑦᑕᓚᐅᖅᑐᑦ ᐃᓗᓕᑯᓘᔭᖏᑦ ᐃᓚᓕᐅᔾᔭᐅᓯᒪᒃᐸᑕ ᐅᓂᒃᑳᓕᐊᖏᑦ 

“ᐅᖁᒪᐃᒡᓕᓗᐊᕐᓂᐊᕐᓂᕋᖅᖢᓂᒋᑦ ᐊᒻᒪᓗ ᐃᔾᔪᔪᕐᔪᐊᖑᓕᕐᓂᐊᕐᓂᕋᖅᖢᓂᐅᒃ ᐅᓂᒃᑳᓕᐊᕕᓂᐊ.”  

ᑲᑎᒪᔨᕋᓛᑦ ᓇᓗᓇᐃᖅᓯᓚᐅᕐᒥᔪᑦ ᐊᓯᖏᑦ ᑲᒥᓴᓇᐃᑦ ᓄᓇᕗᒻᒧᑦ, ᐊᒻᒪᓗ ᐊᓯᖏᓐᓂ ᒐᕙᒪᖃᕐᕕᐅᔪᓂ 

ᑲᒥᓴᓇᐃᑦ, ᑕᐃᒪᐃᑦᑐᓂᒃ ᐃᓗᓕᖃᐅᑦᑎᐊᖅᑐᓂᒃ ᐅᓂᒃᑳᓕᐅᖃᑦᑕᕐᓂᕋᖅᖢᓂᒋᑦ, ᓇᓗᓇᐃᔭᐃᓯᒪᓪᓗᑎᒃ 

ᖃᓄᐃᑦᑐᓂᒃ ᑭᓱᓂᒡᓗ ᐅᖃᐱᓘᑎᓂᒃ ᑐᓴᖅᑎᑕᐅᖃᑦᑕᓚᐅᕐᒪᖔᖏᑦ ᐅᕝᕙᓘᓐᓃᑦ ᖃᓄᐃᑦᑐᓂᒃ 

ᑐᒃᓯᕋᕐᕕᐅᖃᑦᑕᓚᐅᕐᒪᖔᖏᑦ ᖃᓄᕐᓗ ᐋᖅᑭᒃᑕᐅᖃᑦᑕᓚᐅᕐᒪᖔᖏᑦ ᑎᑎᕋᕐᕕᖏᓐᓂ, ᐅᓂᒃᑳᓕᐊᖏᑦ 

ᑕᒃᖠᓗᐊᕌᓗᓐᖏᖢᑎᒃ ᐅᕝᕙᓘᓐᓃᑦ ᓴᖅᑭᑦᑎᓐᖏᖢᑎᒃ ᑲᓐᖑᓇᖅᑑᑎᑕᐅᔭᕆᐊᓕᖕᓂᒃ ᑐᓴᐅᒪᔾᔪᑎᓂᒃ. 

 

ᑲᑎᒪᔨᕋᓛᑦ ᐃᓱᒪᖃᖅᑐᑦ ᑐᑭᓯᒃᑲᓐᓂᕐᓂᐊᕈᑎᒃ ᖃᓄᖅ ᐅᖁᒪᐃᑎᒋᔪᓂᒃ ᐱᔭᒃᓴᖃᖃᑦᑕᕐᒪᖔᖓ ᐊᒻᒪᓗ 

ᓵᓐᖓᓂᖅᓴᐅᓂᐊᕈᑎᒃ ᖃᓄᐃᑦᑐᓂᒃ ᓴᓇᕐᕈᑎᖃᐅᕐᒪᖔᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓ, 

ᐊᒻᒪᓗ ᖃᓄᑎᒋ ᐊᑑᑎᖃᑦᑎᐊᕐᒪᖔᖓ ᐃᓂᖓ, ᐱᒻᒪᕆᐅᔪᖅ ᐊᑐᐃᓐᓇᕈᐃᖃᑦᑕᕆᐊᖃᕐᓂᖓ 

ᐃᓗᓕᖃᐅᑦᑎᐊᖅᑐᓂᒃ ᒪᓕᒡᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ ᐊᒻᒪᓗ 

ᑕᒪᒃᑯᐊᕈᔪᐃᑦ ᐃᓚᓕᐅᔾᔭᐅᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 1: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑎᑎᕋᖃᑦᑕᖁᓪᓗᒍ ᓈᓴᐅᑎᓂᒃ, ᐆᒃᑐᕋᐅᑎᓂᒃ 

ᐊᒻᒪᓗ ᐅᖃᐱᓘᑕᐅᔫᑉ ᖃᐅᔨᓴᖅᑕᐅᔾᔪᓯᖏᓐᓂᒃ, ᐅᖃᐱᓘᑏᑦ, ᐃᓱᒫᓘᑏᑦ ᐊᒻᒪᓗ ᐊᐱᖅᑯᑕᐅᖃᑦᑕᓚᐅᖅᑐᑦ 

ᖃᓄᐃᑦᑑᓚᐅᕐᒪᖔᖏᑦ, ᑭᓱᒥᒃ ᐱᔾᔪᑎᖃᓚᐅᕐᒪᖔᖏᑦ ᐊᒻᒪᓗ ᖃᔅᓯᐅᓚᐅᕐᒪᖔᖏᑦ ᑎᑎᕋᕐᕕᖓᑕ 

ᑲᒪᒋᓚᐅᖅᑕᖏᑦ ᐊᕐᕌᒍᑕᒫᖅ, ᐊᒻᒪᓗ ᑐᑭᓯᓇᑲᐅᑎᒋᓗᒋᑦ ᐃᓗᓕᖃᐅᕐᓗᒋᓪᓗ ᓇᐃᓈᖅᓯᒪᓗᒋᑦ 

ᐅᓂᒃᑲᐅᓯᕆᔭᐅᓗᑎᒃ ᑕᒪᒃᑯᐊ ᐊᒻᒪᓗ ᐊᓯᖏᑦ ᐊᑑᑎᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦᑎᒍᑦ. 

 

ᐅᖃᖅᑏ, ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓ ᐊᒃᓱᕉᑎᖃᓚᐅᕐᓂᖓᓂᒃ 

ᐋᖅᑭᒃᓱᐃᓪᓗᑎᒃ ᐊᒻᒪᓗ ᓱᑲᑎᕆᓪᓗᑎᒃ ᐅᖃᐱᓘᑕᐅᔪᑦ ᖃᓄᖅ ᐋᖅᑭᒃᑕᐅᔾᔪᓯᖃᕐᓂᐊᕐᒪᖔᖏᑦ.  

ᐅᖃᐱᓘᑕᐅᔪᑦ ᖃᓄᖅ ᑲᒪᒋᔭᐅᔾᔪᓯᖃᕐᓂᖏᑦ ᑎᑎᕋᐅᔭᒐᒃᑯᑦ ᓇᓗᓇᐃᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦᑎᒍᑦ ᐊᒻᒪᓗ ᓇᓗᓇᐃᔭᖅᑕᐅᒃᑲᓐᓂᖅᓯᒪᓪᓗᑎᒃ ᑎᑎᖅᑲᑎᒍᑦ ᓴᖅᑭᔮᖅᑎᑕᐅᓯᒪᔪᒃᑯᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᖃᕋᓴᐅᔭᒃᑰᖅᑎᓯᒪᔭᖏᑦᑎᒍᑦ.  ᑲᑎᒪᔨᕋᓛᑦ ᖁᕕᐊᓱᑐᐃᓐᓇᕋᔭᓚᐅᖅᑐᑦ 

ᑐᓴᖅᑎᑕᐅᓐᓂᕈᑎᒃ ᖃᓄᐃᑦᑐᓂᒃ ᐱᓇᐃᓗᑕᓂᒃ ᓵᓐᖓᕕᐅᖃᑦᑕᕐᒪᖔᖏᑦ ᐊᒻᒪᓗ ᑭᓱᑦ 

ᑲᔪᓯᑦᑎᐊᕐᓂᖃᓚᐅᕐᒪᖔᖏᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐅᖃᐱᓘᑕᐅᔪᑦ ᖃᓄᖅ 

ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ.  ᐆᒃᑑᑎᒋᓗᒍ, ᑲᑎᒪᔨᕋᓛᑦ ᖁᕕᐊᓱᑐᐃᓐᓇᕐᓂᐊᓚᐅᕋᓗᐊᖅᑐᑦ 

ᐅᓂᒃᑳᕐᕕᐅᓐᓂᕈᑎᒃ ᖃᓄᖅ ᐊᒻᒪᓗ ᓱᖕᒪᑦ ᐅᖃᐱᓘᑏᑦ ᑲᒪᒋᔭᐅᔾᔪᓯᖏᑦ ᐋᖅᑭᒋᐊᖅᑕᐅᓚᐅᕐᒪᖔᖏᑦ 

2009-2010−ᖑᑎᓪᓗᒍ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 2: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓚᓕᐅᔾᔨᖃᑦᑕᖁᓪᓗᒍ 

ᓇᓗᓇᐃᔭᑦᑎᐊᖅᓯᒪᔪᓂᒃ ᓇᐃᓈᖅᓯᒪᔪᓂᒃ ᑐᒃᓯᕌᕆᔭᐅᖃᑦᑕᖅᑐᕕᓂᕐᓂᒃ ᐊᒻᒪᓗ ᖃᓄᖅ 

ᑲᒪᒋᔭᐅᖃᑦᑕᓚᐅᕐᒪᖔᖏᑦ ᑎᑎᕋᕐᕕᖓ ᐅᖃᐱᓗᒡᕕᐅᑎᓪᓗᒍ ᐊᒻᒪᓗ ᖃᓄᐃᑦᑐᓂᒃ ᓴᖅᑭᑦᑐᖃᓚᐅᕐᒪᖔᖓ 

ᐅᖃᐱᓘᑏᑦ ᐋᖅᑭᒃᓱᖅᑕᐅᓇᓱᒃᑎᓪᓗᒋᑦ ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᓐᓂ. 

 

ᐅᖃᖅᑏ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᓚᐅᖅᑐᖅ ᒪᕐᕈᐃᖕᓂᒃ ᐅᖃᐅᓯᓕᕆᓂᕐᒧᑦ ᐱᔨᑦᑎᕈᑎᓂᒃ 

ᖃᐅᔨᓴᐃᔾᔪᓰᖕᓂᒃ ᐊᑐᓚᐅᕐᓂᕋᖅᖢᓂ, ᖃᐅᔨᓴᖅᖢᓂᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ.  ᐃᓗᓕᖃᐅᖅᑐᓂᒃ ᑐᓴᐅᒪᔾᔪᑎᓂᒃ ᐱᑕᖃᓐᖏᓐᓂᖓᓄᑦ ᐊᒻᒪᓗ 

ᖃᓄᐃᑦᑐᑦ ᐅᖃᐱᓘᑕᐅᓚᐅᕐᒪᖔᖏᑦ ᐊᐱᖅᑯᑕᐅᖃᑦᑕᓚᐅᕐᒪᖔᖏᓪᓗ ᐊᕐᕌᒎᒃ ᒪᕐᕉᖕᓄᑦ, ᓇᓗᓇᖅᑐᖅ 

ᖃᓄᖅ ᐊᒻᒪᓗ ᓱᖕᒪᑦ ᑖᒃᑯᐊᒃ ᒪᕐᕉᒃ ᐱᓕᕆᕝᕖᒃ ᓂᕈᐊᖅᑕᐅᓚᐅᕐᒪᖔᖏᒃ ᖃᐅᔨᓴᐃᔾᔪᓯᖅ 

ᐊᑐᖅᑕᐅᑎᓪᓗᒍ.  ᐊᒻᒪᓗ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐅᓂᒃᑳᒥᒍᑦ ᓇᓗᓇᐃᖅᓯᓚᐅᓐᖏᑦᑐᖅ ᑭᓱᒧᑦ 

ᓵᓐᖓᓗᐊᓚᐅᕐᒪᖔᖏᑦ ᐅᕝᕙᓘᓐᓃᑦ ᖃᓄᖅ ᐱᕙᓪᓕᐊᔾᔪᓯᕐᓂᒃ ᐊᑐᓚᐅᕐᒪᖔᑦ ᖃᐅᔨᓴᐃᔾᔪᓰᑦ ᐊᑐᕈᒪᔭᓂ 

ᐱᔾᔪᑎᒋᓪᓗᒋᑦ.  ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᓐᓇ ᐅᑎᕐᕕᐅᒃᑲᓐᓂᕐᓂᐊᕐᓂᖓᓂᒃ ᓯᕗᓂᒃᓴᑦᑎᓐᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 3: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓚᓕᐅᔾᔨᖁᓪᓗᒍ ᓇᐃᓈᖅᓯᒪᔪᓂᒃ 

ᐅᓂᒃᑲᐅᓯᖃᑦᑎᐊᖅᑐᓂᒃ ᑭᓱᓂᒃ ᐱᔾᔪᑎᖃᕐᒪᖔᖏᑦ, ᐱᔾᔪᑖᓂᒃ, ᐱᕙᓪᓕᐊᔾᔪᓯᕐᓂᒃ ᐊᒻᒪᓗ ᑭᓱᓂᒃ 

ᓴᖅᑭᑦᑐᖃᓚᐅᕐᒪᖔᖓ ᐱᓕᕆᐊᕆᔭᖓ ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᓕᕐᒥᒃᐸᑦ. 

 

ᐅᖃᖅᑏ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᒪᓕᒐᓕᐅᖅᑏᑦ ᐅᖃᐅᓯᖃᓚᐅᖅᑐᑦ 

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑕᐅᔪᓂᒃ ᐱᔾᔪᑎᓕᖕᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐃᓚᓕᐅᓪᓗᒋᑦ 

ᑭᒡᓕᓯᓂᐊᖅᑕᐅᓯᒪᓂᖏᑦ ᐊᑐᖅᑕᐅᓂᖓ, ᐊᔾᔨᒌᓕᖅᑎᑕᐅᓂᖓ, ᑎᑎᕋᐅᓰᑦ ᐊᒻᒪᓗ ᐅᖃᐅᓯᖅᑕᑦ 

ᐊᑐᖅᑕᐅᖃᑦᑕᖅᑐᑦ.  ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑕᒪᒃᑯᓂᖓ 

ᐃᓱᒋᔭᖃᖅᐸᒌᓚᐅᕐᒪᑦ ᑕᐃᒪᐃᑦᑐᓕᕆᔪᓂᒃ. 

 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᐅᖃᐅᓯᖃᓚᐅᕐᒥᔪᑦ ᑎᑎᕋᕐᕕᒋᓂᐊᖅᑖᑕ ᐃᒡᓘ 

ᓯᓚᑖᓂ ᐃᓄᒃᑎᑑᖓᔫᑉ ᑎᑎᕋᖅᑕᐅᓯᒪᓂᖓ.  ᑲᑎᒪᔨᕋᓛᑦ ᖁᕕᐊᓲᑎᖃᕋᓗᐊᖅᑎᓪᓗᒋᑦ ᐃᓄᒃᑎᑐᑦ 

ᑎᑎᕋᖅᑕᐅᓯᒪᓂᖏᑦᑕ ᑕᒻᒪᖅᑕᖅᓯᒪᔭᕆᐊᖃᓐᖏᓐᓂᖏᓐᓂᒃ, ᑲᑎᒪᔨᕋᓛᑦ ᐃᓂᖅᑎᕆᓚᐅᖅᑐᑦ ᑎᑎᕋᕐᕕᖓ 

ᑕᒪᒃᑯᓄᖓᑯᓗᒃ ᓵᓐᖓᓗᐊᖁᓐᖏᖢᒍ ᐱᕐᔪᐊᖑᓂᖅᓴᐃᑦ ᐱᓇᐃᓗᑕᐃᑦ ᑕᒪᔾᔭᐅᑎᓪᓗᒋᑦ.  ᑲᑎᒪᔨᕋᓛᑦ 

ᐃᑲᔪᖅᓱᐃᔾᔮᓐᖏᒻᒥᔪᑦ ᑎᑎᕋᕐᕕᖓ ᑕᐃᑯᖓ ᓄᒃᑎᖅᑕᐃᓕᒪᒃᐸᑦ ᐃᓄᒃᑎᑐᑦ ᑎᑎᕋᖅᓯᒪᓂᖓ 

ᐋᖅᑭᒃᑕᐅᓇᓱᖕᓂᖓᓂ, ᑮᓇᐅᔭᖅᑐᕈᑏᑦ ᐅᓄᓗᐊᖅᑐᐊᓘᓕᑐᐃᓐᓇᕆᐊᖃᕐᒪᑕ ᐃᒡᓗᕈᓯᕐᒥᒃ 

ᐊᑐᖅᑐᐊᕐᓂᖓᓄᑦ ᐊᖏᕈᑏᑦ ᐱᔾᔪᑎᒋᓗᒋᑦ. 

 

ᐅᖃᐅᓯᓕᕆᓂᕐᒧᑦ ᑲᒥᓇᓴᐅᑉ ᐱᔭᒃᓴᖅᑖᕆᖃᓯᐅᑎᓯᒪᔭᖓ ᖃᐅᔨᒪᔨᑕᕆᔭᐅᖃᑦᑕᕐᓂᐊᕐᓗᓂ 

ᐅᖃᐅᓯᓕᕆᓂᕐᒧᑦ ᒥᓂᔅᑕᒧᑦ, ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ ᑎᒥᓐᖑᖅᑎᓯᒪᔭᖏᓐᓄᑦ 

ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ, ᑲᑎᒪᔨᕋᓛᑦ ᓂᕆᐅᒃᐳᑦ ᐅᖃᓪᓚᖃᑎᖃᒃᑲᓐᓂᕐᓂᐊᕐᓂᕐᒥᖕᓂᒃ 

ᐃᓗᓕᖃᕐᓂᖅᓴᐅᔪᓂᒡᓗ ᑐᑭᓯᓇᓱᖃᑎᖃᕐᓂᐊᕐᓂᖏᓐᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑕᒪᒃᑯᓂᖓ ᖃᓄᖅ 

ᐃᓱᒪᒋᔭᖃᕐᒪᖔᖓ ᓯᕗᓂᒃᓴᑦᑎᓐᓂ.  ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐃᓚᖏᑦ ᐱᔭᒃᓴᖅᑖᕆᓯᒪᔭᖏᑦ 

ᐱᔾᔪᑎᖃᕐᓂᖏᓐᓂᒃ ᐅᖃᐅᓯᓕᕆᓂᕐᒥᒃ, ᓲᕐᓗ ᐸᐸᑦᑎᓂᕐᒥᒃ ᒪᑭᑎᑦᑎᒃᑲᓐᓂᕐᓂᕐᒥᒡᓗ ᐃᓄᐃᑦ 

ᐅᖃᐅᓯᖏᓐᓂᒃ, ᑕᒪᒃᑯᐊ ᐱᔭᒃᓴᖅᑖᖑᓯᒪᔪᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᒧᑦ, ᐃᓚᖏᓪᓗ 

ᐱᔭᒃᓴᖅᑖᖑᓯᒪᓪᓗᑎᒃ ᐃᓄᐃᑦ ᐅᖃᐅᓯᖏᓐᓄᒃ ᑕᐃᒎᓯᓕᐅᖅᑎᒃᑯᓐᓄᑦ. 

 

ᐱᒻᒪᕆᐅᕗᖅ ᐅᖃᐅᓯᓕᕆᓂᕐᒧᑦ ᑲᒥᓴᓇ ᓇᓗᓇᐃᖅᓯᑦᑎᐊᖁᓪᓗᒍ ᐃᖅᑲᓇᐃᔭᖃᑎᒋᖃᑦᑕᕐᓂᕆᔭᖏᓐᓂᒃ 

ᑖᒃᑯᓂᖓ ᐊᒻᒪᓗ ᐊᓯᖏᓐᓄᑦᑎᒥᐅᔪᓄᑦ ᐃᓗᐊᓂ ᑎᑎᕋᕐᕕᖓᑕ ᑎᓕᔭᐅᓯᒪᔾᔪᑎᒋᔭᖏᓐᓂᒃ. 

ᑕᐃᑦᓱᒪᓂ ᐅᖃᐅᓯᓕᕆᓂᕐᒧᑦ ᑲᒥᓴᓇ ᓵᖓᓃᑎᓪᓗᒍ ᑲᑎᒪᔨᕋᓛᖑᖃᑕᐅᔪᑦ ᐅᓄᑲᓪᓚᒃᑐᓂᒃ 

ᓴᖅᑭᑦᑎᓚᐅᖅᑐᑦ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ ᒫᓐᓇᐅᔪᖅ ᖃᓄᐃᓐᓂᕆᔭᐅᔪᓂᒃ, ᐅᖃᐅᓯᓕᕆᓂᕐᒧᑦ 

ᐱᔨᑦᓯᕐᓂᐅᔪᒧᑦ ᑭᓐᖒᒪᔭᐅᔪᑦ ᐊᒻᒪ ᐱᔭᐅᔪᒪᔪᑦ ᓄᓇᕗᒥ ᐅᐃᕖᓄᑦ.  ᑲᑎᒪᔨᕋᓛᑦ ᑐᑭᓯᑎᑕᐅᓚᐅᖅᑑᒐᓗᐊᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᓕᕆᐊᖃᖅᓯᒪᓕᕐᓂᖏᓐᓂᒃ ᐱᔾᔪᑎᐅᔪᓂᒃ ᐊᒃᑐᐊᓂᖃᖅᑐᓂᒃ ᐅᐃᕖᑦ 

ᐅᖃᐅᓯᖏᓐᓂᒃ ᐊᑐᕐᓗᑎᒃ ᐱᔨᑦᓯᓐᖏᓗᐊᕐᓂᖏᓐᓄᑦ ᓄᓇᕗᒥ, ᑲᑎᒪᔨᕋᓛᖑᖃᑕᐅᔪᑦ 

ᑎᓪᓕᓐᖏᓈᖅᑕᐅᓚᐅᖅᑐᑦ ᐅᔾᔨᕈᓱᓕᕋᒥᒃ ᑎᑎᕋᕐᕕᖓᑦ ᐅᖃᐅᓯᓕᕆᓂᕐᒧᑦ ᓱᓕ ᓴᓇᓚᐅᖏᒻᒪᑕ 

ᑎᑎᕋᖅᓯᒪᔪᓂᒃ ᖃᓄᐃᓕᖓᓂᕆᔭᖏᓐᓄᑦ ᐱᒻᒪᕆᐅᑎᓪᓗᒍ ᒪᓕᒐᖓ ᐊᒃᑐᐊᓂᖃᖅᑐᖅ ᑕᐃᒪᐃᑦᑐᓂᒃ 

ᐱᔨᑦᓯᕈᑎᖃᕆᐊᖃᕐᓂᕋᐃᓯᒪᔪᑦ, ᓲᕐᓗ ᑐᑭᖓ ᐊᑐᖅᑕᐅᓗᓂ “ᐅᓄᖅᑐᓄᑦ ᐱᔪᒪᔭᐅᔪᖅ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ  ᓈᓴᐅᑎᓕᒃ 4: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓴᓇᖁᓪᓗᒋᑦ 

ᓇᓗᓇᐃᖅᑎᖅᓯᒪᔪᓂᒃ ᑭᒡᓕᓕᐊᕆᔭᐅᓯᒪᔪᓂᒃ ᐊᒻᒪᓗ ᒪᓕᒐᖏᓐᓂᒃ ᕿᒥᕐᕈᓇᒍᑕᐅᖃᑦᑕᕐᓂᐊᖅᑐᓄᑦ ᐊᒻᒪᓗ 

ᐅᓂᒃᑳᓕᐅᕈᑕᐅᖃᑦᑕᕐᓂᐊᖅᑐᓄᑦ ᐃᑲᔪᖅᓯᓂᕆᔭᖏᓐᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᓄᓇᕗᑦ 

ᐃᓗᐊᓂ ᐊᒻᒪᓗ ᓴᖅᑭᑦᑐᑦ ᐊᑐᕐᓂᖏᓐᓂᒃ ᒪᓕᒐᕐᓂᒃ ᐊᒻᒪ ᑭᒡᓕᓕᐊᕆᔭᐅᓯᒪᔪᓂᒃ ᐱᖃᓯᐅᔾᔨᖃᑦᑕᕐᓗᓂ 

ᐃᓗᐊᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ. 

 

ᐅᖃᖅᑏ , ᕿᒥᕐᕈᓇᒃᑎᓪᓗᒋᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᒪᕐᕉᖕᓄᑦ ᐊᕐᕌᒎᖕᓄᑦ ᐅᓂᒃᑳᓕᐊᖏᓐᓂ, 

ᑲᑎᒪᔨᐅᖃᑕᔪᑦ ᐅᔾᔨᕈᓱᓚᐅᖅᑐᑦ 2008-2009-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᐃᓗᓕᖃᓚᐅᕐᒪᑕ 

ᑎᓴᒪᓂᒃ ᐊᑐᓕᖁᔭᓕᐊᖑᔪᓂᒃ, 2009-2010-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᐃᓗᓕᖃᓚᐅᖏᒻᒪᑕ 

ᓄᑖᓂᒃ ᐊᑐᓕᖁᔭᓕᐊᓂᒃ.  ᑭᓯᐊᓂᓕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ 2009-2010-ᒧᑦ ᐅᓂᒃᑳᓕᐊᖏᑦ 

ᐱᖃᓯᐅᔾᔨᓯᒪᖔᓚᐅᖅᑐᑦ ᖁᓕᓂᒃ ᒪᒃᐱᒐᖃᖅᑐᓂᒃ ᐃᓕᖃᓯᐅᔾᔨᓯᒪᔪᓂᒃ 19-ᖑᔪᓂᒃ ᐊᑐᓕᖁᔭᓕᐊᕕᓂᕐᓂᒃ 

ᐃᓕᔭᐅᓯᒪᓂᑯᓂᒃ ᓯᕗᓪᓕᕐᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᖅᓯᒪᔪᓄᑦ ᐊᕐᕌᒍᑦ ᖁᓕᑦ ᐃᓗᐊᓂ ᐊᒻᒪᓗ 

ᐅᖃᐅᑕᐅᓪᓗᑎᒃ ᒐᕙᒪᒃᑯᑦ ᐱᕙᓪᓕᐊᓂᕆᔭᖏᑦ ᑭᐅᓇᓱᐊᖅᑎᓪᓗᒋᑦ ᑖᒃᑯᓄᖓ ᐊᑐᓕᖁᔭᓕᐊᓄᑦ. 

 

ᐅᖃᖅᑏ , ᑲᑎᒪᔨᕋᓛᖑᖃᑕᐅᔪᑦ ᑲᖔᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓂᕆᐊᕐᖠᕐᓂᕕᓂᖓᓄᑦ 

ᐊᑐᒃᑲᓐᓂᕈᒪᓪᓗᓂᒋᑦ ᐊᑐᓕᖁᔭᓕᐊᖑᖃᑦᑕᖅᓯᒪᔪᑦ ᑭᖑᓂᑦᑎᓐᓂ ᐅᓂᒃᑳᓕᐊᓂ ᐅᖃᖅᓯᒪᓪᓗᑎᒃ 

ᐊᐅᓚᔾᔭᒃᑕᐅᒋᐊᓚᐅᖅᓯᒪᖏᓐᓂᖏᓐᓂᒃ ᐃᓕᓴᖅᓯᓯᒪᓐᖏᖔᖅᖢᓂ ᐱᕙᓪᓕᐊᓂᕆᔭᐅᓯᒪᔪᓂᒃ ᐊᕐᕌᒍᑦ 

ᖁᓕᑦ ᐃᓗᐊᓂ ᑭᐅᓇᓱᐊᕈᑎᖏᓐᓂᒃ ᐅᖃᐅᓯᓕᕆᓂᕐᒧᑦ ᐱᔾᔪᑕᐅᔪᓄᑦ ᐊᒻᒪ ᑭᓐᖒᒪᔭᐅᔪᓄᑦ ᓄᓇᕗᑦ 

ᐃᓗᐊᓂ. 

 

ᐄᓛᒃ, ᓴᖅᑭᑕᐅᓂᖏᒃ ᒪᕐᕉᒃ ᓄᑖᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᑦ ᐊᒻᒪ ᐊᖏᖅᓯᒪᓂᕆᔭᖓᑦ ᓄᑖᒧᑦ 

ᑎᓕᔭᐅᓯᒪᔾᔪᑎᖓᓄᑦ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᒻᒪ ᓴᖅᑭᑕᐅᓂᕆᓯᒪᔭᖏᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᑖᒃᑯᐊ ᐆᒃᑑᑎᑦᑎᐊᕙᐅᖕᒪᑕ ᐱᕙᓪᓕᐊᓂᕆᔭᐅᓯᒪᔪᓄᑦ.    

ᑲᑎᒪᔨᕋᓛᖑᖃᑕᐅᔪᑦ ᑲᖔᒃᑲᓐᓂᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᖃᓯᐅᔾᔨᓯᒪᓚᐅᖏᒻᒪᑦ ᓯᕗᒧᑦ 

ᐃᔨᒋᔪᓂᒃ ᐊᑐᓕᖁᔭᓕᐊᓂᒃ ᐃᓗᐊᓂ 2009-2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ 

ᐃᓱᒪᒃᓴᖅᓯᐅᕈᑎᒃᓴᐅᓂᐊᖅᑐᓂᒃ ᒐᕙᒪᒃᑯᓐᓄᑦ ᐊᒻᒪᓗ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐃᓗᐃᒃᑲᓗᐅᑎᒃ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ  ᓈᓴᐅᑎᓕᒃ 5: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑕᐃᒃᑯᐊ ᓇᓗᓇᐃᖅᑎᖅᓯᒪᔪᑦ ᖃᐅᔨᓴᖅᑕᐅᔪᕕᓂᐅᔪᑦ ᑎᑎᕋᕐᕕᖓᑦᑕ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ, ᓲᕐᓗ ᖁᓕᓄᑦ ᐊᕐᕌᒍᓄᑦ ᕿᒥᕐᕈᓇᒃᑕᐅᔪᕕᓂᑦ ᐱᖃᓯᐅᔾᔭᐅᓯᒪᓚᐅᕐᒪᑦ 

ᐃᓗᐊᓂ 2009-2010-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖓᓂ, ᑐᓂᓯᖃᑦᑕᖁᓪᓗᒍ ᑕᐃᒪᓐᓇ ᑎᑎᕋᖅᓯᒪᔪᓂᒃ 

ᐃᓚᒋᖏᓪᓗᓂᐅᒃ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ. 

 

ᐅᖃᖅᑏ , ᐅᖃᐅᓯᓕᕆᓂᕐᒧᑦ ᑲᒥᓴᓇ ᓵᖓᓃᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᕋᓛᖑᖃᑕᐅᔪᑦ ᖁᕕᐊᓱᓚᐅᖅᑐᑦ 

ᐱᕕᒃᓴᖃᓕᕋᒥᒃ ᐱᓕᕆᐊᖃᕆᐊᒃᓴᖅ ᐅᓄᑲᓪᓚᒃᑐᓂᒃ ᐱᔾᔪᑕᐅᔪᓂᒃ ᐊᒃᑐᐊᓂᖃᖅᑐᓂᒃ ᐃᓗᓕᖏᓐᓄᑦ 

ᐅᖃᐅᓯᓕᕆᓂᕐᒧᑦ ᐱᔨᑦᓯᕈᑕᐅᔪᓂᒃ ᓇᖕᒥᓂᖅ ᐱᓕᕆᕝᕕᖃᖅᑐᓄᑦ.  ᑲᑎᒪᔨᕋᓛᑦ ᐅᐱᒍᓱᒃᐳᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᐱᓕᕆᐊᖃᕐᓂᖓᓄᑦ ᐃᑲᔪᖅᓯᔾᓗᓂ ᐊᒻᒪ ᐃᑲᔪᖅᑐᐃᓪᓗᓂ ᓇᖕᒥᓂᖅ 

ᐱᓕᕆᕝᕕᐅᔪᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ, ᓲᕐᓗ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᖃᑐᔾᔨᖃᑎᒌᖏᑕ 

ᑎᒥᖁᑎᖏᓐᓄᑦ, ᑭᐅᑎᓪᓗᒍ ᑭᓐᖒᒪᔭᖏᓐᓂᒃ ᓴᓇᔭᕆᐊᖃᕐᓂᖏᓐᓂᒃ ᐊᒻᒪ 

ᐊᑐᓕᖅᑎᑦᑎᔭᕆᐊᖃᕐᓂᖏᓐᓂᒃ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᖏᓐᓂᒃ.  ᑲᑎᒪᔨᕋᓛᑦ ᑎᓕᐅᕆᕗᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᑲᔪᓯᑎᑦᓯᖁᓪᓗᒍ ᐃᖅᑲᓇᐃᔭᖃᑎᖃᕐᓂᕆᔭᖏᓐᓂᒃ ᒐᕙᒪᒃᑯᑦ ᓯᓚᑖᓂ 

ᑎᒥᐅᔪᓂᒃ ᐱᓪᓗᒍ ᐊᑐᕆᐊᖃᖅᑕᖏᓐᓂᒃ ᐊᑖᒍᑦ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᓂᒃ. 

 

ᑲᑎᒪᔨᕋᓛᖑᖃᑕᐅᔪᑦ ᑎᓕᐅᕆᕗᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓯᕗᓪᓕᐅᔾᔨᖁᓪᓗᒍ ᐃᑲᔪᖅᓯᓂᕐᒥᒃ 

ᑎᒥᐅᔪᓂᒃ ᐊᖑᒻᒪᑎᓕᖁᓪᓗᒋᑦ ᐱᖁᔭᕐᔪᐊᑎᒍᑦ ᐊᑐᕆᐊᖃᖅᑕᖏᓐᓂᒃ ᑕᖅᑲᒃᑯᐊ 

ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐱᔾᔪᑎᐅᔪᑦ ᐊᒃᓱᐊᓗᒃ ᐱᒻᒪᕆᐅᖕᒪᑕ, ᓲᕐᓗ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᒻᒪ 

ᖃᖓᑕᓲᓕᕆᔨᒃᑯᑦ. 

 

ᐅᖃᖅᑏ , ᑲᑎᒪᔨᕋᓛᖑᖃᑕᐅᔪᑦ ᑎᓪᓕᓐᖏᓈᖅᑕᐅᓚᐅᖅᑐᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐃᓱᒪᒃᓴᖅᓯᐅᕈᑎᖃᓗᐊᓚᐅᖏᓐᓂᖓᓄᑦ ᐱᔾᔪᑕᐅᔪᓂᒃ ᐅᖃᐅᓯᓕᕆᓂᕐᒧᑦ ᐱᔨᑦᓯᕆᐊᖃᕐᓂᕆᔭᖓᓄᑦ 

ᓄᓇᕗᒥ ᑲᓇᑕᐅᑉ ᒐᕙᒪᒃᑯᖏᑦ ᑎᒥᖁᑎᖏᓐᓂ ᐅᕝᕙᓗ ᐊᐅᓚᑕᐅᔪᓂᒃ ᒪᓕᒐᖏᑎᒍ ᑲᓇᑕᐅᑉ 

ᒐᕙᒪᒃᑯᖏᑕ ᑎᒥᖁᑎᖏᓐᓄᑦ, ᓲᕐᓗ ᑮᓇᐅᔭᒃᑯᕖᑦ ᐊᒻᒪᓗ ᖃᖓᑕᓲᓕᕆᔨᑦ.  ᑲᑎᒪᔨᕋᓛᑦ ᓵᖓᓃᑎᓪᓗᒍ, 

ᑲᑎᒪᔨᕋᓛᖑᖃᑕᐅᔪᑦ ᑲᖔᓚᐅᖅᑐᑦ ᐊᐱᖅᓱᖅᑕᐅᑎᓪᓗᒍ ᑭᐅᖃᑦᑕᕐᓂᕆᔭᖏᑦ 

ᖄᑐᐃᓐᓇᖓᒎᖅᑐᔮᓚᐅᕐᓂᖏᓐᓄᑦ. 

 

ᖃᐅᔨᒪᑦᑎᐊᖅᑎᓪᓗᒍ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᐊᒻᒪ ᑲᒪᒋᔭᕆᐊᖃᖅᑕᖏᑦ ᐅᓄᖅᓯᕙᓪᓕᐊᑎᓪᓗᒋᑦ 

ᓄᓇᕗᒥ, ᑎᑎᕋᕐᕕᖓᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᖄᓚᕕᐅᖃᑦᑕᓕᕐᓂᐊᕐᒪᑦ ᑐᓂᓯᖁᔭᐅᓗᓂ 

ᑐᓴᐅᒪᑦᑎᐊᕐᓗᓂ ᖃᐅᔨᒪᓂᐅᔪᓂᒃ ᐊᒻᒪᓗ ᐊᑐᖅᓯᒪᔪᓂᒃ ᖃᐅᔨᒪᔾᔪᑎᖃᕐᓗᓂ ᐅᖃᐅᔾᔨᒋᐊᕈᓐᓇᕐᓗᓂ, 

ᑐᑭᒧᐊᒃᑎᑦᑎᒋᐊᕈᓐᓇᕐᓗᓂ ᐊᒻᒪᓗ ᐊᑯᓐᓇᖏᖅᓯᔨᐅᔪᓐᓇᕐᓗᓂ ᑕᒪᑐᒥᖓ ᐱᓕᕆᐊᖃᖅᑎᓪᓗᒍ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ  ᓈᓴᐅᑎᓕᒃ 6: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑎᑎᕋᕐᕕᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐸᕐᓇᒃᓯᒪᑦᑎᐊᖁᓪᓗᒍ 

ᑭᐅᔪᓐᓇᕐᓂᐊᕐᒪᑕ ᐱᔾᔪᑕᐅᔪᓄᑦ ᐊᒃᑐᐊᓂᖃᖅᑐᓂᒃ ᐱᔨᑦᓯᕈᑕᐅᔪᓄᑦ ᓄᓇᕗᑦ ᐃᓗᐊᓂ ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᑕᐅᔪᓄᑦ ᑎᒥᐅᔪᓄᑦ. 

 

ᐅᖃᖅᑏ , ᑎᓕᔭᐅᓯᒪᔾᔪᑎᒋᔭᖓ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᑲᔪᖅᑐᖅᑕᐅᓯᒪᔪᖅ 

ᑮᓇᐅᔭᖅᑐᕈᑎᒃᓴᖏᑎᒍᑦ ᐊᖏᖅᑕᐅᓯᒪᓪᓗᑎᒡᓗ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ.  ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖅᑐᕈᑎᕕᓂᖏᓐᓄᑦ ᐅᔾᔨᕈᓱᒃᓯᒪᓕᖅᐳᑦ 

ᑮᓇᐅᔭᖅᑐᕈᑎᒃᓴᖏᑦ ᐊᑐᕈᒫᖅᑕᖏᑦ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᒪᕐᕈᐊᖅᑎᓪᓗᐊᕐᓗᒍ 

ᐅᓄᖅᓯᒋᐊᖅᓯᒪᓂᖅᓴᐅᓕᕐᓂᖏᓐᓂᒃ 2008-2009-ᒥᑦ ᐊᒻᒪᓗ 2009-2010-ᒧᑦ.  ᑲᑎᒪᔨᕋᓛᑦ ᐃᓕᓴᖅᓯᕗᑦ 

ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᐅᓄᖅᓯᒋᐊᖅᓯᒪᓕᕐᓂᖏᓐᓂᒃ ᐋᖅᑭᒡᓱᖅᑕᐅᑦᑎᐊᒃᑲᓐᓂᕆᐊᖃᕐᓂᖓᓄᑦ 

ᑎᑎᕋᕐᕕᖓ ᐊᒻᒪᓗ ᐃᖅᑲᓴᐃᔭᖅᑎᖏᑦ ᐅᓄᖅᓯᒋᐊᖅᓯᒪᓕᕐᓂᖏᓐᓄᑦ ᐊᖑᒻᒪᑎᖁᓪᓗᒍ ᑎᑎᕋᕐᕕᖓᑕ 

ᓄᑖᓂᒃ ᑎᓕᔭᐅᓯᒪᔾᔪᑎᒋᓕᖅᑕᖏᓐᓄᑦ. 

 

ᐅᖃᖅᑏ , ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐃᖅᑲᓇᐃᔭᕐᓂᐊᖅᑕᖏᓐᓄᑦ ᐸᕐᓇᐅᑎᖏᑦ 2010-2011-ᒧᑦ, 

ᐱᖃᓯᐅᔾᔭᐅᓯᒪᕗᑦ ᐃᓗᐊᓂ 2009-2010-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂ, ᑐᓂᓯᓯᒪᓪᓗᑎᒃ 

ᐃᓗᓕᑯᓘᔭᖃᓗᐊᖏᑦᑐᓂᒃ ᐱᓕᕆᖃᑦᑕᖅᓯᒪᔭᖏᓐᓄᑦ ᑎᑎᕋᕐᕕᖓᑕ ᐊᕐᕌᒍᒋᔭᑦᑕ ᐃᓗᐊᓂ.  

ᑎᓕᔭᐅᓯᒪᔾᔪᑎᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᑕ ᓇᓗᓇᐃᖅᑕᐅᓯᒪᑦᑎᐊᕆᐊᖃᖅᑐᑦ ᐊᒻᒪᓗ 

ᖃᓄᐃᑦᑐᓂᒃ ᐱᓕᕆᖃᑦᑕᓚᐅᕐᒪᖔᑦ ᑎᑎᕋᕐᕕᖓ ᐊᖑᒻᒪᑎᓇᓱᐊᖅᑎᓪᓗᒍ ᑎᓕᔭᐅᓯᒪᔾᔪᑎᖏᓐᓂᒃ 

ᓇᓗᓇᐃᖅᑎᖅᓯᒪᑦᑎᐊᕆᐊᖃᖅᑐᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ  ᓈᓴᐅᑎᓕᒃ 7: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐱᕕᒃᓴᓕᒫᖏᓐᓂᒃ ᐊᑐᖃᑦᑕᖁᓪᓗᒍ 

ᓴᖅᑭᑦᑎᓂᐊᖅᑎᓪᓗᒍ ᐃᓗᐊᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖏᓐᓂ, ᓵᖓᓃᑎᓪᓗᒍ ᒪᓕᒐᓕᐅᖅᑎᑦ 

ᑲᑎᒪᔨᖏᑕ ᐊᒻᒪᓗ ᐊᓯᖏᓐᓂ ᓵᖓᒃᓯᑎᓪᓗᒍ ᑲᑎᒪᔪᓂ ᓇᓗᓇᐃᖅᓯᑦᑎᐊᖃᑦᑕᖁᓪᓗᒍ 

ᑎᓕᔭᐅᓯᒪᔾᔪᑎᒋᔭᖏᓐᓂᒃ ᐊᒻᒪ ᖃᓄᓕᖓᓕᕐᒪᖔᑕ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖏᑕ ᐊᑐᖅᑕᐅᓂᖏᑦ 

ᐊᒻᒪ ᐊᑐᓕᖅᑎᑕᐅᕙᓪᓕᐊᓂᕆᔭᖏᑦ. 

 

ᑕᐃᒪᓕ ᑮᓇᐅᔭᖅᑐᕈᑎᒃᓴᖏᑦ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓄᖅᓯᒋᐊᖅᑕᐅᓯᒪᓕᕐᒪᖓ 

ᐅᖓᑖᓄᖓᓪᓗᑎᒃ $1 ᒥᓕᐊᓐ, ᐊᒻᒪ ᐅᔾᔨᕈᓱᒃᖢᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᓕᕐᒥᖕᒪᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᑐᕈᒫᖅᑕᖏᓐᓂᒃ ᑮᓇᐅᔭᓄᑦ 2011-

2012-ᒧᑦ, ᐃᓗᐊᓃᓪᖢᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᑐᕈᒫᖅᑕᖏᑕ, ᐱᒻᒪᕆᐅᕗᖅ ᑖᒃᑯᐊ ᐱᔾᔪᑎᐅᔪᑦ 

ᑭᐅᔪᓐᓇᑦᑎᐊᕆᐊᖃᕐᓂᕐᒧᑦ  ᑎᑎᕋᕐᕕᖓᑦᑕ ᑮᓇᐅᔭᖅᑐᕈᑎᒃᓴᖏᓐᓄᑦ ᑐᒃᓯᕋᖅᑕᖏᑦ 

ᐃᑲᔪᖅᑕᐅᑦᑎᐊᖁᓪᓗᒋᑦ ᑎᓕᔭᐅᓯᒪᔾᔪᑎᖏᓐᓄᑦ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ.  

ᑕᐃᒪᐃᓕᖓᑎᓪᓗᒍ ᐃᑲᔪᖅᓯᔪᓐᓇᕐᓂᐊᕐᒪᑦ ᑲᑎᒪᔨᐅᖃᑕᐅᔪᓂᒃ ᒪᓕᒐᓕᐅᖅᑎᓄᑦ ᕿᒥᕐᕈᓇᒍᓐᓇᕐᓂᐊᕐᒪᑕ 

ᐊᑑᑎᖃᑦᑎᐊᖅᓯᒪᓂᖓᓂᒃ ᑎᑎᕋᕐᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᒻᒪ ᐃᑲᔪᖅᑐᐃᔾᔪᑎᓂᒃ 

ᑎᓂᓯᖃᑦᑕᕐᓗᑎᒃ ᐱᔭᕆᐊᖃᓕᕌᖓᑕ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ  ᓈᓴᐅᑎᓕᒃ 8: 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑎᑎᕋᕐᑯᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓴᓇᖁᓪᓗᒍ ᐃᓗᐃᒃᑲᓂᒃ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᐊᒡᒋᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

ᓇᓗᓇᐃᖅᓯᓯᒪᑦᑎᐊᕐᓗᑎᒃ ᑎᓕᔭᐅᓯᒪᔾᔪᑎᒋᔭᖏᓐᓂᒃ ᑎᑎᕋᕐᕕᖓᑕ, ᐃᓗᓕᖏᓪᓗ ᐱᖃᓯᐅᑎᓗᒋᑦ 

ᖃᓄᐃᓕᐅᕐᓂᕆᓚᐅᖅᑕᖏᑦ ᐱᓕᕆᐊᖃᖅᑎᓪᓗᒍ ᑎᓕᔭᐅᓯᒪᔾᔪᑎᖏᓐᓂᒃ ᑎᑎᕋᕐᑯᖓᑕ, ᐊᒻᒪᓗ 

ᓇᓗᓇᐃᖅᓯᓯᒪᓗᑎᒃ ᑮᓇᐅᔭᖅᑐᕈᑎᒃᓴᑦ ᐊᑐᕈᒫᖅᑐᑦ ᐱᔭᐅᓯᒪᔪᑦ ᐱᓕᕆᔾᔪᑎᒃᓴᐅᓗᑎᒃ ᑎᑎᕋᕐᕕᖓᓐᓂ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ.  ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐱᓕᕆᖃᑕᐅᔭᕆᐊᖃᕐᓂᖏᓐᓂᒃ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑕᒪᑐᒧᖓᓕᕆᑎᓪᓗᒍ. 

 

ᐅᖃᖅᑏ , ᐃᓱᓕᒋᐊᕈᑎᒋᓗᒍ ᑲᑎᒪᔨᕋᓛᑦ ᐅᓂᒃᑳᓕᐊᖓᓐᓄᑦ ᐱᒻᒪᕆᐅᔪᒥᒃ ᐅᔾᔨᕈᓱᓚᐅᕐᒪᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓵᑦᑎᓐᓃᓪᓗᒍ ᐊᒻᒪᓗ ᐅᖃᐅᑕᐅᖃᑦᑕᓚᐅᖅᑐᖅ ᐅᓄᑲᓪᓚᒃᑐᓄᑦ 

ᑲᑎᒪᔨᐅᖃᑕᐅᔪᓄᑦ ᐅᓘᖕᓄᑦ ᒪᕐᕉᖕᓄᑦ ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ.  ᐃᑲᔪᖅᑐᖅᑕᐅᔾᔪᑎᖏᑦ 

ᐅᖃᐅᓯᑦ ᐊᒻᒪ ᐃᓕᖅᑯᓯᑦ ᐱᒋᐊᖃᑦᑕᖅᐳᖅ ᐊᖏᕐᕋᐅᑉ ᐃᓗᐊᓂ.  ᐊᖓᔪᖅᑳᖑᔪᑦ, ᐃᓕᓴᐃᔨᑦ, 

ᑭᒡᒐᖅᑐᖅᑎᐅᔪᑦ ᐊᒻᒪ ᓯᕗᓕᖅᑎᐅᔪᑦ, ᐃᓘᓐᓇᖏᑦ ᐱᓕᕆᐊᒃᓴᖃᖅᐳᑦ ᑲᔪᖏᖅᓴᐅᑎᖃᕐᓂᕐᒥᒃ ᓄᓇᕗᑦ 

ᐅᖃᐅᓯᖁᑎᖏᓐᓂᒃ. 

 

ᐅᖃᖅᑏ , ᒪᓕᒡᓗᒍ ᒪᓕᒐᖅ 91, ᓅᑦᑎᒋᐊᖅᐳᖓ ᐅᓂᒃᑳᓕᐊᖓᑦ ᑲᑎᒪᔨᕋᓛᑦ ᑎᒍᔭᐅᖁᓪᓗᒍ 

ᒪᓕᒐᓕᐅᕐᕕᖕᒧᑦ. 

 

ᖁᔭᓐᓇᒦᒃ, ᐅᖃᖅᑏ. 


